
МУҚАДДИМА 

 

Мубрамии мавзуи таҳқиқот. Тағйироти ҷомеаи имрӯза дар баробари 

дигар зинаҳо, соҳаи маорифро низ фарогир буда, масъалаи афзоиши 

теъдоди кӯдакону наврасони душвортарбия, корҳои пешгирӣ ва ислоҳи 

шаклҳои гуногуни нуқсонҳои рафтори ин гурӯҳ аз мадди назари 

ҳукумати кишвар низ беэътибор намондааст. 

Новобаста аз ин, буҳрони иҷтимоию иқтисодии ҷомеаи муосир, ба 

муассисаҳои таҳсилоти миёнаи умумӣ, аз ҷумла муассисаҳои таҳсилоти 

махсус (мактаб-интернатҳо, хонаи кӯдакон ва ѓайра) низ таъсири манфии 

худро расонида, тафовут байни табақаҳои ҷомеа, коҳиши таваҷҷуҳи 

насли ҷавон (кӯдакон, наврасон ва ҷавонон) ба тарбияи ҷисмонӣ ва 

варзиш боиси афзоиши тамоюлҳои манфӣ дар рафтори ин гурӯҳ 

гардидааст. Муносибати манфӣ ва бефарқ ба зиндагӣ дар бисёр 

хонандагон ҳисси бепарвоӣ, фишори психологӣ ва бетафовутӣ нисбат ба 

худ ва атрофиёнро ба вуҷуд оварда, дар натиҷа сатҳи ҷинояткорӣ миёни 

хонандагони муассисаҳои таълимӣ, бахусус дар синни наврасӣ меафзояд. 

Вобаста ба ин, тавре маълум аст, яке аз марҳалаҳои муҳимми 

ташаккули шахсияти бачагон, давраи мактабӣ буда, маҳз дар ҳамин 

давра вақт асосҳои шахсият гузошта шуда, тамоми хислатҳои асосии 

рафтор ва муносибат ба ҷомеаву худ ташаккул меёбанд. Барои ҳалли ин 

вазифаҳо фанҳои таълимӣ , дар радифи тарбияи ҷисмонӣ ва варзиш низ 

нақшгузор бошанд ҳам, вале сарфи назар аз имконияти мавҷуда, раванди 

тарбияи ҷисмонӣ ва варзиш бештар ба азхудкунии маҳорат ва малакаҳои 

амалӣ нигаронида шуда, вазифаи тарбияи ахлоқӣ ва маънавӣ ба ҷои 

дуюм гузошта мешавад.Ҳалли ин мушкилот имконпазир аст, яъне 

тавассути ҷалби наврасон ба фаъолиятҳои иҷтимоии муҳим, ки 

истифодаи мақсадноки воситаву усулҳои тарбияи ҷисмонӣ ва истифодаи 

корҳои ислоҳӣ имкон медиҳад, ҳолати ҷисмонӣ, ахлоқӣ ва психологии 

хонандагон бартараф гарданд. 

Вобаста ба масъалаи таҳқиқшаванда, ҷойгоҳ ва саҳми Пешвои 

муаззами миллат, Президенти кишвар, муҳтарам Эмомалӣ Раҳмон дар 

пешрафту инкишофи низоми соҳаи маориф нисбати соҳаҳои дигар 

назаррас мебошад. Аз ҷумла, дар яке аз баромадҳояшон махсус таъкид 

гардидааст, ки: “Мо бояд наврасону ҷавононро дар руҳияи эҳтиром ба 

муқаддасоти миллӣ, қонун, тартибот ва риояи ҳатмӣ тарбия намоем, бо 

талаботи қонун онҳоро аз таъсири харобиовари падидаҳои номатлуби 

ҷаҳони муосир, аз қабили ифротгароӣ, нашъамандӣ, умуман, аз ҳама 

гуна ҷиноятҳо ҳифз намуда, то ҳадди имкон дар байни онҳо тарзи ҳаёти 

солимро тарғиб намоем” [110, с.36]. Мазмуни ин гуфтаҳо маънии 

муосири педагогиро дар самти тарбияи наврасон ва ҷавонон инъикос 

менамояд, ки асоси онро ташаккули низоми устувори арзишҳои 

маънавию шаҳрвандӣ ташкил медиҳад. Дар маркази ин раванд тарбияи 

эҳтиром ба муқаддасоти миллӣ, риояи қонун ва нигоҳдории тартиботи 

ҷамъиятӣ қарор дошта, онҳо ҳамчун унсурҳои муҳими худшиносии 

миллӣ ва шаҳрвандӣ баромад мекунанд. 

Дар ин замина, аҳамияти махсус ба тарбияи пешгирикунанда дода 

мешавад, ки ба ҳифзи шахсият аз таъсири манфии равандҳои 

ҷаҳонишавӣ ва иҷтимоӣ равона гардидааст. Зикри чунин падидаҳо, ба 

мисли ифротгароӣ, нашъамандӣ ва ҷинояткорӣ, зарурати ташаккули 

устувории психологӣ, тафаккури интиқодӣ ва масъулияти иҷтимоии 

ҷавононро таъкид менамояд. Аз ин лиҳоз, тарбия на танҳо воситаи 

интиқоли меъёр ва арзишҳо, балки омили муҳими таъмини амнияти 

шахсӣ ва ҷамъиятӣ низ ба ҳисоб меравад. 

Ҳамзамон, таъкид ба тарғиби тарзи ҳаёти солим аз хусусияти 

мукаммали раванди тарбия дарак медиҳад, ки он ҷанбаҳои ҷисмонӣ, 

ахлоқӣ ва психологии рушди шахсиятро дар бар мегирад. Ташаккули 

муносибати мусбат ба тарзи ҳаёти солим ҳамчун воситаи пешгирии 

душвортарбиягӣ ва таҳкими саломатии равонию ҷисмонии наврасон ва 

ҷавонон арзёбӣ мегардад.  

Дар ин радиф, асосҳои меъёрӣ-ҳуқуқии мавзуи таҳқиқот дар Қонуни 

Ҷумҳурии Тоҷикистон “Дар бораи маориф” [75], Қонуни Ҷумҳурии 

Тоҷикистон «Дар бораи масъулият барои таълиму тарбияи кӯдак» аз 20 

июни 2024, №2049 [76], “Консепсияи миллии тарбия дар Ҷумҳурии 

Тоҷикистон” [69], Қонуни Ҷумҳурии Тоҷикистон “Дар бораи ҳифзи 

ҳуқуқҳои кӯдак” [77], “Барномаи рушди тарбияи ҷисмонӣ ва варзиш дар 

Ҷумҳурии Тоҷикистон барои солҳои 2022-2026: замима ба қарори 

Ҳукумати Ҷумҳурии Тоҷикистон аз 30 декабри соли 2021, №568.” [18] ва 

ғайраҳо ба таври мушаххас дарҷ гардидаанд.  

Робита ба ин, масъалаи вайроншавии ахлоқи наврасон яке аз 

нуктаҳое ба шумор меравад, ки ҳамеша зери назорати омӯзгорон, 

ҳуқуқшиносон, сотсиологон, психологон, волидон ва дигарон қарор 

дорад. Одатан, наврас олами ҳиссиёти худро таҳлил ва ба рафтори худ 

баҳогузорӣ намуда, худашро ҳамеша бо калонсолон муқоиса мекунад. Бо 

мақсади ташаккул ва ислоҳи арзишҳои маънавии шахсият, ҷуброни 

норасоиҳои тарбияи оилавӣ, инчунин баланд бардоштани сатҳи 

саломатии ҷисмонӣ ва психикии наврасони душвортарбия, муассисаҳои 

таҳсилоти миёнаи умумӣ ва муассисаҳои таълимии махсус бо истифодаи 

роҳу усулҳои муосири тарбия фаъолияти худро ба роҳ мондаанд.  

Ҳарчанд фаъолияти тарбияи ҷисмонӣ ва варзишӣ имконияти 

зиёдеро барои таъсир ба саломатии ҷисмониву психикии наврасон ва 

рафтори онҳо дар бар мегирад, вале тартиби муосири ташаккулёфтаи 

чунин фаъолият бо наврасон имкон намедиҳад, ки иқтидори 

инсонгароии тарбияи ҷисмонӣ ва варзиш самаранок истифода бурда 

шавад. Ин нукта воситаҳои тарбияро пешниҳод мекунад, ки онҳо самти 

равшан ифодаёфтаи инсонгароӣ дошта, барои ҳалли як қатор вазифаҳои 

педагогӣ-психологӣ оид ба тарбия, таҳсил ва ташкили фароғати 

наврасон пешбинӣ шудаанд. Барои ҳалли ин вазифаҳо қатори яклухти 

иқдомҳои педагогӣ-психологӣ истифода шуда, миёни онҳо бозиҳои 

варзишии миллӣ низ бетаъсир нестанд. 

Ҳамин тавр, ихтилофҳо дар ҷараёни корҳои педагогӣ-психологӣ бо 

наврасони душвортарбия, татбиқи технологияҳои нави таълиму тарбия, 

аз ҷумла истифодаи бозиҳои варзишии миллӣ, ки таъсири инсонгароӣ ба 

шахсияти онҳоро пешбинӣ менамоянд ва таҳқиқи нокифояи назариявиву 

методии асосҳои он, мушаххас набудани истифодаи бозиҳои варзишии 

миллӣ дар таълиму тарбия ва корҳои ислоҳӣ бо наврасони 

душвортарбия ошкор ва мубрамияти мавзуи илмӣ муайян гардид. 

Дараҷаи таҳқиқи мавзуи илмӣ. Масъалаҳо оид ба кори тарбиявӣ бо 

наврасон, аз ҷумла душвортарбиягон, дар асарҳои олимону 

мутахаасисони ватаниву хориҷӣ Лутфуллоев М. [84], Шарифзода Ф. 

[147], Каримова И. Х. [58], Қодиров Б. [57], Нуров А. [101], Шарипов В. Д. 

[148], Маҷидова Б. [86], Шукуров Т. [152], Зубайдов У. [51], Суярқулов Т. 

[134], Сафаров В. Д. [121], Файзализода Ҷ. [139], Намозов Т. [96], 

Алемаскин М. А. [4], Баженов В. Г. [14], Беличева С. А. [24], Вертсинская 

H. H. [32], Зотов Ю. И. [52], Кочетов А. И. [66], Макаренко A. C. [87], 

Мариенко И. С. [91], Натазон Э. Ш. [97], Невский И. А. [98], Петровский 

A. B. [106], Сухомлинский В. А. [133], Фелдштейн Д. И. [143] ва дигар 

муаллифон баррасӣ шудаанд. Ба тасдиқи онҳо, усули самараноктари 

бартараф кардани душвортарбиягии наврасон ва ҷалби онҳо ба 

фаъолияти таълиму тарбия ва ҳаёти ҷамъиятӣ, аз ҷумла тарбияи ҷисмонӣ 

ва варзиш (дар мисоли бозиҳои варзишии миллӣ) бо тағйири минбаъдаи 

нишонаҳои мусбии хислат маҳсуб меёбад. 

Омӯзиши сабабҳои пайдоиш ва ташаккули рафтори 

зиддиҷамъиятии кӯдакону наврасон ва ислоҳи он, аз ҷумла бо истифодаи 

воситаҳои тарбияи ҷисмонӣ ва варзиш (дар мисоли бозиҳои варзишии 

миллӣ), мавзуи таҳқиқоти психологӣ-педагогӣ буда, чунин таҳқиқотҳо 

дар ҷараёни машғулиятҳои варзишии гуногун (Асоев М. Х. [10], Намозов 

Т. [96], Саидова Ш. А. [118], Сафаров Ш. А. [120], Турсунов Н. Н. [137], 

Зотов Ю. И. [52], Кабачков В. А. [56], Синякин М. П. [124] ва диг.) 

гузаронда шудаанд. Машғул шудан ба машқҳои ҷисмониро воситаи 

муҳимми инкишофи ахлоқӣ, ҷисмонӣ, психикӣ ва дигар ҷиҳатҳои 

инкишофи муносиби шахсият ҳисоб кардан мумкин аст (Сафаров Ш. А. 

[120], Намозов Т. [96], Давлятов Х. С. [40], Қурбонова Г. [71], Лубишев Л. 

И. [85], Лесгафт П. Ф. [81], Виленский М. Я. [33] ва диг.). Вазифаҳои 

тарбияи ҷисмонӣ ва варзиш бевосита тавассути таъсир ба ҷаҳони 

маънавӣ ва ҳиссии шахсият, дар заминаи мусбати хоси онҳо зоҳир 

мешаванд (Гадоев М. [38], Фозилов С. [142], Кабачков В. А. [56], 

Лубишев Л. И. [85], Биховская И. М. [26], Столяров В. И. [129] ва диг.). 

Робитаи таҳқиқот бо барномаҳо (лоиҳаҳо) ва ё мавзуъҳои илмӣ. 

Рисолаи илмии мазкур дар доираи нақшаи корҳои илмӣ-таҳқиқотии 

кафедраи тарбияи ҷисмонӣ ва мудофиаи гражданӣ ва педагогикаи 

умумидонишгоҳии ДДОТ ба номи С. Айнӣ мавриди пажуҳиш қарор 

гирифта, мазмун ва мундариҷаи он бо барномаҳои таълимии ихтисосҳои 

педагогӣ - психологӣ робитаи зич дорад. Мақсад ва вазифаҳои рисолаи 

мазкур дар самти татбиқи усулҳои муосири таълим ва тарбияи 

наврасони душвортарбия, ки иҷрои онҳо дар барномаҳои давлатӣ 

таъкид ёфтааст, мусоидат мекунад. Мазмун ва мундариҷаи рисола дар 

амалӣ намудани талаботи Қонуни Ҷумҳурии Тоҷикистон “Дар бораи 

маориф” (2013), Қонуни Ҷумҳурии Тоҷикистон “Дар бораи масъулият 

барои таълим ва тарбияи кӯдак” (2024), Қонуни Ҷумҳурии Тоҷикистон 

“Дар бораи тарбияи ҷисмонӣ ва варзиш” (2012), Барномаи рушди 

тарбияи ҷисмонӣ ва варзиш дар Ҷумҳурии Тоҷикистон барои солҳои 

2022–2026 (2021), “Консепсияи миллии тарбия дар Ҷумҳурии 

Тоҷикистон” (2006), саҳм дорад.  

Инчунин, вобаста ба мавзуи таҳқиқот дар рисолаҳои Сангинов Б. К. 

[117], Шарипов В. Д. [149], Маҷидзода У. Ҳ., [93], Қаҳрамонов Г. С. [74] ва 

дигарон андешаҳои ҷолиб баён шудааст.  

ТАВСИФИ УМУМИИ ТАҲҚИҚОТ 

Таҳқиқот ба масъалаи ташкилӣ-педагогии ташаккули майлу 

рағбати наврасони душвортарбия ба варзиш ва тарбияи ҷисмонӣ дар 

асоси истифодаи бозиҳои варзишии миллӣ мавриди омӯзиш қарор 

гирифтааст.  

Дар раванди таълиму тарбия наврасони душвортарбия тавассути 

ҷалб ба машғулиятҳои тарбияи ҷисмонӣ ва бозиҳои варзишии миллӣ бо 

фарҳанг, анъана ва арзишҳои таърихию миллӣ ошно гардида, 

муносибати масъулиятнокона ва эҳтиромонаро нисбат ба тандурустӣ, 

тарзи ҳаёти солим ва атрофиён меомӯзанд. Илова ба ин, истифодаи 

бозиҳои миллии варзишӣ дар муассисаҳои таълимӣ ба рушди ҷисмонӣ, 

беҳтар гардидани ҳолати равонию эҳсосӣ ва ислоҳи рафтори наврасон 

мусоидат мекунад. Хонандагон аз ин гуна машғулиятҳо лаззати маънавӣ 

бурда, эҳсосот ва сифатҳои иродавии худро ташаккул медиҳанд. Яъне, 

ҳангоми иштирок дар бозиҳои варзишии миллӣ наврасон бо ҳамсолон 

ҳамкорӣ карда, ҳисси масъулиятшиносӣ ва интизомро аз сар 

мегузаронанд, ки ин тартиб дар тарбияи маънавӣ-ахлоқӣ ва 

иҷтимоикунонии онҳо нақши муҳим мебозад.  

Мақсади таҳқиқот - аз ҷиҳати назариявӣ ва амалӣ асоснок намудани 

самаранокии истифодаи бозиҳои варзишии миллӣ дар ҷараёни таълим ва 

тарбияи наврасони душвортарбия. 

Вазифаҳои таҳқиқот: 

1. Дар асоси омӯзиш ва таҳлили адабиёти илмӣ-методӣ муайян 

намудани дараҷаи таҳқиқи масъалаҳои тарбияи ҷисмонӣ ва варзиши 

наврасони душвортарбия. 

2. Ошкор кардани сабаб ва омилҳои педагогӣ-психологӣ вобаста ба 

пайдоиши нуқсонҳо дар рафтори наврасони душвортарбия. 

3. Муайян кардани хусусиятҳои ҳолат ва инкишофу омодагии 

ҷисмонӣ ва хусусиятҳои педагогӣ-психологии наврасони душвортарбия. 

4. Маълумотнокӣ ва фаъолнокии наврасони душвортарбия дар 

масъалаҳои ҳифзи саломатӣ ва ҳавасу мароми онҳоро ба машқҳои 

ҷисмонӣ, дар мисоли бозиҳои варзишии миллӣ дақиқ намудан. 

5. Омӯзиш ва санҷиши машғулиятҳои тарбияи ҷисмонии наврасони 

душвортарбия бо назардошти истифодаи бозиҳои варзишии миллӣ. 

Объекти таҳқиқот - хонандагони синфҳои 5-8 (11-14-сола)-и 

муассисаҳои таҳсилоти миёнаи умумӣ. 

Предмети таҳқиқот - хусусиятҳои ташкилӣ ва педагогӣ-психологии 

ташаккули майлу рағбати наврасони душвортарбия ба варзиш ва 

тарбияи ҷисмонӣ (дар мисоли бозиҳои варзишии миллӣ). 

Фарзияи таҳқиқот: Самаранокии тарбияи ҷисмонӣ ва варзиши 

наврасони душвортарбия ҳангоми татбиқи маҷмӯи талаботҳои зерин 

таъмин мегардад: 

1. Мундариља ва ташкили барномањои таълимии машѓулиятњои 

тарбияи љисмонии наврасон хусусиятњои синнусолї, љисмонї, педагогї 

ва фардї-психологии наврасонро ба инобат гирад; 

2. Шароитњои педагогї-психологии таъминкунандаи ташаккули 

њавасмандгардонии устувори наврасон ба машѓулиятњои тарбияи 

љисмонї татбиќ гардад; 

3. Ба љараёни таълимии муассисањои тањсилоти махсус (дарсњои 

тарбияи љисмонї) тадриљан бозињои миллии варзишї бо назардошти 

синнусолї ворид карда шаванд; 

4. Мањсулнокии ворид намудани бозињои миллии варзишї ба 

љараёни таълими муассисањои тањсилоти махсус аз рӯи 

нишондињандањои инкишофи љисмонї ва омодагї, њолати 

психоэмотсионалї ва ислоњи рафтори наврасон бањогузорї гардад. 

Марҳала, макон ва давраи таҳқиқот. Таҳқиқот давра ба давра дар се 

марҳала гузаронида шудааст (солҳои 2021-2025). 

Марҳалаи якум–ҷустуҷӯӣ-назариявӣ (солҳои 2021-2022). Ҷамъоварӣ 

ва омӯзиши адабиёти мавҷуда дар доираи мавзуи таҳқиқот, ташхис, 

таҳлил ва баҳогузории ҳолати мавҷудаи таҳқиқот ва ташкили давраи 

муқарраротии озмоиш. 

Марҳалаи дуюм–таҷрибавӣ-озмоишӣ (солҳои 2022-2023). Иҷрои 

давраи ташаккулдиҳандаи қисми озмоиш, ки дар ҷараёни он сифатнокии 

муносибатҳо, асос, шакл ва роҳу усулҳо муайян карда шуда, шароитҳои 

таъмини ташаккули майлу рағбати наврасони душвортарбия ба варзиш 

ва тарбияи ҷисмонӣ, дар мисоли бозиҳои варзишии миллӣ муқаррар 

гардиданд.  

Марҳалаи сеюм–ҷамъбастӣ (солҳои 2024-2025). Ҷамъбаст ва таҳлили 

натиҷаҳои кори таҳқиқотии назариявӣ ва амалӣ, таҳлилу баррасии 

натиҷаи кори озмоишӣ-таҳқиқотӣ, коркарди оморӣ ва таҳияи маводи 

диссертатсионӣ. 

Асосҳои назариявӣ-методологии таҳқиқотро ташкил медиҳанд: 

муқаррарот дар бораи инкишоф ва ташаккули шахсият, (Каримова И. 

[58], Нуров А. [101], Раҳимзода Х. [111], Иматзода Л. [55], Котибова Ш. 

[65], Обидова М. [102], Дадобоева М. С.[45], Ананев Б. Г. [8], Афанасев В. 

П. [12], Бодалев A. A. [27], Леонтев A.B. [82] ва дигарон); муқаррарот дар 

бораи хусусиятҳои синнусолӣ ва инфиродии шахсият ва рафтори наврасон 

(Юнусова Н. [156], Маҷидова Б. [86], Сафарова З. [122], Саидзода Б. [119], 

Котибова Ш. [64], Пиаже Ж. [104], Виготский Л. C. [37], Раттер М. [112] 

ва дигарон); муқаррарот дар бораи моҳият ва мазмуни ҷараёни корҳои 

ислоҳии наврасони душвортарбия (Латифзода С. [78], Зайтметов Ҳ. [49], 

Баротова Г. [19], Вайзман Н. И. [31], Алмазов Г. Н. [6], Обухова Е. А. 

[103] ва дигарон); муқаррарот дар бораи асосҳои назариявӣ-методии 

истифодаи воситаҳои тарбияи ҷисмонӣ ва варзиш дар инкишофи 

маънавӣ ва ҷисмонии шахсият (Сафаров Ш.А [120], Раҳимзода Х. [111], 

Гадоев М. [38], Намозов Т. [96], Қурбонова Г. [71], Матвеев Л. П. [92], 

Баландин Г. А. [15], Илйин Е. П. [54], Балсевич В. К. [16], Тихвинский С. 

Б. [135], Кабачков В. А. [56] ва дигарон).  

Сарчашмаи маълумот. Ба сифати сарчашмаи асосии диссертатсия 

китобҳои дарсӣ, матни авторефератҳо ва диссертатсияҳо илмии 

муҳаққиқони хориҷӣ ва ватанӣ истифода шудаанд.  

Заминаҳои эмпирикӣ: суҳбат, таҳлил ва ҷамъбасти адабиёти илмӣ-

методӣ; таҳлили ҳуҷҷатҳои педагогӣ-психологӣ, тест; пурсиши анкетӣ; 

мушоҳида ва озмоиши педагогӣ; омори математикӣ. 

Пойгоҳи таҳқиқотӣ: Дар таҳқиқот 200 нафар наврасони синни 11-14-

солаи муассисаи таҳсилоти миёнаи умумии №10-и н. И. Сомонии ш. 

Душанбе, муассисаҳои таҳсилоти махсус барои кӯдакони ятими шаҳри 

Душанбе ва мактаб-интернати ҷумҳуриявӣ барои наврасони 

душвортарбия дар ш.Душанбе иштирок карданд. 

Навгонии илмии таҳқиқот:  

1. Бори аввал низоми тарбияи ҷисмонии наврасони душвортарбияи 

синни 11-14-сола дар заминаи истифодаи бозиҳои миллии варзишӣ таҳия 

гардид; 

2. Шароитҳои педагогии таъминкунандаи истифодаи самараноки 

бозиҳои миллии варзишӣ дар низоми тарбияи ҷисмонии наврасони 

душвортарбия муайян карда шуданд; 

3. Меъёрҳо ва нишондиҳандаҳои баҳодиҳии самаранокии тарбияи 

ҷисмонии наврасони душвортарбия тавассути истифодаи бозиҳои 

миллии варзишӣ таҳия гардиданд; 

4. Хусусиятҳои таъсири бозиҳои миллии варзишӣ ба рушди ҷисмонӣ, 

ҳолати равонию эмотсионалӣ ва ташаккули ангезаи иштироки 

фаъолонаи наврасони душвортарбия дар машғулиятҳои тарбияи 

ҷисмонӣ ошкор шуданд; 

5. Дар натиҷаи таҳқиқоти таҷрибавӣ самаранокии низоми 

пешниҳодшудаи тарбияи ҷисмонӣ бо истифодаи бозињои миллии 

варзишї дар беҳтар намудани омодагии ҷисмонӣ ва ислоҳи рафтори 

наврасони душвортарбия ба таври таҷрибавӣ исбот карда шуд. 

Нуктаҳои ба ҳимоя пешниҳодшаванда:  

1. Исбот карда шудааст, ки дар шароити тағйироти ҷомеаи 

муосир, мушкилоти афзоиши теъдоди наврасони душвортарбия, коҳиши 

таваҷҷуҳи онҳо ба тарбияи ҷисмонӣ ва афзудани тамоюлҳои манфӣ дар 

рафтори онҳо, таҳия ва татбиқи низоми тарбияи ҷисмонӣ дар заминаи 

истифодаи бозиҳои миллии варзишӣ барои ташаккули маркази ягонаи 

таъсири тарбиявӣ ва ислоҳӣ замина фароҳам меорад. Муқаррар карда 

шудааст, ки истифодаи ин гуна бозиҳо дар муассисаҳои таълимӣ ба 

пешгирии рафторҳои зиддиҷамъиятӣ, бартарафсозии нуқсонҳои рафтор 

ва барқарор намудани муҳити солими тарбиявӣ мусоидат мекунад. Аз ин 

рӯ, низоми тарбияи ҷисмонӣ дар асоси бозиҳои миллӣ дар марҳилаҳои 

гузариш ҳамчун механизми асосии ислоҳи рафтор, таъмини сулҳи 

психологӣ, таҳкими устувории шахсият ва беҳтарсозии саломатии 

наврасони душвортарбия ташаккул ёфт; 

2. Муайян карда шудааст, ки тарбияи ҷисмонӣ ва варзиш ҳамчун 

воситаи таҳкими саломатии ҷисмонӣ, рушди қобилиятҳо ва 

мутобиқшавии иҷтимоӣ вазифаи муттаҳидсозии наврасон ва 

ҳамоҳангсозии манфиатҳои онҳоро дар ҷараёни фаъолияти 

дастаҷамъона иҷро менамояд. Асоснок карда шудааст, ки суботи равонӣ 

ва рушди сифатҳои иродавии наврасони душвортарбия бо фаъолияти 

институтсионалӣ ва роҳбарии мақсадноки омӯзгорону мураббиён 

робитаи мустақим дошта, таҳкими фаъолияти ҳаракатӣ ба пешгирияти 

аномия ва таъсири манфии муҳити кӯча мусоидат намуд. Воситаҳои 

тарбияи ҷисмонӣ дар баробари таъмини устувории рафторӣ, барои 

муаррифии шахсияти наврас ҳамчун субъекти мустақил ва фаъоли ҷомеа 

замина фароҳам оварданд; 

3. Асоснок карда шудааст, ки амсилаи тарбияи ҷисмонӣ ва 

истифодаи бозиҳои миллии варзишӣ дар Ҷумҳурии Тоҷикистон 

хусусиятҳои ҷомеа ва анъанаҳои давлатию миллиро дар худ таҷассум 

намуда, шакли хоси рушди ниҳодҳои тарбиявиро ба вуҷуд овардааст. 

Исбот карда шудааст, ки раванди ислоҳи рафтори наврасон, ки самтҳои 

онро талаботи қонунгузорӣ ва барномаҳои давлатӣ муайян менамоянд, 

ба таҳкими фарҳанги саломатӣ ва амнияти психологии наврасон 

мусоидат мекунанд. Дар шароити мушкилоти иҷтимоӣ, ташаккули 

низоми мутамаркази тарбиявӣ на танҳо ҳамчун ҳадафи педагогӣ, балки 

ҳамчун воситаи наҷоти наврасон аз каҷрафторӣ, ҳифзи саломатии онҳо 

ва кафолати рушди минбаъдаашон дар фазои иҷтимоӣ баромад намуд; 

4. Ошкор карда шудааст, ки дар шароити таҳаввулоти ҷомеаҳо 

ниҳоди тарбияи ҷисмонӣ ва бозиҳои миллии варзишӣ метавонанд на 

танҳо унсури идоракунии таълимӣ, балки субъекти фаъоли ислоҳи 

рафтор, таҳкими суботи эмотсионалӣ ва таъмини рушди устувори 

шахсият бошанд. Муқаррар карда шудааст, ки такя ба анъанаҳои миллӣ, 

ба назар гирифтани хусусиятҳои синнусолӣ ва равонии наврасон ва 

нақши роҳбарияти педагогӣ боиси ташаккули амсилаи хоси ислоҳи 

рафтор дар Тоҷикистон гардид. Дар ин раванд фаъолияти омӯзгорон ва 

мутахассисон дар таҳкими пояҳои тарбия, барқарорсозии сулҳи эҳсосӣ ва 

рушди рафтори мусбати наврасон аҳаммияти калидӣ касб намуд. 

Ҳамзамон, асоснок карда шудааст, ки истифодаи бозиҳои миллии 

варзишӣ дар сатҳҳои амалии муассисаҳои таълимӣ тавассути иштироки 

фаъолонаи наврасон дар мусобиқаҳо ва фаъолияти дастаҷамъона ба 

таъмини муҳити солими равонӣ ва пешгирии ҳуқуқвайронкуниҳо 

мусоидат менамояд.  

Аҳаммияти назариявии таҳқиқот аз он иборат аст, ки назарияву 

методикаи варзиш ва тарбияи ҷисмонӣ, донишҳои навро дар бораи 

таъмини мақсаднок, мазмуннок, ташкилӣ-методии тарбияи ҷисмонӣ ва 

варзиши наврасони душвортарбия такмил медиҳанд.  

Аҳаммияти амалии таҳқиқот асос меёбад ба татбиқи ин натиҷаҳо 

дар шароити муассисаҳои таълимӣ наврасони барои 

душвортарбиягирандагон самаранокии баланди ислоҳи психологї-

педагогӣ душвортарбиягии наврасонро тавассути паст кардани сатҳи 

шиддати психикӣ, баланд бардоштани худбаҳодиҳӣ, мустаҳкам кардани 

саломатии ҷисмонӣ ва психикӣ, баланд бардоштани сатҳи инкишоф ва 

омодагии ҷисмонӣ, ташаккули ҳавасҳои устувори шуғл ба машқҳои 

ҷисмонӣ, дар мисоли бозиҳои варзишии миллӣ таъмин мекунад. 

Натиҷаҳои таҳқиқотро инчунин, дар фаъолияти амалии мураббиёну 

омӯзгорон, омӯзгори тарбияи ҷисмонӣ, роҳбари синф, педагог-психолог 

ва маъмурияти муассисаи таълимӣ ҳангоми кор бо наврасони 

душвортарбия истифода бурдан мумкин аст. 

Рисолаи илмии мазкурро дар ҷараёни ташкил ва гузарондани дарс, 

семинар, лексия, курсҳои махсус ва такмили ихтисоси кадрҳои омӯзгорӣ 

низ истифода бурдан мумкин аст. 

Дараҷаи эътимоднокии натиҷаҳои диссертатсия хулосаҳо ва 

муқаррароти асосии ба ҳимоя пешниҳодшаванда бо такя ба муқаррароти 

асосии назарияи педагогӣ - психологии инкишофу ташаккули шахсият, 

донишҳои психологияи синнусолӣ ва педагогӣ, асарҳои илмӣ оид ба 

масъалаҳои моҳият ва мазмуни кор бо наврасони душвортарбия, асосҳои 

назариявӣ-методии истифодаи воситаҳои тарбияи ҷисмонӣ ва варзиш, 

дар мисоли бозиҳои варзишии миллӣ дар инкишофи маънавӣ ва 

ҷисмонии шахсият таъмин карда шудаанд. 

Мутобиқати диссертатсия ба шиносномаи ихтисоси илмӣ. Мазмуни 

кори диссертатсионӣ ба мазмуни шиносномаи ихтисоси 5.3. - Педагогика 

(5.3.1.- Педагогикаи умумӣ, таърихи педагогика ва таҳсилот) мувофиқат 

мекунад. 

Саҳми шахсии довталаби дараҷаи илмӣ аз муайян кардани мақсад, 

вазифаҳо, объект, предмет, фарзия ва масъалаҳои таҳқиқот ва матраҳ 

сохтани масъалаҳои мубрами таҳқиқот, таҳлилу баррасии иттилооти 

бадастовардашуда иборат аст. Таҳлили назариявию методологӣ, таҳқиқи 

амалӣ ва санҷидани фарзияи гузошташуда, коркарди пешниҳод ва 

хулосаҳо, ки муҳтавои диссертатсияро тартиб медиҳанд, маҳз натиҷаи 

таҳқиқоти мустақилона маҳсуб меёбанд.  

Тасвиб ва амалисозӣ. Мазмун ва муҳтавои диссертатсия дар 

конференсияҳои ҷумҳуриявӣ ва байналмилалии илмӣ-амалӣ, тренингҳо, 

мизҳои мудаввар ва семинарҳо оид ба масъалаҳои таҳқиқшаванда; дар 

гузориш ва муҳокимаҳои мунтазам дар ҷаласа ва семинарҳои илмӣ-

методӣ; дар конференсияҳои илмӣ-амалии ҳайати профессорону 

омузгорони ДДОТ ба номи С. Айнӣ шунида ва мавриди баррасӣ ва 

муҳокимаи мутахассисон қарор дода шудааст. 

Интишорот аз рӯйи мавзуи диссертатсия. Муқаррароти асосӣ ва 

натиҷаҳои таҳқиқот зимни маърузаҳо дар конференсияҳои илмию амалӣ 

(солҳои 2019-2026), семинар ва мизҳои мудаввар муҳокима шуда, дар 13 

мақолаи илмии ба табърасида инъикос ёфтаанд, ки аз он 4 адад дар 

нашрияҳои тавсиянамудаи КОА-и назди Президенти Ҷумҳурии 

Тоҷикистон нашр шудааст. 

Сохтор ва ҳаҷми диссертатсия. Диссертатсия аз муқаддима, 3 боб, 7 

зербоб, хулосаву тавсия ва рӯйхати адабиёти истифодашуда иборат аст. 

Матни диссертатсия дар ҳаҷми 188 саҳифаи чопӣ, 20 ҷадвал ва 4 

диаграмма инъикос ёфтааст. Рӯйхати адабиёти истифодашуда 156 

номгӯй маводи назариявию методӣ ва дигар сарчашмаву маъхазҳоро 

фаро мегирад.    

 БОБИ 1. АСОСҲОИ НАЗАРИЯВИИ ОМӮЗИШИ ХУСУСИЯТҲОИ 

ИНКИШОФИ ПСИХИКӢ ВА ҶИСМОНИИ СИННИ НАВРАСӢ 

 

1.1. Қонуниятҳои умумии инкишофи психикӣ ва  

ҷисмонии синни наврасӣ 

 

Давраи наврасӣ яке аз марҳалаҳои ҳассос, мураккаб ва аз лиҳози 

педагогию психологӣ муҳимми рушди шахсият ба ҳисоб рафта, бо 

тағйироти босуръати ҷисмонӣ, равонӣ, маърифатӣ ва иҷтимоӣ тавсиф 

мегардад. Дар ин марҳала равандҳои ташаккули худшиносӣ, таҳкими 

муносибатҳои байнишахсӣ, муайян гардидани мавқеи иҷтимоӣ ва рушди 

сифатҳои иродавию ахлоқии шахсият хусусияти фаъол пайдо мекунанд. 

Омӯзиш ва таҳқиқи омилҳое, ки ба инкишофи ҳамоҳанги наврасон, 

таҳкими солимии равонӣ ва ташаккули рафтори иҷтимоии онҳо таъсир 

мерасонанд, аҳаммияти назариявӣ ва амалӣ дошта, дар низоми илмҳои 

педагогӣ - психологӣ мавқеи муҳимро ишғол менамояд. 

Наврасӣ ҳамчун марҳалаи гузариш аз кӯдакӣ ба навҷавонӣ арзёбӣ 

гардида, одатан синни 11-16-соларо дар бар мегирад. Ин давра бо 

пайдоиши навгониҳои синнусолӣ, тағйирёбии мақоми иҷтимоии кӯдак, 

афзоиши талабот ба мустақилият ва густариши доираи муносибатҳои 

иҷтимоӣ алоқаманд мебошад. Давраи мазкур дар адабиёти илмӣ ҳамчун 

марҳалаи сензитивии рушд тавсиф мешавад, зеро дар ин айём барои 

ташаккул ва такомули бисёр хусусиятҳои психикӣ, маърифатӣ, эҳсосӣ ва 

иҷтимоии шахсият шароити мусоид фароҳам меояд. Дар психологияи 

рушд мафҳуми «давраи сензитивӣ» ба марҳалае ишора мекунад, ки дар 

он таъсири таълим, тарбия ва муҳити иҷтимоӣ ба рушди функсияҳо ва 

сифатҳои муайяни психикӣ самаранокии бештар пайдо менамояд. 

Мувофиқи тавсияҳои Ташкилоти умумиҷаҳонии тандурустӣ (ТУТ): 

«Ба гурӯҳи наврасон шахсони синни аз 10 то 19-сола мансуб дониста 

мешаванд, дар ҳоле, ки синни аз 15 то 24-сола ҳамчун давраи ҷавонӣ 

муайян гардидааст. Ҳамзамон, мафҳуми «насли ҷавон» доираи васеътар 

дошта, ҳам наврасон ва ҳам ҷавонони синни аз 10 то 24-соларо дар бар 

мегирад. Дар ҳуҷҷатҳои мазкур таъкид мегардад, ки наврасӣ яке аз 

муҳимтарин марҳалаҳои рушди инсон буда, бо тағйироти назарраси 

ҷисмонӣ, равонӣ, маърифатӣ ва иҷтимоӣ тавсиф мешавад. Мањз дар 

давраи наврасӣ равандҳои босуръати афзоиш ва такомули организм ба 

амал меоянд. Ин тағйирот на танҳо ба рушди ҷисмонӣ ва камолоти 

биологӣ, балки ба ташаккули фаъолияти мағзи сар, рушди равандҳои 

маърифатӣ, тарзи тафаккур, қобилияти қабули қарор, ташаккули 

худшиносӣ ва густариши муносибатҳои иҷтимоӣ низ таъсири амиқ 

мерасонанд» [136]. Яъне дар натиҷаи ин тағйирот наврас тадриҷан аз 

шаклҳои нисбатан соддаи фаъолияти маърифатӣ ва рафторӣ ба сатҳи 

мураккабтари тафаккур, худтанзимкунӣ ва муносибатҳои иҷтимоӣ 

мегузарад.  

Такомули фаъолияти маърифатӣ дар ин марҳала бо рушди 

тафаккури мантиқӣ, интиқодӣ ва назариявӣ алоқаманд мебошад. Наврас 

қобилияти таҳлил намудани ҳодисаҳо, муқоисаи далелҳо, баровардани 

хулосаҳо ва баҳодиҳии мустақилонаи воқеиятро тадриҷан аз худ 

мекунад. Ин тағйирот барои ташаккули ҷаҳонбинӣ, рушди мавқеи 

шаҳрвандӣ ва муайян гардидани самтҳои асосии худмуайянкунии шахсӣ 

аҳаммияти муҳим доранд. Дар ҳамин асос синни наврасӣ ҳамчун 

марҳалаи ташаккули фаъоли шахсият, густариши имкониятҳои 

маърифатӣ ва омодагӣ ба иштироки мустақилона дар ҳаёти ҷамъиятӣ 

арзёбӣ мегардад. 

Раванди рушди наврасон одатан ба се марҳалаи асосӣ ҷудо карда 

мешавад: “Наврасии барвақт (11-13 ё 11-14-солагӣ), наврасии миёна (14-

16 ё 14-17-солагӣ) ва наврасии дер (16-19-солагӣ). Ҳар яке аз ин 

марҳалаҳо бо хусусиятҳои хоси рушди ҷисмонӣ, маърифатӣ, эҳсосӣ ва 

иҷтимоӣ тавсиф мегардад. Дар марҳалаи аввал тағйироти биологӣ ва 

эҳсосӣ бештар зоҳир мешаванд; дар марҳалаи миёна масъалаҳои 

худшиносӣ, худмуайянкунӣ ва муносибат бо ҳамсолон аҳамияти бештар 

касб мекунанд; дар марҳалаи дер бошад, ташаккули ҷаҳонбинӣ, низоми 

арзишҳо, мавқеи шаҳрвандӣ ва омодагӣ ба фаъолияти мустақилонаи 

иҷтимоӣ ва касбӣ нақши ҳалкунанда мебозанд” [118, с.48]. Мазмуни 

тағйиротҳои синни наврасӣ танҳо бо афзоиши ҷисмонӣ маҳдуд набуда, 

онҳо ҳамзамон рушди равандҳои маърифатӣ, ташаккули қобилияти 

тафаккури абстрактӣ, такомули худидоракунӣ, масъулиятшиносӣ, 

худмуайянкунӣ ва камолоти иҷтимоиро дар бар мегиранд. Маҳз дар 

натиҷаи чунин тағйироти бисёрҷанба наврас тадриҷан ба шахсияти 

мустақил ва иҷтимоан фаъол мубаддал гардида, барои иҷрои нақшҳои 

иҷтимоӣ ва касбии давраи калонсолӣ омодагӣ пайдо мекунад. 

Дар синни наврасӣ тағйироти назарраси анатомию физиологӣ ба 

амал меоянд. Пеш аз ҳама, рушди системаи асаб ва такягоҳиву ҳаракатӣ, 

тағйирёбии фаъолияти узвҳои дохилӣ ва инкишофи малакаҳои ҳаракатӣ 

мушоҳида мешавад.  

Тавре З.И.Кон андеша дорад: «Синни наврасї бо рушди босуръати 

љисм, таѓйиротњои дар бадан ва ба анљом расидани системањои асосии 

физиологї фарќ мекунад. Рушди босуръати ҷисмонӣ заминаҳои 

физиологии фаъолияти психикиро мустаҳкам намуда, барои такомули 

равандҳои маърифатӣ, устувории эҳсосӣ, ташаккули худшиносӣ ва 

густариши муносибатҳои иҷтимоии наврас аҳаммияти муҳим дорад. Ин 

тағйирот ба инкишофи муоширати байнишахсӣ, мутобиқшавӣ ба муҳити 

иҷтимоӣ ва ташаккули муносибати нави наврас нисбат ба худ ва 

атрофиён мусоидат мекунанд. Дар ин марҳала мушкилоти хоси рушд 

бештар ба номутавозунии ташаккули ҷанбаҳои гуногуни шахсият 

алоқаманд мебошанд. Рушди ҷисмонӣ, маърифатӣ, эҳсосӣ ва иҷтимоии 

наврас на ҳамеша бо суръат ва дараҷаи якхела сурат мегирад. Дар бисёр 

ҳолатҳо чунин номувофиқатӣ зери таъсири омилҳои муҳити иҷтимоии 

муосир ба вуҷуд меояд, ки дар он раванди камолоти иҷтимоӣ ва 

ташаккули масъулияти шахсӣ нисбат ба рушди биологӣ дертар амалӣ 

мегардад. Дар натиҷа, наврас аз лиҳози ҷисмонӣ ба марҳалаи нави рушд 

ворид шуда бошад ҳам, аз ҷиҳати равонӣ ва иҷтимоӣ барои иҷрои 

нақшҳои калонсолон ҳанӯз омодагии комил пайдо намекунад» [63, с. 34]. 

Дар баъзе ҳолатҳо вазъияти дигар низ ба назар мерасад: «тағйироти 

иҷтимоӣ, иқтисодӣ ва фарҳангии ҷомеа наврасро водор месозанд, ки пеш 

аз муҳлат ба низоми муносибатҳои калонсолон ворид гардида, 

масъулиятҳоеро ба зимма гирад, ки ба сатҳи воқеии рушди равонӣ ва 

иҷтимоии ӯ пурра мувофиқат намекунанд. Дар чунин шароит байни 

имкониятҳои воқеии шахсият ва талаботи муҳити иҷтимоӣ ихтилоф 

пайдо шуда, эҳтимоли зуҳури ноустувории эҳсосӣ, муноқишаҳои дохилӣ, 

изтироб, пастшавии худбаҳодиҳӣ ва мушкилоти мутобиқшавии иҷтимоӣ 

меафзояд [63, с. 36]. 

Дар низоми таҳлили педагогӣ - психологӣ ин марҳала зарурати 

ташкили муҳити мусоиди таълимию тарбиявӣ, дастгирии равонӣ ва 

фароҳам овардани шароит барои рушди ҳамоҳанги тамоми ҷанбаҳои 

шахсияти наврасро ба миён мегузорад. Самаранокии раванди тарбия, 

таълим ва иҷтимоишавии наврасон ба дараҷаи ҳамоҳангии рушди 

ҷисмонӣ, равонӣ ва иҷтимоии онҳо вобастагии мустақим дорад. 

Вобаста ба ин, Л.С. Виготский таъкид менамояд, ки: «Дар давраи 

наврасӣ ҳамоҳангии рушди се омили асосӣ аҳамияти калидӣ дорад: 

инкишофи ҷинсӣ, инкишофи умумии ҷисмонӣ ва инкишофи иҷтимоӣ 

бояд дар робитаи мутақобила ва мутобиқати байниҳамдигарӣ сурат 

гиранд» [37, с. 43]. Ин нуқтаи назар собит месозад, ки рушди 

муваффақонаи наврас танҳо дар сурати ҳамоҳангии ҷанбаҳои асосии 

ташаккули шахсият имконпазир мегардад. Ҳар гуна номутавозунӣ 

метавонад ба ҷараёни иҷтимоишавӣ, фаъолияти таълимӣ, ташаккули 

худшиносӣ ва муносибатҳои байнишахсии наврас таъсири манфӣ 

расонад. 

Рушди номутавозуни ҷанбаҳои биологӣ, равонӣ ва иҷтимоии 

шахсият яке аз сарчашмаҳои асосии мушкилоти синни наврасӣ маҳсуб 

меёбад. Барои дарки амиқи қонуниятҳои рушди шахсияти наврас 

омилҳои мазкур бояд дар ягонагӣ ва робитаи мутақобила таҳлил карда 

шаванд.  

Ба аќидаи Д.А. Фарбер бошад: «Ҳамоҳангии рушди ҷисмонӣ, 

равонӣ ва иҷтимоӣ шарти муҳимми ташаккули муътадили шахсият, 

мутобиқшавии самараноки иҷтимоӣ ва камолоти ҳамаҷонибаи наврас ба 

шумор меравад» [140, с.23]. Ин аќида маънои онро дорад, ки 

нобаробарии суръати инкишофи ҷанбаҳои гуногуни шахсият яке аз 

хусусиятҳои хоси давраи наврасӣ мебошад. Дар сатҳи фардӣ ин раванд 

ба таври равшан зоҳир мегардад. Баъзе наврасон аз ҷиҳати физиологӣ 

нисбат ба ҳамсолони худ пешрафтатар буда метавонанд, дар ҳоле ки 

дигарон дар рушди қобилиятҳои маърифатӣ, сифатҳои иродавӣ ё 

камолоти иҷтимоӣ сатҳи баландтарро нишон медиҳанд. Ҳолатҳое низ 

мушоҳида мешаванд, ки наврас аз ҷиҳати психологӣ ва иҷтимоӣ ҳамчун 

шахсияти нисбатан мустақил ташаккул ёфтааст, вале рушди ҷисмонии ӯ 

ҳанӯз ба ин сатҳ мувофиқат намекунад. Маҳз ҳамин гуногуншаклӣ, 

нобаробарӣ ва фарқияти фардӣ давраи наврасиро аз дигар марҳалаҳои 

синнусолӣ фарқ мекунад. Ин ҳолат зарурати татбиқи муносибати фардӣ 

ва тафриќавиро дар раванди таълиму тарбия тақозо менамояд.  

Омӯзгорон, равоншиносон ва волидон бояд ба инобат гиранд, ки 

наврасон на танҳо аз рӯи синну сол, балки аз ҷиҳати сатҳи рушди 

маърифатӣ, эҳсосӣ, иҷтимоӣ ва иродавӣ низ аз якдигар фарқ мекунанд. 

Ба ҳисоб гирифтани чунин хусусиятҳо барои ташкили муҳити мусоиди 

таълимӣ, интихоби усулҳои мувофиқи таъсири педагогӣ ва таъмини 

рушди ҳамоҳанги шахсияти наврас аҳаммияти муҳим дорад. 

Вобаста ба ин, тавре И.С. Кон таъкид менамояд: «Тағйироти асосии 

равонии давраи наврасӣ пеш аз ҳама ба раванди худшиносӣ ва кашфи 

олами ботинии шахсият алоқаманд буда, бо таҷрибаҳои эҳсосӣ, ҷустуҷӯи 

мавқеи иҷтимоӣ ва ташаккули низоми арзишҳои фардӣ робитаи зич 

доранд. Дар оғози давраи наврасӣ қисми зиёди наврасон бо ноустувории 

худбаҳодиҳӣ, муносибати интиқодӣ нисбат ба хусусиятҳои шахсии худ, 

ҳассосияти баланд ба баҳодиҳии атрофиён ва ноустувории эҳсосӣ тавсиф 

мешаванд. Дар бисёр мавридҳо онҳо ба намуди зоҳирӣ, қобилиятҳо, 

мақоми иҷтимоӣ ва муваффақиятҳои шахсии худ таваҷҷуҳи зиёд зоҳир 

намуда, худро бо ҳамсолон муқоиса мекунанд. Дар шуури наврас 

тасаввуроте низ шакл гирифта метавонад, ки гӯё атрофиён, аз ҷумла 

волидайн, омӯзгорон ва ҳамсолон, ӯро дуруст дарк намекунанд ё нисбат 

ба ӯ муносибати одилона надоранд. Чунин эҳсосот дар ҳолатҳои муайян 

сабаби пайдоиши муноқишаҳои байнишахсӣ, коҳиши эътимод ба 

калонсолон ва душвориҳои мутобиқшавии иҷтимоӣ мегардад» [63, с. 89].   

Дастгирии педагогию психологӣ, таҳкими худбаҳодиҳии мусбат, 

рушди малакаҳои худшиносӣ ва худидоракунӣ, инчунин ташкили 

муносибатҳои созанда байни наврас ва муҳити иҷтимоӣ аз вазифаҳои 

муҳимми фаъолияти таълимӣ-тарбиявӣ дар ин марҳалаи рушд ба ҳисоб 

мераванд. Муҳити таълимӣ бояд имконият диҳад, ки наврас худро 

ҳамчун субъекти фаъол, масъул ва қобили қабули муносибатҳои иҷтимоӣ 

эҳсос намояд. 

Ноустувории худбаҳодиҳӣ, ҳассосияти баланди эҳсосӣ ва вобастагии 

зиёди наврасон аз арзёбиҳои атрофиён метавонанд боиси ташаккули 

дарки субъективии манфӣ нисбат ба муносибатҳои иҷтимоӣ гарданд. 

Дар чунин ҳолат наврас муносибати волидон, омӯзгорон ва ҳамсолонро 

на ҳамеша воқеъбинона қабул намуда, баъзан онро ҳамчун муносибати 

беадолатона ё маҳдудкунандаи истиқлолияти шахсӣ арзёбӣ мекунад. Ин 

вазъият ташкили муҳити мусоиди тарбиявӣ, муносибати дастгиркунанда 

ва истифодаи усулҳои самараноки муоширати педагогиро тақозо 

менамояд. Муносибати эҳтиромона, фаҳмондадиҳанда ва ҳамкорона аз 

ҷониби калонсолон ба устуворгардонии ҳолати равонӣ, баланд 

бардоштани эътимод ба худ ва ташаккули муносибатҳои солими 

иҷтимоии наврас мусоидат мекунад. 

Давраи наврасӣ бо ташаккули фаъоли худшиносӣ, рушди рефлексия, 

шаклгирии низоми арзишҳо ва ҷаҳонбинии шахсӣ тавсиф мегардад. Дар 

ин марҳала наврас кӯшиш менамояд, ки ҷойгоҳ ва нақши худро дар 

ҷомеа муайян карда, тасаввуроти нисбатан устуворро дар бораи худ 

ташаккул диҳад. Ноустувории эҳсосӣ, зиддиятҳои дохилӣ ва сатҳи 

нокифояи худбаҳодиҳӣ метавонанд ба ташаккули муносибати манфӣ 

нисбат ба худ ва муҳити иҷтимоӣ таъсир расонанд. Дастгирии педагогӣ-

психологӣ, ташаккули муҳити мусбати таълимӣ ва рушди малакаҳои 

худшиносӣ аз омилҳои муҳимми рушди ҳамаҷонибаи шахсияти наврас ба 

ҳисоб мераванд. 

Чунончї, И. В. Дубровина қайд менамояд, ки: «Наврасон пайваста 

сайъ менамоянд, ки мустақилият ва баробарҳуқуқии худро дар 

муносибат бо калонсолон ба даст оранд, гарчанде ки барои татбиқи 

чунин талабот имкониятҳои воқеии физиологӣ, маърифатӣ ва иҷтимоӣ 

на ҳамеша муҳайё мебошанд. Танҳо дар доираи фаъолиятҳои иҷтимоии 

махсус ташкилшуда чунин шароит фароҳам меояд, ки наврас метавонад 

бо калонсолон ба муносибатҳои воқеан баробарҳуқуқ ворид гардад. 

Хусусияти муҳими ин раванд дар он ифода меёбад, ки наврас тавассути 

иштирок дар низоми муносибатҳои иҷтимоӣ мавқеи шахсии худро 

муайян намуда, ҳамзамон талаботи худро нисбат ба мустақилият ва 

баробарҳуқуқӣ иброз медорад» [47, с.23].   

Яке аз зиддиятҳои меҳварии синни наврасӣ ихтилофи байни эҳтиёҷ 

ба мустақилият ва маҳдудияти имкониятҳои воқеии татбиқи он ба ҳисоб 

меравад. Маҳз ҳамин зиддият метавонад заминаи пайдоиши муноқишаҳо 

бо волидон ва омӯзгорон, норозигӣ аз мақоми иҷтимоӣ, эҳсоси 

нофаҳмидашавӣ ва танишҳои дохилии шахсият гардад. Бинобар ин, 

вазифаи муҳимми низоми таълим ва тарбия аз фароҳам овардани 

шароити педагогие иборат аст, ки дар он наврасон имкони иштироки 

фаъол дар ҳаёти иҷтимоӣ, қабули қарорҳои мустақилона, ифодаи мавқеи 

шахсӣ ва эҳсоси масъулияти фардиро пайдо намоянд. 

Ҷалби наврасон ба фаъолияти ҷамъиятӣ, корҳои эҷодӣ, 

машғулиятҳои варзишӣ, ташаббусҳои иҷтимоӣ ва дигар шаклҳои 

фаъолияти муштарак имконият медиҳад, ки онҳо таҷрибаи 

муносибатҳои баробарҳуқуқона, ҳамкорӣ, худташкилдиҳӣ ва масъулияти 

иҷтимоиро аз худ намоянд. Чунин шароит на танҳо ба қонеъ гардидани 

эҳтиёҷи наврасон ба мустақилият мусоидат мекунад, балки барои 

ташаккули худшиносӣ, рушди салоҳиятҳои иҷтимоӣ, таҳкими сифатҳои 

иродавӣ ва камолоти ҳамаҷонибаи шахсият низ аҳаммияти назаррас 

дорад. 

Дар ин самт, В.Н.Кунитсина андеша дорад, ки: «Нокомињо ва 

нобаробарињои такрорї дар њаёти наврас метавонанд ба ташккули њисси 

нобоварї нисбат ба ќобилиятњои худ, инчунин эњсоси бегонагї ва 

нодаркорї мусоидат намоянд. Бо мурури замон чунин таљрибањои 

манфї метавонанд ба хусусиятњои нисбатан устувори шахсият табдил 

ёбанд. Аз ин рӯ, барои наврас муҳим аст, ки ҳолатҳои манфӣ ва 

мушкилоти зиндагиро сари вақт паси сар намояд, зеро онҳо метавонанд 

на танҳо ба самаранокии фаъолияти ӯ таъсири манфӣ расонанд, балки 

дар сурати такроршавӣ ва давомнокӣ ҳамчун хислати устувори характер 

ташаккул ёбанд» [70, с. 63].  

Таҷрибаҳои манфии такроршаванда дар синни наврасӣ метавонанд 

ба паст гардидани худбаҳодиҳӣ, коҳиши эътимод ба худ ва инкишофи 

хусусиятҳои номатлуби шахсият мусоидат намоянд. Дар ин марҳала 

наврасон нисбат ба арзёбиҳои муҳити иҷтимоӣ, бахусус муносибати 

волидон, омӯзгорон ва ҳамсолон, ҳассосияти баланд зоҳир мекунанд. 

Душворӣ дар таҳсил, муошират ё фаъолияти иҷтимоӣ дар ҳолатҳои 

муайян эҳсоси нотавонӣ, ноумедӣ, канорагирӣ ва бегонагии иҷтимоиро 

ба вуҷуд меорад. Дар чунин вазъ нақши муҳити солими иҷтимоӣ, 

дастгирии равонӣ ва муносибати ҳавасмандкунандаи калонсолон 

аҳаммияти махсус пайдо карда, барои ҳифзи солимии равонӣ ва рушди 

муътадили шахсият заминаи мусоид фароҳам меорад. 

Дар бисёре аз наврасон дар ин давра тағйироти назаррас дар 

хусусиятҳои характер мушоҳида мегардад. Дар натиҷаи таъсири 

омилҳои биологӣ, иҷтимоӣ ва тарбиявӣ баъзе сифатҳои фардӣ шиддат 

ёфта, ҳассосият нисбат ба таъсирҳои манфии муҳит афзоиш меёбад. Ба 

гурӯҳи хавф, пеш аз ҳама, наврасоне дохил мешаванд, ки бо ҳаяҷоннокии 

баланд, ноустувории эҳсосӣ, тағйирёбии зуд-зуди ҳолати рӯҳӣ, 

ташвишнокӣ, ҳассосияти аз ҳад зиёд, хасташавии барзиёд ва нобоварӣ ба 

худ тавсиф мегарданд. Дар сурати набудани дастгирии саривақтии 

равонӣ ва педагогӣ чунин хусусиятҳо метавонанд ба мушкилоти 

мутобиқшавӣ ва шаклҳои гуногуни каҷравии рафторӣ замина гузоранд. 

Ба ин андеша, А.Е.Личко таъкид намудааст, ки «Таѓйирёбии 

характер хамчун шиддатёбии барзиёди баъзе хусусиятњои фардии 

шахсият зоњир гардида, метавонад бо пайдоиши ихтилофњо ва 

номутаносибии рафтор њамроњ бошад. Ин гуна њолатњо бештар 

хусусияти муваќќатї дошта, асосан дар давраи наврасї ва марњалањои 

муайяни рушди кӯдак мушоњида мегарданд. Дар шароити таъсири 

омилњои психогенї, ки бо нуќтањои нисбатан осебпазири шахсият 

равона шудаанд, эњтимоли вайроншавии муваќќатии мутобиќшавї ва 

пайдоиши каљравињои рафторї зиёд мешавад» [83, с.53]. Мавқеи 

зикршуда нишон медиҳад, ки тағйирёбии характер дар синни наврасӣ 

раванди мураккаб ва дар бисёр мавридҳо қонунии рушди шахсият буда, 

дар заминаи таъсири мутақобилаи омилҳои биологӣ, равонӣ ва иҷтимоӣ 

сурат мегирад. Хусусиятҳои алоҳидаи характер вобаста ба шароити 

зиндагӣ, муҳити оилавӣ, таъсири гурӯҳи ҳамсолон, хусусияти фаъолияти 

таълимӣ ва тарзи муносибати калонсолон метавонанд шиддат ё коҳиш 

ёбанд. Аз ҳамин ҷиҳат, омӯзиши саривақтии хусусиятҳои инфиродии 

наврасон, муайян намудани омилҳои хавф ва татбиқи чораҳои 

пешгирикунанда яке аз вазифаҳои муҳимми фаъолияти педагогӣ - 

психологӣ маҳсуб меёбад.  

Ташкили муҳити солими иҷтимоӣ-психологӣ, рушди малакаҳои 

худидоракунӣ, таҳкими устувории эҳсосӣ ва ташаккули муносибати 

мусбат нисбат ба худ дар ин марҳала аҳаммияти хоса пайдо мекунад. 

Маҳз чунин шароит метавонад аз ташаккули каҷравиҳои рафторӣ, 

мушкилоти мутобиқшавӣ ва рушди хусусиятҳои номатлуби шахсият 

пешгирӣ намуда, барои камолоти ҳамаҷониба ва иҷтимоишавии 

муваффақонаи наврас заминаи устувор фароҳам оварад. 

Дар баъзе наврасон тағйирёбии хусусиятҳои характер ба сатҳи 

нокифояи рушди маърифатӣ, ва маҳдуд будани малакаҳои худидоракунӣ 

вобаста мегардад. Қонеъ нагардидани ниёзҳои муҳимми синнусолӣ, 

маҳдудсозии мустақилият ва муносибат бо наврас ҳамчун кӯдаки 

хурдсол метавонад боиси пайдоиши якравӣ, ҳассосияти баланд, 

ноустувории эҳсосӣ, дағалӣ ва дигар шаклҳои аксуламалҳои манфии 

рафторӣ шавад. Дар ҳолатҳои мураккабтар чунин омилҳо ба тағйироти 

назаррас дар хусусиятҳои характер ва мушкилоти мутобиқшавии 

иҷтимоӣ оварда мерасонанд. 

Вобаста ба ин, М.Лутфуллоев таъкид медорад, ки: «Дар давраи 

наврасӣ ташаккули характер зери таъсири фаъолияти таълимӣ, 

муносибатҳои иҷтимоӣ ва муҳити тарбиявӣ сурат гирифта, сифатҳои 

мустақилият, масъулиятшиносӣ ва худшиносӣ инкишоф меёбанд. 

Одатан, дар синни хурди наврасӣ қобилияти худназораткунӣ ва 

баҳодиҳии воқеъбинонаи рафтори шахсӣ ҳанӯз пурра ташаккул 

наёфтааст. Наврасон на ҳамеша метавонанд эҳсосот, рафтор ва 

муносибатҳои худро ба таври самаранок танзим намоянд. Бо гузариш ба 

марҳалаи калони наврасӣ рушди худшиносӣ, рефлексия ва тафаккури 

интиқодӣ тадриҷан имконият фароҳам меорад, ки онҳо рафтори худро 

бошуурона идора карда, амалҳои худро арзёбӣ ва танзим намоянд» [84, 

с.172-176].  

Хусусияти дигари муҳимми синни наврасӣ кӯшиши пинҳон доштани 

таҷрибаҳои ботинӣ, эҳсосот, нуқтаи назар ва ҷаҳонбинии шахсӣ аз 

калонсолон мебошад. Аксари наврасон талош мекунанд, ки 

мустақилияти фикрӣ ва эҳсосии худро нишон дода, аз дахолати аз ҳад 

зиёди калонсолон канораҷӯӣ намоянд. Ин раванд яке аз зуҳуроти табиии 

ташаккули худшиносӣ, истиқлолияти шахсӣ ва мавқеи фардии наврас ба 

ҳисоб меравад. 

Масалан, тибќи тањќиќотњои ба анљомрасида: «Дар синфҳои 7- 

унсурҳои худтарбиякунӣ ва худтакмилдиҳӣ дар фаъолияти наврасон 

пайдо мешаванд. Бо вуҷуди ин, танҳо қисми муайяни онҳо фаъолияти 

худро мунтазам, мақсаднок ва мувофиқи нақшаи пешакӣ таҳияшуда ба 

роҳ мемонанд. Ин ҳолат собит месозад, ки қобилияти банақшагирӣ, 

худназораткунӣ, худтанзимкунӣ ва масъулияти шахсӣ дар ин синну сол 

ҳанӯз дар марҳалаи ташаккул қарор дорад. Яке аз хусусиятҳои 

муҳимтарини рушди шахсият дар давраи наврасӣ дар он ифода меёбад, 

ки худи наврас тадриҷан ба объекти фаъолияти маърифатӣ, тарбиявӣ ва 

худтакмилдиҳии худ табдил меёбад. Ӯ фаъолияти шахсии худро танзим 

карда, мекӯшад хусусиятҳои фардӣ, тарзи рафтор, муносибат бо 

атрофиён ва ҷаҳонбинии худро тағйир диҳад. Ба ин маънӣ, наврас 

тадриҷан аз объекти таъсири тарбия ба субъекти фаъоли рушди худ, 

худшиносӣ ва худтарбиякунӣ мубаддал мегардад» [137, с.74]. Бо ин аќида 

њамоњанг шуда, ќайд кардан мумкин аст, ки дар ин марҳала равандҳои 

худтаъсиррасонӣ, худтарбиякунӣ ва пайравӣ ба намунаҳои иҷтимоӣ 

фаъол мегарданд. Наврас тавассути худтакмилдиҳӣ кӯшиш мекунад 

қобилиятҳо, истеъдодҳо ва имкониятҳои худро рушд дода, барои 

фаъолияти мустақилонаи минбаъда омодагӣ бинад ва мавқеи шахсии 

худро дар ҷомеа муайян намояд. Дар ҷараёни чунин рушди фаъол як 

қатор сифатҳои муҳими иродавӣ, аз ҷумла пуртоқатӣ, ташаббускорӣ, 

масъулиятшиносӣ, устуворӣ, далерӣ, матонат ва қавииродагӣ ташаккул 

ёфта, тадриҷан ба ҷузъи муҳими сохтори шахсият мубаддал мегарданд. 

Дар навбати худ, Л.Ф. Обухова яке аз муҳаққиқони маъруфи рус, 

синни наврасиро ҳамчун марҳалаи муҳими ташаккули шахсият арзёбӣ 

мекунад: «Муҳимтарин навоварии синни наврасӣ ташаккули ҳисси 

калонсолӣ мебошад. Наврас мекӯшад худро ҳамчун шахси мустақил дарк 

намояд, мавқеи худро дар ҷомеа муайян кунад ва муносибатҳои худро бо 

калонсолон ва ҳамсолон аз нав барқарор созад. Дар ин раванд 

худшиносӣ, худбаҳодиҳӣ ва худтакмилдиҳӣ ҳамчун механизмҳои асосии 

камолоти шахсият амал намуда, барои ташаккули шахсияти мустақил, 

фаъол, ташаббускор ва масъулиятшинос заминаи мусоид фароҳам 

меоранд» [103, с.381].  

Рафтор ва фаъолияти наврасон дар ҷараёни иҷтимоишавӣ таҳти 

таъсири низоми талабот ва интизориҳое қарор мегиранд, ки аз ҷониби 

волидайн, омӯзгорон ва дигар намояндагони муҳити иҷтимоӣ пешниҳод 

мешаванд. Бо вуҷуди ин, дар давраи наврасӣ таъсири гурӯҳи ҳамсолон ба 

таври назаррас афзоиш ёфта, бисёр меъёрҳо, арзишҳо ва шаклҳои 

рафтор маҳз дар доираи гурӯҳҳои референтӣ азхуд карда мешаванд. Дар 

натиҷаи чунин таъсиррасонӣ наврас тадриҷан меъёрҳои ахлоқӣ, 

принсипҳои рафтор, арзишҳои иҷтимоӣ ва эътиқодҳои шахсии худро 

ташаккул медиҳад. 

Ин марҳалаи рушд ҳамзамон бо ташаккули арзишҳои ахлоқӣ 

низоми ҷаҳонбинӣ ва тасаввуроти шахс нисбат ба ҷомеа, воқеияти атроф 

ва мавқеи худ дар низоми муносибатҳои иҷтимоӣ низ рушд мекунад. 

Наврас кӯшиш менамояд ба саволҳои марбут ба маънои зиндагӣ, ҳадафи 

фаъолият, арзиши шахсият ва нақши худ дар ҷомеа ҷавоб пайдо намояд. 

Аз ин рӯ, ҷустуҷӯи маъно ва ҳадафи ҳаёт ҳамчун яке аз равандҳои 

марказии рушди шахсият дар давраи наврасӣ баромад намуда, барои 

ташаккули ҷаҳонбинӣ ва худмуайянкунии шахсӣ аҳамияти махсус касб 

мекунад. 

Ба андешаи Ф. Шарифзода: «Дар синни наврасӣ ташаккули 

арзишҳои ахлоқӣ ва худшиносӣ яке аз вазифаҳои муҳимтарини тарбия ба 

шумор меравад. Маҳз дар ҳамин давра наврас меъёрҳои ахлоқии 

ҷомеаро дарк намуда, муносибати худро ба худ, ба дигарон ва ба ҷомеа 



29 

 

ташаккул медиҳад. Рушди худшиносӣ ба ташаккули масъулиятшиносӣ, 

эҳсоси шараф, виҷдон ва мавқеи фаъоли шаҳрвандии шахс мусоидат 

мекунад. Самаранокии ин равандҳо бештар аз муҳити иҷтимоӣ, 

хусусияти муносибатҳои байнишахсӣ, тарзи муносибати калонсолон ва 

имкониятҳое вобаста аст, ки барои худмуайянкунӣ ва худтакмилдиҳии 

наврас фароҳам оварда мешаванд» [147, с.59].  

Яке аз омилҳои муҳими фаъолгардонии худшиносӣ дар давраи 

наврасӣ кӯшиши соҳиб шудан ба мавқеи арзанда ва эътирофи иҷтимоӣ 

дар байни ҳамсолон мебошад. Зарурати қабул шудан дар гурӯҳи 

ҳамсолон, ба даст овардани эҳтиром ва барқарор намудани 

муносибатҳои дӯстона наврасро водор месозад, ки бештар дар бораи 

хусусиятҳои шахсии худ андеша намуда, рафтор, муносибат ва мавқеи 

иҷтимоии худро таҳлил намояд. Аз ин лиҳоз, гурӯҳи ҳамсолон ҳамчун 

яке аз институтҳои муҳими иҷтимоишавӣ ва рушди шахсият баромад 

мекунад. 

М. Лутфуллоев чунин қайд менамояд: «Худшиносии наврас дар 

ҷараёни фаъолияти таълимӣ ва тарбиявӣ ташаккул меёбад. Ба ин ақида, 

худшиносӣ ин қобилияти дарки «ман»-и шахс, арзёбии имкониятҳо ва 

муайян намудани мақсаду ормонҳои ҳаётӣ буда, мавсуф нақши оила ва 

мактабро дар ташаккули худшиносӣ хеле муҳим арзёбӣ мекунад. 

Образҳои намунавӣ ва шахсиятҳое, ки наврас ба онҳо тақлид менамояд, 

бештар аз ҳисоби одамони воқеӣ — волидайн, омӯзгорон, дӯстони 

наздик, варзишгарон, шахсиятҳои маъруфи ҷамъиятӣ ва дигар афроди 

дорои нуфузи иҷтимоӣ интихоб мегарданд. Тавассути чунин намунаҳо 

наврас меъёрҳои рафтор, арзишҳои иҷтимоӣ ва роҳҳои муваффақияти 

шахсиро азхуд намуда, онҳоро бо таҷрибаи инфиродии худ муқоиса 

мекунад» [84, с.63].  

Муошират бо ҳамсолон ва дӯстони наздик барои рушди худшиносӣ 

аҳамияти махсус дорад. Тавре М. Солењзода ишора мекунад: «Дар 

ҷараёни чунин муошират наврас имконият пайдо мекунад, ки на танҳо 

дигаронро омӯзад, балки дар бораи худ низ маълумоти бештар ба даст 

оварад. Ӯ хусусиятҳои шахсии худро бо атрофиён муқоиса намуда, 

афзалияту камбудиҳо ва имкониятҳои рушди худро дарк мекунад. Ин 

гуна муқоисаҳо ҳамчун яке аз механизмҳои муҳими ташаккули 

худшиносӣ ва худбаҳодиҳӣ хизмат намуда, ба рушди шуури шахсӣ ва 

муайян гардидани мавқеи иҷтимоии наврас мусоидат менамоянд. Дар ин 

раванд нақши арзёбиҳои атрофиён хеле назаррас мебошад. Мулоҳизаҳо, 

баҳодиҳиҳо ва муносибати ҳамсолон, омӯзгорон ва волидайн ба наврас 

барои дарки воқеии қобилиятҳо, имкониятҳо ва маҳдудиятҳои шахсии 

худ мусоидат мекунанд. Хусусан муносибати объективӣ, дастгиркунанда 

ва ҳавасмандкунандаи калонсолон метавонад барои ташаккули 

худбаҳодиҳии мусбат, устувории эҳсосӣ ва эътимод ба қувваҳои шахсӣ 

заминаи мусоид фароҳам оварад. Баръакс, муносибати беэътиноёна, 

беадолатона ё аз ҳад зиёд интиқодӣ метавонад сабаби коҳиши эътимод 

ба худ, пайдоиши ноамнии равонӣ ва ташаккули муносибати манфӣ 

нисбат ба шахсияти худ гардад» [125, с.48].  

Таҳлили хусусиятҳои мазкур нишон медиҳад, ки давраи наврасӣ 

марҳалаи бисёрҷанба ва меъёрҳои рушди шахсият буда, дар он 

тағйироти ҷисмонӣ, равонӣ ва иҷтимоӣ дар робитаи зич қарор доранд. 

Рушди ҳар як ҷанбаи шахсият ба дигар ҷанбаҳо таъсир расонида, дар 

маҷмуъ самти ташаккули шахсияти наврасро муайян менамояд. Бинобар 

ин, фаҳмиши маҷмуии қонуниятҳои рушди наврасон барои ташкили 

муҳити мусоиди таълимӣ ва тарбиявӣ, интихоби технологияҳо ва 

усулҳои самараноки дастгирии педагогию психологӣ, инчунин мусоидат 

ба иҷтимоишавии муваффақонаи онҳо аҳамияти махсус дорад. 

Инкишофи ҷисмонии наврасон пеш аз ҳама бо тағйироти биологии 

марҳалаи балоғати ҷинсӣ алоқаманд мебошад. Дар ин давра афзоиши 

босуръати қад ва вазн, тағйирёбии рушди узвҳои ҷинсӣ, такомули сохтор 

ва вазифаҳои мағзи сар, инчунин баланд гардидани имкониятҳои 

вазифавии организм мушоҳида мешавад. Бо ворид шудан ба марҳалаи 

миёнаи наврасӣ бисёр нишондиҳандаҳои ҷисмонӣ тадриҷан ба сатҳи 

шахси калонсол наздик мегарданд. Ин тағйирот на танҳо хусусияти 

биологӣ доранд, балки ба ҳолати равонӣ, худшиносӣ, худбаҳодиҳӣ ва 

муносибатҳои иҷтимоии наврас низ таъсири амиқ мерасонанд. 

Яке аз самтҳои муҳимтарини рушди шахсият дар ин синну сол 

инкишофи маърифатӣ мебошад. Хусусияти асосии рушди маърифатии 

наврасон дар гузариши тадриҷӣ аз шаклҳои мушаххаси тафаккур ба 

шаклҳои мураккабтар ва абстрактии фаъолияти фикрӣ ифода меёбад. 

Дар марҳалаи аввали наврасӣ тафаккур бештар ба воқеиятҳои мушаххас 

такя мекунад, аммо дар марҳалаҳои минбаъда наврасон қобилияти 

андешаронии мантиқӣ, таҳлили масъалаҳои назариявӣ, хулосабарорӣ ва 

истифодаи мафҳумҳои абстрактиро тадриҷан аз худ менамоянд. 

Қобилияти банақшагирии ҳаёт, муайян намудани ҳадафҳои дурнамо 

ва дарки оқибатҳои қарорҳои қабулшуда маҳз дар ҳамин давра ташаккул 

меёбад. Бо вуҷуди ин, маҳдуд будани таҷрибаи ҳаётӣ ва такомули 

нопурраи баъзе механизмҳои худтанзимкунӣ метавонад сабаб гардад, ки 

ҳатто малакаҳои нисбатан рушдёфтаи маърифатӣ на ҳамеша ба таври 

самаранок истифода шаванд. Дар натиҷа баъзан рафтори эҳсосотӣ, 

қарорҳои саросемавӣ ва амалҳои камандешона мушоҳида мегарданд. 

Дар ҷанбаи психологию иҷтимоӣ наврасӣ бо дарки фаъоли 

тағйироти ҷисмонӣ ва ташаккули муносибати шахс нисбат ба намуди 

зоҳирии худ тавсиф мешавад.  

Вобаста ба ин, М.Дадобоева андеша дорад, ки: «Дар давраи наврасї 

дарки таѓйироти љисмонї ва муносибат ба намуди зоњирї ба яке аз 

омилњои муњими ташаккули худшиносї ва рафтори иљтимоии шахс 

табдил меёбад. Наврасон ба хусусиятҳои љисмонии худ таваҷҷуҳи зиёд 

зоҳир намуда, онҳоро бо меъёрҳо ва намунаҳои иҷтимоии мавҷуда 

муқоиса мекунанд, ки он метавонад ҳам ба ташаккули худбаҳодиҳии 

мусбат ва ҳам ба пайдоиши норозигӣ аз худ, ноамнии равонӣ ва 

ноустувории эҳсосӣ мусоидат намояд» [45, с.77].  

Синнусоли наврасӣ инчунин бо афзоиши майл ба таҷрибаомӯзӣ, 

ҷустуҷӯи эҳсосоти нав ва санҷиши имкониятҳои шахсӣ тавсиф мегардад. 

Талош барои мустақилият, худтасдиқкунӣ ва соҳиб шудан ба таҷрибаи 

фардӣ наврасро ба шаклҳои гуногуни озмоиши иҷтимоӣ ҷалб мекунад. 

Дар бисёр ҳолатҳо чунин фаъолият хусусияти мусбат дошта, ба рушди 

мустақилият, ташаббускорӣ ва худмуайянкунӣ мусоидат менамояд. Вале 

дар шароити номусоиди иҷтимоӣ ё набудани назорат ва дастгирии 

зарурии педагогӣ эҳтимоли зуҳури шаклҳои гуногуни рафтори хавфнок 

меафзояд. Ба чунин шаклҳои рафторӣ вайрон намудани меъёрҳои 

иҷтимоӣ, рафтори зиддиинтизомӣ, майл ба гурӯҳҳои ғайрирасмӣ, 

истеъмоли машрубот, истифодаи моддаҳои психоактивӣ ва дигар 

шаклҳои качрафторӣ дохил мешаванд. Пайдоиши чунин ҳолатҳо на 

танҳо бо хусусиятҳои синнусолӣ, балки бо таъсири омилҳои иҷтимоӣ, 

муҳити оилавӣ, муносибатҳои байнишахсӣ ва сатҳи самаранокии 

фаъолияти таълимию тарбиявӣ низ алоқаманд мебошад. Аз ин рӯ, 

ташкили муҳити солими тарбиявӣ, таҳкими ҳамкории оила ва муассисаи 

таълимӣ, рушди малакаҳои худидоракунӣ ва тарбияи масъулияти 

иҷтимоӣ ҳамчун шартҳои муҳими пешгирии рафтори хавфнок ва 

таъмини рушди ҳамаҷонибаи шахсияти наврас баромад менамоянд. 

Бо дарназардошти хусусиятҳои зикршуда, яке аз вазифаҳои 

муҳимми педагогика ва психологияи рушд ташкили муҳити иҷтимоӣ-

психологии бехатар, рушди малакаҳои худидоракунӣ, ташаккули 

фарҳанги солими ҳаётӣ ва пешгирии шаклҳои гуногуни рафтори хавфнок 

ба ҳисоб меравад. Танҳо дар шароити ҳамкории муассири оила, 

муассисаи таълимӣ ва ҷомеа имкони фароҳам овардани заминаи мусоид 

барои рушди ҳамаҷониба, иҷтимоишавии муваффақ ва ташаккули 

шахсияти солими наврас ба вуҷуд меояд. 

Дар марҳалаи наврасӣ таваҷҷуҳи шахсият бештар ба муайян 

намудани дурнамои ҳаётӣ, интихоби самти фаъолияти минбаъда ва 

ташаккули ҳадафҳои дарозмуддат равона мегардад. Наврас тадриҷан 

низоми арзишҳои ахлоқӣ, меъёрҳои иҷтимоӣ ва принсипҳои маънавиро 

аз худ намуда, муносибати бошуурона нисбат ба худ, атрофиён ва 

ҷомеаро ташаккул медиҳад. Дар ҳамин давра равандҳои худмуайянкунии 

шахсӣ ва иҷтимоӣ фаъол гардида, пояҳои ҷаҳонбинӣ, мавқеи шаҳрвандӣ 

ва масъулияти иҷтимоӣ ташаккул меёбанд. Яке аз ҷузъҳои муҳимми 

рушди психологию иҷтимоии наврасон ташаккули малакаҳои ҳаётӣ 

мебошад, ки Е.И.Холостова мегуяд: «Малакаҳои ҳаётӣ маҷмӯи 

қобилиятҳо, донишҳо ва салоҳиятҳое мебошанд, ки ба шахс имконият 

медиҳанд бо талабот ва мушкилоти ҳаёти ҳаррӯза самаранок муносибат 

намояд. Ба ин гурӯҳ пеш аз ҳама малакаҳои муоширати самаранок, 

ҳамкории байнишахсӣ, қабули қарорҳои оқилона, ҳалли масъалаҳо, 

идоракунии ҳолатҳои низоӣ, танзими эҳсосот, тафаккури интиқодӣ ва 

истифодаи роҳҳои самараноки бартараф намудани мушкилот дохил 

мешаванд» [144, с.231]. Аз ин нукта бармеояд, ки ташаккули чунин 

малакаҳо барои мутобиқшавии иҷтимоӣ ва рушди ҳамаҷонибаи наврас 

аҳамияти калон дорад. Онҳо ба наврас имкон медиҳанд, ки 

муносибатҳои созанда барқарор намояд, масъулияти шахсии худро дарк 

кунад, рафтори худро танзим намояд ва дар шароити тағйирёбандаи 

иҷтимоӣ қарорҳои дуруст қабул кунад.  

Дар шароити муассисаҳои таълимӣ аҳамияти махсус ба рушди 

малакаҳои ҳаётӣ, ташкили муҳити мусоиди психологӣ, дастгирии 

иҷтимоӣ ва педагогӣ, инчунин ташаккули қобилиятҳои худидоракунӣ ва 

худтанзимкунӣ дода мешавад. Маҳз чунин муносибати маҷмуӣ 

метавонад барои пешгирии рафторҳои хавфнок, таҳкими солимии 

равонӣ ва таъмини рушди муътадили шахсияти наврас шароити мусоид 

фароҳам оварад. 

Дар муносибат бо волидон ва дигар шахсон низ ҳолатҳои баҳс, 

мухолифат ва норозигӣ бештар ба назар мерасанд. Сабаби асосии чунин 

вазъият дар ихтилофи байни талаботи наврас ба мустақилият ва кӯшиши 

калонсолон барои нигоҳ доштани назорат ифода меёбад. Дар натиҷа 

наврас ба қоидаҳо, меъёрҳо ва маҳдудиятҳои мавҷуда муносибати 

интиқодӣ нишон дода, барои ҳимояи мавқеи шахсии худ талош мекунад. 

Вале чунин зиддиятҳо набояд танҳо ҳамчун зуҳуроти манфии рафтор 

арзёбӣ шаванд. Дар психологияи рушд онҳо ҳамчун ҷузъи табиии 

раванди ташаккули шахсият ва гузариш аз муносибатҳои вобастаи 

кӯдакӣ ба муносибатҳои нисбатан мустақил ва баробарҳуқуқ баррасӣ 

мегарданд. Тавассути чунин таҷрибаҳо наврас малакаҳои 

худмуайянкунӣ, масъулиятшиносӣ, қабули қарор ва ҳимояи мавқеи 

шахсии худро аз худ мекунад. 

Дар чунин шароит вазифаи асосии оила ва муассисаҳои таълимӣ аз 

фароҳам овардани имкониятҳо барои қонеъ намудани эҳтиёҷи наврас ба 

мустақилият ва худмуайянкунӣ иборат мебошад. Ҳамзамон, зарур аст, ки 

ӯ дар раванди қабули қарорҳои масъулона, иҷрои вазифаҳои иҷтимоӣ ва 

ташаккули рафтори мустақил дастгирӣ карда шавад. Танҳо дар шароити 

ҳамкории созандаи оила, муассисаи таълимӣ ва муҳити иҷтимоӣ рушди 

муътадили шахсият ва гузариши бомуваффақият ба марҳалаи калонсолӣ 

таъмин мегардад. 

Дар соҳаи муносибатҳои байнишахсӣ ва ҷинсӣ наврасон тадриҷан 

қобилияти дарк ва таҷрибаи эҳсосоти амиқи эмотсионалӣ, аз ҷумла 

муҳаббат, дилбастагӣ ва муносибатҳои ошиқонаро ба даст меоранд. Дар 

марҳалаҳои аввали наврасӣ таваҷҷуҳи асосӣ бештар ба масъалаҳои 

худшиносӣ, худбаҳодиҳӣ ва дарки хусусиятҳои шахсии худ равона 

мешавад. Бо гузаштан ба марҳалаи миёна ва дерини наврасӣ 

муносибатҳои байнишахсӣ хусусияти устувортар ва маънодортар пайдо 

намуда, эҳтиёҷ ба наздикии эмотсионалӣ, ҳамдигарфаҳмӣ ва дастгирии 

равонӣ бештар мегардад. 

Дар ин давра интихоби шахсони барои муносибатҳои дӯстӣ ё эҳсосӣ 

муҳим бештар ба арзишҳо, шавқу рағбатҳо ва афзалиятҳои инфиродии 

наврас асос ёфта, тадриҷан аз таъсири мустақими гурӯҳи ҳамсолон 

мустақил мегардад. Чунин раванд аз ташаккули шахсияти мустақил, 

рушди худшиносӣ ва мустаҳкам гардидани мавқеи инфиродии наврас 

шаҳодат медиҳад. Дар баъзе ҳолатҳо муносибатҳои байнишахсӣ 

метавонанд ба сатҳи баланди наздикии эмотсионалӣ расида, барои ҳар 

ду ҷониб манбаи дастгирӣ, ҳамдардӣ ва рушди шахсӣ гарданд. 

Муносибатҳои байнишахсӣ дар давраи наврасӣ на танҳо воситаи 

қонеъ намудани эҳтиёҷоти эмотсионалӣ, балки омили муҳими 

иҷтимоишавӣ низ мебошанд. Тавассути чунин муносибатҳо наврасон 

малакаҳои муошират, ҳамдардӣ, эҳтиром ба ҳуқуқ ва эҳсосоти дигарон, 

масъулиятшиносӣ ва танзими муносибатҳои иҷтимоиро аз худ 

менамоянд. Аз ҳамин сабаб, ташаккули фарҳанги муносибатҳои солим, 

арзишҳои ахлоқӣ ва малакаҳои муоширати созанда дар ин марҳала 

аҳамияти махсус пайдо мекунад. 

Дар баробари рушди муносибатҳои иҷтимоӣ, ҷанбаи маънавии 

ташаккули шахсият низ аҳамияти бештар касб менамояд, ки вобаста ба 

ин Г.П. Бочкарева чунин қайд менамояд: «Маънавиёт дар раванди 

рушди наврас на ҳамеша ҳамчун унсури марказӣ баррасӣ мегардад, аммо 

аҳамияти он баҳснопазир аст. Он ҳамчун ҷузъи муҳими ташаккули 

шахсият баромад намуда, ба рушди худшиносӣ ва дарки мавқеи шахс дар 

муҳити иҷтимоӣ ва таърихӣ мусоидат мекунад. Бар ин асос, рушди 

маънавӣ яке аз омилҳои асосии камолоти шахсияти наврас мебошад. 

Маънавиёт ба ташаккули арзишҳо, эътиқодҳо, меъёрҳои ахлоқӣ ва 

муносибати бошууронаи шахс нисбат ба худ ва ҷомеа мусоидат 

менамояд. Дар ҳамин замина наврас тадриҷан ба масъалаҳои марбут ба 

мақсади зиндагӣ, масъулияти иҷтимоӣ, арзиши инсон, адолат, виҷдон ва 

мавқеи худ дар ҷомеа таваҷҷуҳи бештар зоҳир мекунад» [29, с.45].  

Тавассути рушди маънавӣ ва худшиносӣ наврас имконият пайдо 

мекунад, ки симои шахсии худро ташаккул диҳад, муносибати устуворро 

нисбат ба арзишҳои умумиинсонӣ инкишоф диҳад ва барои иштироки 

фаъолона дар ҳаёти иҷтимоӣ омода гардад. Аз ин рӯ, дар фаъолияти 

таълимӣ ва тарбиявӣ ба рушди маънавӣ, ташаккули арзишҳои ахлоқӣ, 

эҳтиром ба инсон, масъулиятшиносӣ, худшиносӣ ва худмуайянкунӣ 

диққати махсус додан зарур мебошад. Чунин муносибат барои 

ташаккули шахсияти аз ҷиҳати маънавӣ ғанӣ, иҷтимоан фаъол, 

шаҳрвандона масъул ва равонӣ устувор заминаи мусоид фароҳам 

меорад. 

Дар маҷмуъ, таҳлили қонуниятҳои умумии рушди психикӣ ва 

ҷисмонии синни наврасӣ нишон медиҳад, ки ин давра яке аз марҳалаҳои 

муҳимтарини ташаккули шахсият буда, бо тағйироти амиқи биологӣ, 

маърифатӣ, эҳсосӣ, иҷтимоӣ ва маънавӣ тавсиф мегардад. Самаранокии 

рушди наврас аз дараҷаи ҳамоҳангии таъсири омилҳои оилавӣ, таълимӣ 

ва иҷтимоӣ вобаста буда, фароҳам овардани муҳити мусоиди тарбиявӣ, 

дастгирии психологӣ ва татбиқи технологияҳои муосири педагогӣ 

ҳамчун шарти муҳимми ташаккули шахсияти солим, фаъол ва иҷтимоан 

мутобиқ баромад менамояд. 

Давраи наврасӣ бо тағйироти амиқ ва фарогир дар соҳаи 

муносибатҳои иҷтимоӣ, оилавӣ ва шахсӣ тавсиф мегардад. Дар ин 

марҳала талош ба мустақилият, афзоиши нақши гурӯҳи ҳамсолон, 

ташаккули муносибатҳои байнишахсӣ ва рушди худшиносӣ ҳамчун 

равандҳои меҳварии камолоти шахсият баромад менамоянд.  

Дар ин замина, С.Фозилов дуруст ќайд мекунад: «Наврас тадриҷан 

аз мавқеи вобастаи кӯдакӣ ба мавқеи нисбатан мустақили иҷтимоӣ 

мегузарад ва мекӯшад ҷойгоҳу нақши худро дар низоми муносибатҳои 

ҷамъиятӣ муайян намояд. Дар чунин шароит нигоҳ доштани тавозун 

байни эҳтиёҷ ба истиқлолият ва зарурати дастгирии иҷтимоӣ яке аз 

шартҳои асосии рушди муътадили шахсият маҳсуб меёбад» [142, с.88]. Бо 

такя ба ин назар, ќайд кардан зарур аст, ки марҳалаҳои рушди наврасӣ 

дар шахсони гуногун метавонанд бо суръат ва хусусиятҳои мухталиф 

зоҳир гарданд. Ин тафовутҳо ба таъсири маҷмӯи омилҳои биологӣ, 

иҷтимоӣ, фарҳангӣ ва педагогӣ вобаста мебошанд. Аз ҷумла, анъанаҳои 

миллӣ, сатҳи фарҳанг ва маърифатнокии ҷомеа, хусусиятҳои тарбия дар 

оила, нақшҳои гендерӣ, шароити иҷтимоию иқтисодӣ ва муҳити таълимӣ 

метавонанд ба самт, мазмун ва суръати рушди шахсияти наврас таъсири 

назаррас расонанд.  

Рушди наврасон на ҳамеша хусусияти мутаносиб дорад, аксар ваќт 

рушди ҷисмонӣ, маърифатӣ, эҳсосӣ ва иҷтимоӣ бо суръати гуногун сурат 

мегирад. Масалан, наврас метавонад аз ҷиҳати ҷисмонӣ ва зеҳнӣ 

нисбатан баркамол бошад, вале дар соҳаи танзими эҳсосот, 

муносибатҳои иҷтимоӣ ё худидоракунӣ ҳанӯз ба сатҳи зарурии рушд 

нарасида бошад. Баръакс, баъзе наврасон метавонанд сатҳи баланди 

камолоти иҷтимоӣ, мустақилият ва масъулиятшиносиро нишон диҳанд, 

аммо дар дигар ҷанбаҳои рушди шахсият ба дастгирии иловагӣ эҳтиёҷ 

дошта бошанд. Чунин номутавозунии рушд баъзан боиси зуҳури 

шаклҳои рафторе мегардад, ки ба марҳалаҳои қаблии инкишоф хос 

мебошанд. Ин ҳолат метавонад дар шакли ҳассосияти баланд, вобастагӣ 

ба калонсолон, ноустувории эҳсосӣ, душворӣ дар қабули қарорҳои 

мустақилона ё нокифоя будани малакаҳои худтанзимкунӣ ифода ёбад. 

Дар баъзе мавридҳо чунин зуҳурот боиси нигаронии худи наврас ва 

аъзои оилаи ӯ гардида, ба сифати муносибатҳои оилавӣ ва иҷтимоӣ 

таъсири муайян мерасонанд. Аз ин рӯ, ба инобат гирифтани хусусиятҳои 

инфиродии рушди ҳар як наврас дар фаъолияти таълимӣ ва тарбиявӣ 

аҳамияти махсус дорад. 

Мувофиқи тавсияҳои ТУТ: «Се зергуруҳи асосии синнусолии давраи 

наврасӣ ба марҳалаҳои асосии рушди ҷисмонӣ, равонӣ ва иҷтимоии 

инсон дар ҷараёни гузариш аз кӯдакӣ ба давраи калонсолӣ мутобиқат 

мекунанд. Барои марҳалаи барвақти наврасӣ ҷудошавии тадриҷӣ аз 

вобастагии кӯдакӣ ва ҳамзамон таҳкими робита бо гурӯҳи ҳамсолон хос 

мебошад. Маҳз дар ҳамин марҳала заминаҳои худшиносӣ, худбаҳодиҳӣ, 

муносибатҳои иҷтимоӣ ва намунаҳои рафтори солим ташаккул меёбанд. 

Марҳалаҳои миёна ва дерини наврасӣ бо рушди минбаъдаи 

мустақилияти иҷтимоӣ, маърифатӣ ва иқтисодӣ тавсиф мешаванд. Дар ин 

давра наврасон бештар ба масъалаҳои интихоби роҳи ҳаёт, 

худмуайянкунии касбӣ, рушди қобилиятҳои шахсӣ ва омодагӣ ба 

фаъолияти мустақилона таваҷҷуҳ зоҳир менамоянд. Идомаи таҳсил, 

азхудкунии донишҳои нав, рушди салоҳиятҳои касбӣ ва ҷустуҷӯи 

имкониятҳои иштирок дар фаъолияти меҳнатӣ ҳамчун омилҳои муҳими 

ташаккули шахсияти баркамол баромад мекунанд» [136]. Чунин 

марҳалабандии рушди наврасон барои ташкили раванди таълиму тарбия 

аҳамияти муҳим дорад, зеро имконият медиҳад, ки хусусиятҳои 

синнусолӣ, эҳтиёҷот ва имкониятҳои ҳар як марҳалаи рушд ба таври 

илмӣ ба инобат гирифта шаванд. Илова бар ин, чунин гурӯҳбандӣ барои 

интихоби роҳҳо, усулҳо ва технологияҳои самараноки дастгирии 

психологӣ, тарбиявӣ ва иҷтимоӣ заминаи илмӣ фароҳам оварда, ба 

рушди ҳамаҷониба ва мутаносиби шахсияти наврас мусоидат менамояд 

(ҷадвали 1.1.1): 

Ҳамин тавр, рушди наврасон раванди мураккаб, бисёрҷанба ва 

фардӣ буда, бо нобаробарии суръат ва хусусиятҳои ташаккули ҷанбаҳои 

ҷисмонӣ, маърифатӣ, эҳсосӣ ва иҷтимоии шахсият тавсиф мешавад. Ба ин 

раванд маҷмӯи омилҳои биологӣ, иҷтимоӣ, фарҳангӣ, иқтисодӣ ва 

педагогӣ таъсир расонида, самт ва хусусиятҳои рушди ҳар як наврасро 

муайян менамоянд. Дар натиҷа ҳар як наврас роҳи инфиродии рушди 

худро тай намуда, метавонад аз ҳамсолони худ аз рӯи сатҳи камолоти 

равонӣ, иҷтимоӣ ва маърифатӣ фарқ намояд.  

Ҷадвали 1.1.1. Марҳалаҳои инкишофи наврас (ТУТ) 

 

Инкишоф БАРВАҚТӢ – 10-15-сола МИЁНА – 14-17-сола ДЕР - 16-19-сола 

Инкишофи ҷисмонӣ  нишонаҳои ҷинсии 
дувумдараҷа зоҳир мешаванд; 

 суръати қадкашӣ ба авҷи худ 
мерасад. 

 нишонаҳои ҷинсии дувумдараҷа зоҳир 
мешаванд; 

 қадкашӣ нисбатан суст мешавад; 

 қадкашӣ тақрибан ба 95%-и инкишофи 
калонсол мерасад. 

• балоғати ҷисмонӣ; 

Инкишофи мағзи сар    инкишофи мағз ба амал меояд; 

 инкишофи мағз ба малакаҳои муошират 
ва малакаҳои ҳалли масъалаҳо таъсир 
мерасонад. 

 

Маърифатпазирӣ 
(қобилияти ҳосил 
кардани дониш 
тавассути амалиёти 
фикрӣ) 

•тафаккури мушаххасро 
истифода мебарад ("ҳоло ва 

дар ҳамин ҷо"); 
•дарк намекунад, ки амали 
ҳозира дар оянда оқибат 
дошта метавонад. 

•тафаккур метавонад нисбатан абстрактӣ 
(назариявӣ) бошад, вале дар зери таъсири 
стресс метавонад ба тафаккури мушаххас 
баргардад; 
•натиҷаҳои амали худро беҳтар дарк 
мекунад; 
•ниҳоят худмеҳвар аст (ба фикрҳои худ 
фурӯ рафтааст). 

•тафаккур асосан абстрактӣ 
аст; 
•нисбати оянда нақшаҳо 
мекашад; 
•дарк мекунад, ки читавр 
интихоб ва тасмимгириҳои 
ҳозира ба оянда таъсир 
расонида метавонанд. 

Инкишофи психологӣ 
ва иҷтимоӣ 

•вақти зиёди худро ба 
андешаҳо доир ба сабзиши 
босуръати ҷисмонӣ ва дар 

бораи он, ки бадани ӯ чӣ гуна 
ба назар мерасад (дигарон 
онро чигуна идрок мекунанд), 
сарф мекунад; 
•зуд - зуд тағйирёбии табъ ба 
назар мерасад. 

•доир ба бадани худ тасаввурот шакл 
мегирад; 
•вақти зиёди худро барои орзӯҳо доир ба 
чизҳои ғайриимкон ва ё амалинашаванда 
мебахшад; 
•худро ниҳоят пурқудрат ҳис мекунад; 
•бо амалиёти ҷинсӣ, моддаҳои нашъадор, 
муносибатҳои дӯстона ва дигар рафтори 
хатарзо озмоишҳо мегузаронад. 

•дар назди худ ҳадафҳои 
дарозмуддат мегузорад ва 
кӯшиши ба онҳо расидан 
мекунад; 
•одатан аз он, ки бадани ӯ чӣ 
гуна менамояд, қаноатманд 
аст; 
•хубро аз бад фарқ карда 
метавонад (аз нигоҳи маънавӣ 
ва ахлоқӣ). 

Давоми ҷадвали 1.1.1. Марҳалаҳои инкишофи наврас (ТУТ) 

 

Оила •бо қоидаҳои муайянкунандаи 
мустақилӣ/номустақилӣ 
мубориза мебарад;  
•гӯш намекунад ва баҳс 
мекунад. 

•бо шахсони соҳибҳукм баҳс мекунад. •кӯшиш менамояд, ки аз 
муносибатҳои 
байниҳамдигарии намуди 
кӯдак бо волидон/парастор ба 
намуди муносибатҳои 
байниҳамии байни 

калонсолони баробарҳуқуқ 
гузарад; 

Гуруҳи ҳамсолон •муносибат бо ҳамсолон дар 
инкишофи наврас аҳаммияти 
муҳим иҷро мекунад; 
•бо ҳамсолони ҳамҷинс 
муносибатҳои қавии дӯстона 
ба вуҷуд меояд; 
•бо намояндагони ҷинси 

муқобил дар доираи гурӯҳ 
робитаҳо ба вуҷуд меоянд. 

•бо ҳамсолон муносибатҳои қавии 
дӯстона меварзад; 
•гурӯҳи ҳамсолон аҳаммияти муҳимтарин 
пайдо мекунад ва рафтори наврасро 
муайян менамояд. 

• муносибатҳои дӯстонаи 
фардӣ дар тасмимгириҳо/ 
мавқеъгириҳои арзишнок 
тадриҷан аз гуруҳи ҳамсолон 
дида, таъсири бузургтар касб 
мекунад; 
•интихоби шарики робитаҳо 

дар асоси афзалиятгузориҳои 
фардӣ, бидуни 
баэътиборгирии андешаи 
дигарон сурат мегирад. 

Шаҳвоният •худшиносӣ ва худбаҳодиҳӣ 
сурат мегирад. 

•муносибатҳои устувор ба вуҷуд меоянд. •муносибатҳои шаҳвонии 
қобили қабули тарафайн ва 
муназзам ба вуҷуд меоянд. 

Ба инобат гирифтани хусусиятҳои фардӣ, шароити муҳити оилавӣ, 

фарҳангӣ ва иҷтимоӣ барои дарки дурусти қонуниятҳои рушди наврас 

аҳамияти калон дорад. Самаранокии фаъолияти таълимӣ ва тарбиявӣ аз 

он вобаста мебошад, ки то чӣ андоза хусусиятҳои синнусолӣ, эҳтиёҷот, 

қобилиятҳо ва имкониятҳои инфиродии наврасон ба назар гирифта 

мешаванд. Дар ин замина муносибати фардӣ, ташкили муҳити мусоиди 

иҷтимоию психологӣ ва фароҳам овардани шароити рушди ҳамаҷонибаи 

шахсият ҳамчун принсипҳои бунёдии фаъолияти педагогӣ баромад 

менамоянд. 

Бо дарназардошти хусусиятҳои мазкур, дастгирии равонӣ ва 

педагогии наврасон бояд ба рушди худшиносӣ, таҳкими худбаҳодиҳии 

мусбат, ташаккули малакаҳои ҳаётӣ, баланд бардоштани устувории 

эмотсионалӣ ва мусоидат ба мутобиқшавии иҷтимоӣ равона карда 

шавад. Маҳз чунин муносибати маҷмуии педагогию психологӣ имкон 

медиҳад, ки шароити мусоид барои рушди муътадил, иҷтимоишавии 

муваффақ ва ташаккули шахсияти фаъол, мустақил ва масъулиятшиноси 

наврас фароҳам оварда шавад. 

 

 

 

1.2. Таснифоти педагогӣ- психологии мафҳуми душвортарбия ва 

аломатҳои зоҳиршавии он дар синни наврасӣ 

 

Тавре дар ќисматњои болої ќайд намуда будем, мафҳуми «кӯдакони 

душвортарбия» тавассути як қатор нишонаҳои муайян тавсиф карда 

мешавад. Ба ақидаи муҳаққиқон, яке аз аломатҳои асосии чунин кӯдакон 

дуршавӣ аз меъёрҳои қабулшудаи рафтор ва зуҳури шаклҳои гуногуни 

каҷрафторӣ мебошад. Қайд мегардад, ки: «Яке аз муҳимтарин 

нишонаҳои кӯдакони душвор дуршавӣ аз меъёрҳои қабулшудаи рафтор 

буда, дараҷа ва хусусияти чунин каҷравиҳо тавассути усулҳои гуногуни 



42 

 

ташхисӣ ва тадқиқотӣ муайян карда мешаванд» [89, с.93]. Яъне, чунин 

рафторҳо на танҳо таваҷҷуҳи омӯзгорон, волидон ва ҷомеаро ҷалб 

менамоянд, балки ҳамчун нишондиҳандаи мушкилоти муайяни рушди 

шахсият низ арзёбӣ мегарданд. Каҷрафторӣ метавонад ба муносибатҳои 

байнишахсӣ, раванди таълиму тарбия, сатҳи мутобиқшавии иҷтимоӣ ва 

ташаккули шахсияти наврас таъсири манфӣ расонад. 

Тавре маълум аст, душвортарбиягӣ бештар ҳамчун натиҷаи 

халалдоршавии раванди иҷтимоишавӣ ва таъсири маҷмӯи омилҳои 

номусоиди муҳити иҷтимоӣ баромад менамояд. Дар чунин ҳолат наврас 

дар азхудкунии меъёрҳои ахлоқӣ, арзишҳои иҷтимоӣ ва талаботи муҳити 

ҷамъиятӣ ба мушкилот рӯ ба рӯ мегардад. Аз ин рӯ, мафҳуми 

«душвортарбия» бояд на танҳо ҳамчун хусусияти инфиродии шахсият, 

балки ҳамчун натиҷаи таъсири мутақобилаи омилҳои педагогӣ, 

психологӣ, оилавӣ ва иҷтимоӣ мавриди таҳлил қарор дода шавад. 

Ба ақидаи И.С. Кон: «Душвортарбиягӣ ҳамчун маҷмӯи шаклҳои 

рафторе арзёбӣ мегардад, ки аз меъёрҳои умумии ҳуқуқӣ, ахлоқӣ, 

фарҳангӣ ва иҷтимоии ҷомеа дур мешаванд. Мутобиқи назарияи 

рафтори мутобиқшаванда, ҳар гуна шакли душвортарбиягї бо 

халалдоршавии равандҳои мутобиқшавӣ дар сатҳи шахсӣ, иҷтимоӣ-

психологӣ ё муҳитӣ алоқаманд мебошад. Дар доираи ин консепсия 

шаклҳои асосии каҷрафторӣ ба се гурӯҳи нисбатан мустақил ҷудо карда 

мешаванд. Ба гурӯҳи аввал чунин шаклҳои рафтор дохил мешаванд, ки 

аз меъёрҳои тарзи ҳаёти солим дур гардида, аксаран бо аломатҳои 

ихтилолҳои равонӣ ё номувофиқатии психофизиологӣ ҳамроҳ мебошанд. 

Ин гурӯҳ пеш аз ҳама ба он ҳолатҳое дахл дорад, ки дар онҳо тағйироти 

рафторӣ бо мушкилоти муайяни рушди психикӣ ва ҳолати равонии 

шахсият алоқаманд мебошанд. Гурӯҳи дуюм рафторҳои 

зиддиҷамъиятиро фаро гирифта, бо вайрон намудани меъёрҳои иҷтимоӣ, 

ахлоқӣ, фарҳангӣ ва ҳуқуқӣ тавсиф мешавад. Дар чунин ҳолатҳо шахс аз 

талабот ва қоидаҳои аз ҷониби ҷомеа қабулшуда дур мешавад. Агар 



43 

 

чунин амалҳо дараҷаи пасти хатарнокӣ дошта бошанд, онҳо ҳамчун 

ҳуқуқвайронкунӣ арзёбӣ мегарданд. Дар сурати хусусияти устувор ва 

ҷамъиятан хавфнок гирифтани чунин рафтор, масъалаи ҷинояткорӣ ба 

миён меояд. Ба гурӯҳи сеюм он кӯдакон ва наврасоне мансуб дониста 

мешаванд, ки рафторашон ба таъсири муқаррарии тарбиявӣ ба осонӣ 

ислоҳ намегардад ва дар адабиёти педагогию психологӣ ҳамчун гурӯҳи 

«душвортарбия» тавсиф мешаванд. Дар ин замина фарқгузорӣ миёни 

мафҳумҳои «кӯдакони душвортарбия» ва «кӯдакони аз ҷиҳати педагогӣ 

қафомонда» аҳамияти муҳими назариявӣ ва амалӣ дорад. Кӯдакони 

душвортарбия одатан ба таваҷҷуҳи фардӣ, дастгирии мунтазами 

педагогӣ ва фароҳам овардани шароити махсуси тарбиявӣ ниёз доранд. 

Онҳо ҳатман дорои сифатҳои устувори манфии шахсият нестанд, аммо 

дар сурати сари вақт қонеъ нагардидани эҳтиёҷоти иҷтимоӣ ва равонии 

онҳо эҳтимоли пайдоиши мушкилоти ҷиддии рафторӣ зиёд мегардад» 

[63, с. 47].  

Таҳлили назариявии равандҳои душвортарбиягӣ нишон медиҳад, ки 

каҷрафторӣ дар наврасӣ падидаи якхела набуда, вобаста ба дараҷа ва 

моҳияти таъсири он ба ҷомеа ба гурӯҳҳои муайян тақсим мешавад 

(Ҷадвали 1.2.1). 

 

Ҷадвали 1.2.1. Гурӯҳбандии шаклҳои асосии каҷрафторӣ 

(мувофиқи И.С. Кон) 

№ Гурӯҳи 

каҷрафторӣ 
Тавсиф ва хусусиятҳо Оқибатҳо барои шахсият 

1.  

Гурӯҳи якум 
Дуршавӣ аз тарзи ҳаёти 

солим, ихтилолҳои равонӣ 
ва психофизиологӣ 

Мушкилот дар рушди 
психикӣ ва ҳолати равонии 

шахсият. 

2.  

Гурӯҳи дуюм 
Рафторҳои зиддиҷамъиятӣ 

(вайронкунии меъёрҳои 
ахлоқӣ ва ҳуқуқӣ) 

Ҳуқуқвайронкунӣ ё дар 
ҳолати устувор – 
ҷинояткорӣ. 

3.  
Гурӯҳи сеюм 

Рафторҳои ба таъсири 
педагогӣ тобовар 
(«душвортарбия») 

Эҳтиёҷ ба дастгирии 
фардии педагогӣ ва 

шароити махсус. 

Ҷадвали 1.2.1. нишон медиҳад, ки мушкилоти рафторӣ аз 

ихтилолҳои саломатии равонӣ то ҳолатҳои иҷтимоии хавфнок фарқ 

мекунанд. Аҳамияти ин тасниф дар он аст, ки омӯзгорон бояд барои ҳар 

як гурӯҳ усули хоси тарбиявиро интихоб намоянд. 

Таҳлили мазкур нишон медиҳад, ки дар ҷараёни ташаккули шахсият 

ҳар як кӯдак метавонад дар марҳалаҳои муайяни рушд бо мушкилоти 

муваққатии равонӣ, эҳсосӣ ва коммуникативӣ рӯ ба рӯ гардад. Дар чунин 

ҳолатҳо эҳсосоти манфӣ, ноустувории эмотсионалӣ, мушкилоти 

муносибат бо атрофиён ва баъзе душвориҳои рафторӣ метавонанд ба 

мушоҳида расанд. Бо вуҷуди ин, чунин зуҳурот дар аксари ҳолатҳо 

хусусияти гузаранда дошта, дар натиҷаи рушди табиии шахсият 

тадриҷан бартараф мегарданд. 

Аз ин рӯ, истифодаи мафҳуми «душвортарбия» танҳо дар ҳолатҳое 

аз ҷиҳати илмӣ асоснок мебошад, ки агар дар рафтор, муносибат ва 

хусусиятҳои шахсии кӯдак ё наврас нишонаҳои устувор, такроршаванда 

ва нисбатан пойдори дуршавӣ аз меъёрҳои иҷтимоӣ ба мушоҳида расанд. 

Таҷрибаи педагогӣ нишон медиҳад, ки ҳатто омӯзгорони соҳибтаҷриба 

ҳангоми кор бо чунин хонандагон ба мушкилоти муайян рӯ ба рӯ 

мешаванд, зеро онҳо муносибати фардӣ, сабри педагогӣ, малакаҳои 

баланди коммуникативӣ ва истифодаи технологияҳои махсуси 

тарбиявиро талаб менамоянд. 

Мафҳуми кӯдакони аз ҷиҳати педагогӣ қафомонда ва душвортарбия 

пеш аз ҳама ба он гурӯҳи наврасоне дахл дорад, ки рафторашон аз 

меъёрҳои пазируфташудаи иҷтимоӣ дур шуда, нисбат ба таъсироти 

тарбиявии омӯзгорон ва волидон ҳассосияти паст зоҳир менамоянд ё 

ҳатто ба онҳо муқовимати фаъол нишон медиҳанд. Чунин хонандагон аз 

нуқтаи назари эҳтимоли пайдоиши каҷрафторӣ ва ҳуқуқвайронкунӣ ба 

гурӯҳи хавфи иҷтимоӣ дохил мешаванд. Дар амалияи муассисаҳои 

таълимӣ оид ба чунин наврасон маълумоти махсус ҷамъоварӣ гардида, 

омӯзиши хусусиятҳои шахсӣ, шароити оилавӣ ва сатҳи мутобиқшавии 

иҷтимоии онҳо ба роҳ монда мешавад. Аз ҳамин сабаб, яке аз вазифаҳои 

муҳими хизмати психологӣ дар муассисаҳои таълимӣ муайян намудани 

сабабҳои мушкилоти рафторӣ ва таҳияи роҳҳои муассири ислоҳ ва 

пешгирии онҳо ба ҳисоб меравад. 

Дар шароити муосири рушди ҷомеа дар муҳити кӯдакон ва наврасон 

як қатор тамоюлҳои иҷтимоӣ ва психологӣ мушоҳида мегарданд, ки 

боиси нигаронии ҷиддии муҳаққиқон, омӯзгорон, равоншиносон ва 

сохторҳои масъули давлатӣ шудаанд. Ин тамоюлҳо пеш аз ҳама дар 

афзоиши ҳолатҳои каҷрафторӣ, душвортарбиягӣ, ҳуқуқвайронкунӣ, майл 

ба рафторҳои хавфнок, инчунин паҳншавии одатҳои номатлуб, аз ҷумла 

истеъмоли машрубот ва воситаҳои нашъадор ифода меёбанд. Чунин 

зуҳурот на танҳо ба рушди шахсияти наврас таъсири манфӣ мерасонанд, 

балки барои суботи иҷтимоӣ, амнияти ҷамъиятӣ ва самаранокии низоми 

тарбияву таълим низ хатари ҷиддӣ ба вуҷуд меоранд. 

Яке аз масъалаҳои мубрами иҷтимоӣ, педагогӣ ва психологие, ки 

имрӯз дар бисёр кишварҳои ҷаҳон аҳамияти махсус касб намудааст, 

падидаи беназоратӣ ва оворагардии кӯдакон ва наврасон мебошад, ки 

Н.А. Строгова вобаста ба ин дуруст ќайд мекунад: «Ин масъала бо 

маҷмӯи омилҳои иҷтимоӣ, иқтисодӣ, оилавӣ ва тарбиявӣ алоқаманд 

буда, дар бисёр ҳолатҳо ба маҳдуд гардидани имкониятҳои 

иҷтимоишавӣ, коста шудани робитаҳои оилавӣ ва коҳиш ёфтани таъсири 

тарбиявии муҳити иҷтимоӣ вобастагӣ дорад. Кӯдакон ва наврасони 

беназорат бештар ба таъсири манфии муҳити атроф дучор гардида, 

эҳтимоли ҷалб шудани онҳо ба гурӯҳҳои ғайрирасмӣ, рафторҳои 

зиддиҷамъиятӣ ва дигар шаклҳои каҷрафторӣ зиёд мегардад. Барои 

дарки амиқи моҳият ва хусусиятҳои ин падида омӯзиши шахсияти 

кӯдакон ва наврасони беназорат аҳамияти махсуси илмӣ ва амалӣ дорад. 

Ин гуруњи наврасон аксаран бо мушкилоти мутобиқшавии иҷтимоӣ, паст 

будани худбаҳодиҳӣ, ноустувории эҳсосӣ, сатҳи баланди изтироб, 

душвориҳои коммуникативӣ ва норасоиҳои муайян дар ташаккули 

арзишҳои ахлоқӣ рӯ ба рӯ мегарданд. Дар ҳамин асос муайян намудани 

хусусиятҳои психологию иҷтимоии онҳо имконият медиҳад, ки роҳу 

усулҳои муассири пешгирӣ, ислоҳ ва дастгирии иҷтимоию педагогӣ 

таҳия ва татбиқ карда шаванд» [132, с.98].  

Дар баробари ин, омӯзиши сабаб ва омилҳои ба вуҷуд омадани 

беназоратӣ ва оворагардӣ низ аҳамияти калидӣ дорад. Ба ҷумлаи чунин 

омилҳо метавон норасоии назорати оилавӣ, низоъҳои дохилиоилавӣ, 

сатҳи пасти фарҳанги педагогии волидон, мушкилоти иҷтимоию 

иқтисодӣ, таъсири манфии муҳити ҳамсолон, инчунин камбудиҳои 

муайяни фаъолияти муассисаҳои таълимӣ ва иҷтимоиро дохил намуд. 

Маҳз таъсири мутақобилаи ин омилҳо метавонад барои пайдоиш ва 

рушди шаклҳои гуногуни каҷрафторӣ ва рафтори зиддиҷамъиятӣ замина 

фароҳам оварад. 

Давраи наврасӣ ҳамчун марҳалаи гузариш аз кӯдакӣ ба ҳаёти 

калонсолӣ ва ҳамзамон ҳамчун давраи ташаккули асосҳои устувори 

шахсият арзёбӣ мегардад. Дар ҳамин марҳала пояҳои ҷаҳонбинӣ, 

худшиносӣ, низоми арзишҳо, муносибатҳои иҷтимоӣ ва самтгирии 

ҳаётии инсон ташаккул меёбанд. Гарчанде аз ҷиҳати зоҳирӣ наврасон 

тадриҷан ба калонсолон монанд мешаванд, онҳо аз рӯи сатҳи камолоти 

равонӣ, иҷтимоӣ, маърифатӣ ва таҷрибаи зиндагӣ ҳанӯз аз шахсони 

калонсол фарқияти назаррас доранд. 

Тибќи аќидаи Д.А.Фарбер: «Маҳз дар давраи наврасӣ тағйироти 

амиқи анатомию физиологӣ, психологӣ ва иҷтимоӣ ба амал меоянд. 

Афзоиши босуръати ҷисмонӣ, такомули фаъолияти системаи асаб, 

ташаккули худшиносӣ, рушди қобилиятҳои маърифатӣ ва 

дигаргуншавии низоми муносибатҳои иҷтимоӣ ба раванди камолоти 

шахсият таъсири ҳалкунанда мерасонанд. Дар натиҷаи чунин тағйирот 

наврас ба сатҳи нави рушди психологӣ ворид гардида, барои иҷрои 

нақшҳои иҷтимоии калонсолон тадриҷан омодагӣ пайдо мекунад. 

Хусусияти муҳими давраи наврасӣ дар он ифода меёбад, ки дар ин 

марҳала равандҳои ташаккули шахсият, иҷтимоишавӣ ва худмуайянкунӣ 

бо суръати баланд ҷараён мегиранд. Наврас на танҳо дониш, таҷриба ва 

арзишҳои иҷтимоиро аз худ менамояд, балки кӯшиш мекунад мавқеи 

шахсии худро нисбат ба падидаҳои иҷтимоӣ, ахлоқӣ ва фарҳангӣ муайян 

созад. Маҳз дар ҳамин давра талабот ба мустақилият, худтасдиқкунӣ ва 

эътирофи иҷтимоӣ афзоиш ёфта, заминаҳои ташаккули шахсияти 

мустақил ва масъулиятшинос фароҳам меоянд» [141, с.113]. 

Бо вуҷуди ин, нопуррагии таҷрибаи ҳаётӣ, ноустувории эҳсосӣ ва 

таъсирпазирии баланд нисбат ба омилҳои муҳити иҷтимоӣ метавонанд 

наврасро нисбат ба таъсироти манфии муҳит осебпазир гардонанд. Дар 

чунин шароит эҳтимоли пайдоиши мушкилоти мутобиқшавӣ, 

каҷравиҳои рафторӣ ва шаклҳои гуногуни душвортарбиягӣ зиёд 

мегардад. Аз ҳамин сабаб, таъмини ҳамкории самараноки оила, 

муассисаи таълимӣ ва дигар институтҳои иҷтимоӣ ҳамчун омили муҳими 

пешгирии беназоратӣ ва рушди муътадили шахсияти наврас аҳамияти 

махсус дорад. 

Пешгирии беназоратӣ ва оворагардии наврасон бояд дар асоси 

муносибати маҷмуии педагогию психологӣ ва иҷтимоӣ амалӣ карда 

шавад. Самаранокии чунин фаъолият аз он вобаста мебошад, ки то чӣ 

андоза омилҳои хавф сари вақт муайян гардида, шароити мусоид барои 

рушди худшиносӣ, ташаккули арзишҳои ахлоқӣ, рушди малакаҳои ҳаётӣ 

ва иҷтимоишавии муваффақонаи наврасон фароҳам оварда мешаванд. 

Дар ҳамин замина фаъолияти мақсадноки тарбиявӣ ва пешгирикунанда 

метавонад ҳамчун воситаи муассири таъмини рушди ҳамаҷониба ва 

ташаккули шахсияти иҷтимоан фаъол ва масъулиятшинос хизмат 

намояд. 

Давраи наврасӣ на танҳо имкониятҳои нави рушдро фароҳам 

меорад, балки бо як қатор хатарҳо ва мушкилоти иҷтимоӣ низ алоқаманд 

мебошад: «Ҳассосияти баланди эҳсосӣ, ноустувории худбаҳодиҳӣ, 

таъсирпазирии зиёд аз муҳити ҳамсолон ва нокифоя будани таҷрибаи 

ҳаётӣ метавонанд наврасро ба рафторҳои хавфнок ва мушкилоти 

мутобиқшавии иҷтимоӣ дучор намоянд. Ин ҳолат нисбат ба гурӯҳҳои 

осебпазир, аз ҷумла наврасони беназорат, душвортарбия ва дорои 

мушкилоти иҷтимоӣ, аҳамияти махсус пайдо мекунад. Дар ҳамин замина, 

омӯзиши ҳамаҷонибаи омилҳои иҷтимоӣ, психологӣ ва педагогие, ки ба 

рушди шахсияти наврас таъсир мерасонанд, аҳамияти махсуси илмӣ ва 

амалӣ касб менамояд. Муайян намудани сабабҳои пайдоиши мушкилоти 

иҷтимоӣ ва рафторӣ, инчунин таҳияи механизмҳои муассири пешгирӣ, 

ислоҳ ва дастгирии онҳо метавонад барои таъмини рушди солим ва 

иҷтимоишавии муваффақонаи наврасон мусоидат намояд» [134, с.38]. 

Муҳаққиқони тоҷик Т. Мустафоқулов ва М. Нарзуллоева таъкид 

менамоянд, ки: «Мушкилоти хоси давраи наврасӣ пеш аз ҳама дар 

тағйирёбии имкониятҳои маънавӣ ва иҷтимоии шахсият, инчунин дар 

ташаккули шаклҳои нави муошират ва ҳамкорӣ бо ҳамсолон ва муҳити 

иҷтимоӣ зоҳир мегарданд. Илова бар ин, дар ин марҳалаи синнусолӣ 

шароити зиндагӣ ва фаъолияти таълимӣ ба таври назаррас тағйир ёфта, 

ин дигаргуниҳо ба фаъолияти системаи асаб, равандҳои психикӣ, 

муносибатҳои байнишахсӣ ва хусусиятҳои ҳамкории наврас бо 

омӯзгорон таъсири ҷиддӣ мерасонанд» [94, с.154]. Таҳлили ин нуқтаи 

назар бар он аст, ки муҳити таълимӣ ва иҷтимоӣ дар ташаккули 

шахсияти наврас нақши муайянкунанда дорад. Тағйироти синнусолӣ 

наврасро водор месозанд, ки шаклҳои нави муошират, муносибат ва 

ҳамкориро аз худ намояд. Дар чунин шароит муносибати омӯзгорон, 

волидон ва гурӯҳи ҳамсолон ба яке аз омилҳои асосии рушди равонӣ ва 

иҷтимоии ӯ табдил меёбад. Аз ин рӯ, фароҳам овардани муҳити мусоиди 

педагогӣ, дастгирии равонӣ, рушди малакаҳои муоширати созанда ва 

ташаккули муносибатҳои солими байнишахсӣ ҳамчун шартҳои муҳими 

рушди ҳамаҷонибаи шахсияти наврас баррасӣ карда мешаванд. Маҳз дар 

ҳамин марҳала асосҳои камолоти шахсӣ, худмуайянкунӣ ва 

мутобиқшавии иҷтимоии инсон ташаккул ёфта, самтҳои минбаъдаи 

рушди ӯро муайян менамоянд. 

Дар давраи наврасӣ ташаккули ҳисси «калонсолӣ» бояд ҳамзамон бо 

рушди худшиносӣ, масъулиятшиносӣ ва дарки воқеии имкониятҳои 

шахсӣ сурат гирад. Наврас на танҳо кӯшиш менамояд худро ҳамчун 

шахси мустақил эҳсос кунад, балки тадриҷан арзишҳо, меъёрҳо ва 

талаботи иҷтимоии мутобиқ ба синну соли худро аз худ менамояд. Дар 

ҳамин асос дарки дурусти қобилиятҳо, имкониятҳо ва маҳдудиятҳои 

шахсӣ барои ташаккули худбаҳодиҳии воқеӣ ва рушди мутавозини 

шахсият аҳамияти махсус дорад. 

Аз ин рӯ, дар фаъолияти таълимӣ ва тарбиявӣ ба назар гирифтани 

хусусиятҳои психологии давраи наврасӣ яке аз шартҳои муҳими 

самаранокии таъсири педагогӣ ба ҳисоб меравад. Омӯзгорон, волидайн 

ва дигар шахсони калонсол бояд хусусиятҳои биологӣ, физиологӣ ва 

психологию иҷтимоии рушди наврасонро ба назар гирифта, нисбат ба 

онҳо муносибати фаҳмишнок, эҳтиромона ва дастгиркунанда зоҳир 

намоянд. 

Дар ҳамин замина, М.Гадоев чунин андеша дорад: «Вазифаи муҳими 

фаъолияти педагогӣ аз он иборат аст, ки наврасон бо хусусият ва 

қонуниятҳои рушди синнусолии худ шинос карда шаванд. Фаҳмонидани 

моҳияти тағйироти ҷисмонӣ ва равонӣ ба онҳо имкон медиҳад, ки 

ҳолатҳои эҳсосӣ ва рафтории худро дуруст дарк намуда, нисбат ба онҳо 

муносибати воқеӣ, бошуурона ва масъулона ташаккул диҳанд. 

Ҳамчунин, рушди малакаҳои худидоракунӣ, худтанзимкунӣ, муоширати 

созанда, қабули қарорҳои оқилона ва ҳалли мусбати мушкилот барои 

мутобиқшавии иҷтимоӣ ва рушди солими шахсият аҳамияти махсус 

дорад» [38, с.88]. Аз ин андеша бармеояд, ки самаранокии дастгирии 

педагогию психологии наврасон пеш аз ҳама аз хусусияти ҳамкории 

оила, муассисаи таълимӣ ва муҳити иҷтимоӣ вобаста мебошад. Танҳо 

дар сурати муттаҳид гардидани кӯшишҳои ҳамаи субъектҳои тарбия 

имкони фароҳам овардани шароити мусоид барои рушди ҳамаҷониба, 

ҳифзи солимии равонӣ, ташаккули худшиносии мусбат ва иҷтимоишавии 

муваффақонаи наврасон ба вуҷуд меояд. Дар чунин шароит наврас 

метавонад имкониятҳои шахсии худро пурра амалӣ намуда, ҳамчун 

шахсияти мустақил, масъулиятшинос ва иҷтимоан фаъол ташаккул ёбад. 

Набояд фаромӯш кард, ки дар заминаи дигаргунсозиҳои амиқи 

биологие, ки дар организми наврасон ба амал меоянд, як қатор 

хусусиятҳои нави равонӣ ва иҷтимоӣ ташаккул меёбанд. Рушди 

босуръати ҷисмонӣ, тағйироти гормоналӣ ва такомули фаъолияти 

системаи асаб боиси тағйир ёфтани эҳтиёҷот, манфиатҳо, ҷаҳонбинӣ ва 

муносибати наврас ба худ ва муҳити атроф мегарданд. Дар баъзе ҳолатҳо 

чунин дигаргуниҳо метавонанд ба мураккабшавии рафтор, баланд 

гардидани ҳассосият, зуҳури шаклҳои гуногуни муқовимат нисбат ба 

таъсири калонсолон ва баъзан ба падидаҳои душвортарбиягӣ мусоидат 

намоянд. 

Ин нуқтаи назарро К. Левин низ ҷонибдорӣ менамояд: «Дар 

наврасон талабот ба иштирок дар фаъолияти калонсолон ташаккул 

меёбад. Аммо маҳдудиятҳои иҷтимоие, ки аз ҷониби калонсолон 

муқаррар карда мешаванд, аксаран ба татбиқи ин талабот монеъ 

мегарданд ва боиси пайдоиши ихтилофҳо миёни наврасон ва калонсолон 

мешаванд. Дар доираи назарияи майдони психологӣ наврас ҳамчун 

шахсе тавсиф мешавад, ки дар мавқеи гузаришӣ қарор дошта, миёни ду 

муҳити иҷтимоӣ — кӯдакӣ ва калонсолӣ — ҷойгир аст, вале ҳанӯз ба ҳеҷ 

яке аз онҳо пурра тааллуқ надорад» [79, с.223]. Андешаҳои мазкур дар 

идроки моҳияти буҳрони наврасӣ аҳамияти назариявӣ ва амалии муҳим 

доранд. Дар воқеъ, наврас дигар худро кӯдак эҳсос намекунад, вале 

ҳамзамон ҳанӯз имкониятҳо, ҳуқуқҳо ва масъулияти пурраи шахси 

калонсолро соҳиб нест. Маҳз ҳамин мавқеи гузаришӣ ба пайдоиши 

зиддиятҳои дохилӣ, ноустувории эҳсосӣ ва душвориҳои муайяни 

мутобиқшавии иҷтимоӣ мусоидат менамояд. Дар чунин шароит наврас 

метавонад нисбат ба арзёбиҳои атрофиён ҳассосияти баланд зоҳир 

намуда, ба маҳдудиятҳо ва назорати аз ҳад зиёди калонсолон аксуламали 

манфӣ нишон диҳад. Баъзан ин ҳолат дар шакли якравӣ, эътироз, 

рафтори мухолифона ё аксуламалҳои эҳсосии шадид зуҳур мекунад, вале 

чунин зуҳуротро набояд танҳо ҳамчун мушкилоти рафторӣ арзёбӣ 

намуд. Онҳо бештар натиҷаи табиии ҷустуҷӯи мавқеи иҷтимоӣ, 

ташаккули худшиносӣ ва рушди шахсияти мустақил ба ҳисоб мераванд. 

Аз ин рӯ, вазифаи муҳимми оила ва муассисаҳои таълимӣ аз 

фароҳам овардани шароити мусоид барои иштироки фаъоли наврасон 

дар ҳаёти иҷтимоӣ, рушди ташаббускорӣ, қабули қарорҳои мустақилона 

ва ташаккули ҳисси масъулияти шахсӣ иборат мебошад. Тавассути 

ҳамкории созандаи омӯзгорон, волидайн ва наврасон имконпазир аст, ки 

зиддиятҳои синнусолӣ коҳиш ёфта, раванди ташаккули шахсияти 

мустақил, фаъол ва иҷтимоан мутобиқшуда самаранок амалӣ гардад. 

Яке аз мафҳумҳои калидӣ дар таҳлили рушди шахсияти наврас 

назарияи “майдони ҳаётӣ”-и К. Левин мебошад. Мувофиқи ин назария: 

«Рафтори инсон ҳамчун натиҷаи ҳамкории мутақобилаи хусусиятҳои 

шахсӣ ва муҳити иҷтимоии ӯ арзёбӣ мегардад. Ба ибораи дигар, рафтори 

шахс на танҳо аз омилҳои дохилӣ, балки аз имкониятҳо, маҳдудиятҳо ва 

таъсироти муҳити иҷтимоие вобаста мебошад, ки дар он зиндагӣ ва 

фаъолият мекунад. Дар давраи наврасӣ «майдони ҳаётӣ» ба таври 

назаррас густариш меёбад. Агар дар давраи кӯдакӣ доираи таҷрибаи 

иҷтимоӣ асосан бо оила, мактаб ва муҳити маҳдуди муошират маҳдуд 

бошад, пас дар марҳалаи наврасӣ соҳаҳои нави фаъолияти иҷтимоӣ ва 

таҷрибаи шахсӣ пайдо мешаванд. Ба чунин соҳаҳо муносибатҳои дӯстона 

ва эҳсосӣ, интихоби касб, ташаккули ҷаҳонбинӣ, муайян намудани 

мақсадҳои ҳаётӣ ва ҷустуҷӯи мавқеи шахсӣ дар ҷомеа дохил мешаванд. 

Маҳз ҳамин густариши фазои иҷтимоӣ ба рушди худшиносӣ, 

худмуайянкунӣ ва мустақилияти шахсият мусоидат намуда, ҳамзамон 

дар назди наврас вазифаҳо ва мушкилоти нави рушдро ба миён меорад» 

[79, с.334].  

Дар чунин шароит муваффақияти рушди шахсияти наврас бештар аз 

хусусияти таъсири муҳити иҷтимоӣ вобаста мебошад. Агар муҳити 

оилавӣ ва таълимӣ барои қонеъ намудани эҳтиёҷоти рушди шахсӣ, 

иҷтимоӣ ва маънавии наврас имкониятҳои заруриро фароҳам оварад, 

раванди иҷтимоишавӣ ва ташаккули шахсият нисбатан муътадил ҷараён 

мегирад. Дар ҳолати мавҷуд будани маҳдудиятҳои аз ҳад зиёд, 

муносибатҳои низоънок ё норасоии дастгирии иҷтимоӣ эҳтимоли 

пайдоиши мушкилоти мутобиқшавӣ ва шаклҳои гуногуни каҷрафторӣ 

зиёд мегардад. 

Аз ин рӯ, дар фаъолияти педагогию психологӣ ба фароҳам овардани 

муҳити мусоиди иҷтимоӣ, рушди малакаҳои худидоракунӣ, ташаккули 

худшиносии мусбат ва дастгирии раванди худмуайянкунии шахсият 

диққати махсус додан зарур аст. Чунин муносибат имкон медиҳад, ки 

имкониятҳои рушди наврасон ба таври пурра амалӣ гардида, заминаҳои 

ташаккули шахсияти фаъол, масъулиятшинос ва иҷтимоан мутобиқшуда 

муҳайё карда шаванд. 

Бисёре аз ин соҳаҳои нави фаъолият ва муносибатҳои иҷтимоӣ 

барои наврас ҳанӯз ношинос ва номуайян мебошанд. Дар натиҷа, 

ҳангоми рӯ ба рӯ шудан бо талабот ва интизориҳои нави иҷтимоӣ ӯ 

метавонад мушкилоти муайяни мутобиқшавӣ, ноустувории эҳсосӣ ва 

номуайянии рафториро таҷриба намояд. Дар чунин шароит аҳамияти 

дастгирии педагогӣ, психологӣ ва иҷтимоӣ афзоиш меёбад, зеро маҳз 

тавассути он наврас имконият пайдо мекунад, ки мавқеи худро дар 

муҳити нави иҷтимоӣ муайян намуда, таҷрибаи мусбати ҳамкории 

иҷтимоиро аз худ намояд. Ин масъала махсусан нисбат ба наврасони 

душвортарбия ва тарбиятгирандагони муассисаҳои типи интернат 

аҳамияти бештар касб менамояд. Барои чунин наврасон «майдони ҳаётӣ» 

аксаран бо маҳдудиятҳои иҷтимоӣ, мушкилоти мутобиқшавӣ ва 

норасоии таҷрибаи муносибатҳои мусбати байнишахсӣ тавсиф мегардад. 

Дар чунин шароит фаъолияти варзишӣ, аз ҷумла иштирок дар бозиҳои 

варзишии миллӣ ва дигар шаклҳои фаъолияти иҷтимоӣ, метавонад 

ҳамчун воситаи муассири рушди шахсият хизмат намояд. Муваффақият 

дар фаъолияти варзишӣ эҳсоси қобилиятмандӣ, эътимод ба худ, 

арзишмандии шахсӣ ва амнияти равониро таҳким бахшида, барои 

иҷтимоишавии муваффақонаи наврас заминаи мусоид фароҳам меорад. 

Ҷанбаи муҳими дигари рушди шахсият дар давраи наврасӣ таъсири 

тағйироти босуръати ҷисмонӣ ба худдарккунӣ ва худбаҳодиҳии шахс 

мебошад. Дар ин марҳала рушди босуръати организм, тағйирёбии 

таносуби бадан ва пайдоиши хусусиятҳои нави ҷисмонӣ метавонанд ба 

дарки наврас нисбат ба симои ҷисмонии худ таъсири амиқ расонанд. 

Аксар вақт наврас эҳсос менамояд, ки ҷисми ӯ нисбат ба тасаввуроти 

қаблиаш тағйир ёфтааст ва мутобиқшавӣ ба ин дигаргуниҳо вақт ва 

таҷрибаи муайянро талаб мекунад. 

Дар натиҷаи чунин дигаргунсозиҳо ҳолатҳои норозигӣ аз намуди 

зоҳирӣ, эҳсоси шармгинӣ, ноустувории худбаҳодиҳӣ, ҳассосияти зиёд 

нисбат ба арзёбиҳои атрофиён ва баъзан ноҳамоҳангии ҳаракатҳо 

мушоҳида мегарданд.  

Дар ин доира, К.П.Дорожнова махсус таъкид мекунад, ки: «Дар 

синни наврасї таѓйироти љисмонї на танњо хусусяити биологї доранд, 

балки њамчун омили муњими рушди худшиносї амал мекунанд. Наврас 

ба намуди зоњирии худ таваљљуњи зиёд зоњир намуда, муносибати 

атрофиёнро нисбат ба симои љисмонии худ хеле њассос ќабул мекунад. 

Дар натиља эњсоси норозигї аз намуди зоњирї, шармгинї ва 

ноустувории худбањодињї метавонанд њамчун падидањои хоси ин 

марњалаи рушд зуњур намоянд» [46, с.63]. Ҳамзамон, муносибати наврас 

ба тағйироти ҷисмонӣ метавонад дар ду самти гуногун инкишоф ёбад. 

Дар баъзе ҳолатҳо душвориҳои мутобиқшавӣ ба намуди нави ҷисмонӣ 

боиси пайдоиши ҳисси худкамбинӣ, ноустувории эҳсосӣ ва коҳиши 

эътимод ба худ мегарданд. Дар ҳолатҳои дигар наврас метавонад нисбат 

ба хусусиятҳои ҷисмонии худ муносибати аз ҳад зиёд мусбат ташаккул 

дода, ба худситоӣ ва арзёбии ғайривоқеии имкониятҳои шахсӣ майл 

намояд. Аз ин рӯ, ташаккули худбаҳодиҳии воқеӣ ва муносибати солим 

нисбат ба симои ҷисмонӣ яке аз вазифаҳои муҳимми фаъолияти 

педагогию психологӣ дар давраи наврасӣ ба ҳисоб меравад. 

Нақши муҳити тарбиявӣ ва таълимӣ аҳамияти махсус пайдо 

мекунад. Муносибати эҳтиромона ва дастгиркунанда аз ҷониби 

омӯзгорон, волидайн ва дигар калонсолон метавонад ба ташаккули 

худбаҳодиҳии мусбат ва устувории эҳсосии наврас мусоидат намояд. 

Баръакс, танқидҳои доимӣ, муқоисаҳои номатлуб ва муносибати 

беэътиноёна метавонанд ба рушди номутавозуни худшиносӣ ва 

пайдоиши мушкилоти психологӣ замина гузоранд. Васеъшавии 

«майдони ҳаётӣ» ва ҳам тағйироти босуръати ҷисмонӣ ба раванди 

ташаккули худшиносӣ, худбаҳодиҳӣ ва мавқеи иҷтимоии наврас таъсири 

амиқ мерасонанд. Аз ин рӯ, фароҳам овардани муҳити мусоиди иҷтимоӣ, 

дастгирии психологӣ ва ҷалби наврасон ба фаъолиятҳои иҷтимоӣ, 

фарҳангӣ ва варзишӣ барои рушди мутавозин ва ташаккули шахсияти 

солим аҳамияти калидӣ дорад. 

Дар низоми муосири таълиму тарбия масъалаи дастгирии рушди 

шахсияти наврас бояд ҳамчун яке аз самтҳои афзалиятноки фаъолияти 

педагогӣ баррасӣ гардад. Танҳо дар сурати ба назар гирифтани 

хусусиятҳои синнусолӣ, эҳтиёҷоти фардӣ ва қонуниятҳои рушди 

психологию иҷтимоӣ метавон барои ташаккули шахсияти фаъол, 

масъулиятшинос, мутобиқшуда ва аз ҷиҳати маънавию равонӣ устувор 

заминаи боэътимод фароҳам овард. 

Назарияи гузариш аз кӯдакӣ ба марҳалаи калонсолӣ нишон медиҳад, 

ки раванди рушди наврасон ба маҷмӯи омилҳои биологӣ, иҷтимоӣ ва 

фарҳангӣ вобастагии мустақим дорад. Хусусиятҳои инкишофи ҷисмонӣ, 

шароити муҳити иҷтимоӣ, муносибатҳои оилавӣ, таъсири муассисаҳои 

таълимӣ ва мавқеи иҷтимоии шахс дар ҷомеа ба хусусиятҳои ташаккули 

шахсият таъсири назаррас мерасонанд. Рафтор ва муносибати 

наврасонро танҳо дар асоси зуҳуроти зоҳирии онҳо арзёбӣ намудан аз 

ҷиҳати илмӣ асоснок ба ҳисоб намеравад. 

Дар амалияи педагогӣ ва тарбиявӣ ҳолатҳое мушоҳида мешаванд, ки 

нисбат ба баъзе наврасон мафҳуми «душвортарбия» аз ҷониби 

омӯзгорон ё волидайн истифода мегардад. Вале чунин баҳогузорӣ на 

ҳамеша сабабҳои воқеии мушкилотро инъикос менамояд. Дар бисёр 

мавридҳо рафтори ба истилоҳ «мушкил» натиҷаи таъсири омилҳои 

иҷтимоӣ, психологӣ, оилавӣ ва тарбиявӣ буда, бештар ҳамчун 

нишондиҳандаи зоҳирии мушкилоти амиқтари рушди шахсият баромад 

мекунад. Аз ин рӯ, омӯзиши сабабҳои аслӣ ва шароити ба вуҷуд омадани 

чунин рафтор нисбат ба баҳодиҳии сатҳӣ аҳамияти бештар дорад. 

Вобаста ба ин, А.Нуров мегуяд, ки: «Рафтори душвори наврас дар 

бисёр мавридњо натиљаи таъсири муњити носолими оидавї, камбудињои 

тарбия ва мушкилоти мутобиќшавии иљтимої мебошад» [101, с.112-114]. 

Андешаи мазкур бар ин маъно аст, ки душвортарбиягиро на њамчун 

хусусияти модарзодии шахсият, балки њамчун натиљаи таъсири маљїӯи 

омилњои иљтимої-педагогї ва психологї арзёбї кардан мумкин аст. 

Мушкилоти иқтисодӣ, тағйироти босуръати фарҳангӣ, равандҳои 

ҷаҳонишавӣ, коста гардидани баъзе арзишҳои анъанавии тарбиявӣ ва 

дигар дигаргунсозиҳои иҷтимоӣ метавонанд ба ташаккули шахсияти 

наврас таъсири ҷиддӣ расонанд: «Муноқишаҳои дохилиоилавӣ, 

норасоии муоширати созанда байни волидон ва фарзандон, камбуди 

назорат ва дастгирии равонӣ метавонанд ба пайдоиши эҳсоси танҳоӣ, 

ноамнӣ ва бегонагӣ дар наврас мусоидат намоянд. Дар натиҷа, баъзе 

наврасон барои қонеъ намудани эҳтиёҷоти иҷтимоӣ ва эмотсионалии худ 

ба муҳитҳои ғайрирасмӣ ва гурӯҳҳои дорои таъсири манфӣ рӯ меоранд. 

Дар чунин шароит эҳтимоли пайдоиши мушкилоти рафторӣ, пастшавии 

назорати оилавӣ, коҳиши таъсири тарбиявии муҳити иҷтимоӣ ва зуҳури 

шаклҳои гуногуни каҷрафторӣ афзоиш меёбад. Ин равандҳо на танҳо ба 

худи наврасон, балки ба муҳити оилавии онҳо низ таъсири назаррас 

мерасонанд» [98, с.109].  

Дар ҳамин замина, беназоратӣ ва оворагардии наврасон ҳамчун яке 

аз масъалаҳои ҷиддии иҷтимоӣ ва педагогию психологӣ баромад 

менамояд. Наврасони беназорат бештар ба таъсири манфии муҳити 

атроф дучор гардида, эҳтимоли ҷалб гардидани онҳо ба шаклҳои 

гуногуни каҷрафторӣ, ҳуқуқвайронкунӣ ва дигар зуҳуроти 

зиддиҷамъиятӣ зиёд мегардад. 

Маҳз бо ҳамин сабаб масъалаи беназоратӣ ва оворагардии наврасон 

солҳои зиёд дар маркази таваҷҷуҳи олимони соҳаҳои педагогика, 

психология, сотсиология ва ҳуқуқ қарор дорад. Натиҷаҳои таҳқиқотҳои 

илмӣ нишон медиҳанд, ки омӯзиши ҳамаҷонибаи омилҳои ба 

вуҷудорандаи ин падида ва таҳияи механизмҳои муассири пешгирӣ ва 

ислоҳи он барои таъмини рушди солими шахсият, баланд бардоштани 

самаранокии корҳои тарбиявӣ ва ҳифзи амнияти иҷтимоии ҷомеа 

аҳамияти назариявӣ ва амалии муҳим дорад. 

Падидаи беназоратӣ ва оворагардӣ маҳсули таъсири мутақобилаи як 

қатор омилҳои иҷтимоӣ, иқтисодӣ ва оилавӣ мебошад, ки раванди 

иҷтимоишавии наврасро халалдор месозанд (Ҷадвали 1.2.2). 

 

Ҷадвали 1.2.2. Омилҳои асосии пайдоиши беназоратӣ  

ва оворагардии наврасон  

№ Самти омилҳо Омилҳои мушаххас Таъсир ба наврас 

4.  
Оилавӣ 

Низоъҳо, камбуди назорат, 
паст будани фарҳанги 

педагогии волидон. 

Эҳсоси танҳоӣ, бегонагӣ ва 
пастшавии худбаҳодиҳӣ. 

5.  
Иҷтимоию 
иқтисодӣ 

Мушкилоти моддӣ, 
косташавии арзишҳо, 

ҷаҳонишавӣ. 

Ҷалб шудан ба гурӯҳҳои 
ғайрирасмии манфӣ. 

6.  
Таълимӣ 

Камбудиҳо дар фаъолияти 
муассисаҳои таълимӣ. 

Паст шудани ангезаи 
таҳсил ва дарсгурезӣ. 

Аз ҷадвали 1.2.2. маълум мегардад, ки оворагардӣ фақат натиҷаи 

хоҳиши худи наврас нест, балки заминаи мустаҳками иҷтимоӣ ва оилавӣ 

дорад. Барои пешгирӣ, бояд ин омилҳо дар маҷмуъ таҳлил ва бартараф 

карда шаванд.  

Омӯзиши ҷанбаҳои психологӣ ва иҷтимоии оворагардии наврасон, 

махсусан дар шароити Ҷумҳурии Тоҷикистон, аҳамияти муҳими 

иҷтимоӣ, иқтисодӣ ва ахлоқӣ дорад. Ин падида бештар дар ҳолатҳое 

мушоҳида мегардад, ки: «Наврас аз муҳити мусоиди тарбиявӣ маҳрум 

гардида, сатҳи назорати оилавӣ ва иҷтимоӣ коҳиш меёбад. Дар чунин 

шароит раванди иҷтимоишавии шахсият халалдор шуда, наврас бо 

мушкилоти мутобиқшавии иҷтимоӣ ва ташаккули муносибатҳои созанда 

рӯ ба рӯ мегардад. Беназоратӣ ва оворагардиро танҳо ҳамчун 

мушкилоти иҷтимоӣ арзёбӣ намудан нокифоя мебошад. Аз ҳамин сабаб, 

ҳангоми таҳлили чунин ҳолатҳо зарур аст, ки на танҳо рафтори зоҳирии 

наврас, балки шароити зиндагӣ, муҳити иҷтимоӣ, муносибатҳои оилавӣ, 

хусусиятҳои рушди психологӣ ва омилҳои таъсиррасони муҳити 

тарбиявӣ низ ба таври маҷмуӣ мавриди омӯзиш қарор дода шаванд» [122, 

с.169].   

Дар шароити муосир масъалаи пешгирии беназоратӣ ва 

оворагардии наврасон бояд ҳамчун самти муҳими фаъолияти педагогӣ ва 

иҷтимоӣ баррасӣ гардад. Татбиқи барномаҳои мақсадноки тарбиявӣ, 

рушди муҳити мусоиди иҷтимоӣ, таҳкими ҳамкории оила ва муассисаи 

таълимӣ, инчунин истифодаи воситаҳои муассири иҷтимоишавӣ 

метавонанд барои ташаккули шахсияти иҷтимоан фаъол, 

масъулиятшинос ва мутобиқшудаи наврасон мусоидат намоянд. 

Беназоратӣ ва оворагардӣ ҳамчун хусусияти муайяни иҷтимоии 

ноболиғоне баррасӣ мегарданд, ки дар шароити номусоиди зиндагӣ 

қарор дошта, рафтор ва хусусиятҳои шахсии онҳо зери таъсири ҳамин 

шароит ташаккул меёбанд. Чунин наврасон аксаран аз дастгирии кофии 

иҷтимоӣ, педагогӣ ва равонӣ маҳрум буда, эҳтимоли бештар доранд, ки 

ба таъсири гурӯҳҳои ғайрирасмӣ ва шаклҳои гуногуни рафтори 

зиддиҷамъиятӣ ҷалб гарданд. 

Масъалаи мазкурро омухта, А. Адлер қайд менамояд, ки: 

«Оворагардии наврасон ҳамчун падидаи иҷтимоию психологӣ бо 

дуршавии кӯдакон аз муҳити оилавӣ ва аз даст додани робитаи устувор 

бо макони доимии зиндагӣ алоқаманд мебошад. Дар чунин ҳолат наврас 

тадриҷан аз низоми муносибатҳои анъанавии оилавӣ ҷудо гардида, тарзи 

зиндагиро интихоб мекунад, ки берун аз доираи меъёрҳои 

пазируфташудаи иҷтимоӣ қарор дорад. Дар натиҷа, ӯ маҷбур мешавад ба 

муҳитҳое мутобиқ гардад, ки барои рушди муқаррарии шахсият мусоид 

нестанд ва меъёрҳои рафтории гурӯҳҳои ғайрирасмиро ҳамчун воситаи 

мутобиқшавӣ қабул намояд» [3, с. 135]. Аз ин нуќтаи назар, оворагардиро 

танҳо ҳамчун тағйири ҷойи зист ё набудани назорати оилавӣ арзёбӣ 

намудан нокифоя мебошад. Пеш аз ҳама, ин раванд бо вайроншавии 

робитаҳои иҷтимоӣ, заиф гардидани муносибатҳои эмотсионалӣ бо оила 

ва маҳдуд шудани имкониятҳои рушди мусбати шахсият алоқаманд аст. 

Дар чунин шароит наврас эҳсоси бехатарӣ, дастгирӣ ва мансубияти 

иҷтимоиро дар муҳити анъанавии худ аз даст дода, кӯшиш менамояд ин 

эҳтиёҷҳоро дар доираи гурӯҳҳои ғайрирасмӣ ва муҳитҳои алтернативӣ 

қонеъ созад. 

Оворагардӣ ҳамчун яке аз шаклҳои зуҳури номуваффақии 

иҷтимоишавӣ баррасӣ мегардад. Моҳияти ин падида дар он ифода 

меёбад, ки шахсият дар раванди азхуд намудани арзишҳо, меъёрҳо ва 

талаботи ҷомеа бо мушкилот рӯ ба рӯ гардида, қобилияти мутобиқшавии 

иҷтимоии ӯ коҳиш меёбад. Дар натиҷа рафтор ва муносибатҳои 

иҷтимоии наврас метавонанд аз меъёрҳои қабулшудаи ҷомеа дур шаванд: 

«Оворагардӣ яке аз шаклҳои каҷрафторӣ маҳсуб ёфта, ҳамчун натиҷаи 

халалдор гардидани раванди мутобиқшавии иҷтимоӣ ва психологии 

шахсият баррасӣ мешавад. Дар чунин ҳолат наврас дар азхудкунии 

меъёрҳои иҷтимоӣ, арзишҳои фарҳангӣ, қоидаҳои рафтор ва 

мутобиқшавӣ ба талаботи ҷомеа бо мушкилоти ҷиддӣ рӯ ба рӯ мегардад» 

[45, с. 72]. 

Мушкилоти мазкур бештар дар ҳолатҳое ба вуҷуд меояд, ки байни 

талаботи муҳити иҷтимоӣ ва имкониятҳои воқеии шахсият ихтилоф ба 

вуҷуд меояд. Дар чунин шароит наврас метавонад эҳсоси бегонагӣ, 

ноамнӣ, норозигӣ аз мавқеи иҷтимоии худ ва беэътимодӣ нисбат ба 

муҳити атрофро таҷриба намояд. Давомнокии чунин ҳолатҳо эҳтимоли 

ташаккули муносибатҳои манфӣ нисбат ба ҷомеа ва меъёрҳои иҷтимоиро 

зиёд мегардонад. Аз ин рӯ, фаъолияти пешгирикунанда бояд на танҳо ба 

бартараф намудани зуҳуроти зоҳирии каҷрафторӣ, балки ба муайян ва 

ислоҳ намудани сабабҳои аслии он равона карда шавад. Таҳкими 

робитаҳои оилавӣ, рушди малакаҳои иҷтимоӣ, баланд бардоштани сатҳи 

худшиносӣ, ташаккули арзишҳои ахлоқӣ ва фароҳам овардани муҳити 

мусоиди иҷтимоию педагогӣ метавонанд ҳамчун омилҳои муҳими 

пешгирии беназоратӣ ва оворагардии наврасон хизмат намоянд. 

Дар наврасони беназорат ва оворагард раванди иҷтимоишавӣ 

аксаран бо нуқсонҳо ва таҳрифҳои муайян ҷараён гирифта, ба ташаккули 

номукаммали баъзе ҷанбаҳои шахсият оварда мерасонад, вобаста ба ин, 

Ш. Котибова чунин нуктаи назар дорад: «Дар натиҷа, инкишофи 

хусусиятҳои фардӣ ва рафтории онҳо метавонад аз меъёрҳои маъмулии 

синнусолӣ дур шавад. Норасоии таҷрибаи мусбати иҷтимоӣ, маҳдуд 

будани назорати тарбиявӣ ва таъсири муҳити номусоид боиси он 

мегардад, ки наврас дар азхуд намудани арзишҳои ахлоқӣ, ташаккули 

муносибатҳои созандаи байнишахсӣ ва рушди малакаҳои худидоракунӣ 

бо мушкилоти ҷиддӣ рӯ ба рӯ гардад. Пайдоиш ва густариши ин падида 

ба маҷмӯи омилҳои иҷтимоӣ ва иқтисодӣ вобастагии зич дорад. Вазъи 

душвори иҷтимоӣ, коҳиш ёфтани сатҳи зиндагӣ, афзоиши ҷинояткорӣ, 

паҳншавии майзадагӣ, нашъамандӣ ва дигар мушкилоти иҷтимоӣ 

метавонанд барои ташаккули муҳити номусоид дар рушди наврасон 

замина фароҳам оваранд. Дар чунин шароит эҳтимоли дуршавии наврас 

аз муҳити мусбати иҷтимоӣ ва ҷалб гардидани ӯ ба гурӯҳҳои ғайрирасмӣ, 

инчунин шаклҳои гуногуни рафтори каҷравона ва зиддиҷамъиятӣ 

афзоиш меёбад» [64, с.67].  

Муассисаи таълимӣ низ ҳамчун муҳити муҳими иҷтимоӣ ва тарбиявӣ 

дар пешгирии беназоратӣ ва оворагардии наврасон нақши калидӣ 

мебозад ва В.Д. Сафаров таъкид менамояд, ки: «Муносибати 

инсондӯстона ва дастгиркунандаи омӯзгорон, муҳити мусоиди равонию 

педагогии мактаб, иштироки фаъолонаи наврасон дар фаъолияти 

таълимӣ, тарбиявӣ, фарҳангӣ ва варзишӣ метавонанд ба рушди 

ҳамаҷонибаи шахсият таъсири мусбат расонанд. Баръакс, беэътиноӣ ба 

хусусиятҳои фардӣ ва синнусолии наврасон, маҳдуд будани имкониятҳои 

худмуайянкунӣ ва худтасдиқкунӣ, инчунин набудани шароити мусоид 

барои татбиқи иқтидори шахсӣ метавонанд хавфи пайдоиши мушкилоти 

иҷтимоӣ ва рафториро зиёд намоянд» [121, с.201]. 

Аз ин рӯ, масъалаи пешгирии беназоратӣ ва оворагардии наврасон 

бояд дар асоси муносибати маҷмуии педагогию психологӣ ва иҷтимоӣ 

баррасӣ карда шавад. Ин муносибат ҳамгироии тадбирҳои иҷтимоӣ, 

педагогӣ, психологӣ ва ҳуқуқиро тақозо намуда, ба таҳкими муҳити 

солими оилавӣ, баланд бардоштани самаранокии корҳои тарбиявӣ дар 

муассисаҳои таълимӣ, рушди низоми дастгирии психологӣ ва фароҳам 

овардани шароити мусоид барои иҷтимоишавии наврасон равона карда 

мешавад. Танҳо дар чунин шароит метавон рушди муътадили шахсият, 

пешгирии каҷрафторӣ ва мутобиқшавии бомуваффақияти наврасонро ба 

ҳаёти ҷамъиятӣ таъмин намуд. Мутахассисон бар ин аќидаанд, ки: 

«Чунин кӯдакон одатан дар муҳити солими оилавӣ ба воя нарасида, аз 

дастгирии зарурии иҷтимоӣ ва тарбиявӣ маҳрум мебошанд» [37, с.87]. 

Бар ин аќида, ташаккули шахсияти онҳо бештар дар шароити кӯча ва 

муҳити ғайрирасмии иҷтимоӣ сурат гирифта, самтгирии рафторашон 

тадриҷан ба фаъолиятҳо ва муносибатҳое равона мегардад, ки бо 

меъёрҳои пазируфташудаи ҷомеа мувофиқат намекунанд. Чунин вазъият 

ба рушди маърифатӣ, равонӣ, иҷтимоӣ ва ҳатто ҷисмонии наврасон 

таъсири манфӣ расонида, раванди иҷтимоишавии онҳоро мураккаб 

мегардонад. 

Тибқи натиҷаҳои таҳқиқотҳои иҷтимоӣ-педагогии солҳои охир: 

«Дар шароити муосири Ҷумҳурии Тоҷикистон тамоюли афзоиши 

ҳуқуқвайронкунӣ ва шаклҳои гуногуни каҷрафторӣ дар байни наврасон 

мушоҳида мегардад. Ин падида танҳо ҳамчун натиҷаи рафтори 

инфиродии наврасон арзёбӣ шуда наметавонад, зеро он дар заминаи 

таъсири мутақобилаи омилҳои иҷтимоӣ, педагогӣ, психологӣ ва оилавӣ 

ташаккул меёбад. Дар раванди пайдоиш ва рушди рафтори 

зиддииҷтимоӣ одатан як қатор марҳалаҳои гузаришӣ ба мушоҳида 

мерасанд, ки тадриҷан ба вайроншавии раванди иҷтимоишавӣ ва 

дуршавии шахс аз низоми меъёрҳои иҷтимоӣ оварда мерасонанд. Яке аз 

омилҳои муҳими чунин раванд заиф гардидани робитаҳои иҷтимоии 

наврас бо оила, муассисаи таълимӣ ва дигар институтҳои иҷтимоишавӣ 

ба ҳисоб меравад. Муҳити иҷтимоӣ барои наврас манбаи асосии 

азхудкунии меъёрҳо, арзишҳо ва намунаҳои рафтор мебошад. Бо вуҷуди 

ин, дар баъзе ҳолатҳо муҳити атроф аз ҷониби наврас ҳамчун низоми 

ноодилона, маҳдудкунанда ё мухолифи манфиатҳои шахсӣ дарк карда 

мешавад. Дар натиҷа миёни талаботи ҷомеа ва интизориҳои инфиродии 

наврас ихтилоф ба вуҷуд омада, эҳтимоли ташаккули муносибати манфӣ 

нисбат ба меъёрҳои иҷтимоӣ афзоиш меёбад. Маҳз чунин зиддиятҳо 

метавонанд ба пайдоиши шаклҳои гуногуни каҷрафторӣ замина фароҳам 

оваранд» [122, с.59].  

Аз ин рӯ, дар психология ва педагогикаи муосир: «Рафтори 

тамоюлдошта на танҳо ҳамчун зуҳуроти манфӣ, балки ҳамчун 

нишондиҳандаи вазъи воқеии рушди шахсият низ баррасӣ мегардад. 

Таҳлили илмии чунин рафтор имконият медиҳад, ки сабабҳо, шароитҳо 

ва омилҳои ба вуҷудорандаи он муайян карда шуда, роҳҳои муассири 

ислоҳ ва пешгирии мушкилоти минбаъда таҳия гарданд. Дар ин раванд 

аҳамияти махсус ба омӯзиши муҳити иҷтимоӣ, муносибатҳои оилавӣ, 

хусусиятҳои инфиродии шахсият ва сатҳи мутобиқшавии иҷтимоии 

наврас дода мешавад. Душвортарбиягӣ дар давраи наврасӣ бештар дар 

заминаи таъсири омилҳои гуногуни дохилӣ ва берунӣ ташаккул меёбад. 

Ба омилҳои дохилӣ хусусиятҳои инфиродии шахсият, ноустувории 

эҳсосӣ, сатҳи пасти худидоракунӣ, мушкилоти худбаҳодиҳӣ ва баъзе 

хусусиятҳои равонӣ дохил мешаванд. Ба омилҳои берунӣ бошад, таъсири 

муҳити оилавӣ, гурӯҳи ҳамсолон, шароити иҷтимоӣ-иқтисодӣ, фаъолияти 

муассисаҳои таълимӣ ва таъсири воситаҳои ахбори омма мансуб 

мебошанд» [67, с.112]. Маълум мегардад, ки дар байни наврасони 

душвортарбия бештар чунин хусусиятҳо мушоҳида мегарданд: 

ноустувории эҳсосӣ, майл ба низоъ, сатҳи пасти масъулиятшиносӣ, 

муносибати манфӣ нисбат ба талаботи калонсолон, паст будани ангезаи 

таълимӣ, душвориҳо дар мутобиқшавии иҷтимоӣ ва майл ба таъсири 

гурӯҳҳои ғайрирасмӣ. Бо вуҷуди ин, чунин хусусиятҳо наметавонанд 

ҳамчун аломатҳои тағйирнопазири шахсият арзёбӣ шаванд, зеро онҳо 

дар бисёр ҳолатҳо натиҷаи таъсири шароити номусоиди тарбия ва 

муҳити иҷтимоӣ мебошанд. 

Вобаста ба ин, педагоги тољик М.Лутфуллоев дуруст ќайд мекунад: 

«Тарбияи дурусти фарзанд танњо дар натиљаи њамкории мунтазами оила 

ва муассисаи таълимї таъмин гардида метавонад. Дар шароити рушди 

минбаъдаи беназоратии педагогӣ муносибати наврас ба фаъолияти 

таълимӣ ва тарбиявӣ тадриҷан манфӣ гардида, сатҳи ангезаи маърифатӣ 

коҳиш меёбад. Дар чунин ҳолат омӯзиш барои ӯ аҳамияти шахсӣ ва 

иҷтимоии худро гум намуда, иҷрои талаботи таълимӣ бештар ҳамчун 

маҷбурият дарк карда мешавад. Ин раванд метавонад боиси афзоиши 

дарсгурезӣ, паст шудани муваффақияти таълимӣ ва дуршавии наврас аз 

муҳити мусбати мактабӣ гардад» [84, с.214]. 

Беназоратии педагогӣ аксаран марҳалаи ибтидоии ташаккули 

душвортарбиягӣ ба ҳисоб меравад. Агар дар ин марҳала чораҳои 

саривақтии ислоҳӣ андешида нашаванд, тадриҷан дар сохтори шахсият 

тағйироти устувори манфӣ ба вуҷуд омада, онҳо метавонанд ба шаклҳои 

гуногуни качрафторӣ ва деликвентӣ мубаддал гарданд. Аз ин рӯ, муайян 

намудани нишонаҳои аввалини беназоратии педагогӣ барои фаъолияти 

пешгирикунанда аҳамияти махсус дорад.  

Муњаќкиќи шинохтаи дигари ватанї, Ф. Шарифзода ишора бар он 

мекунад, ки: «Ислоњи рафтори хонандагони душвортабия бе иштироки 

фаъолонаи оила самарнок буда наметавонад» [147, с.44]. Дар чунин 

ҳолат наврас метавонад меъёрҳои пазируфташудаи иҷтимоиро рад 

намуда, арзишҳои гурӯҳҳои ғайрирасмиро ҳамчун меъёри асосии рафтор 

қабул намояд. Дар натиҷа муносибати ӯ нисбат ба таҳсил, меҳнат, оила 

ва дигар институтҳои иҷтимоӣ тағйир ёфта, эҳтимоли пайдоиши рафтори 

зиддиҷамъиятӣ меафзояд. 

Ҳамзамон, барои наврасони душвортарбия ноустувории эҳсосӣ, 

ҳассосияти баланд ба баҳодиҳии атрофиён, сатҳи пасти худназораткунӣ 

ва мушкилоти худтанзимкунӣ хос мебошад. Дар бисёр ҳолатҳо онҳо 

эҳсосоти худро ба таври созанда ифода карда наметавонанд ва ҳангоми 

рӯ ба рӯ шудан бо мушкилот ба шаклҳои ғайрисамараноки рафтор 

муроҷиат менамоянд. Аз ин рӯ, рушди малакаҳои худидоракунӣ, 

муоширати самаранок ва ҳалли мусбати ихтилофҳо ҳамчун яке аз 

самтҳои муҳими кори ислоҳию тарбиявӣ баромад мекунад. 

Дар адабиёти илмӣ таснифоти гуногуни наврасони душвортарбия 

пешниҳод гардидааст, ки ҳар яке ба ҷанбаҳои муайяни рушди шахсият ва 

рафтори онҳо такя менамояд. Аксари муҳаққиқон ҳангоми гурӯҳбандии 

чунин наврасон сатҳи мутобиқшавии иҷтимоӣ, хусусиятҳои муносибат 

бо муҳити атроф, дараҷаи устувории каҷрафторӣ ва хусусиятҳои рушди 

ахлоқию иродавиро ҳамчун меъёрҳои асосӣ истифода мебаранд. 

Масалан, ба аќидаи С.А. Беличева: «Њангоми таснифоти наврасони 

душвортарбия сатњи мутобиќшавии иљтимої, хусусиятњои муносибат бо 

муњити атроф ва дараљаи устувории каљрафторї њамчун меъёрњои асосї 

ба назар гирифта мешаванд» [24, с.48-56]. Дар чунин ҳолатҳо рафтори 

номатлуб бештар ҳамчун аксуламал ба мушкилоти оилавӣ, низоъҳои 

мактабӣ, нофаҳмиҳо бо ҳамсолон ё дигар вазъиятҳои стрессовар зоҳир 

мегардад. Одатан, чунин наврасон дар шароити дастгирии саривақтии 

педагогӣ - психологӣ нисбатан зуд ба меъёрҳои иҷтимоӣ мутобиқ 

мешаванд. 

Гурӯҳи дигарро наврасоне ташкил медиҳанд, ки дар онҳо шаклҳои 

устувортари душвортарбиягӣ мушоҳида мегардад. Барои ин гурӯҳ 

муносибати манфӣ ба талаботи омӯзгорон ва волидон, паст будани 

ангезаи таълимӣ, мушкилоти худназораткунӣ ва майл ба рафтори 

мухолифона хос мебошад. Дар чунин ҳолатҳо фаъолияти ислоҳӣ бояд 

хусусияти мунтазам ва дарозмуддат дошта бошад. 

Ба гурӯҳи хавфноктарин наврасоне дохил мешаванд, ки рафтори 

онҳо аллакай хусусияти зиддиҷамъиятӣ гирифтааст. Барои онҳо 

иштирок дар гурӯҳҳои ғайрирасмӣ, ҳуқуқвайронкунӣ, майл ба истеъмоли 

машрубот, моддаҳои психоактивӣ ва дигар шаклҳои каҷрафторӣ хос 

мебошад. Чунин наврасон ба низоми мукаммали кӯмаки педагогӣ, 

психологӣ ва иҷтимоӣ ниёз доранд, зеро мушкилоти онҳо танҳо бо 

чораҳои анъанавии тарбиявӣ ҳал карда намешавад. 

Дар ин замина, Д.И. Фелдштейн таъкид медорад, ки: «Ба инобат 

гирифтани хусусиятњои рушди ахлоќии иродавии шахсият муњим ва 

зарур аст» [143, с.31-41]. Бешубња, ба ин аќида яке аз хусусиятҳои муҳими 

наврасони душвортарбия, номутавозунии рушди ҷанбаҳои гуногуни 

шахсият мебошад. Дар бисёр ҳолатҳо рушди ҷисмонӣ нисбат ба 

камолоти иҷтимоӣ ва ахлоқӣ пеш меравад. Дар натиҷа наврас худро 

ҳамчун шахси мустақил эҳсос мекунад, аммо ҳанӯз малакаҳои кофии 

худидоракунӣ, масъулиятшиносӣ ва қабули қарорҳои оқилонаро соҳиб 

намегардад. Ин зиддият метавонад боиси пайдоиши муноқишаҳо ва 

мушкилоти рафторӣ гардад. 

Мафҳуми душвортарбиягӣ нишон медиҳад, ки он падидаи мураккаб 

ва бисёрҷанба буда, на танҳо хусусиятҳои инфиродии шахсият, балки 

таъсири муҳити иҷтимоӣ ва тарбиявиро низ инъикос менамояд. 

Аломатҳои асосии зоҳиршавии он дар синни наврасӣ дар шакли 

вайроншавии мутобиқшавии иҷтимоӣ, коҳиши таъсирпазирӣ нисбат ба 

тадбирҳои тарбиявӣ, пастшавии ангезаи таълимӣ, мушкилоти муошират 

ва шаклҳои гуногуни качрафторӣ ифода меёбанд. Аз ин рӯ, муносибати 

маҷмуӣ ва ҳамоҳангии фаъолияти оила, мактаб ва ҷомеа шарти асосии 

пешгирӣ ва ислоҳи самараноки душвортарбиягӣ ба ҳисоб меравад. 

Таснифоти иҷтимоӣ-психологии наврасони душвортарбия бошад, имкон 

медиҳад, ки на танҳо хусусиятҳои рафтории онҳо муайян карда шаванд, 

балки сабабҳо ва механизмҳои иҷтимоии ташаккули чунин рафтор низ 

ошкор гарданд. Аҳамияти амалии чунин гурӯҳбандӣ дар он ифода 

меёбад, ки барои ҳар як гурӯҳи наврасон усулҳо ва шаклҳои махсуси 

таъсиррасонии педагогӣ, психологӣ ва иҷтимоӣ интихоб карда 

мешаванд. 

Душвортарбиягӣ пеш аз ҳама ҳамчун натиҷаи вайроншавии раванди 

тарбия ва иҷтимоишавии шахсият баррасӣ мегардад. Дар ин ҳолат 

диққати асосӣ на ба нуқсонҳои эҳтимолии физиологӣ ё биологӣ, балки ба 

хусусиятҳои ташаккули ҷаҳонбинӣ, низоми арзишҳо, ангезаҳои рафтор 

ва муносибати шахс нисбат ба худ ва ҷомеа равона карда мешавад. Маҳз 

ҳамин ҷанбаҳо самти умумии рушди шахсиятро муайян намуда, ба 

ташаккули рафтори иҷтимоӣ таъсири бевосита мерасонанд. Ќисми 

муайяни наврасони душвортарбия бо нигоҳ доштани имкониятҳои 

баланди зеҳнӣ ва қобилиятҳои маърифатӣ низ метавонанд дар раванди 

иҷтимоишавӣ ба мушкилот рӯ ба рӯ гарданд. Сабаби асосии чунин ҳолат 

аксаран дар номувофиқии байни талаботи муҳити иҷтимоӣ ва низоми 

арзишҳои шахсӣ, камбудиҳои тарбияи оилавӣ, маҳдуд будани таҷрибаи 

мусбати иҷтимоӣ ва таъсири муҳити номусоид ифода меёбад. 

Вобаста ба ин, мутахассисону олимони соњави аќида доранд, ки: 

«Дар ташаккули душвортарбиягӣ нақши муносибатҳои байнишахсӣ 

муҳим буда, муносибатҳои муноқишавӣ дар оила, набудани эҳтироми 

мутақобила миёни волидон ва фарзандон, истифодаи усулҳои 

сахтгиронаи тарбия, беэътиноӣ ба эҳтиёҷоти эмотсионалии кӯдак ва 

инчунин набудани дастгирии равонӣ метавонанд барои пайдоиши 

шаклҳои гуногуни каҷрафторӣ замина гузоранд» [53, с.156]. Дар доираи 

ин равиши ахлоқӣ-ҳуқуқӣ диққати асосӣ ба муносибати наврас нисбат ба 

меъёрҳои ҳуқуқӣ, арзишҳои ахлоқӣ ва қоидаҳои рафтори ҷамъиятӣ 

равона карда мешавад. Аз ин нуқтаи назар наврасони душвортарбия 

вобаста ба дараҷаи азхудкунии меъёрҳои иҷтимоӣ ва муносибати онҳо ба 

талаботи ҷомеа ба гурӯҳҳои гуногун ҷудо карда мешаванд. Қисме аз онҳо 

танҳо баъзе талаботҳои интизомиро вайрон мекунанд, дар ҳоле ки 

гурӯҳи дигар метавонад ба шаклҳои устувори ҳуқуқвайронкунӣ ва 

рафтори зиддиҷамъиятӣ майл дошта бошад. 

Масалан, таснифоти пешниҳоднамудаи М. А. Алемаскин аҳамияти 

муҳими амалии педагогӣ дорад, зеро он имкон медиҳад, ки дараҷаи 

ташаккули каҷрафторӣ ва сатҳи душвортарбиягии наврасон муайян 

карда шуда, барои ҳар як гурӯҳ чораҳои мувофиқи пешгирикунанда ва 

ислоҳӣ интихоб гарданд. Чунин гурӯҳбандӣ нишон медиҳад, ки: 

«Рафтори зиддиҷамъиятӣ ногаҳон ба вуҷуд намеояд, балки ҳамчун 

раванди пайдарпай ташаккул ёфта, аз шаклҳои нисбатан сабуки дуршавӣ 

аз меъёрҳои иҷтимоӣ то ҳуқуқвайронкунӣ ва ҷинояткорӣ рушд меёбад» 

[4, с.44]. Маълум аст, ки яке аз масъалаҳои муҳим муайян намудани 

аломатҳои зоҳиршавии душвортарбиягӣ дар синни наврасӣ буда, чунин 

аломатҳо метавонанд дар соҳаҳои гуногуни фаъолияти шахсият — 

маърифатӣ, эҳсосӣ, иродавӣ ва иҷтимоӣ — инъикос ёбанд. 

Дар соҳаи таълимӣ душвортарбиягӣ бештар дар шакли пастшавии 

шавқу рағбат ба таҳсил, иҷро накардани вазифаҳои таълимӣ, дарсгурезӣ, 

муносибати бепарвоёна нисбат ба талаботи омӯзгорон ва коҳиш ёфтани 

сатҳи муваффақият зоҳир мегардад. Чунин наврасон аксар вақт 

фаъолияти таълимиро ҳамчун арзиши муҳим қабул намекунанд ва дар 

муносибат бо мактаб мушкилоти муайян доранд. 

Ҳамзамон, бояд таъкид намуд, ки на ҳар як зуҳуроти алоҳидаи 

интизомшиканӣ ё рафтори ғайриоддӣ нишонаи душвортарбиягӣ 

мебошад. Дар давраи наврасӣ бисёр шаклҳои рафтор метавонанд 

хусусияти муваққатӣ дошта, бо буҳрони синнусолӣ, ҷустуҷӯи мавқеи 

иҷтимоӣ ва ташаккули худшиносӣ алоқаманд бошанд. Аз ин рӯ, ҳангоми 

арзёбии рафтори наврас зарур аст, ки хусусиятҳои фардӣ, шароити 

зиндагӣ, муҳити оилавӣ ва омилҳои иҷтимоӣ ба назар гирифта шаванд. 

Дар навбати худ, тибќи аќидаи О.И. Юрченко: «Падидаи 

душвортарбиягӣ наметавонад танҳо ҳамчун мушкилоти рафторӣ арзёбӣ 

гардад. Маҳз ҳамин хусусият зарурати ҳамкории омӯзгорон, 

равоншиносон, кормандони иҷтимоӣ ва дигар мутахассисонро дар 

раванди пешгирӣ ва ислоҳи рафтори каҷравона муайян месозад. 

Душвортарбиягӣ бештар дар синни наврасӣ зуҳур менамояд, зеро маҳз 

дар ҳамин давра дигаргунсозиҳои амиқи биологӣ, психологӣ ва иҷтимоӣ 

ба амал меоянд. Наврас дар ҳолати гузариш аз кӯдакӣ ба ҳаёти 

калонсолӣ қарор дошта, бо зарурати муайян намудани мавқеи иҷтимоии 

худ, ташаккули худшиносӣ ва худмуайянкунӣ рӯ ба рӯ мегардад. Дар 

чунин шароит ҳар гуна норасоии дастгирии оилавӣ, педагогӣ ва иҷтимоӣ 

метавонад ба пайдоиши мушкилоти рафторӣ мусоидат намояд» [154, 

с.38].  

Давраи наврасӣ марҳалаи гузариш буда, тағйироти амиқи биологӣ, 

психологӣ ва иҷтимоиро дар бар мегирад. Ин тағйиротҳо, агар дуруст 

идора нашаванд, метавонанд ба душвортарбиягӣ оварда расонанд 

(Ҷадвали 1.2.3).  

Ҷадвали 1.2.3. шарҳ медиҳад, ки чаро муносибат ба наврасон 

аксаран «душвор» менамояд. Аксари ин ҳолатҳо натиҷаи табиии 

ҷустуҷӯи мавқеи иҷтимоӣ мебошанд. Агар калонсолон ин тағйиротҳоро 

дарк кунанд ва дастгирӣ намоянд, мушкилоти рафторӣ ба осонӣ 

ислоҳшавандаанд.  

 

Ҷадвали 1.2.3. Тағйиротҳои давраи наврасӣ  

ва таъсири онҳо ба рафтор  

№ Самти 

тағйирот 
Намуди тағйирот Зуҳуроти рафторӣ 

1.  
Биологӣ 

Рушди босуръати ҷисмонӣ 

ва гормоналӣ 

Норозигӣ аз намуди зоҳирӣ, 

шармгинӣ, ноустуворӣ 

2.  
Психологӣ 

Ташаккули худшиносӣ ва 
«ҳисси калонсолӣ» 

Якравӣ, эътироз, муқовимат 
ба назорати калонсолон 

3.  
Иҷтимоӣ 

Густариши «майдони 
ҳаётӣ» ва муошират 

Ҷустуҷӯи мавқеъ, мушкилоти 
мутобиқшавӣ дар муҳит 

 

Аломатҳои зоҳиршавии душвортарбиягӣ дар синни наврасӣ 

метавонанд дар якчанд самти асосӣ мушоҳида шаванд. Пеш аз ҳама, ин 

аломатҳо дар муносибати наврас ба таҳсил ва фаъолияти ҷамъиятӣ зоҳир 

мегарданд. Бепарвоӣ нисбат ба таълим, саркашӣ аз иҷрои талаботи 

омӯзгорон, мунтазам вайрон намудани интизом, дарсгурезӣ ва паст 

гардидани муваффақияти таълимӣ аз ҷумлаи нишонаҳои маъмултарини 

душвортарбиягӣ ба ҳисоб мераванд. Самти дигари зуҳури 

душвортарбиягӣ бо муносибатҳои байнишахсӣ алоқаманд мебошад. 

Чунин наврасон аксаран дар муошират бо ҳамсолон ва калонсолон ба 

мушкилот рӯ ба рӯ мешаванд. Ба онҳо низоъҷӯӣ, беэҳтиромӣ нисбат ба 

талаботи калонсолон, рад намудани меъёрҳои коллектив ва майл ба 

таъсири гурӯҳҳои ғайрирасмӣ хос мебошад. Дар баъзе ҳолатҳо онҳо 

кӯшиш менамоянд тавассути рафтори эътирозӣ ё намоишкорона диққати 

атрофиёнро ба худ ҷалб намоянд. 

Наврасоне, ки дар муҳити номусоиди оилавӣ ва иҷтимоӣ ба воя 

мерасанд, аксаран эҳсоси ноамнӣ, нигаронӣ ва нобовариро таҷриба 

мекунанд. Ин ҳолат метавонад ба паст гардидани эътимод ба худ, маҳдуд 

шудани фаъолиятҳои иҷтимоӣ ва пайдоиши мушкилот дар муносибатҳои 

байнишахсӣ оварда расонад. Барои қисми муайяни наврасони 

душвортарбия ҳолати карахтии эҳсосӣ низ хос мебошад: «Наврас нисбат 

ба арзишҳои ахлоқӣ, эҳсосоти дигарон ва талаботи иҷтимоӣ бетафовутӣ 

нишон дода, қобилияти ҳамдардӣ ва ҳамфикриро қисман аз даст 

медиҳад. Ин хусусият метавонад дар натиҷаи таҷрибаи тӯлонии 

мушкилоти иҷтимоӣ ва эмотсионалӣ ташаккул ёбад» [153, с.421]. Чунин 

њолатҳо ба рушди сифатҳои муҳими шахсият, аз ҷумла 

масъулиятшиносӣ, мустақилият, худидоракунӣ ва худтанзимкунӣ 

таъсири манфӣ мерасонанд. Дар натиҷа, наврас дар қабули қарорҳои 

бошуурона, банақшагирии фаъолияти худ ва арзёбии оқибатҳои 

рафтораш бо мушкилот рӯ ба рӯ мегардад. Њамчунин, яке аз хусусиятҳои 

муҳими наврасони аз ҷиҳати педагогӣ беназоратшуда мавҷудияти 

ихтилоф байни эҳтиёҷот ва имкониятҳои воқеии қонеъ намудани онҳо 

мебошад. Аз як тараф, онҳо хоҳиши мустақилият, худтасдиқкунӣ ва 

эътирофи иҷтимоиро доранд, аммо аз тарафи дигар, набудани таҷрибаи 

кофӣ ва сатҳи пасти ташаккули малакаҳои иҷтимоӣ ба татбиқи ин 

эҳтиёҷот монеъ мегардад. Дар натиҷа, эҳтимоли пайдоиши норозигӣ, 

асабоният ва шаклҳои гуногуни рафтори эътирозӣ меафзояд. 

Дар чунин шароит фаъолияти мақсадноки педагогӣ - психологӣ 

аҳамияти махсус касб намуда, пеш аз ҳама, кор бо чунин наврасон бояд 

ба таҳкими худбаҳодиҳии мусбат, рушди малакаҳои худназораткунӣ, 

ташаккули сифатҳои иродавӣ ва баланд бардоштани сатҳи 

мутобиқшавии иҷтимоӣ равона карда шавад. Ҳамзамон, фароҳам 

овардани муҳити мусоиди равонӣ, таъмини дастгирии эмотсионалӣ ва 

рушди муносибатҳои созандаи байниҳамдигарӣ метавонанд ба коҳиш 

ёфтани зуҳуроти манфии рафторӣ мусоидат намоянд. Душвортарбиягӣ 

натиҷаи таъсири як омил ё як сабаби алоҳида набуда, маҳсули таъсири 

мутақобилаи маҷмӯи омилҳои иҷтимоӣ, педагогӣ, психологӣ ва биологӣ 

мебошад. Дар ин раванд муҳити оилавӣ, фаъолияти муассисаҳои 

таълимӣ, хусусиятҳои инфиродии шахсият ва шароити иҷтимоии рушди 

наврас нақши ҳалкунанда мебозанд. 

Ҳамин тариқ, наврасони душвортарбия гурӯҳи махсуси педагогї-

психологї ва иљтимоиро ташкил медиҳанд, ки бо хусусиятҳои муайяни 

рафторӣ, эҳсосӣ ва иҷтимоӣ фарқ мекунанд. Онҳо на ҷазо, балки 

муносибати инсондӯстона, дастгирии педагогию психологӣ ва фароҳам 

овардани шароити мусоид барои рушди шахсиятро талаб менамоянд. 

Самаранокии корҳои пешгирикунанда ва ислоҳӣ аз он вобаста аст, ки то 

чӣ андоза сабабҳои аслии душвортарбиягӣ муайян гардида, дар асоси 

муносибати фардӣ ва маҷмуӣ бартараф карда мешаванд. 

Дар маҷмуъ, таснифоти педагогию психологии мафҳуми 

душвортарбиягӣ ва таҳлили аломатҳои зоҳиршавии он дар синни 

наврасӣ нишон медиҳанд, ки ин падида дорои хусусияти бисёрсатҳа ва 

бисёромила мебошад. Омӯзиши ҳамаҷонибаи он барои таҳияи низоми 

муассири пешгирӣ, ташхис ва ислоҳи рафтори каҷравона аҳамияти 

назариявӣ ва амалии муҳим дошта, метавонад ба рушди солими шахсият 

ва иҷтимоишавии муваффақонаи наврасон мусоидат намояд. 

 

 

1.3. Омил ва сабабҳои пайдоиши душвортарбиягӣ дар наврасон 

 

Омилҳои муҳими ташаккули шаклҳои рафтори муносибатҳои 

носолим дар муҳити оилавӣ ва таълимӣ мебошанд. Муносибати 

нодурусти волидайн ва омӯзгорон, беэътиноӣ ба эҳтиёҷоти равонӣ ва 

иҷтимоии кӯдак, набудани дастгирии эмотсионалӣ, истифодаи усулҳои 

номуносиби тарбия ва мавҷудияти фазои низоънок метавонанд ба 

ташаккули эҳсоси нобоварӣ, бегонагӣ, танҳоӣ ва норозигӣ дар наврас 

мусоидат намоянд. Дар чунин шароит наврас тадриҷан робитаи 

эмотсионалӣ ва иҷтимоии худро бо муҳити мусбати тарбиявӣ аз даст 

дода, барои қонеъ намудани эҳтиёҷоти равонӣ ва иҷтимоии худ ба 

гурӯҳҳои ғайрирасмӣ рӯ меорад. Маҳз ҳамин гурӯҳҳо баъзан вазифаи 

манбаи дастгирӣ, ҳимоят ва эътирофи иҷтимоиро иҷро намуда, ба 

ташаккули арзишҳо ва самтгирии рафтории наврас таъсири назаррас 

мерасонанд. Дар натиҷа, хавфи рушди каҷрафторӣ, ҳуқуқвайронкунӣ ва 

дигар шаклҳои номатлуби рафтор афзоиш меёбад. 

Бо дарназардошти хусусиятҳои мазкур, масъалаи омӯзиши 

ҳамаҷонибаи омилҳои ба вуҷудоварандаи беназоратӣ ва оворагардии 

наврасон аҳамияти махсуси илмӣ ва амалӣ дорад. Муайян намудани 

сабабҳо, шароит ва механизмҳои ташаккули чунин падидаҳо имкон 

медиҳад, ки роҳҳо ва технологияҳои самараноки педагогию психологии 

пешгирӣ, ислоҳ ва дастгирии иҷтимоӣ таҳия ва татбиқ карда шаванд. 

Маҳз чунин муносибати илмӣ метавонад барои рушди солими шахсият, 

таҳкими раванди иҷтимоишавӣ ва коҳиш додани зуҳуроти манфии 

иҷтимоӣ дар муҳити наврасон заминаи мусоид фароҳам оварад. 

Дар баробари омилҳои оилавӣ ва тарбиявӣ, омилҳои иҷтимоию 

иқтисодӣ низ дар пайдоиш ва густариши падидаи беназоратӣ ва 

оворагардии наврасон нақши назаррас доранд. Камбизоатӣ, бекорӣ, паст 

будани сатҳи зиндагӣ, муноқишаҳои доимии дохилиоилавӣ, ҷудошавии 

волидон, зӯроварӣ дар муҳити оилавӣ, инчунин таъсири муҳити 

иҷтимоии носолим метавонанд барои ташаккули мушкилоти рафторӣ ва 

дуршавии наврас аз муҳити муқаррарии иҷтимоӣ замина фароҳам 

оваранд. Дар чунин шароит эҳтимоли пайдоиши эҳсоси ноамнӣ, танҳоӣ, 

норозигӣ аз зиндагӣ ва бегонагии иҷтимоӣ зиёд гардида, наврас 

метавонад барои қонеъ намудани эҳтиёҷоти равонӣ ва иҷтимоии худ 

роҳҳои номатлубро интихоб намояд. 

Сабабҳои фирор аз хона ва оворагардии наврасон гуногун буда, 

хусусияти иҷтимоӣ, психологӣ ва педагогӣ доранд. Ба аќидаи 

З.Сафарова: “Ба гурӯҳи омилҳои асосии чунин рафтор ҳолатҳои зерин 

мансуб дониста мешаванд: фирор ҳамчун шакли эътироз нисбат ба 

мушкилоти таълимӣ, нокомӣ дар таҳсил ва муносибатҳои носолим бо 

волидайн ё омӯзгорон; таъсири гурӯҳи ҳамсолон ва тақлид ба рафтору 

амалҳои аъзои гурӯҳҳои ғайрирасмӣ; тарс аз ҷазо, маҳкумкунӣ ё 

муносибати аз ҳад сахтгиронаи калонсолон; кӯшиши қонеъ намудани 

эҳтиёҷоти эмотсионалӣ, иҷтимоӣ ва равонии қонеънашуда; муносибати 

дағалона, бераҳмона ва зӯроварона дар муҳити оилавӣ; истифодаи 

усулҳои маҷбуркунӣ, таҳдид ва фишор дар раванди тарбия; инчунин 

набудани эҳсоси амният, муҳаббат ва дастгирии равонӣ аз ҷониби 

шахсони наздик” [122, с.17]. Омилҳои зикршуда аз он шаҳодат медиҳанд, 

ки оворагардӣ ва беназоратии наврасон танҳо натиҷаи интихоби 

инфиродии онҳо нест, балки бештар маҳсули таъсири маҷмӯи омилҳои 

иҷтимоӣ, оилавӣ, психологӣ ва тарбиявӣ мебошад. Аз ин рӯ, пешгирии 

чунин падида бояд ба таҳкими муҳити солими оилавӣ, такмили фарҳанги 

тарбияи волидон, беҳтар намудани муносибатҳои омӯзгорону 

хонандагон, рушди низоми дастгирии психологӣ ва фароҳам овардани 

шароити мусоид барои рушди ҳамаҷонибаи шахсияти наврас равона 

карда шавад. 

Ғайр аз омилҳои иҷтимоӣ ва иқтисодӣ, омилҳои педагогию 

психологӣ низ дар пайдоиш ва рушди падидаи беназоратӣ ва 

оворагардии наврасон нақши муҳим доранд. Ба чунин омилҳо буҳронҳои 

оилавӣ, афзоиши сатҳи талоқ, аз даст додани яке аз волидон, бадшавии 

фазои психологӣ дар оила, инчунин шаклҳои гуногуни зӯроварӣ, аз 

ҷумла зӯроварии ҷисмонӣ, равонӣ ва ҷинсӣ дохил мешаванд. Таҷрибаи 

чунин ҳолатҳо метавонад ба ҳолати эмотсионалӣ ва рушди шахсияти 

наврас таъсири манфӣ расонида, эҳсоси ноамнӣ, танҳоӣ, нобоварӣ ва 

бегонагии иҷтимоиро тақвият бахшад. 

Дар шароити муосир, масъалаи кӯдакон ва наврасони бепарастор, 

беназорат ва оворагард бо афзоиши зуҳуроти каҷрафторӣ ва ҷинояткорӣ 

дар байни ноболиғон робитаи мустақим дорад. Вобаста ба ин, 

М.Солењзода таъкид мекунад, ки: “Вайроншавии низоми анъанавии 

тарбия, заиф гардидани арзишҳои маънавию ахлоқӣ, коҳиш ёфтани 

нақши тарбиявии оила ва таъсири манфии баъзе омилҳои муҳити 

иҷтимоӣ метавонанд ба халалдор гардидани раванди иҷтимоишавии 

наврасон мусоидат намоянд. Дар чунин вазъият наврасон бештар ба 

таъсири муҳитҳои ғайрирасмӣ ва гурӯҳҳои дорои самтгирии 

зиддиҷамъиятӣ дучор мегарданд” [125, с.50]. Бешубња, яке аз вазифаҳои 

муҳими ҷомеа, оила ва муассисаҳои таълимӣ муайян намудани омилҳои 

номутобиқшавии иҷтимоии кӯдакон ва наврасон, инчунин ташкили 

низоми самараноки дастгирии иҷтимоӣ, педагогӣ - психологӣ мебошад. 

Маҳз ошкор намудани барвақтии омилҳои хавфзо ва расонидани кӯмаки 

саривақтӣ метавонад аз ташаккули шаклҳои гуногуни каҷрафторӣ, 

беназоратӣ ва оворагардӣ пешгирӣ намояд. 

Айни замон, мавҷудияти омилҳои мазкур ҳатман ба оворагардӣ ё 

каҷрафторӣ оварда намерасонад, вале онҳо метавонанд эҳтимолияти 

пайдоиши чунин мушкилотро ба таври назаррас зиёд намоянд, сатҳи 

баланди стресс, норасоии дастгирии эмотсионалӣ, мушкилоти равонӣ, 

таҷрибаи зӯроварӣ ва набудани эҳсоси амният метавонанд наврасро ба 

ҷустуҷӯи роҳҳои алтернативии қонеъ намудани эҳтиёҷоти шахсӣ водор 

созанд, ки дар баъзе ҳолатҳо дар шакли фирор аз хона ва интихоби тарзи 

ҳаёти оворагардона зоҳир мегардад. 

Оворагардӣ ва беназоратии наврасон натиҷаи таъсири мураккаб ва 

ҳамгирои омилҳои иҷтимоӣ, иқтисодӣ, оилавӣ ва психологӣ мебошад. Аз 

ин рӯ, пешгирии чунин падида муносибати маҷмуӣ ва байнисоҳавиро 

тақозо менамояд, ки дар доираи он ҳамзамон такмили шароити иҷтимоӣ, 

таҳкими муҳити солими оилавӣ, баланд бардоштани самаранокии 

фаъолияти тарбиявии муассисаҳои таълимӣ ва расонидани дастгирии 

касбии психологӣ амалӣ карда мешавад. Танҳо дар сурати ҳамоҳангии 

фаъолияти оила, мактаб, ҷомеа ва сохторҳои иҷтимоӣ метавон барои 

рушди солим, иҷтимоишавии муваффақ ва пешгирии каҷрафтории 

наврасон заминаи мусоид фароҳам овард. 

Қисми назарраси кӯдакон ва наврасони оворагард дар шароити 

номусоиди иҷтимоию иқтисодӣ ба воя мерасанд. Аксари онҳо аъзои 

оилаҳое мебошанд, ки бо мушкилоти иқтисодӣ, сатҳи пасти зиндагӣ, 

бекорӣ ва маҳдудияти имкониятҳои иҷтимоӣ рӯ ба рӯ мебошанд. Дар 

баробари ин, муносибатҳои носолими дохилиоилавӣ, набудани муҳаббат 

ва дастгирии эмотсионалӣ, муоширати дағалона ва муносибати 

беэътиноёнаи волидон метавонанд ба ташаккули эҳсоси ноамнӣ ва 

бегонагӣ дар наврас мусоидат намоянд. 

Дар чунин шароит баъзе кӯдакон ва наврасон фирор аз муҳити 

оилавиро ҳамчун воситаи раҳоӣ аз мушкилоти мавҷуда қабул 

менамоянд. Вале чунин интихоб, чун қоида, мушкилоти онҳоро ҳал 

накарда, баръакс хавфи дучор шудан ба таъсири муҳитҳои криминогенӣ, 

гурӯҳҳои ғайрирасмӣ ва шаклҳои гуногуни каҷрафториро зиёд 

мегардонад. Дар натиҷа, раванди иҷтимоишавӣ ва рушди муътадили 

шахсият бо мушкилоти ҷиддӣ рӯ ба рӯ шуда, имкониятҳои 

мутобиқшавии иҷтимоӣ ва худтатбиқсозии минбаъдаи наврас маҳдуд 

мегарданд. 

Аз ин рӯ, таҳкими иқтидори тарбиявии оила, баланд бардоштани 

фарҳанги педагогии волидон, ташкили муҳити мусоиди иҷтимоию 

педагогӣ ва рушди низоми дастгирии психологӣ ҳамчун самтҳои 

афзалиятноки пешгирии беназоратӣ ва оворагардии наврасон баромад 

менамоянд. Татбиқи чорабиниҳои мақсаднок дар ин самт метавонад 

барои ҳифзи солимии равонӣ, рушди ҳамаҷонибаи шахсият ва 

иҷтимоишавии бомуваффақияти наврасон мусоидати назаррас намояд. 

Яке аз омилҳои муҳими дигаре, ки метавонад ба афзоиши шумораи 

кӯдакон ва наврасони оворагард мусоидат намояд, ноустувории иҷтимоӣ 

ва сиёсии ҷомеа мебошад: “Муноқишаҳои иҷтимоӣ, муҳоҷирати иҷборӣ, 

ҷойивазкунии аҳолӣ ва дигар равандҳои буҳронӣ метавонанд ба 

вайроншавии муҳити муқаррарии зиндагӣ ва тарбияи кӯдакон оварда 

расонанд. Дар чунин шароит онҳо аз шабакаҳои дастгирии иҷтимоӣ, 

муҳити устувори оилавӣ ва имкониятҳои муқаррарии рушди шахсӣ 

маҳрум гардида, ба гурӯҳи осебпазири аҳолӣ табдил меёбанд” [124, с.44]. 

Дар баробари омилҳои оилавӣ ва иҷтимоӣ, нақши муҳити таълимӣ 

низ дар пешгирӣ ё ташаккули рафтори оворагардона аҳамияти калон 

дорад. Мактаб ҳамчун яке аз институтҳои асосии иҷтимоишавии 

шахсият вазифадор аст, ки барои рушди ҳамаҷонибаи наврасон шароити 

мусоид фароҳам оварад. Аммо дар ҳолатҳое, ки фаъолияти таълимию 

тарбиявӣ ба таври кофӣ ташкил карда нашудааст, имкониятҳои 

иштироки хонандагон дар чорабиниҳои фарҳангӣ, варзишӣ ва ҷамъиятӣ 

маҳдуд мебошанд ё ҳамкории муассири байни мактаб ва оила вуҷуд 

надорад, эҳтимоли дуршавии наврасон аз муҳити солими иҷтимоӣ 

афзоиш меёбад. Норасоии фаъолияти тарбиявии беруназсинфӣ, суст 

будани фаъолияти ташкилотҳои ҷамъиятии мактабӣ, маҳдудияти 

имкониятҳои фароғатии созанда ва сатҳи пасти ҷалби хонандагон ба 

намудҳои гуногуни фаъолияти иҷтимоӣ метавонанд боиси он гарданд, ки 

қисми муайяни наврасон аз доираи назорат ва дастгирии педагогӣ берун 

монанд. Дар чунин шароит онҳо бештар ба таъсири муҳити ғайрирасмӣ 

ва гурӯҳҳои ҳамсолони дорои самтгирии манфии рафторӣ дучор 

мегарданд. Муҳити таълимӣ яке аз омилҳои муҳимми ташаккули 

шахсияти наврас ба ҳисоб меравад. Муносибати омӯзгорон, фазои 

психологию педагогии муассисаи таълимӣ, имкониятҳои худмуайянкунӣ 

ва худтатбиқкунӣ, инчунин иштироки фаъолона дар ҳаёти мактабӣ 

метавонанд ҳамчун омилҳои муҳофизатӣ баромад намуда, хавфи 

оворагардӣ ва шаклҳои гуногуни каҷрафториро коҳиш диҳанд. Аз ин рӯ, 

баланд бардоштани самаранокии корҳои тарбиявӣ дар муассисаҳои 

таълимӣ, таҳкими ҳамкории оила ва мактаб, инчунин фароҳам овардани 

муҳити мусоиди иҷтимоию психологӣ аз ҷумлаи самтҳои афзалиятноки 

пешгирии беназоратӣ ва оворагардии наврасон ба ҳисоб мераванд. 

Мактаб ҳамчун яке аз институтҳои асосии иҷтимоишавии шахсият 

дар ташаккули рафтор, ҷаҳонбинӣ ва низоми арзишҳои кӯдак нақши 

калидӣ мебозад. Муҳити таълимӣ, хусусияти муносибатҳои байни 

омӯзгорону хонандагон, меъёрҳо ва қоидаҳои дохилии муассисаи 

таълимӣ, инчунин сатҳи ташкили фаъолияти таълимию тарбиявӣ 

метавонанд ба рушди шахсият таъсири мусбат ё манфӣ расонанд. 

Бинобар ин, фароҳам овардани муҳити мусоиди педагогӣ, таъмини 

сифати баланди таълим ва риояи принсипҳои инсондӯстӣ, ҳамкорӣ ва 

эҳтироми мутақобила яке аз шартҳои муҳими рушди ҳамаҷонибаи 

хонандагон маҳсуб меёбад. 

Дар шароити муосир муассисаҳои таълимӣ на танҳо вазифаи 

интиқоли дониш, балки вазифаи муҳими тарбиявӣ, иҷтимоӣ ва рушди 

шахсиятро низ иҷро менамоянд, ки вобаста ба ин Ш.А.Саидова чунин 

андеша дорад: “Самаранокии фаъолияти мактаб аз он вобаста аст, ки то 

чӣ андоза шароити мусоид барои рушди қобилиятҳо, ташаккули 

салоҳиятҳои иҷтимоӣ, худмуайянкунӣ ва худтатбиқсозии хонандагон 

фароҳам оварда мешавад. Ҳангоми мавҷуд будани муҳити солими 

психологию педагогӣ наврас эҳсоси амният, дастгирӣ ва мансубияти 

иҷтимоиро таҷриба намуда, имконият пайдо мекунад, ки қобилиятҳо ва 

имкониятҳои шахсии худро самаранок татбиқ намояд” [118, с.32]. Дар 

акси ҳол, беэътиноӣ ба эҳтиёҷоти равонӣ ва иҷтимоии хонандагон, 

муносибати расмӣ ба масъалаҳои тарбия, набудани фазои эътимод ва 

ҳамкорӣ метавонанд ба коҳиш ёфтани ҳавасмандии таълимӣ, суст 

гардидани робитаи хонанда бо муассисаи таълимӣ ва афзоиши эҳтимоли 

мушкилоти мутобиқшавӣ оварда расонанд. Маҳз дар чунин шароит 

баъзе наврасон метавонанд тадриҷан аз низоми таъсироти мусбати 

педагогӣ дур гардида, ба муҳитҳое рӯ оваранд, ки рушди минбаъдаи 

шахсияти онҳоро дар самти номатлуб тағйир медиҳанд. 

Аз ин рӯ, яке аз самтҳои муҳимми фаъолияти педагогӣ дар шароити 

муосир ташкили муҳити таълимӣ мебошад, ки дар он эҳтиёҷоти шахсӣ, 

иҷтимоӣ ва маърифатии наврасон ба назар гирифта шуда, барои рушди 

фаъолиятнокӣ, ташаббускорӣ, масъулиятшиносӣ ва худмуайянкунии 

онҳо шароити зарурӣ фароҳам оварда шавад. Татбиқи чунин равиш 

имкон медиҳад, ки муассисаи таълимӣ на танҳо ҳамчун маркази таълим, 

балки ҳамчун муҳити муассири иҷтимоишавӣ ва пешгирии каҷрафторӣ 

фаъолият намояд. 

Таҳлили омилҳои ба вуҷудоварандаи оворагардӣ ва беназоратии 

наврасон нишон медиҳад, ки ин падидаҳо натиҷаи таъсири маҷмӯии 

омилҳои иҷтимоӣ, иқтисодӣ, оилавӣ, психологӣ ва педагогӣ мебошанд. 

Дар ин низом муҳити таълимӣ ҳамчун яке аз омилҳои муҳимми 

муҳофизатӣ баромад намуда, метавонад тавассути ташкили фаъолияти 

мақсадноки таълимию тарбиявӣ, рушди ҳамкории муассир бо оила ва 

фароҳам овардани муҳити мусоиди иҷтимоию психологӣ ба пешгирии 

оворагардӣ, беназоратӣ ва дигар шаклҳои каҷрафтории наврасон 

мусоидат намояд. 

Дар баробари ин, рушди низоми дастгирии иҷтимоӣ ва психологии 

оилаҳо низ аҳамияти муҳим дорад. Таҷрибаи таҳқиқотӣ нишон медиҳад, 

ки дар бисёр ҳолатҳо мушкилоти рафтории наврасон на танҳо натиҷаи 

хусусиятҳои инфиродии онҳо, балки инъикоси мушкилоти амиқтари 

оилавӣ ва иҷтимоӣ мебошанд. Аз ин рӯ, расонидани кӯмаки машваратӣ, 

психологӣ ва иҷтимоӣ ба оилаҳои гурӯҳи хавф метавонад ҳамчун яке аз 

механизмҳои муассири пешгирии беназоратӣ ва оворагардии кӯдакон 

хизмат намояд. 

Боиси ќайд аст, ки дар шароити муосир нақши хадамоти иҷтимоӣ, 

марказҳои дастгирии равонӣ, муассисаҳои ҳифзи ҳуқуқи кӯдак ва 

ташкилотҳои ҷамъиятӣ дар пешгирии оворагардӣ рӯз ба рӯз меафзояд. 

Ҳамоҳангии фаъолияти чунин сохторҳо бо муассисаҳои таълимӣ ва 

оилаҳо имконият медиҳад, ки ҳолатҳои хавфзо барвақт ошкор гардида, 

чораҳои пешгирикунанда сари вақт татбиқ карда шаванд. Маҳз 

ҳамкории байнисоҳавӣ метавонад самаранокии корҳои иҷтимоӣ ва 

тарбиявиро таъмин намояд, фаъолияти пешгирикунанда бояд пеш аз 

ҳама ба рушди муҳити мусоиди иҷтимоӣ, таҳкими арзишҳои оилавӣ, 

ташаккули малакаҳои ҳаётӣ ва баланд бардоштани сатҳи мутобиқшавии 

иҷтимоии наврасон равона карда шавад. Дар ин самт ҷалби кӯдакон ва 

наврасон ба намудҳои гуногуни фаъолияти таълимӣ, фарҳангӣ, эҷодӣ, 

варзишӣ ва ҷамъиятӣ аҳамияти махсус дорад. Иштирок дар чунин 

фаъолиятҳо ба онҳо имконият медиҳад, ки қобилиятҳои худро ошкор 

намуда, таҷрибаи мусбати иҷтимоӣ ба даст оранд ва эҳтиёҷоти худро ба 

муошират, худтасдиқкунӣ ва худмуайянкунӣ бо роҳҳои иҷтимоан мақбул 

қонеъ намоянд. 

Пешгирӣ ва бартарафсозии оворагардии наврасон муносибати 

мукаммали педагогӣ, психологӣ ва иҷтимоиро талаб намуда, ба таҳкими 

муҳити солими оилавӣ, такмили фаъолияти тарбиявии муассисаҳои 

таълимӣ, рушди низоми дастгирии иҷтимоӣ ва иштироки фаъоли ҷомеа 

дар ҳалли масъалаҳои вобаста ба ҳифзи кӯдак асос меёбад. Танҳо дар 

чунин шароит метавон барои рушди ҳамаҷонибаи шахсият, 

мутобиқшавии иҷтимоӣ ва ташаккули наврасони аз ҷиҳати иҷтимоӣ 

фаъолу масъулиятшинос заминаи мусоид фароҳам овард. Омилҳои 

иҷтимоӣ, иқтисодӣ, иҷтимоӣ-психологӣ ва фардӣ дар пайдоиш ва рушди 

падидаи оворагардӣ дар робитаи мутақобилаи зич қарор дошта, таъсири 

якдигарро тақвият медиҳанд. Аз ин рӯ, масъалаи бепарасторӣ ва 

оворагардии кӯдаконро танҳо аз мавқеи як соҳаи илмӣ шарҳ додан 

имконнопазир мебошад. Ин падида ҳамчун масъалаи бисёрсатҳа ва 

бисёромила баромад намуда, таҳлили маҷмуӣ ва муносибати 

байнисоҳавиро тақозо мекунад. Чунин равиш имкон медиҳад, ки на 

танҳо масъалаҳои ҳифзи ҳуқуқии кӯдакон, балки ҷанбаҳои 

барқарорсозии иҷтимоӣ, дастгирии психологӣ, офиятбахшӣ ва 

мутобиқсозии минбаъдаи онҳо ба ҳаёти ҷомеа низ ба таври фарогир 

мавриди баррасӣ қарор гиранд. 

Оворагардии кӯдакон ва наврасон метавонад барои ҷомеа 

паёмадҳои ҷиддии иҷтимоӣ ба вуҷуд оварда, пеш аз ҳама, ин падида бо 

дигар шаклҳои каҷрафторӣ, аз ҷумла майзадагӣ, нашъамандӣ, 

ҳуқуқвайронкунӣ ва ҷинояткорӣ робитаи зич дорад. Дар ин замина, 

олими љавон С.Латифзода таъкид менамояд, ки: “Дар шароити маҳдуд 

гардидани назорати иҷтимоӣ ва тарбиявӣ эҳтимоли ҷалб гардидани 

наврасон ба муҳитҳои дорои самтгирии зиддиҷамъиятӣ меафзояд ва 

раванди иҷтимоишавии онҳо бо мушкилоти ҷиддӣ рӯ ба рӯ мегардад. 

Илова бар ин, чунин гурӯҳҳои осебпазир метавонанд ба густариши 

мушкилоти дигари иҷтимоӣ ва тиббӣ низ мусоидат намоянд” [78, с.69]. 

Ташкили низоми мукаммали кӯмаки иҷтимоӣ, психологӣ, педагогӣ ва 

тиббӣ барои кӯдакон ва наврасони беназорат аҳамияти махсус пайдо 

мекунад. Мазмуни чунин кӯмак бояд на танҳо ба рафъи оқибатҳои 

манфии оворагардӣ равона гардад, балки пеш аз ҳама ба пешгирии 

омилҳои хавфзо, барқарорсозии муносибатҳои иҷтимоӣ ва рушди 

имкониятҳои мутобиқшавии шахсият мусоидат намояд. 

Муњаќкиќи рус Д.И.Фелдштейн бошад, чунин ибрози назар 

намудааст: “Сабабҳои асосии ҳуқуқвайронкунии наврасон, махсусан 

онҳое, ки дар муассисаҳои махсуси тарбиявӣ қарор доранд, бештар ба 

камбудиҳои тарбияи оилавӣ ва мактабӣ вобаста мебошанд” [143, с. 31]. 

Таҳлили ин андеша нишон медиҳад, ки каҷрафторӣ ва ҳуқуқвайронкунии 

наврасон дар бисёр мавридҳо натиҷаи нокифоя будани таъсири 

тарбиявии институтҳои асосии иҷтимоишавӣ — оила ва муассисаи 

таълимӣ мебошанд. Дар сурати таъмин нагардидани муносибатҳои 

созанда, назорати педагогии самаранок ва дастгирии эмотсионалӣ 

эҳтимоли пайдоиши мушкилоти рафторӣ ва иҷтимоӣ афзоиш меёбад. Аз 

ин рӯ, пешгирии барвақтии чунин ҳолатҳо бояд аз таҳкими муҳити 

тарбиявии оила ва такмили фаъолияти иҷтимоӣ-педагогии муассисаҳои 

таълимӣ оғоз гардад. 

Муҳити оилавӣ яке аз муҳимтарин омилҳои ташаккули шахсияти 

кӯдак ва наврас ба ҳисоб меравад. Маҳз дар доираи муносибатҳои 

оилавӣ кӯдак аввалин таҷрибаи иҷтимоии худро ба даст оварда, 

меъёрҳои ахлоқӣ, арзишҳои иҷтимоӣ ва намунаҳои асосии рафторро аз 

худ менамояд. Аз ин рӯ, ҳар гуна нуқсон дар низоми муносибатҳои 

оилавӣ метавонад ба рушди равонӣ ва иҷтимоии кӯдак таъсири манфӣ 

расонад. 

Тибќи тањлилњои К.С.Лебедянская: “Дар оилаҳои низоангез аксаран 

фазои доимии муноқиша, нофаҳмӣ ва таниш ҳукмфармо мебошад. Дар 

чунин шароит кӯдак шоҳиди баҳсу муноқишаҳои пайвастаи волидон 

гардида, тадриҷан шаклҳои таҷовузкорона ё муҳофизатии рафторро аз 

худ мекунад. Ин ҳолат метавонад ба ташаккули изтиробнокӣ, 

ноустувории эҳсосӣ, пастшавии эҳсоси амният ва пайдоиши мушкилоти 

мутобиқшавии иҷтимоӣ оварда расонад” [80, с.53 ]. Оилаҳои зиддиахлоқӣ 

бо он фарқ мекунанд, ки дар онҳо меъёрҳои ахлоқӣ ва арзишҳои иҷтимоӣ 

ба таври кофӣ риоя намегарданд. Дар чунин муҳит кӯдак намунаҳои 

манфии рафтор, аз ҷумла майзадагӣ, дағалона муносибат кардан ба 

дигарон, беэҳтиромӣ нисбат ба қонун ва меъёрҳои ҷамъиятиро мушоҳида 

намуда, онҳоро ҳамчун шакли муқаррарии зиндагӣ қабул мекунад. Дар 

натиҷа, эҳтимоли ташаккули качрафторӣ ва душвортарбиягӣ ба таври 

назаррас зиёд мегардад. 

Оилаҳои аз назари педагогӣ номукаммал бо паст будани сатҳи 

фарҳанги тарбиявӣ, набудани донишҳои педагогии волидон ва 

истифодаи усулҳои нодурусти тарбия тавсиф мешаванд. Дар чунин 

ҳолатҳо волидон наметавонанд эҳтиёҷоти синнусолӣ ва психологию 

иҷтимоии фарзандро дуруст дарк намуда, барои рушди ҳамаҷонибаи ӯ 

шароити мусоид фароҳам оваранд. Баъзан бепарвоӣ, аз ҳад зиёд 

сахтгирӣ ё баръакс назорати аз ҳад зиёд ба пайдоиши мушкилоти 

рафторӣ мусоидат менамояд. 

Илова бар ин, яке аз сабабҳои муҳими пайдоиши душвортарбиягӣ 

вайроншавии муносибатҳои эмотсионалӣ байни кӯдак ва волидон 

мебошад. Норасоии муҳаббат, ғамхорӣ ва дастгирии равонӣ боиси он 

мегардад, ки кӯдак эҳсоси танҳоӣ, бегонагӣ ва ноамниро таҷриба 

намояд. Дар чунин шароит ӯ метавонад барои қонеъ намудани эҳтиёҷоти 

эмотсионалии худ ба муҳити ғайрирасмӣ ва гурӯҳҳои ҳамсолон рӯ 

оварад, ки на ҳамеша таъсири мусбат доранд. Дар баробари оила, 

муассисаи таълимӣ низ дар ташаккули рафтор ва шахсияти наврас нақши 

муҳим мебозад. Мактаб на танҳо вазифаи таълимӣ, балки вазифаи 

тарбиявӣ ва иҷтимоиро низ иҷро мекунад. Муносибати омӯзгорон, фазои 

равонӣ-педагогии муассиса, имкониятҳои иштироки хонандагон дар 

ҳаёти ҷамъиятӣ ва сатҳи ҳамкории мактаб бо оила метавонанд ба рушди 

шахсияти наврас таъсири мусбат ё манфӣ расонанд. 

Њамзамон, яке аз омилҳои хавфзо дар муҳити таълимӣ муносибати 

беэътиноёна ё ноодилонаи баъзе омӯзгорон нисбат ба хонандагон 

мебошад. Дар ҳолате ки наврас мунтазам ба танқид, таҳқир ё муқоисаи 

манфӣ дучор мегардад, эҳтимоли пайдоиши муносибати манфӣ нисбат 

ба мактаб ва фаъолияти таълимӣ зиёд мешавад. Дар натиҷа, шавқу ҳавас 

ба омӯзиш коҳиш ёфта, наврас тадриҷан аз муҳити таълимӣ дур 

мегардад. 

Омили муҳими дигар таъсири гурӯҳи ҳамсолон мебошад. Дар 

давраи наврасӣ нақши гурӯҳи ҳамсолон ба таври назаррас меафзояд. 

Наврас кӯшиш менамояд, ки мақом ва мавқеи худро дар байни ҳамсолон 

муайян намуда, эҳсоси мансубият ба гурӯҳро ба даст орад. Агар чунин 

гурӯҳ дорои арзишҳо ва меъёрҳои мусбат бошад, он ба рушди иҷтимоии 

шахсият мусоидат мекунад. Аммо дар ҳолате, ки гурӯҳ хусусияти 

зиддиҷамъиятӣ дорад, наврас метавонад ба азхудкунии шаклҳои 

гуногуни каҷрафторӣ майл намояд. 

Омилҳои фардӣ низ дар пайдоиши душвортарбиягӣ нақши муҳим 

доранд. Ба чунин омилҳо сатҳи пасти худназораткунӣ, ноустувории 

эҳсосӣ, изтиробнокӣ, паст будани худбаҳодиҳӣ, мушкилоти 

мутобиқшавии иҷтимоӣ ва хусусиятҳои муайяни характер дохил 

мешаванд. Гарчанде ки ин омилҳо худ ба худ сабаби бевоситаи 

каҷрафторӣ нестанд, аммо дар якҷоягӣ бо таъсири муҳити номусоид 

метавонанд ба ташаккули мушкилоти рафторӣ мусоидат намоянд. 

Дар шароити муосир омилҳои иҷтимоӣ-иқтисодӣ низ аҳамияти 

махсус пайдо кардаанд. Камбизоатӣ, бекорӣ, муҳоҷирати меҳнатӣ, 

пастшавии сатҳи зиндагӣ ва маҳдуд гардидани имкониятҳои иҷтимоӣ 

метавонанд ба фаъолияти тарбиявии оила таъсири манфӣ расонанд. Дар 

натиҷа, назорати волидайн нисбат ба фарзандон суст гардида, эҳтимоли 

пайдоиши мушкилоти иҷтимоӣ ва рафторӣ меафзояд. 

Душвортарбиягӣ дар наврасон натиҷаи таъсири маҷмӯии омилҳои 

оилавӣ, мактабӣ, иҷтимоӣ, иқтисодӣ ва психологӣ мебошад. Ягон омили 

алоҳида наметавонад сабаби ягонаи пайдоиши ин падида гардад. Маҳз 

ҳамкории мутақобилаи омилҳои мазкур ба ташаккули шароите мусоидат 

менамояд, ки дар он рафтори наврас метавонад аз меъёрҳои иҷтимоӣ ва 

ахлоқии қабулшуда дур шавад. 

Аз ин рӯ, пешгирии душвортарбиягӣ бояд дар асоси муносибати 

маҷмуӣ амалӣ гардида, ҳамзамон таҳкими муҳити солими оилавӣ, баланд 

бардоштани самаранокии фаъолияти тарбиявии муассисаҳои таълимӣ, 

рушди дастгирии психологӣ ва ҷалби фаъоли наврасон ба фаъолияти 

ҷамъиятӣ, фарҳангӣ ва варзиширо дар бар гирад. Танҳо дар чунин 

шароит метавон барои рушди солими шахсият, иҷтимоишавии муваффақ 

ва пешгирии каҷрафтории наврасон заминаи мусоид фароҳам овард. 

Муҳити иҷтимоӣ дар ташаккули шахсияти наврас нақши на камтар 

аз муҳити оилавӣ дорад. Дар шароити муосир доираи таъсиррасонии 

муҳити иҷтимоӣ ба таври назаррас васеъ гардида, наврас ҳамзамон зери 

таъсири оила, мактаб, гурӯҳи ҳамсолон, васоити ахбори омма, 

шабакаҳои иҷтимоӣ ва дигар институтҳои иҷтимоӣ қарор мегирад. Маҳз 

ҳамин гуногунрангии таъсирот метавонад ҳам омили рушди мусбати 

шахсият ва ҳам манбаи ташаккули каҷрафторӣ гардад. Яке аз омилҳои 

муҳими иҷтимоии ташаккули душвортарбиягӣ таъсири гурӯҳи ҳамсолон 

буда, Т.Мустафоќулов ва М.Нарзуллоев бар ин аќидаанд, ки: “Дар 

давраи наврасӣ эҳтиёҷ ба муошират ва эҳсоси мансубият ба гурӯҳ ба 

таври назаррас меафзояд. Агар наврас дар муҳити оилавӣ ва мактабӣ 

қонеъшавии эҳтиёҷоти иҷтимоии худро пайдо карда натавонад, вай 

бештар ба гурӯҳҳои ғайрирасмӣ рӯ меорад” [94, с.11]. Дар чунин ҳолат 

арзишҳо ва меъёрҳои дохилии гурӯҳ метавонанд нисбат ба талаботи 

оила ва мактаб таъсири бештар дошта бошанд.  

Омили муҳими дигар таъсири воситаҳои ахбори омма ва фазои 

иттилоотии муосир мебошад. Дар шароити рушди босуръати 

технологияҳои рақамӣ наврасон ба ҳаҷми бузурги иттилоот дастрасӣ 

пайдо мекунанд. Дар баробари имкониятҳои мусбати маърифатӣ, чунин 

муҳит метавонад намунаҳои рафтори таҷовузкорона, зӯроварона ва 

зиддиахлоқиро низ тарғиб намояд. Дар ҳолате ки наврас дорои 

малакаҳои кофии таҳлили интиқодӣ набошад, эҳтимоли тақлид ба чунин 

намунаҳо зиёд мегардад. 

Мушкилоти муҳити шаҳрӣ низ метавонанд ба ташаккули 

душвортарбиягӣ мусоидат намоянд. Суръати баланди зиндагӣ, 

заифшавии робитаҳои анъанавии иҷтимоӣ, маҳдуд гардидани назорати 

ҷамъиятӣ ва таъсири гурӯҳҳои гуногуни иҷтимоӣ боиси он мегарданд, ки 

қисми муайяни наврасон худро аз муҳити назоратшавандаи тарбиявӣ 

берун эҳсос намоянд. Дар чунин шароит эҳтимоли пайдоиши мушкилоти 

мутобиқшавии иҷтимоӣ бештар мегардад. 

Дар баробари омилҳои иҷтимоӣ, хусусиятҳои инфиродии рушди 

шахсият низ метавонанд ба пайдоиши душвортарбиягӣ таъсир расонанд. 

Ба чунин хусусиятҳо ноустувории эҳсосӣ, сатҳи пасти худназораткунӣ, 

изтиробнокӣ, эҳсоси нокифоягии шахсӣ, паст будани устувории иродавӣ 

ва душвории қабули қарорҳои мустақилона дохил мешаванд. Дар 

шароити муҳити номусоид чунин хусусиятҳо метавонанд ҳамчун 

заминаи ташаккули рафтори каҷравона баромад намоянд. 

Сабаби дигари пайдоиши душвортарбиягӣ номутавозунии раванди 

иҷтимоишавӣ мебошад. Вақте ки наврас имконияти қонеъ намудани 

эҳтиёҷоти муҳими худ — эҳтиёҷ ба эътироф, эҳтиром, муваффақият ва 

худтатбиқкунӣ — ро дар муҳити иҷтимоии мусбат пайдо намекунад, ӯ 

метавонад роҳҳои алтернативии қонеъ намудани онҳоро ҷустуҷӯ намояд. 

Дар баъзе ҳолатҳо чунин ҷустуҷӯ ба интихоби шаклҳои номатлуби 

рафтор оварда мерасонад. 

Бояд қайд намуд, ки омилҳои зикршуда одатан дар шакли ҷудогона 

амал намекунанд. Дар аксари ҳолатҳо душвортарбиягӣ натиҷаи таъсири 

мутақобилаи якчанд омилҳо мебошад. Масалан, мушкилоти оилавӣ 

метавонанд бо нокомии таълимӣ, таъсири гурӯҳи ҳамсолони манфӣ ва 

хусусиятҳои муайяни шахсӣ якҷоя гардида, заминаи мусоидро барои 

ташаккули рафтори каҷравона фароҳам оваранд. 

Аз ин рӯ, таҳлили сабабҳои душвортарбиягӣ бояд дар асоси 

муносибати маҷмуӣ амалӣ гардад. Муайян намудани танҳо як омил 

барои шарҳи пурраи ин падида кофӣ нест. Зарур аст, ки тамоми маҷмӯи 

шароитҳои иҷтимоӣ, педагогӣ, психологӣ ва биологие, ки ба рушди 

шахсияти наврас таъсир мерасонанд, ба инобат гирифта шаванд. 

Душвортарбиягӣ дар наврасон натиҷаи таъсири маҷмӯии омилҳои 

оилавӣ, иҷтимоӣ, педагогӣ, психологӣ ва фардӣ мебошад. Самаранокии 

корҳои пешгирикунанда ва ислоҳӣ аз он вобаста аст, ки то кадом андоза 

сабабҳои аслии ин падида сари вақт муайян ва бартараф карда 

мешаванд. Дар ин замина ҳамоҳангии фаъолияти оила, муассисаҳои 

таълимӣ, равоншиносон, сохторҳои иҷтимоӣ ва ҷомеа ҳамчун шарти 

асосии пешгирии душвортарбиягӣ ва таъмини рушди солими шахсияти 

наврас баромад менамояд. Ташаккули рафтори душвортарбия дар 

наврасон таҳти таъсири маҷмӯи омилҳои гуногуни иҷтимоӣ, педагогӣ, 

психологӣ ва оилавӣ сурат мегирад. Дар аксари мавридҳо ягон сабаби 

ягона вуҷуд надорад, балки таъсири ҳамзамони якчанд омилҳо барои 

пайдоиши мушкилоти рафторӣ замина фароҳам меорад. Аз ин рӯ, 

омӯзиши омилҳои хавфзо ва муайян намудани дараҷаи таъсири онҳо ба 

рушди шахсияти наврас аҳамияти муҳими назариявӣ ва амалӣ дорад. 

Дар шароити муосири ҷомеа тағйироти иҷтимоӣ-иқтисодӣ, рушди 

босуръати технологияҳои иттилоотӣ, тағйирёбии низоми арзишҳо ва 

коҳиш ёфтани таъсири баъзе институтҳои анъанавии иҷтимоишавӣ ба 

раванди тарбияи насли наврас таъсири муайян мерасонанд. Дар чунин 

шароит наврасон бештар ба таъсири омилҳои гуногуни муҳити беруна 

дучор гардида, на ҳамеша қобилияти муқовимат ба таъсироти манфиро 

доранд. Коҳиш ёфтани таъсири арзишҳои анъанавӣ, заъфи назорати 

иҷтимоӣ ва коста гардидани сарҳадҳои ахлоқӣ боиси он мегардад, ки 

қисми муайяни наврасон аз меъёрҳои умумиқабулшудаи иҷтимоӣ дур 

шаванд. Дар натиҷа, буҳрони арзишҳо ва ноустувории меъёрҳои рафторӣ 

метавонад ба афзоиши майл ба содир намудани кирдорҳои зиддиқонунӣ 

ва дигар шаклҳои каҷрафторӣ мусоидат намояд. Маҳз дар чунин шароит 

аҳамияти муҳити мусоиди иҷтимоӣ-педагогӣ ва таъсири шахсиятҳои 

дорои намунаи мусбати рафтор бештар мегардад. 

Одатан наврасон нисбат ба таъсири шахсони барои онҳо дорои обрӯ 

ва нуфузбуда ҳассосияти баланд доранд. Муоширати доимӣ бо 

омӯзгорон, мураббиён, варзишгарон, роҳбарони гурӯҳҳои ҷамъиятӣ ва 

дигар шахсиятҳои дорои мавқеи мусбати иҷтимоӣ метавонад ба 

ташаккули ҷаҳонбинӣ, арзишҳо ва муносибатҳои иҷтимоии онҳо таъсири 

мусбат расонад. Дар чунин ҳолат наврас имконият пайдо мекунад, ки 

намунаҳои муносиби рафторро аз худ намуда, мавқеи иҷтимоии худро 

дар асоси арзишҳои созанда ташаккул диҳад. 

Самаранокии корҳои пешгирикунанда пеш аз ҳама аз муайян 

намудани сабабҳо ва омилҳои аслии каҷрафторӣ вобаста мебошад. Бе 

ташхиси дақиқи омилҳои хавфзо интихоби роҳҳои таъсиррасонии 

тарбиявӣ ва ислоҳӣ душвор мегардад. Аз ин рӯ, дар ҷараёни таҳқиқоти 

таҷрибавӣ ба омӯзиши сабабҳои душвортарбиягӣ ва омилҳои 

таъсиррасон ба рушди шахсияти наврас диққати махсус дода шуд. 

Бо мақсади муайян намудани омилҳои асосии ташаккули 

душвортарбиягӣ дар наврасон бо омӯзгорон, мураббиён ва кормандони 

муассисаҳои таҳсилоти миёнаи умумӣ ва муассисаҳои таълимии махсус 

мусоҳиба ва пурсишнома гузаронида шуд. Натиҷаҳои таҳлил нишон 

доданд, ки аз нуқтаи назари мутахассисон як қатор омилҳои иҷтимоӣ, 

оилавӣ, педагогӣ - психологӣ ба рушди рафтори душвортарбия таъсири 

назаррас мерасонанд. Нишондиҳандаҳои мазкур дар ҷадвали 1.3.2. 

пешниҳод гардидаанд.  

 

Ҷадвали 1.3.2. Омилҳои таъсиррасон ба рушди шахсият  

ва рафтори кӯдакону наврасон 

МУҲИТ ОМИЛ 

 
 
Муҳити оилавӣ  

 оилаи нопурра ва ё носолим;  

 вазъи номусоиди иқтисодии оила;  

 сатҳи пасти иҷтимоӣ-фарҳангии волидон;  

 мавҷуд набудани урфу анъана ва ё одатҳои оилавӣ; 

 шакли тарбия дар оила (масалан, инкор намудани арзишҳои 
шахсии бача, муносибати волидайн);  

 майпарастӣ, нашъамандӣ, бадахлоқӣ ва ё дигар одатҳои 
номатлуби волидайн.  

 
 
Муҳити ҷамъиятӣ 

 беҳудагардӣ, бекорӣ;  

 шикаст ва ба буҳрон дучор шудани институтҳои анъанавии 

мутобиқшавии насли наврас;  

 тарғиби зӯроварӣ ва бераҳмӣ тавассути сомонаҳои иҷтимоӣ; 

 набудани марказҳои замонавии ёрирасонӣ ва ислоҳӣ барои 
кудакону наврасон; 

 дастрасии тамоку, нӯшокиҳои спиртӣ, нашъа, сомонаҳои 
иҷтимоӣ (Интернет, марказҳои бозиҳои компютерӣ) ва ғ.  

 

Таъсиррасонињои дохилӣ ва берунӣ дар ташаккули рафтори 

наврасон дар робитаи зич қарор дошта, таъсири мутақобилаи онҳо 

метавонад ба рушди шаклҳои гуногуни душвортарбиягӣ мусоидат 

намояд. Агар омилҳои берунӣ бештар ба муҳити иҷтимоӣ, оилавӣ ва 

таълимӣ вобаста бошанд, омилҳои дохилӣ ба хусусиятҳои фардӣ-

психологии шахсият, сатҳи рушди худшиносӣ, хусусиятҳои эҳсосӣ-

иродавӣ ва қобилияти мутобиқшавии иҷтимоӣ алоқаманд мебошанд. 

Аксари наврасони душвортарбия дорои сатҳи пасти худбаҳодиҳӣ ва 

ноустувории эҳсосӣ мебошанд. Онҳо аксаран нисбат ба арзёбии дигарон 

ҳассосияти баланд дошта, ҳар гуна танқид ё нокомиро ҳамчун таҳдид ба 

арзиши шахсии худ қабул мекунанд. Дар чунин шароит эҳсоси 

ноқаноатмандӣ, нобоварӣ ба худ ва нигаронӣ метавонад тадриҷан ба 

шаклҳои гуногуни рафтори эътирозӣ, таҷовузкорона ё канораҷӯёна 

табдил ёбад. 

С. А. Беличева чунин мешуморид, ки: “Яке аз омилҳои муҳими 

психологӣ норасоии малакаҳои худидоракунӣ ва худтанзимкунӣ 

мебошад” [107, с.21]. Наврасоне, ки қобилияти идора намудани эҳсосот, 

рафтор ва хоҳишҳои худро ба дараҷаи кофӣ ташаккул надодаанд, 

бештар ба таъсири вазъиятҳои тасодуфӣ ва ангезаҳои беруна дучор 

мегарданд. Дар натиҷа, онҳо метавонанд қарорҳои ғайримақсаднок 

қабул намуда, ба рафторҳои хавфнок ва зиддиҷамъиятӣ рӯ оваранд. 

Дар баробари ин, ташаккули нокифояи арзишҳои ахлоқӣ ва 

масъулияти иҷтимоӣ низ ба пайдоиши душвортарбиягӣ мусоидат 

менамояд. Вақте дар шуури наврас меъёрҳои ахлоқӣ, эҳтиром ба 

дигарон, ҳисси масъулият ва ӯҳдадорӣ ба таври кофӣ ташаккул 

наёфтаанд, эҳтимоли вайрон намудани қоидаҳои иҷтимоӣ ва ҳуқуқӣ 

меафзояд. Чунин ҳолат махсусан дар шароите бештар мушоҳида 

мегардад, ки муҳити оилавӣ ва иҷтимоӣ намунаҳои мусбати рафторро 

таъмин карда наметавонад. 

Дар баъзе мавридҳо наврас дар барқарор намудани муносибатҳои 

созанда бо ҳамсолон, омӯзгорон ва дигар аъзои ҷомеа душворӣ мекашад. 

Нокомӣ дар муошират, эҳсоси танҳоӣ, радшавӣ аз ҷониби гурӯҳ ва 

набудани дастгирии эмотсионалӣ метавонанд боиси ташаккули 

муносибати манфӣ нисбат ба муҳити иҷтимоӣ гарданд. Дар чунин 

шароит наврас бештар ба муҳитҳое рӯ меорад, ки дар онҳо худро 

қабулшуда ва муҳим эҳсос мекунад, ҳатто агар чунин муҳит дорои самти 

зиддиҷамъиятӣ бошад. 

Бояд қайд намуд, ки дар давраи наврасӣ эҳтиёҷ ба худтасдиқкунӣ ва 

ба даст овардани мақоми иҷтимоӣ хеле баланд мебошад. Агар ин эҳтиёҷ 

дар фаъолияти таълимӣ, варзишӣ, фарҳангӣ ё дигар шаклҳои фаъолияти 

иҷтимоии мусбат қонеъ карда нашавад, наврас метавонад роҳҳои 

алтернативии ба даст овардани обрӯ ва нуфузро ҷустуҷӯ намояд. Дар 

баъзе ҳолатҳо чунин кӯшишҳо дар шакли вайрон намудани интизом, 

муқобилият ба талаботи калонсолон ва дигар намудҳои качрафторӣ 

зоҳир мегарданд. 

Тибќ андешаронии У.Х. Маљидзода: “Дар фаъолияти педагогию 

психологӣ на танҳо бартараф намудани оқибатҳои каҷрафторӣ, балки 

пеш аз ҳама муайян намудани сабабҳои аслии он аҳамияти муҳим дорад” 

[93, с.11]. Муносибати фардӣ ба ҳар як наврас, омӯзиши хусусиятҳои 

шахсӣ, шароити зиндагӣ, муҳити оилавӣ ва муносибатҳои иҷтимоии ӯ 

имконият медиҳад, ки роҳҳои муассири пешгирӣ ва ислоҳи мушкилоти 

рафторӣ интихоб карда шаванд . 

Ҳамин тариқ, таҳлили омилҳои пайдоиши душвортарбиягӣ нишон 

медиҳад, ки ин падида натиҷаи таъсири мураккаби омилҳои иҷтимоӣ, 

иқтисодӣ, педагогӣ, психологӣ ва фардӣ мебошад. Дар аксари ҳолатҳо 

ягон сабаби алоҳида наметавонад ба таври пурра пайдоиши 

каҷрафториро шарҳ диҳад. Маҳз таъсири мутақобилаи муҳити оилавӣ, 

муассисаи таълимӣ, гурӯҳи ҳамсолон, хусусиятҳои шахсӣ ва шароити 

иҷтимоӣ ба ташаккули рафтори наврас таъсир мерасонад. Аз ин рӯ, 

пешгирӣ ва ислоҳи душвортарбиягӣ муносибати маҷмуӣ ва ҳамоҳангии 

фаъолияти оила, мактаб, ҷомеа ва мутахассисони соҳаи педагогика ва 

психологияро талаб менамояд. 

Таҳлили омилҳои оилавӣ нишон медиҳад, ки маҳз муҳити 

хонаводагӣ аввалин ва муҳимтарин фазои иҷтимоишавии кӯдак ба ҳисоб 

меравад. Дар ин муҳит асосҳои ҷаҳонбинӣ, муносибат ба одамон, 

меъёрҳои ахлоқӣ ва шаклҳои ибтидоии рафтор ташаккул меёбанд. Аз ин 

рӯ, ҳар гуна халалдоршавӣ дар фаъолияти тарбиявии оила метавонад ба 

рушди шахсияти наврас таъсири дарозмуддат расонад. Дар ҳолатҳое, ки 

кӯдак аз муҳаббат, ғамхорӣ ва дастгирии эмотсионалӣ маҳрум мемонад, 

эҳтимоли пайдоиши эҳсоси танҳоӣ, нобоварӣ ба атрофиён ва мушкилоти 

мутобиқшавии иҷтимоӣ меафзояд. 

Таҳқиқотҳои педагогию психологӣ нишон медиҳанд, ки дар оилаҳои 

дорои муҳити носолим бештар ҳолатҳои беназоратии педагогӣ, паст 

будани масъулияти волидайн нисбат ба тарбия, истифодаи усулҳои 

сахтгирона ё баръакс, бетарафона дар муносибат бо фарзандон 

мушоҳида мегарданд. Дар чунин шароит кӯдак наметавонад таҷрибаи 

муносиби муносибатҳои байнишахсӣ ва ҳамкории иҷтимоиро аз худ 

намояд. Дар натиҷа, рафтори ӯ метавонад хусусияти эътирозӣ, 

таҷовузкорона ё канораҷӯёна пайдо кунад. 

Яке аз сабабҳои муҳими ташаккули душвортарбиягӣ номувофиқии 

талаботҳои тарбиявии волидон мебошад. Вақте ки падару модар нисбат 

ба кӯдак мавқеъҳои зиддунақиз доранд ё усулҳои гуногуни 

таъсиррасониро истифода мебаранд, дар шуури наврас ноустувории 

меъёрҳои рафторӣ ба вуҷуд меояд. Дар чунин ҳолат ӯ наметавонад 

меъёрҳои устувори ахлоқиро қабул намуда, ба мушкилоти муайяни 

худназораткунӣ рӯ ба рӯ мегардад. 

Дар баробари муҳити оилавӣ, нақши мактаб низ дар ташаккули 

шахсияти наврас хеле муҳим мебошад. Муассисаи таълимӣ на танҳо 

вазифаи омӯзишӣ, балки вазифаи иҷтимоишавӣ ва тарбиявиро иҷро 

мекунад. Муносибати омӯзгорон, фазои равонӣ-педагогии синф, сатҳи 

ҳамкорӣ байни хонандагон ва имкониятҳои иштироки фаъол дар ҳаёти 

мактабӣ метавонанд ба рушди мусбати шахсият мусоидат намоянд. 

Аммо дар ҳолатҳое, ки наврас мунтазам нокомии таълимиро таҷриба 

мекунад, бо муносибати ноодилона ё таҳқиромези омӯзгорон рӯ ба рӯ 

мегардад ва ё худро дар коллектив қабулшуда эҳсос намекунад, 

муносибати манфӣ нисбат ба таҳсил ва муҳити мактабӣ ташаккул 

меёбад. Дар чунин вазъият мактаб метавонад аз омили муҳофизатӣ ба 

омили хавфзо табдил ёбад. 

Аз нуқтаи назари психологияи рушд, яке аз хусусиятҳои муҳими 

наврасони душвортарбия паст будани сатҳи мутобиқшавии иҷтимоӣ 

мебошад. Ин ҳолат дар душвории барқарор намудани муносибатҳои 

устувор бо ҳамсолон, омӯзгорон ва дигар аъзои ҷомеа ифода меёбад ва 

вобаста ба ин, В.П.Полняский андеша дошт, ки: “Нокомӣ дар 

муносибатҳои иҷтимоӣ метавонад боиси ташаккули эҳсоси нобоварӣ, 

ранҷиш, таҷовузкорӣ ва канораҷӯӣ гардад” [108, с.24]. Дар чунин шароит 

гурӯҳи ҳамсолон нақши махсус пайдо намуда, агар наврас дар муҳити 

мусбати иҷтимоӣ мавқеи худро пайдо карда натавонад, эҳтимол дорад ба 

гурӯҳҳои ғайрирасмӣ ҳамроҳ шавад. Маҳз дар чунин гурӯҳҳо арзишҳои 

зиддиҷамъиятӣ, муносибати манфӣ нисбат ба қонун ва меъёрҳои ахлоқӣ, 

инчунин шаклҳои гуногуни каҷрафторӣ метавонанд тақвият ёбанд. 

Дар ташаккули он муҳити оилавӣ, фаъолияти муассисаҳои таълимӣ, 

хусусиятҳои инфиродии шахсият, гурӯҳи ҳамсолон ва шароити умумии 

иҷтимоӣ нақши муҳим мебозанд. Аз ин рӯ, пешгирӣ ва бартараф 

намудани душвортарбиягӣ танҳо дар асоси муносибати маҷмуӣ 

имконпазир буда, ҳамкории зичи оила, мактаб, ҷомеа ва мутахассисони 

соҳаи педагогика ва психологияро тақозо менамояд. Душвортарбиягӣ 

ҳамчун падидаи иҷтимоӣ-педагогӣ на танҳо мушкилоти рафтории 

наврас, балки натиҷаи вайроншавии муайяни равандҳои иҷтимоишавӣ 

ва тарбиявӣ мебошад. Муайян намудани сабабҳои аслӣ, омӯзиши 

шароити ташаккули шахсият ва истифодаи роҳу усулҳои мақсадноки 

педагогию психологӣ метавонанд барои пешгирии каҷрафторӣ ва 

ташаккули шахсияти иҷтимоан фаъол, масъулиятшинос ва 

мутобиқшудаи наврас мусоидат намоянд. 

 Таҳлили андешаҳои муҳаққиқони зикршуда нишон медиҳад, ки 

раванди ташаккули душвортарбиягӣ танҳо натиҷаи таъсири як омил 

набуда, дар заминаи ҳамкории мураккаби омилҳои оилавӣ, иҷтимоӣ, 

психологӣ ва педагогӣ ба вуҷуд меояд. Маҳз дар натиҷаи таъсири якҷояи 

ин омилҳо дар рафтор ва ҷаҳонбинии наврас тағйиротҳое ба амал 

меоянд, ки метавонанд ба вайроншавии раванди иҷтимоишавӣ ва 

ташаккули каҷрафторӣ оварда расонанд. Яке аз омилҳои муҳимтарини 

пайдоиши душвортарбиягӣ норасоии муҳити мусоиди эмотсионалӣ дар 

оила мебошад. Кӯдаконе, ки дар фазои пур аз низоъ, бепарвоӣ, 

муносибатҳои дағалона ё набудани дастгирии равонӣ ба воя мерасанд, 

бештар ба мушкилоти мутобиқшавии иҷтимоӣ рӯ ба рӯ мешаванд. Дар 

чунин шароит эҳсоси ноамнӣ, танҳоӣ ва нобоварӣ ба атрофиён ташаккул 

ёфта, метавонад ба пайдоиши муносибати манфӣ нисбат ба талаботи 

иҷтимоӣ ва ахлоқӣ мусоидат намояд. 

Аз ҷониби дигар, таъсири муҳити мактабӣ низ дар ташаккули 

шахсияти наврас аҳамияти бузург дорад. Муносибати ғайриинсонӣ, 

беадолатона ё таҳқиромези омӯзгорон, номуваффақиятҳои пайдарпай 

дар таҳсил, инчунин набудани муҳити мусоиди психологӣ дар 

коллективи синф метавонанд сабаби коҳиш ёфтани ҳавасмандии таълимӣ 

ва дуршавии наврас аз фаъолияти созандаи иҷтимоӣ гарданд. Дар 

натиҷа, наврас бештар ба муҳитҳое майл пайдо мекунад, ки дар онҳо 

худро қабулшуда ва арзишманд эҳсос менамояд, ҳатто агар чунин 

муҳитҳо хусусияти зиддиҷамъиятӣ дошта бошанд.Вақте ки наврас 

имконияти татбиқи қобилиятҳо, қонеъ намудани шавқу ҳавасҳо ва 

иштирок дар корҳои ҷамъиятӣ, фарҳангӣ ё варзиширо надорад, 

эҳтимоли ҷалб гардидани ӯ ба шаклҳои номатлуби фаъолият меафзояд. 

Дар чунин шароит вақти холӣ метавонад ба омили хавфзо табдил ёфта, 

ба ташаккули одатҳои зараровар ва рафтори зиддиҷамъиятӣ мусоидат 

намояд. 

Аз ин рӯ, пешгирии душвортарбиягӣ бояд дар асоси муносибати 

маҷмуӣ амалӣ гардад, ин раванд ҳамоҳангии фаъолияти оила, мактаб, 

ҷомеа ва сохторҳои иҷтимоиро тақозо намуда, ба фароҳам овардани 

муҳити мусоиди тарбиявӣ, рушди дастгирии психологӣ, ташкили 

фмаҷмуӣаъолияти пурмазмуни иҷтимоӣ ва таҳкими арзишҳои ахлоқӣ 

равона карда шавад. Танҳо дар чунин шароит метавон хавфи ташаккули 

каҷрафториро коҳиш дода, барои рушди ҳамаҷониба ва иҷтимоишавии 

муваффақонаи наврасон заминаи мусоид фароҳам овард. 

Хулоса, душвортарбиягӣ падидаи бисёромила буда, дар заминаи 

таъсири мутақобилаи омилҳои биологӣ, психологӣ, иҷтимоӣ ва педагогӣ 

ташаккул меёбад. Муайян намудани саривақтии омилҳои хавфзо ва 

ташкили чорабиниҳои пешгирикунанда метавонад воситаи муҳимми 

коҳиш додани сатҳи каҷрафторӣ ва баланд бардоштани самаранокии 

корҳои тарбиявӣ дар байни наврасон гардад. Падидаи душвортарбиягӣ 

дар наврасон хусусияти бисёромила ва бисёрсатҳавӣ дошта, дар заминаи 

ҳамкории мутақобилаи омилҳои биологӣ, психологӣ, иҷтимоӣ ва 

педагогӣ ташаккул меёбад. Дар ин раванд муҳити оилавӣ ҳамчун 

нахустин институти иҷтимоишавии шахсият нақши муайянкунанда 

дошта, сифати муносибатҳои байни волидайн ва фарзандон, сатҳи 

фарҳанги тарбиявии оила, мавҷудияти муҳити солими эмотсионалӣ ва 

назорати мақсаднок метавонанд ба ташаккули рафтори иҷтимоии мусбат 

ё баръакс, ба пайдоиши тамоюлҳои каҷравона мусоидат намоянд. Дар 

баробари оила, муассисаҳои таълимӣ низ дар ташаккули шахсияти 

наврас мавқеи муҳимро ишғол мекунанд. Муҳити психологию педагогии 

мактаб, муносибати омӯзгорон ба хонандагон, имкониятҳои 

худмуайянкунӣ ва иштироки фаъол дар корҳои таълимӣ, тарбиявӣ, 

фарҳангӣ ва варзишӣ метавонанд ҳамчун омилҳои муҳофизатӣ баромад 

намуда, хавфи ташаккули душвортарбиягиро коҳиш диҳанд. Баръакс, 

беэътиноӣ ба хусусиятҳои инфиродии наврасон, муносибати 

ғайриобъективӣ, норасоии дастгирии равонӣ ва маҳдуд будани 

имкониятҳои худтатбиқкунӣ метавонанд ба афзоиши мушкилоти 

рафторӣ оварда расонанд. 

Муҳити иҷтимоӣ, гурӯҳҳои ҳамсолон, воситаҳои ахбори омма ва 

шабакаҳои иҷтимоӣ дар шароити муосир ба ташаккули арзишҳо, 

ҷаҳонбинӣ ва рафтори наврасон таъсири назаррас мерасонанд. Дар 

ҳолати мавҷуд набудани назорати иҷтимоӣ ва роҳнамоии педагогӣ, 

таъсири чунин омилҳо метавонад ба ташаккули муносибати манфӣ 

нисбат ба меъёрҳои иҷтимоӣ ва ахлоқӣ, инчунин ба ҷалбшавӣ ба 

гурӯҳҳои ғайрирасмии дорои самти зиддиҷамъиятӣ мусоидат намояд. 

Омилҳое чун сатҳи пасти худбаҳодиҳӣ, норасоии худназораткунӣ, 

ноустувории эҳсосӣ, эҳсоси танҳоӣ, нобоварӣ ба худ ва мушкилоти 

мутобиқшавии иҷтимоӣ низ метавонанд ба пайдоиши душвортарбиягӣ 

замина гузоранд. Чунин хусусиятҳо қобилияти наврасро барои 

муқовимат ба таъсироти манфии муҳит коҳиш дода, эҳтимоли пайдоиши 

шаклҳои гуногуни каҷрафториро зиёд менамоянд. 

Бинобар ин, пешгирӣ ва ислоҳи душвортарбиягӣ бояд дар асоси 

муносибати маҷмуӣ ва байнисоҳавӣ амалӣ карда шавад. Ин муносибат 

ҳамоҳангсозии фаъолияти оила, муассисаҳои таълимӣ, сохторҳои 

иҷтимоӣ, равоншиносон ва ҷомеаро талаб намуда, ба фароҳам овардани 

муҳити мусоиди тарбиявӣ, рушди дастгирии иҷтимоӣ ва психологӣ, 

ташкили фаъолияти иҷтимоии судманд ва ташаккули арзишҳои ахлоқии 

наврасон равона карда шавад. 

Душвортарбиягӣ ҳамчун падидаи иҷтимоӣ-педагогӣ натиҷаи 

таъсири маҷмӯии омилҳои гуногун буда, омӯзиши ҳамаҷонибаи сабабҳо 

ва механизмҳои ташаккули он барои таҳияи низоми самараноки 

пешгирӣ, ислоҳ ва рушди шахсияти наврас аҳамияти муҳими назариявӣ 

ва амалӣ дорад. Маҳз дар асоси чунин муносибати илмӣ метавон барои 

ташаккули шахсияти иҷтимоан фаъол, ахлоқан устувор ва мутобиқшудаи 

наврасон заминаи мусоид фароҳам овард. 

 

 

Хулоса оид ба боби якум 

 

Боби якуми таҳқиқоти мазкур ба баррасии амиқи асосҳои 

назариявии омӯзиши хусусиятҳои инкишофи педагогӣ, психологнӣ ва 

ҷисмонии синни наврасӣ бахшида шудааст. Аз натиҷаҳои таҳлилӣ ва 

назариявии ин боб хулосаҳои зерин бароварда шуданд:  

1. Синни наврасӣ дар таҳқиқот ҳамчун давраи мураккаб, ҳассос ва 

сензитивии рушди шахсият эътироф гардидааст. Ин марҳала бо 

тағйироти босуръати ҷисмонӣ, биологӣ, маърифатӣ ва иҷтимоӣ тавсиф 

мешавад, ки барои ташаккули худшиносӣ, рефлексия ва ҷаҳонбинии 

шахсӣ заминаи асосӣ мегузорад. Таҳқиқот собит менамояд, ки инкишофи 

муваффақонаи наврас танҳо дар сурати ҳамоҳангии ҷанбаҳои ҷисмонӣ, 

равонӣ ва иҷтимоӣ имконпазир аст. Номутавозунии ин ҷанбаҳо яке аз 

омилҳои асосии пайдоиши душвортарбиягӣ ва мушкилоти мутобиқшавӣ 

дар наврасон мебошад; 

2. Дар боб таъкид гардидааст, ки ташаккули характер ва рафтори 

наврас на танҳо аз омилҳои дохилии биологӣ, балки зери таъсири 

бевоситаи омилҳои беруна - оила, мактаб, муҳити ҳамсолон ва вазъи 

иҷтимоию иқтисодии ҷомеа қарор дорад. Наврасон дар ин давра ба 

арзёбиҳои атрофиён ҳассосияти баланд зоҳир намуда, кӯшиш мекунанд 

мавқеи иҷтимоии худро муайян намоянд. Агар дар ин раванд дастгирии 

равонию педагогӣ нокифоя бошад ё муносибатҳои байнишахсӣ носолим 

бошанд, хатари пайдоиши каҷравиҳои рафторӣ ва паст шудани 

худбаҳодиҳӣ афзоиш меёбад; 

3. Таҳлили назариявӣ нишон дод, ки душвортарбиягӣ дар 

наврасон натиҷаи ихтилофи байни эҳтиёҷоти рушдёбандаи онҳо ба 

мустақилият ва маҳдудиятҳои муҳити атроф мебошад. Наврасони 

душвортарбия аксар вақт бо ноустувории эҳсосӣ, ташвишнокӣ, нобоварӣ 

ба худ ва муносибати интиқодӣ нисбат ба меъёрҳои қабулшудаи рафтор 

тавсиф мешаванд. Барои ислоҳи ин ҳолатҳо, истифодаи усулҳои 

анъанавии таълим кифоя набуда, татбиқи технологияҳои нави 

инсонгароёна ва фаъолсозии потенсиали тарбияи ҷисмонӣ зарур аст; 

4. Яке аз хулосаҳои асосии боб ин аст, ки тарбияи ҷисмонӣ ва 

варзиш, бахусус бозиҳои варзишии миллӣ, иқтидори баланди педагогию 

психологӣ барои ислоҳ ва тарбияи наврасони душвортарбия доранд. Ин 

фаъолиятҳо имкон медиҳанд, ки: 

- сатҳи шиддати психикии наврасон коҳиш дода шавад; 

- худбаҳодиҳии онҳо тавассути ноил шудан ба дастовардҳои 

варзишӣ баланд бардошта шавад; 

- муносибати мусбат нисбат ба тарзи ҳаёти солим ва 

худтарбиякунӣ ташаккул ёбад; 

- ҳавасмандии устувор ба машқҳои ҷисмонӣ ва фаъолияти 

иҷтимоӣ бедор карда шавад.  

5. Боби аввал ба хулосае меорад, ки фаъолияти тарбиявӣ бо 

наврасони душвортарбия бояд дар асоси принсипи муносибати фардӣ ба 

роҳ монда шавад. Бо назардошти он ки наврасон аз ҷиҳати сатҳи рушди 

ҷисмонӣ, маърифатӣ ва эмотсионалӣ аз якдигар фарқ мекунанд, татбиқи 

технологияҳои таълимӣ бояд чандир буда, хусусиятҳои инфиродии ҳар 

як наврасро ба эътибор гирад. Ташкили муҳити мусоиди тарбиявӣ, ки 

дар он наврас худро ҳамчун субъекти фаъол ва масъул ҳис менамояд, 

шарти муҳимми муваффақият дар корҳои ислоҳӣ мебошад.  

Дар маҷмуъ, таҳлили назариявии боби якум зарурати илмии 

татбиқи бозиҳои варзишии миллиро дар раванди тарбия ва ислоҳи 

наврасони душвортарбия тасдиқ менамояд. Асосҳои назариявии 

омӯхташуда заминаи мустаҳками методологиро барои бобҳои 

минбаъдаи диссертатсия фароҳам оварда, исбот мекунанд, ки тарбияи 

ҷисмонӣ дар ин самт на танҳо воситаи солимии ҷисмонӣ, балки омили 

муҳими рушди маънавӣ, ахлоқӣ ва иҷтимоишавии наврасон ба ҳисоб 

меравад.  

БОБИ II. ЗАМИНАҲОИ ПЕДАГОГӢ-ПСИХОЛОГӢ ВА ИҶТИМОИИ 

КОРҲОИ ИСЛОҲӢ БО НАВРАСОНИ ДУШВОРТАРБИЯ 

 

2.1. Истифодаи усулњо дар љараёни корҳои ислоҳӣ  

ва пешгирӣ бо наврасони душвортарбия 

 

Ќаблан ќайд намуда будем, ки дар раванди ташхиси педагогӣ - 

психологӣ муайян намудани ангезаҳои воқеии рафтори наврас аҳамияти 

махсус дорад. Таҷриба нишон медиҳад, ки бисёре аз наврасони 

душвортарбия рафтори худро ҳамчун воситаи ҳифзи худ, ба даст 

овардани эътироф, ҷалби таваҷҷуҳи атрофиён ё қонеъ намудани 

эҳтиёҷоти иҷтимоӣ истифода мебаранд. Аз ин рӯ, омӯзиши сохтори 

ангезавии шахсият имконият медиҳад, ки сабабҳои аслии мушкилоти 

рафторӣ ошкор гардида, тадбирҳои мувофиқи ислоҳӣ интихоб карда 

шаванд.Яке аз самтҳои муҳими корҳои ислоҳӣ ташаккули худшиносӣ ва 

худбаҳодиҳии мусбати наврас мебошад. Таҳқиқотҳои психологӣ нишон 

медиҳанд, ки қисми зиёди наврасони душвортарбия дорои худбаҳодиҳии 

ноустувор буда, эҳсоси нобоварӣ ба худ, паст будани сатҳи қаноатмандӣ 

аз шахсияти хеш ва мушкилоти муайян дар муносибат бо атрофиёнро 

таҷриба менамоянд. Дар чунин ҳолат, вазифаи педагог ва психолог аз он 

иборат аст, ки барои ошкор намудани имкониятҳо, қобилиятҳо ва 

захираҳои мусбати шахсияти наврас шароити мусоид фароҳам оваранд. 

 Дар доираи ин масъала, Х. Раҳимзода мешуморид, ки: “Дар 

фаъолияти ислоҳию тарбиявӣ усулҳои гуногуни таъсиррасонии педагогӣ 

истифода мешаванд. Ба онҳо машғулиятҳои фардӣ ва гурӯҳӣ, тренингҳои 

коммуникативӣ, машваратҳои психологӣ, суҳбатҳои тарбиявӣ, усулҳои 

бозиҳои нақшӣ, корҳои эҷодӣ, варзишӣ ва ҷамъиятӣ дохил мешаванд. Ин 

шаклҳои фаъолият ба рушди малакаҳои муошират, худидоракунӣ, 

қабули қарор ва ҳалли созандаи низоъҳо мусоидат намуда, эҳтимоли 

зуҳури рафтори зиддиҷамъиятиро коҳиш медиҳанд” [108, с.27]. 

Самти муҳими дигари корҳои ислоҳӣ ташкили ҳамкории муассир бо 

оилаи наврас мебошад. Таҷрибаи педагогӣ нишон медиҳад, ки бидуни 

иштироки фаъолонаи волидон ноил шудан ба натиҷаҳои устувор хеле 

мушкил аст. Аз ин рӯ, машваратҳои педагогию психологӣ бо волидон, 

баланд бардоштани фарҳанги тарбиявии онҳо, омӯзиши усулҳои 

муоширати созанда ва ташкили ҳамкории мунтазами оила ва мактаб 

ҳамчун ҷузъи ҳатмии низоми корҳои ислоҳӣ баррасӣ карда мешаванд. 

Дар ин замина, нақши муҳити таълимӣ низ хеле муҳим буда, 

муассисаи таълимӣ бояд барои наврас шароите фароҳам оварад, ки ӯ 

худро ҳамчун узви арзишманди коллектив эҳсос намояд. Муносибати 

эҳтиромона, дастгирии эмотсионалӣ, фароҳам овардани имкониятҳои 

худмуайянкунӣ ва иштироки фаъол дар ҳаёти мактабӣ метавонанд ба 

баланд гардидани сатҳи мутобиқшавии иҷтимоӣ ва коҳиш ёфтани 

мушкилоти рафторӣ мусоидат намоянд. 

Таваҷҷуҳи махсус бояд ба корҳои пешгирикунанда равона гардида, 

пешгирии душвортарбиягӣ нисбат ба ислоҳи шаклҳои устувори 

каҷрафторӣ самаранокии бештар дорад. Дар ин самт муайян намудани 

барвақтии гурӯҳҳои хавф, мониторинги ҳолати иҷтимоӣ-психологии 

хонандагон, ташкили машғулиятҳои профилактикӣ, рушди фарҳанги 

ҳуқуқӣ ва тарғиби тарзи ҳаёти солим аҳамияти муҳим касб 

менамоянд.Яке аз воситаҳои муассири пешгирӣ ва ислоҳи рафтори 

наврасон ҷалби онҳо ба фаъолияти варзишӣ ба ҳисоб меравад. 

Машғулиятҳои мунтазами варзишӣ на танҳо ба таҳкими саломатии 

ҷисмонӣ мусоидат менамоянд, балки ба рушди интизом, 

масъулиятшиносӣ, ироданокӣ, қобилияти ҳамкорӣ ва эҳтиром ба 

қоидаҳо низ таъсири мусбат мерасонанд. Махсусан истифодаи бозиҳои 

варзишии миллӣ имконият медиҳад, ки дар баробари рушди ҷисмонӣ, 

арзишҳои миллӣ, ҳисси ватандӯстӣ ва муносибатҳои солими иҷтимоӣ низ 

ташаккул дода шаванд. 

Корҳои пешгирӣ ва ислоҳӣ бо наврасони душвортарбия бояд ҳамчун 

низоми ягонаи педагогию психологӣ баррасӣ гарданд, ки дар он ташхиси 

барвақтӣ, дастгирии фардӣ, ҳамкории оила ва мактаб, рушди муҳити 

мусоиди иҷтимоӣ ва ҷалби наврасон ба фаъолияти созанда бо ҳамдигар 

пайваст мебошанд. Танҳо дар асоси чунин муносибати маҷмуӣ метавон 

барои ислоҳи рафтор, рушди шахсияти иҷтимоан фаъол ва 

мутобиқшавии муваффақонаи наврасон ба ҷомеа шароити мусоид 

фароҳам овард. 

Истифодаи усулҳои фишороварӣ ва ҷазодиҳӣ на ҳамеша ба 

натиҷаҳои мусбат оварда мерасонад. Баръакс, чунин муносибат 

метавонад муқовимати дохилӣ, эҳсоси нобоварӣ ва тамоюли бештар ба 

рафтори эътирозиро ба вуҷуд оварад. Аз ин рӯ, муносибатҳои педагогӣ 

бояд ба принсипҳои ҳамкорӣ, эътимод ва дастгирии шахсӣ асос ёбанд ва 

яке аз самтҳои муҳимми фаъолияти педагог-психолог ташаккули муҳити 

мусбати иҷтимоӣ барои наврас мебошад. Муҳити иҷтимоӣ ҳамчун 

маҷмӯи муносибатҳо, арзишҳо ва таъсирҳои тарбиявӣ ба рушди шахсият 

таъсири бевосита мерасонад. Дар ҳолате ки наврас худро ҳамчун узви 

арзишманди коллектив эҳсос мекунад, эҳтимоли зоҳиршавии рафтори 

зиддиҷамъиятӣ коҳиш меёбад. Аз ин рӯ, ҷалби наврасон ба чорабиниҳои 

фарҳангӣ, ҷамъиятӣ, эҷодӣ ва варзишӣ яке аз воситаҳои муассири 

пешгирии душвортарбиягӣ ба ҳисоб меравад. 

Дар ин замина, фаъолияти варзишӣ имкониятҳои васеи ислоҳӣ 

дошта, машғулиятҳои мунтазами варзишӣ ба ташаккули интизом, 

масъулиятшиносӣ, ироданокӣ, худидоракунӣ ва қобилияти ҳамкорӣ 

мусоидат менамоянд. Дар раванди фаъолияти даставӣ наврас меомӯзад, 

ки манфиатҳои шахсиро бо манфиатҳои гурӯҳ мувофиқ созад, қоидаҳоро 

риоя намояд ва барои натиҷаи умумӣ масъулият эҳсос кунад. Махсусан, 

истифодаи бозиҳои варзишии миллӣ дар кори тарбиявӣ ва ислоҳӣ дорои 

аҳамияти муҳим мебошад. Бозиҳои миллӣ на танҳо воситаи рушди 

ҷисмонӣ, балки механизми муассири тарбияи ахлоқӣ, иҷтимоӣ ва 

ватандӯстӣ низ ба ҳисоб мераванд. Дар ҷараёни чунин фаъолият 

наврасон арзишҳои миллӣ, эҳтиром ба анъанаҳо, ҳисси ҳамдигарфаҳмӣ 

ва ҳамкориро аз худ менамоянд. Илова бар ин, муҳити мусбати рақобат 

ва эҳсоси муваффақият ба баланд гардидани худбаҳодиҳӣ ва эътимод ба 

худ мусоидат мекунад. 

Дар кори ислоҳӣ инчунин истифодаи усулҳои тренингии психологӣ 

аҳамияти назаррас дорад, машќҳои рушди малакаҳои муошират, 

идоракунии эҳсосот, ҳалли низоъҳо ва қабули қарор ба наврасон 

имконият медиҳанд, ки роҳҳои иҷтимоан қобили қабул ва созандаи 

рафторро аз худ намоянд. Дар ҷараёни чунин машғулиятҳо иштирокчиён 

таҷрибаи муоширати мусбат, худифодакунӣ ва ҳамкориро ба даст 

меоранд. Яке аз вазифаҳои муҳими педагог-психолог ташаккули низоми 

арзишҳои иҷтимоӣ ва ахлоқӣ дар шуури наврас мебошад. Барои расидан 

ба ин ҳадаф истифодаи суҳбатҳои тарбиявӣ, муҳокимаи вазъиятҳои 

ахлоқӣ, таҳлили намунаҳои мусбати рафтор ва ҷалби наврасон ба 

фаъолияти ҷамъиятӣ аҳамияти калон дорад. Чунин фаъолиятҳо ба 

ташаккули ҳисси масъулият, эҳтиром ба меъёрҳои иҷтимоӣ ва дарки 

аҳамияти рафтори шахсӣ барои ҷомеа мусоидат менамоянд. 

Самаранокии корҳои ислоҳӣ аз ҳамоҳангии фаъолияти ҳамаи 

субъектҳои тарбия вобастагӣ дорад. Танҳо дар сурати ҳамкории 

мунтазами оила, муассисаи таълимӣ, равоншинос, мураббӣ ва ҷомеа 

метавон ба натиҷаҳои устувори тарбиявӣ ноил гардид. Ҳар қадар 

фаъолияти пешгирикунанда барвақт оғоз гардад, ҳамон қадар 

имконияти пешгирии ташаккули шаклҳои устувори каҷрафторӣ зиёд 

мегардад. 

Корҳои пешгирӣ ва ислоҳӣ бо наврасони душвортарбия бояд ба 

ташхиси саривақтӣ, муносибати фардӣ, ташаккули худшиносӣ ва 

худназоратӣ, рушди муҳити мусбати иҷтимоӣ, ҷалби наврасон ба 

фаъолияти ҷамъиятӣ ва варзишӣ, инчунин таҳкими ҳамкории оила ва 

мактаб асос ёбанд.  

Аз нуќтаи назари муњаќќиќи ватанї И.А.Абзалов: “Танҳо дар асоси 

чунин муносибати маҷмуии педагогию психологӣ метавон барои ислоҳи 

рафтор, рушди шахсияти иҷтимоан фаъол ва мутобиқшавии 

муваффақонаи наврасон ба ҷомеа шароити мусоид фароҳам овард. 

Пешгирии каҷрафторӣ ҳамчун самти афзалиятноки фаъолияти тарбиявӣ 

арзёбӣ мегардад” [1, с.156]. Таҷрибаи амалӣ нишон медиҳад, ки 

чорабиниҳои пешгирикунанда нисбат ба чораҳои баъдӣ ва ислоҳии 

рафтор самаранокии бештар доранд, зеро онҳо имкон медиҳанд омилҳои 

хавфзо пеш аз ташаккули шаклҳои устувори каҷрафторӣ ошкор ва 

бартараф карда шаванд. Аз ин рӯ, низоми корҳои пешгирикунанда бояд 

хусусияти мунтазам, пайгирона ва илмӣ асосёфта дошта бошад. 

Ба ақидаи И.А.Невский бошад: “Дар фаъолияти педагогӣ-психологї 

ва иҷтимої офиятбахшӣ (реабилитатсия) ҳамчун раванди барқарор 

намудани қобилияти мутобиқшавии иҷтимоӣ, рушди шахсӣ ва 

баргардонидани наврас ба муҳити муқаррарии иҷтимоӣ баррасӣ 

мегардад. Ҳадафи асосии он на танҳо бартараф намудани оқибатҳои 

манфии каҷрафторӣ, балки фароҳам овардани шароит барои рушди 

минбаъдаи шахсият мебошад”[98, с.201]. Дар ин раванд нақши ҳамкории 

мутахассисони гуногун – педагогҳо, психологҳо, кормандони иҷтимоӣ, 

табибон ва намояндагони мақомоти ҳифзи ҳуқуқ – хеле муҳим аст. Яке аз 

принсипҳои муҳими кори ислоҳӣ муносибати фардӣ ба ҳар як наврас 

мебошад. Ҳар як ҳолати душвортарбиягӣ дорои сабабҳо, хусусиятҳо ва 

шароити ташаккули худ мебошад. Аз ин рӯ, интихоби шакл ва усулҳои 

таъсиррасонӣ бояд бо дарназардошти хусусиятҳои шахсӣ, сатҳи рушди 

иҷтимоӣ, хусусияти муносибатҳои оилавӣ ва дараҷаи мутобиқшавии 

наврас амалӣ карда шавад. 

Дар шароити муассисаҳои таълимӣ натиҷаи мусбат бештар дар 

ҳолате ба даст меояд, ки корҳои ислоҳию тарбиявӣ бо фаъолияти 

таълимӣ, фарҳангӣ ва варзишӣ ҳамоҳанг карда шаванд. Ҷалби наврасон 

ба фаъолияти ҷамъиятӣ, корҳои эҷодӣ, озмунҳо, маҳфилҳо ва 

чорабиниҳои варзишӣ имконият медиҳад, ки эҳтиёҷоти онҳо ба 

худтасдиқкунӣ, муошират ва эътирофи иҷтимоӣ тавассути шаклҳои 

мусбати фаъолият қонеъ гарданд. 

Машғулиятҳои варзишӣ муҳити мусоиди иҷтимоӣ фароҳам оварда, 

ба ташаккули интизом, масъулиятшиносӣ, худидоракунӣ, устувории 

иродавӣ ва малакаҳои ҳамкорӣ мусоидат менамоянд. Ҳамчунин онҳо 

имконият медиҳанд, ки энергияи зиёдатии наврас ба самти созанда 

равона гардида, эҳтимоли ҷалбшавӣ ба рафторҳои зиддиҷамъиятӣ коҳиш 

ёбад. Махсусан, истифодаи бозиҳои варзишии миллӣ дорои аҳамияти 

бузурги тарбиявӣ мебошад. Бозиҳои миллӣ дар баробари рушди 

ҷисмонӣ, ба ташаккули арзишҳои ахлоқӣ, эҳтиром ба анъанаҳои миллӣ, 

ҳисси масъулият ва ҳамдигарфаҳмӣ мусоидат менамоянд. Иштирок дар 

чунин фаъолиятҳо барои наврас имконият фароҳам меорад, ки эҳсоси 

мансубият ба ҷомеа ва фарҳанги миллӣ дар ӯ тақвият ёфта, муносибати 

мусбат нисбат ба худ ва атрофиён ташаккул ёбад. 

Набояд фаромӯш кард, ки пешгирӣ ва корҳои ислоҳӣ бо наврасони 

душвортарбия бояд ҳамчун низоми ягонаи иҷтимоӣ-педагогӣ - психологӣ 

баррасӣ гарданд. Самаранокии чунин низом аз ҳамоҳангии фаъолияти 

оила, муассисаҳои таълимӣ, ҷомеа ва сохторҳои иҷтимоӣ вобаста буда, 

ба фароҳам овардани муҳити мусоиди тарбиявӣ, рушди шахсияти наврас 

ва ташаккули рафтори иҷтимоан мақбул равона карда мешавад. Маҳз 

дар чунин шароит метавон барои пешгирии каҷрафторӣ ва таъмини 

рушди солими наврасон заминаи воқеан устувор фароҳам овард. 

Марказҳои иҷтимоӣ-офиятии ноболиғон фаъолияти худро дар асоси 

принсипҳои инсондӯстӣ, муносибати фардӣ, махфият, ҳамгироии 

байниидоравӣ ва афзалияти ҳифзи ҳуқуқу манфиатҳои кӯдак ба роҳ 

мемонанд. Самти асосии фаъолияти онҳо ошкор намудани кӯдакон ва 

наврасони дар вазъияти душвори зиндагӣ қарордошта, ташхиси 

мушкилоти иҷтимоӣ ва психологӣ, расонидани кӯмаки фаврӣ ва таҳияи 

барномаҳои инфиродии офиятбахшӣ мебошад. 

Ба андешаи Б.К.Сангинов: “Дар раванди офияти иҷтимоӣ-педагогӣ 

ташхсиси њамаљонибаи шахсияти наврас ањаммияти калидї дорад. Дар 

љараёни ташхис сатњи рушди маърифатї, њолати эмотсионалї, 

хусусиятњои муњити оилавї, доираи муошират ва дараљаи мутобтќшавии 

иљтимоии наврасон омӯхта мешаванд. Натиљањои ташхис баро муайян 

намудани сабабњои душвортарбиягї ва интихоби роњњои самараноки 

ислоњу тарбия замина фароњам меоранд” [117, с.36]. Наврасон бояд 

тарзҳои созандаи муошират, ҳалли ихтилофҳо, қабули қарорҳои 

мустақилона, масъулиятшиносӣ ва худназоратиро аз худ намоянд. Дар 

ин замина истифодаи тренингҳои иҷтимоӣ-психологӣ, машғулиятҳои 

гурӯҳӣ, усулҳои бозӣ, корҳои эҷодӣ ва машваратҳои фардӣ самаранок 

арзёбӣ мегардад. 

Дар баробари ин, фаъолияти офиятӣ бидуни иштироки фаъоли оила 

наметавонад натиҷаи устувор диҳад. Аз ин рӯ, яке аз самтҳои муҳимми 

кори иҷтимоӣ-педагогӣ баланд бардоштани фарҳанги тарбиявии 

волидон, омӯзонидани усулҳои муносибати созанда бо фарзандон ва 

барқарор намудани фазои мусбати эмотсионалӣ дар оила мебошад. 

Машваратҳои равонӣ, семинарҳои омӯзишӣ ва корҳои фаҳмондадиҳӣ бо 

волидон имконият медиҳанд, ки муносибатҳои байниҳамдигарӣ беҳтар 

гардида, муҳити мусоиди тарбиявӣ фароҳам оварда шавад. 

Вобаста ба ин, М.Қ.Сафарова қайд мекунад, ки: “Ҷалби наврасони 

душвортарбия ба намудҳои гуногуни фаъолияти ҷамъиятӣ, фарҳангӣ ва 

варзишӣ яке аз воситаҳои муассири офиятбахшӣ ба ҳисоб меравад. 

Иштирок дар чунин фаъолиятҳо эҳсоси мансубият ба ҷомеа, 

масъулиятшиносӣ ва боварӣ ба қувваҳои шахсиро тақвият дода, 

имконият медиҳад, ки наврас таҷрибаи мусбати иҷтимоиро аз худ 

намояд” [123, с.29]. 

Дар ин замина, воситаҳои тарбияи ҷисмонӣ ва варзиш мавқеи 

махсусро ишғол менамоянд. Машғулиятҳои мунтазами варзишӣ ба 

рушди сифатҳои иродавӣ, худидоракунӣ, интизомнокӣ ва устувории 

эмотсионалӣ мусоидат намуда, барои барқарорсозии муносибатҳои 

иҷтимоӣ шароити мусоид фароҳам меоранд. Хусусан, бозиҳои варзишии 

миллӣ ҳамчун воситаи муҳими иҷтимоишавӣ ва тарбиявӣ имконият 

медиҳанд, ки наврасон дар муҳити ҳамкорӣ, эҳтироми ҳамдигар ва риояи 

қоидаҳои рафтор таҷрибаи мусбати иҷтимоӣ ба даст оранд. 

Ба ин андеша, Е.И.Холостова таъкид менамуд, ки: “Офияти 

иҷтимоӣ-педагогӣ бояд ҳамчун низоми мукаммали чорабиниҳои 

иҷтимоӣ, психологӣ ва тарбиявӣ баррасӣ гардад, ки ҳадафи асосии он 

барқарор намудани қобилияти мутобиқшавии иҷтимоӣ, рушди шахсияти 

наврас ва омода намудани ӯ ба ҳаёти мустақилона мебошад” [144, с.166]. 

Самаранокии чунин фаъолият аз ҳамоҳангии таъсироти оила, муассисаи 

таълимӣ, ҷомеа ва сохторҳои иҷтимоӣ вобаста буда, танҳо дар асоси 

муносибати маҷмуӣ метавонад натиҷаҳои устувор ба бор оварад. 

Самтҳои муҳими фаъолияти педагог-психолог дар муассисаҳои иҷтимоӣ-

офиятӣ ташаккули малакаҳои худшиносӣ ва худтанзимкунии рафтори 

наврасон буда, қисми зиёди наврасони душвортарбия дар муайян 

намудани эҳсосот, идоракунии ҳолатҳои стрессӣ ва қабули қарорҳои 

мустақилона душворӣ мекашанд. Дар ҷараёни корҳои ислоҳӣ ба рушди 

худбаҳодиҳии воқеӣ, ташаккули эътимод ба қобилиятҳои шахсӣ ва 

омӯзиши роҳҳои созандаи ҳаллу фасли мушкилот диққати махсус дода 

мешавад. 

Дар баробари корҳои фардӣ, машғулиятҳои гурӯҳӣ низ самаранокии 

баланд доранд, зеро наврасон имконият пайдо мекунанд, ки таҷрибаи 

муоширати мусбат, ҳамкорӣ, эҳтироми ҳамдигар ва масъулиятшиносиро 

аз худ намоянд. Муҳити гурӯҳӣ барои ташаккули малакаҳои иҷтимоӣ 

шароити мусоид фароҳам оварда, эҳсоси танҳоӣ ва бегонагии иҷтимоиро 

коҳиш медиҳад. 

Самти муҳими дигар фаъолияти иҷтимоӣ-педагогӣ бо оила буда, дар 

аксари ҳолатҳо мушкилоти рафтории наврасон бо хусусиятҳои 

муносибатҳои дохилиоилавӣ алоқаманд мебошанд. Аз ин рӯ, корҳои 

машваратӣ ва омӯзишӣ бо волидон қисми ҷудонашавандаи раванди 

ислоҳӣ ба ҳисоб мераванд. Ҳадафи асосии чунин фаъолият баланд 

бардоштани фарҳанги педагогии волидон, такмили малакаҳои 

муоширати созанда бо фарзандон ва ташкили муҳити мусоиди равонӣ 

дар оила мебошад. 

Инчунин, воситаҳои муассири пешгирӣ ва ислоҳи рафтори 

каҷравона ҷалби наврасон ба фаъолияти варзишӣ ва тарбияи ҷисмонӣ ба 

ҳисоб меравад. Машғулиятҳои мунтазами варзишӣ ба ташаккули 

интизомнокӣ, масъулиятшиносӣ, устувории иродавӣ ва худназоратӣ 

мусоидат менамоянд. Ҳамзамон, фаъолияти варзишӣ имконият медиҳад, 

ки неру ва фаъолнокии баланди наврасон ба самти мусбат равона 

гардида, эҳсоси муваффақият ва худқобилиятнокӣ тақвият ёбад. 

Вазифаи дигари мутахассисон ташаккули муносибати мусбат нисбат 

ба таҳсил, меҳнат ва фаъолияти ҷамъиятӣ мебошад, қисми зиёди 

наврасони душвортарбия дорои таҷрибаи нокомии таълимӣ, муносибати 

манфӣ ба мактаб ва сатҳи пасти ангезаи маърифатӣ мебошанд. Ва 

раванди корҳои ислоҳӣ зарур аст, ки шароит барои эҳсоси муваффақият, 

худтасдиқкунӣ ва рушди қобилиятҳои фардӣ фароҳам оварда шавад. 

Илова бар ин, фаъолияти меҳнатӣ низ ҳамчун воситаи муҳими 

иҷтимоишавӣ арзёбӣ гардида, ҷалби наврасон ба намудҳои гуногуни 

фаъолияти ҷамъиятӣ ва меҳнатӣ ба ташаккули ҳисси масъулиятшиносӣ, 

мустақилият, интизомнокӣ ва эҳтиром нисбат ба арзишҳои ҷамъиятӣ 

мусоидат менамояд. Ҳамзамон, чунин фаъолиятҳо имконият медиҳанд, 

ки наврасон таҷрибаи муоширати созанда ва ҳамкории иҷтимоиро аз худ 

намоянд. Махсусан, ҷалби наврасони душвортарбия ба бозиҳои 

варзишии миллӣ метавонад дар рушди иҷтимоӣ ва ахлоқии онҳо нақши 

назаррас бозад. Бозиҳои миллӣ имконият медиҳанд, ки наврасон дар 

муҳити рақобати солим, эҳтироми қоидаҳо, ҳамкорӣ ва масъулияти 

дастаҷамъона таҷрибаи мусбат ба даст оваранд. Илова бар ин, онҳо ба 

ташаккули ҳисси худшиносии миллӣ, эҳтиром ба арзишҳои фарҳангӣ ва 

таҳкими робитаҳои иҷтимоӣ мусоидат менамоянд. 

Бояд мутахассисон ба назар гиранд, ки дар раванди офиятбахшӣ 

наврас бояд на ҳамчун объекти таъсиррасонӣ, балки ҳамчун субъекти 

фаъол баррасӣ гардад. Ҷалби ӯ ба банақшагирии фаъолияти шахсӣ, 

қабули қарорҳо ва арзёбии натиҷаҳои бадастомада ба рушди худшиносӣ, 

худназоратӣ ва масъулиятшиносӣ мусоидат мекунад. 

Ҳамзамон, фаъолияти муассисаҳои иҷтимоӣ-офиятӣ бояд бо корҳои 

пешгирикунанда дар муҳити оила ва муассисаҳои таълимӣ ҳамоҳанг 

карда шавад. Танҳо дар ҳолате, ки таъсироти тарбиявии ҳамаи 

субъектҳои иҷтимоишавӣ муттаҳид ва ҳамоҳанг гарданд, метавон ба 

натиҷаҳои устувори ислоҳӣ ноил шуд. Фаъолияти муассисаҳои иҷтимоӣ-

офиятӣ ва муассисаҳои таълимии махсус ҳамчун ҷузъи муҳими низоми 

дастгирии иҷтимоӣ-педагогии наврасони душвортарбия ба пешгирии 

каҷрафторӣ, барқарорсозии муносибатҳои иҷтимоӣ, рушди сифатҳои 

мусбати шахсият ва мутобиқшавии муваффақонаи онҳо ба ҳаёти 

ҷамъиятӣ равона гардидааст. Самаранокии чунин фаъолият аз татбиқи 

равиши маҷмуӣ, ҳамкории байниидоравӣ ва истифодаи технологияҳои 

муосири педагогӣ - психологӣ вобастагии мустақим дорад. 

Маълумоти дар рӯзномаи инкишофи фардӣ ҷамъовардашуда барои 

таҳияи нақшаҳои инфиродии корҳои тарбиявӣ ва ислоҳӣ аҳамияти муҳим 

дорад. Дар асоси таҳлили ин маълумот мутахассисон метавонанд сатҳи 

мутобиқшавии иҷтимоӣ, хусусиятҳои муносибатҳои байниҳамдигарӣ, 

дараҷаи ташаккули сифатҳои иродавӣ ва ахлоқии наврасро муайян 

намуда, роҳҳои муассири таъсиррасонии педагогию психологиро 

интихоб намоянд. Инчунин, рӯзнома имконият медиҳад, ки самаранокии 

чорабиниҳои амалигардида ба таври мунтазам арзёбӣ ва дар ҳолати 

зарурӣ ислоҳоти дахлдор ворид карда шавад. 

Ҳамин тавр, дар низоми корҳои ислоҳӣ ва офиятӣ ташкили муҳити 

мусоиди педагогӣ-психологї ва иҷтимоӣ-аҳамияти махсус дошта, муҳити 

мазкур бояд ба эҳтироми шахсияти наврас, дастгирии эмотсионалӣ, 

эътирофи муваффақиятҳо ва фароҳам овардани имкониятҳои 

худифодакунӣ асос ёбад. Таҷрибаи педагогӣ нишон медиҳад, ки 

муносибати инсондӯстона ва ҳамкории созанда байни тарбиягиранда ва 

мутахассисон метавонад таъсири назаррас ба барқарорсозии фаъолияти 

иҷтимоӣ ва рушди шахсияти наврас расонад. 

Омилҳои муҳими самаранокии корҳои ислоҳӣ иштироки фаъоли 

худи наврас дар раванди офият мебошад. Вақте ки ӯ худро иштирокчии 

фаъоли тағйирот эҳсос менамояд, сатҳи масъулиятшиносӣ, худназоратӣ 

ва омодагӣ ба ислоҳи рафтор баланд мегардад. Дар фаъолияти иҷтимоӣ-

педагогӣ истифодаи усулҳое, ки мустақилият, ташаббускорӣ ва 

фаъолнокии иҷтимоии наврасро тақвият медиҳанд, аҳамияти калон 

дорад. Дар ин раванд тарбияи ҷисмонӣ ва варзиш ҳамчун воситаҳои 

муассири рушди шахсият мавқеи хосро ишғол менамоянд. 

Машғулиятҳои мунтазами ҷисмонӣ ба таҳкими саломатӣ, баланд 

бардоштани устувории рӯҳӣ, ташаккули интизомнокӣ ва рушди 

сифатҳои иродавӣ мусоидат мекунанд. Илова бар ин, фаъолияти 

варзишӣ барои қонеъ намудани эҳтиёҷоти табиии наврасон ба ҳаракат, 

худтасдиқкунӣ ва муошират шароити мусоид фароҳам меорад. 

Дар баробари ин, таҷрибаи фаъолияти муассисаҳои иҷтимоӣ-офиятӣ 

ва муассисаҳои таълимии махсус нишон медиҳад, ки самаранокии 

корҳои ислоҳӣ танҳо дар асоси муносибати маҷмуӣ таъмин мегардад. 

Ҳамгироии тадбирҳои тиббӣ, психологӣ, педагогӣ ва иҷтимоӣ имконият 

медиҳад, ки раванди мутобиқшавӣ ва иҷтимоишавии наврасон 

муваффақона амалӣ гардад. Дар чунин шароит тарбияи ҷисмонӣ ва 

бозиҳои варзишии миллӣ метавонанд ҳамчун яке аз воситаҳои муҳими 

таъсиррасонии тарбиявӣ ва ислоҳӣ баромад намуда, ба рушди 

ҳамаҷонибаи шахсияти наврасони душвортарбия мусоидат намоянд. 

Дар чунин шароит, фаъолияти иҷтимоӣ-педагогӣ - психологӣ бояд 

на танҳо ба бартараф намудани оқибатҳои манфии душвортарбиягӣ, 

балки ба рушди иқтидори дохилии шахсият, ташаккули қобилиятҳои 

худидоракунӣ ва омодасозии наврас ба зиндагии мустақилона равона 

карда шавад. Самаранокии ин раванд аз он вобаста аст, ки то кадом 

андоза дар муассиса муҳити мусоиди тарбиявӣ ташкил гардида, 

эҳтиёҷоти инфиродии ҳар як тарбиягиранда ба назар гирифта мешаванд. 

Шартҳои муҳими муваффақияти кори ислоҳӣ ташкили фаъолияти 

гуногунҷабҳа мебошад, ки ба наврас имконият медиҳад қобилият, шавқу 

ҳавас ва неруи худро дар самтҳои мусбат амалӣ намояд. Махсусан, ҷалби 

онҳо ба фаъолияти таълимӣ, меҳнатӣ, фарҳангӣ, эҷодӣ ва варзишӣ барои 

ташаккули таҷрибаи мусбати иҷтимоӣ аҳамияти калон дорад. Дар 

ҷараёни чунин фаъолият наврасон меомӯзанд, ки муносибатҳои созанда 

барқарор намоянд, масъулиятро эҳсос кунанд ва натиҷаи меҳнати худро 

арзёбӣ намоянд. 

Таҳқиқи асосҳои назариявӣ ва амалии корҳои ислоҳӣ нишон 

медиҳад, ки истифодаи воситаҳои муассири педагогӣ, аз ҷумла тарбияи 

ҷисмонӣ ва бозиҳои варзишии миллӣ, метавонад ҳамчун самти муҳими 

рушди шахсият ва иҷтимоишавии наврасони душвортарбия хизмат 

намояд. Маҳз ҳамин масъала дар зербоби минбаъда ҳамчун объекти 

таҳлили махсус мавриди омӯзиш қарор мегирад. 

 

 

2.2. Хусусиятҳои педагогӣ - психологии истифодаи бозиҳои варзишии  

миллӣ дар раванди тарбияи љисмонии наврасони душвортабия 

 

Дар таърихи рушди фарҳанги ҷисмонии халқи тоҷик бозиҳои 

варзишии миллӣ ҳамеша ҳамчун воситаи муҳими тарбияи ҷисмонӣ, 

маънавӣ ва ахлоқии насли наврас баромад намудаанд. Онҳо на танҳо 

воситаи фароғат ва истироҳат, балки механизми самараноки 

иҷтимоишавии шахсият низ ба ҳисоб мерафтанд. Маҳз тавассути 

иштирок дар бозиҳои миллӣ кӯдакон ва наврасон меъёрҳои рафтори 

ҷамъиятӣ, қоидаҳои ҳамкорӣ, эҳтиром ба калонсолон ва арзишҳои 

ахлоқиро аз худ менамуданд. 

Фаъолияти бозигарӣ яке аз шаклҳои табиии рушди шахсияти кӯдак 

ва наврас буда, ба аќидаи Ш.А.Сафаров: “Дар ҷараёни бозӣ на танҳо 

имкониятҳои ҷисмонӣ, балки тамоми ҷанбаҳои равонии шахсият фаъол 

мегарданд. Дар ин раванд диққат, хотира, тафаккур, тасаввурот, 

идоракунии эҳсосот ва малакаҳои муошират ташаккул меёбанд. Аз ин 

рӯ, бозиҳои варзишии миллӣ ҳамчун воситаи табиии таъсиррасонии 

маҷмуии педагогӣ арзёбӣ мешаванд” [120, с.31]. Ҷиҳати муҳими дигари 

бозиҳои миллии варзишӣ дар таъсири онҳо ба рушди соҳаи эҳсосӣ-

иродавии наврасон ифода меёбад. Дар ҷараёни бозӣ иштирокчиён 

эҳсосоти гуногун — шодӣ, ҳаяҷон, нигаронӣ, муваффақият ва нокомиро 

таҷриба менамоянд.  

Омӯзиши дуруст қабул намудани пирӯзӣ ва шикаст ба ташаккули 

устувории равонӣ ва мутобиқшавии иҷтимоӣ мусоидат мекунад. Маҳз 

ҳамин хусусият барои кор бо наврасони душвортарбия аҳамияти махсус 

дорад, зеро бисёре аз онҳо дар идоракунии эҳсосоти худ мушкилӣ 

доранд. 

Бозиҳои варзишии миллӣ барои коҳиш додани сатҳи таҷовузкорӣ ва 

танишҳои дохилӣ низ мусоидат менамоянд. Фаъолияти ҷисмонӣ ба хориҷ 

гардидани неруи зиёдатӣ ва паст шудани шиддати эҳсосӣ мусоидат 

карда, эҳтимоли зоҳиршавии рафтори манфї ва зиддиҷамъиятиро коҳиш 

медиҳад. Ҳамзамон, наврас имконият пайдо мекунад, ки эҳсоси 

худтасдиқкунӣ ва аҳаммиятнокии шахсиро бо роҳҳои иҷтимоан қобили 

қабул амалӣ намояд. Иштирок дар бозиҳои гурӯҳӣ ба ташаккули 

малакаҳои коммуникативӣ ва ҳамкории иҷтимоӣ мусоидат мекунад. Дар 

ҷараёни бозӣ наврасон меомӯзанд, ки манфиатҳои шахсиро бо 

манфиатҳои гурӯҳ мутобиқ намоянд, қоидаҳоро риоя кунанд, 

масъулияти муштаракро эҳсос намоянд ва дар ҳалли масъалаҳои умумӣ 

саҳм гузоранд. Ин омилҳо барои рушди фарҳанги муносибатҳои 

байнишахсӣ ва мутобиқшавии иҷтимоӣ аҳамияти калон доранд. 

Боз њам Ш.А.Сафаров таъкид месозад, ки: “Дар байни бозиҳои 

миллии тоҷикон намудҳое чун бандкашӣ, чиликдангал, сафедчӯбак, 

нишонзанӣ, партофтани тӯб ба давра, партофтанак ба чуқурӣ ва дигар 

бозиҳои анъанавӣ мавқеи махсусро ишғол менамоянд. Ҳар яке аз ин 

бозиҳо ба рушди гурӯҳи муайяни сифатҳои ҷисмонӣ ва равонӣ мусоидат 

менамоянд” [120, с.115]. Масалан, бандкашӣ бештар қувва, устуворӣ ва 

ҳамоҳангии амалҳои даставиро инкишоф медиҳад, дар ҳоле ки 

нишонзанӣ диққат, дақиқкорӣ ва худназоратиро ташаккул медиҳад. 

Аҳамияти махсуси бозиҳои миллӣ дар он зоҳир мегардад, ки онҳо бо 

анъанаҳо, фарҳанг ва арзишҳои миллӣ алоқаманд мебошанд. Иштирок 

дар чунин бозиҳо эҳсоси ифтихори миллӣ, эҳтиром ба мероси фарҳангӣ 

ва худшиносии миллиро тақвият медиҳад. Дар шароити ҷаҳонишавии 

муосир ин омил барои тарбияи шаҳрвандӣ ва ватандӯстии ҷавонон 

аҳамияти калон дорад. 

Барои наврасони душвортарбия бозиҳои миллии варзишӣ аҳамияти 

ислоҳӣ ва офиятбахшӣ низ доранд. Дар раванди иштирок дар 

фаъолиятҳои варзишӣ онҳо тадриҷан малакаҳои худидоракунӣ, интизом, 

масъулият ва ҳамкориро аз худ намуда, имконияти таҷрибаи 

муносибатҳои мусбати иҷтимоиро пайдо мекунанд. Дар натиҷа сатҳи 

мутобиқшавии иҷтимоӣ баланд гардида, эҳтимоли ҷалбшавӣ ба 

каҷрафторї коҳиш меёбад.  

Бозиҳои варзишии миллӣ ҳамчун воситаи муассири педагогӣ - 

психологӣ имконият медиҳанд, ки рушди ҷисмонӣ, равонӣ ва иҷтимоии 

наврасон ба таври ҳамзамон таъмин карда шавад: “Таъсири маҷмуии 

онҳо ба ташаккули сифатҳои иродавӣ, устувории равонӣ, қобилиятҳои 

муоширатї ва арзишҳои ахлоқӣ асос мегузорад. Аз ин рӯ, истифодаи 

мақсадноки бозиҳои миллии варзишӣ дар низоми корҳои тарбиявӣ ва 

ислоҳӣ бо наврасони душвортарбия метавонад ҳамчун яке аз воситаҳои 

самараноки пешгирии каҷрафторӣ ва мусоидат ба иҷтимоишавии 

муваффақонаи онҳо баррасӣ гардад” [151, 15]. Дар баробари ин, 

таҷрибаи бисёр давлатҳо нишон медиҳад, ки ворид намудани бозиҳои 

миллии варзишӣ ба низоми таълиму тарбия метавонад воситаи муассири 

нигоҳдорӣ ва рушди арзишҳои фарҳангӣ, таҳкими худшиносии миллӣ ва 

баланд бардоштани фаъолнокии иҷтимоии ҷавонон гардад. Тавассути 

чунин бозиҳо насли наврас бо таърих, анъанаҳо ва суннатҳои халқи худ 

шинос гардида, эҳсоси мансубият ба фарҳанги миллӣ ва масъулият 

нисбат ба ҳифзи он дар онҳо ташаккул меёбад.  

Бозиҳои варзишии миллӣ дорои иқтидори бузурги тарбиявӣ 

мебошанд. Онҳо ба омӯзгор имконият медиҳанд, ки дар раванди 

фаъолияти фаъол ва шавқовари кӯдакон вазифаҳои гуногуни таълимӣ, 

тарбиявӣ ва инкишофдиҳандаро ҳамзамон амалӣ намояд. Дар ҷараёни 

бозӣ наврасон бе маҷбуркунӣ ва дар муҳити табиӣ малакаҳои зарурии 

иҷтимоӣ, қоидаҳои ҳамзистӣ ва фарҳанги муносибатҳои 

байниҳамдигариро аз худ мекунанд. 

Таҳқиқоти олимони соҳаи варзиш нишон медиҳанд, ки: “Фаъолияти 

бозигарӣ ба рушди равандҳои маърифатӣ таъсири мусбат мерасонад. 

Дар рафти бозӣ диққат, хотира, тафаккури фаврӣ, қобилияти таҳлил ва 

қабули қарор дар вазъиятҳои тағйирёбанда фаъол мегарданд. Наврас 

барои ноил шудан ба ғолибият маҷбур мешавад вазъиятро дуруст арзёбӣ 

намуда, роҳҳои самараноки амалро интихоб кунад. Дар натиҷа 

қобилияти тафаккури мустақил ва эҷодии ӯ инкишоф меёбад” [109, с.26]. 

Аҳамияти мусбии бозиҳои миллӣ, пеш аз ҳама, дар ташаккули соҳаи 

эҳсосӣ-иродавии шахсият зоҳир мегардад. Дар шароити рақобат ва 

ҳамкорӣ иштирокчиён таҷрибаи гуногуни эҳсосиро аз сар мегузаронанд, 

ки ба рушди устувории эмотсионалӣ ва худидоракунӣ мусоидат мекунад. 

Ғолибият эҳсоси боварӣ ба қувваи худро тақвият дода, шикаст қобилияти 

таҳаммулпазирӣ ва омӯзиш аз хатоҳоро ташаккул медиҳад. Ин сифатҳо 

барои мутобиқшавии иҷтимоӣ ва рушди шахсияти солим аҳамияти калон 

доранд. 

Бозиҳои варзишии миллӣ инчунин ба рушди сифатҳои муҳими 

иродавӣ мусоидат менамоянд. Дар ҷараёни иштирок дар мусобиқаҳо 

наврасон ҷасорат, қатъият, сабр, устуворӣ, масъулиятнокӣ ва интизомро 

аз худ мекунанд. Ин сифатҳо махсусан барои наврасони душвортарбия 

муҳим мебошанд, зеро маҳз норасоии худназораткунӣ ва сустии ирода 

аксар вақт ба ташаккули рафтори каҷравона замина мегузоранд. 

Дар баробари ин, бозиҳои миллӣ воситаи муҳими ташаккули 

муносибатҳои мусбати байниҳамдигарӣ ба ҳисоб мераванд. Онҳо 

наврасонро ба ҳамкорӣ, дастгирии ҳамдигар, эҳтиром ба рақиб ва риояи 

меъёрҳои рафтори ҷамъиятӣ омӯзонида, ҳисси коллективизм ва 

масъулияти гурӯҳиро инкишоф медиҳанд. Маҳз ҳамин хусусият 

имконият медиҳад, ки бозиҳои миллӣ ҳамчун воситаи муассири 

иҷтимоишавии наврасон истифода шаванд. 

Барои наврасони душвортарбия бозиҳои варзишии миллӣ аҳамияти 

махсуси ислоҳӣ доранд. Иштирок дар фаъолияти варзишӣ имконият 

медиҳад, ки неруи зиёдатӣ ва таҷовузкорӣ ба самти мусбат равона 

гардида, талаботи онҳо ба худтасдиқкунӣ ва эътирофи иҷтимоӣ 

тавассути шаклҳои иҷтимоан мақбул қонеъ гардонида шавад. Дар 

натиҷа, сатҳи танишҳои равонӣ паст гардида, эҳтимоли зоҳиршавии 

рафторҳои зиддиҷамъиятӣ коҳиш меёбад. 

Мутахассиси рус, С.В. Хрушев мегуяд, ки: «Истифодаи мунтазами 

бозиҳои миллии варзишӣ дар раванди корҳои тарбиявӣ ба беҳтар 

гардидани нишондиҳандаҳои ҷисмонӣ, баланд шудани сатҳи 

мутобиқшавии иҷтимоӣ, рушди худбаҳодиҳии мусбат ва ташаккули 

ангезаҳои солими рафторӣ мусоидат менамояд. Ин ҳолат махсусан дар 

шароити муассисаҳои таълимӣ ва мактаб-интернатҳо, ки масъалаи 

тарбияи наврасони душвортарбия аҳамияти аввалиндараҷа дорад, муҳим 

мебошад» [146, с.118]. Бозиҳои варзишии миллӣ на танҳо ҷузъи муҳими 

фарҳанги миллӣ, балки воситаи самараноки педагогӣ - психологӣ ба 

ҳисоб мераванд. Онҳо ба рушди ҳамзамони қобилиятҳои ҷисмонӣ, 

равонӣ ва иҷтимоии наврасон мусоидат намуда, барои ташаккули 

шахсияти фаъол, масъулиятнок ва иҷтимоан мутобиқ заминаи мусоид 

фароҳам меоранд. Аз ин рӯ, истифодаи мақсадноки бозиҳои миллӣ дар 

низоми корҳои тарбиявӣ ва ислоҳӣ бо наврасони душвортарбия 

метавонад ҳамчун яке аз самтҳои муҳими баланд бардоштани 

самаранокии тарбияи ҷисмонӣ ва иҷтимоии онҳо баррасӣ гардад. 

Бозиҳои серҳаракат ба рушди на танҳо қобилиятҳои ҷисмонӣ, балки 

як қатор хусусиятҳои муҳими психологӣ низ мусоидат менамоянд. Дар 

ҷараёни иштирок дар чунин бозиҳо диққат, суръати вокуниш, қобилияти 

қабули қарорҳои фаврӣ ва мутобиқшавӣ ба шароитҳои тағйирёбанда 

инкишоф меёбанд. Ҳамзамон, наврасон малакаҳои ҳамкорӣ, эҳтиром ба 

рақиб ва риояи қоидаҳои фаъолияти гурӯҳиро аз худ менамоянд. 

Ба гурӯҳи бозиҳои серҳаракати миллӣ чунин намудҳо дохил 

мешаванд: чиликдангал, сафедчӯбак, партофтани тӯб ба давра, 

партофтанак ба чуқурӣ ва «Кӣ зудтар?». Ин бозиҳо бо дараҷаи баланди 

фаъолият фарқ намуда, барои рушди суръат, чолокӣ, устуворӣ ва 

ҳамоҳангии ҳаракатҳо шароити мусоид фароҳам меоранд. Махсусан, 

барои наврасони душвортарбия чунин фаъолият имконияти равона 

намудани неруи зиёд ва эҳсосоти пуршиддатро ба самти иҷтимоан 

мақбул таъмин менамояд. 

Гурӯҳи дигари бозиҳои миллӣ бозиҳои маҳоратию дақиқкорӣ 

мебошанд. Дар онҳо муваффақияти иштирокчӣ бештар аз дараҷаи 

диққат, ҳамоҳангии ҳаракатҳо, қобилияти тамаркуз ва назорати рафтор 

вобаста аст. Ба ин гурӯҳ нишонзанӣ, партофтани ашё ба нишон ва дигар 

намудҳои шабеҳ дохил мешаванд. Таҳқиқотҳои психологӣ нишон 

медиҳанд, ки чунин бозиҳо ба рушди худидоракунӣ, сабр ва устувории 

эҳсосӣ мусоидат намуда, қобилияти банақшагирӣ ва пешбинӣ намудани 

натиҷаи амалҳоро тақвият медиҳанд. 

Дар адабиёти илмӣ таъкид мегардад, ки: «Фаъолияти бозигарӣ 

ҳамчун воситаи табиии рушди шахсият баромад мекунад. Дар ҷараёни 

бозӣ наврас имконият пайдо мекунад, ки қобилиятҳои худро озодона 

зоҳир намояд, таҷрибаи нави иҷтимоӣ андӯзад ва муносибатҳои 

байниҳамдигариро дар амал омӯзад. Аз ин рӯ, бозиҳои миллӣ 

метавонанд ҳамчун воситаи муассири ташаккули салоҳиятҳои иҷтимоӣ 

ва коммуникативӣ баррасӣ шаванд» [120, с.323]. 

Барои наврасони душвортарбия аҳамияти махсуси бозиҳои миллӣ 

дар он аст, ки онҳо талаботи наврасро ба худтасдиқкунӣ, эътироф ва 

фаъолият қонеъ мегардонанд. Дар бисёр ҳолатҳо качрафторӣ маҳз дар 

натиҷаи набудани имкониятҳои мусбати худифодакунӣ ба вуҷуд меояд. 

Бозиҳои варзишии миллӣ ба наврас имконият медиҳанд, ки қобилиятҳои 

худро дар муҳити созанда нишон диҳад ва эҳсоси муваффақиятро 

таҷриба намояд. 

Аз нуқтаи назари педагогӣ, истифодаи бозиҳои миллӣ дар корҳои 

тарбиявӣ ба ташаккули интизом, масъулиятнокӣ ва риояи қоидаҳо 

мусоидат мекунад. Ҳар як бозӣ дорои меъёрҳои муайяни рафтор буда, 

иҷрои онҳо аз иштирокчиён худназораткунӣ ва эҳтиром ба дигаронро 

талаб менамояд. Дар натиҷа, наврас тадриҷан меомӯзад, ки манфиатҳои 

шахсиро бо манфиатҳои гурӯҳ мутобиқ намояд ва дар доираи талаботи 

иҷтимоӣ фаъолият барад. 

Таъсири мусбати бозиҳои миллии варзишӣ ба рушди эҳсосӣ-

иродавии наврасон низ назаррас мебошад. Дар ҷараёни рақобат ва 

ҳамкорӣ иштирокчиён эҳсосоти гуногунро аз сар мегузаронанд, ки ба 

ташаккули устувории равонӣ, худидоракунӣ ва қобилияти бартараф 

намудани мушкилот мусоидат мекунад. Ғалаба эҳсоси боварӣ ба қувваи 

худро тақвият медиҳад, дар ҳоле ки шикаст наврасро ба таҳлили 

хатогиҳо ва такмили фаъолияти худ водор месозад. 

Бозиҳои варзишии миллӣ дорои имкониятҳои васеи педагогӣ, 

психологӣ ва иҷтимоӣ мебошанд. Онҳо ба рушди қобилиятҳои ҷисмонӣ, 

ташаккули сифатҳои иродавӣ, такмили равандҳои маърифатӣ ва 

иҷтимоишавии шахсият мусоидат намуда, ҳамчун воситаи муассири 

корҳои тарбиявӣ ва ислоҳӣ бо наврасони душвортарбия хизмат 

мекунанд. Маҳз ҳамин хусусиятҳо истифодаи онҳоро дар раванди 

тарбияи ҷисмонӣ ва корҳои иҷтимоӣ-педагогӣ аҳамияти махсус 

мебахшанд. 

Рушди сифатҳои иродавӣ яке аз натиҷаҳои муҳими иштирок дар 

бозиҳои варзишии миллӣ ба ҳисоб меравад. Дар раванди бозӣ наврасон 

барои расидан ба ҳадафи муайян саъю кӯшиш намуда, монеаҳоро паси 

сар мекунанд, ба талаботи қоидаҳо итоат менамоянд ва фаъолияти худро 

бо фаъолияти дигарон мувофиқ месозанд. Дар чунин шароит сифатҳое, 

аз қабили қатъият, матонат, сабр, ҷасорат ва масъулиятнокӣ тадриҷан 

ташаккул меёбанд. Ин сифатҳо на танҳо барои фаъолияти варзишӣ, 

балки барои ҳаёти иҷтимоӣ ва фаъолияти минбаъдаи шахс аҳамияти 

муҳим доранд. 

Дар баробари ин, бозиҳои варзишии миллӣ ба рушди устувории 

эҳсосӣ мусоидат менамоянд. Ҳангоми иштирок дар мусобиқаҳо наврасон 

ҳолатҳои гуногуни эмотсионалӣ — ҳаяҷон, нигаронӣ, шодӣ, қаноатмандӣ 

ва баъзан ноумедиро таҷриба мекунанд. Омӯзиши идоракунии чунин 

эҳсосот ба ташаккули худназораткунӣ ва устувории равонӣ мусоидат 

намуда, қобилияти мутобиқшавии шахсро ба вазъиятҳои гуногуни 

зиндагӣ тақвият медиҳад. 

Аз нуқтаи назари педагогї: «Муваффақият дар бозӣ, дастгирии 

ҳамдастаҳо ва эътирофи қобилиятҳо аз ҷониби дигарон эҳсоси боварӣ ба 

қувваи шахсиро тақвият мебахшад. Барои наврасони душвортарбия, ки 

аксаран аз норасоии эътимод ба худ ва мушкилоти мутобиқшавии 

иҷтимоӣ ранҷ мебаранд, чунин таҷриба аҳамияти махсус дорад» [147, 

с.63]. Дар ин маврид, бисёре аз бозиҳои миллии тоҷикон хусусияти 

даставӣ дошта, аз иштирокчиён ҳамоҳангии амалҳо ва масъулияти 

муштаракро талаб мекунанд. Дар чунин шароит ҳисси коллективизм, 

эҳтиром ба манфиатҳои гурӯҳ ва омодагӣ ба дастгирии ҳамдигар 

ташаккул меёбад. Ин сифатҳо барои наврасони душвортарбия, ки аксар 

вақт дар муносибатҳои иҷтимоӣ мушкилот доранд, аҳамияти махсуси 

ислоҳӣ доранд. 

Ҳамин тариќ, истифодаи мунтазами бозиҳои варзишии миллӣ дар 

муассисаҳои таълимӣ ба беҳтар шудани интизом, баланд гардидани 

шавқу рағбат ба машғулиятҳои тарбияи ҷисмонӣ ва коҳиш ёфтани 

нишонаҳои каљрафторї мусоидат менамояд. Иштирок дар бозиҳо талаб 

мекунад, ки хонанда қоидаҳоро риоя намояд, масъулияти шахсӣ эҳсос 

кунад ва фаъолияти худро бо фаъолияти дигарон мувофиқ созад. 

Бозиҳои варзишии миллӣ метавонанд ҳамчун воситаи муассири 

пешгирии душвортарбиягӣ ва ислоҳи рафтори наврасон истифода 

шаванд. Онҳо барои қонеъ гардонидани эҳтиёҷоти наврас ба фаъолият, 

муошират, худтасдиқкунӣ ва эътирофи иҷтимоӣ шароити мусоид 

фароҳам оварда, имконияти ташаккули таҷрибаи мусбати иҷтимоиро 

таъмин менамоянд. 

Илова бар ин, бозиҳо ба ташаккули боварӣ ба худ ва ҷасорат низ 

таъсири назаррас доранд. Иштирок дар мусобиқаҳо ва ҳолатҳои 

рақобатӣ наврасонро ба фаъолият ҳавасманд намуда, дар онҳо ҳисси 

эътимод ба қобилиятҳои шахсӣ ва омодагӣ ба рақобати солимро 

инкишоф медиҳад. Дар маҷмӯъ, ин раванд ба ташаккули шахсияти 

фаъол, устувор ва иҷтимоӣ мутобиқшуда мусоидат менамояд. Аз нуқтаи 

назари психологияи шахсият, бозиҳои варзишии миллӣ барои қонеъ 

гардонидани як қатор ниёзҳои муҳими наврасон, аз ҷумла ниёз ба 

худтасдиқкунӣ, эътирофи иҷтимоӣ, муошират ва фаъолияти мустақил 

шароити мусоид фароҳам меоранд. Маҳз дар ҷараёни фаъолияти 

бозигарӣ наврас имконият пайдо мекунад, ки қобилиятҳои худро нишон 

диҳад, дар назди ҳамсолон мавқеи муайян касб намояд ва таҷрибаи 

муваффақиятро эҳсос кунад. Ин омилҳо дар ташаккули худбаҳодиҳии 

мусбат ва худшиносии шахсият нақши муҳим мебозанд. 

Барои наврасони душвортарбия аҳамияти бозиҳои миллӣ боз ҳам 

бештар мебошад. Ин гурӯҳи наврасон аксаран бо мушкилоти 

мутобиқшавии иҷтимоӣ, норасоии муносибатҳои созанда бо атрофиён ва 

сатҳи пасти ҳавасмандӣ ба фаъолияти таълимӣ рӯ ба рӯ мешаванд. Ҷалби 

онҳо ба бозиҳои варзишии миллӣ имконият медиҳад, ки неру ва 

фаъолнокии онҳо ба самти иҷтимоан мақбул равона гардида, эҳтиёҷоти 

онҳо ба ҳаракат, муошират ва худифодакунӣ ба таври мусбат қонеъ 

гардонида шавад. 

Дар раванди бозӣ наврасон меъёрҳои рафтори иҷтимоиро ба таври 

амалӣ аз худ менамоянд. Онҳо риоя намудани қоидаҳо, эҳтиром 

гузоштан ба рақибон, масъулият барои амалҳои худ ва қобилияти қабул 

намудани бурд ё бохтро меомӯзанд. Ин таҷриба ба ташаккули фарҳанги 

рафтор, худидоракунӣ ва интизоми дохилӣ мусоидат намуда, бозиҳои 

варзишии миллӣ ҳамчун воситаи муассири педагогӣ-психологӣ 

метавонанд ба рушди ҳаматарафаи наврасон таъсири мусбат расонанд. 

Онҳо на танҳо ба такмили омодагии ҷисмонӣ, балки ба ташаккули 

сифатҳои муҳими шахсиятӣ, иҷтимоӣ ва ахлоқии наврасон мусоидат 

намуда, дар пешгирӣ ва ислоҳи душвортарбиягӣ нақши муҳим мебозанд. 

Дар баробари рушди сифатҳои ҷисмонӣ, фаъолияти варзишӣ ба 

ташаккули равандҳои муҳими педагогї-психологӣ ва иљтимої низ 

таъсири амиқ мерасонад. Маҳз дар ҷараёни машқҳо ва бозиҳои варзишӣ 

наврасон қобилияти идора намудани эҳсосот, мутамарказ сохтани диққат 

ва нигоҳ доштани устувории равониро дар шароити гуногун аз худ 

намуда, ин хусусиятҳо барои мутобиқшавии муваффақонаи онҳо ба 

муҳити иҷтимоӣ ва таълимӣ аҳамияти калон доранд. 

 

  



117 

 

Хулосаи боби дуюм 

Бо истифода аз маълумоти пешниҳодшуда дар боби дуюми 

диссертатсия маълум гардид, ки хусусиятҳои асосии инкишофи психикӣ 

ва ҷисмонии синни наврасӣ чунинанд: 

1. Наврасӣ марҳалаи гузариш аз кӯдакӣ ба навҷавонӣ буда, бо 

тағйироти босуръати ҷисмонӣ, равонӣ, маърифатӣ ва иҷтимоӣ тавсиф 

мешавад. Ин давра ҳамчун марҳалаи «сензитивӣ» маънидод мегардад, 

зеро барои ташаккули сифатҳои муайяни психикӣ ва иҷтимоӣ шароити 

мусоид фароҳам меорад;    

2. Дар ин давра афзоиши босуръати қад ва вазн, такомули системаи 

асаб ва узвҳои дохилӣ, инчунин ба анҷом расидани ташаккули 

системаҳои асосии физиологӣ мушоҳида мешавад. Рушди ҷисмонӣ 

заминаи физиологии фаъолияти психикиро мустаҳкам намуда, ба 

инкишофи муносибатҳои байнишахсӣ ва мутобиқшавӣ мусоидат 

мекунад;  

3. Наврас аз шаклҳои соддаи фаъолият ба сатҳи мураккабтари 

тафаккури мантиқӣ, интиқодӣ ва назариявӣ мегузарад. Ӯ қобилияти 

таҳлили ҳодисаҳо, баровардани хулосаҳо ва баҳодиҳии мустақилонаи 

воқеиятро пайдо мекунад;  

4. Дар ин марҳала наврас кӯшиш мекунад, ки ҷойгоҳ ва нақши худро 

дар ҷомеа муайян кунад ва тасаввуроти устуворро дар бораи «ман»-и худ 

шакл диҳад. Раванди худшиносӣ бо таҷрибаҳои эҳсосӣ, ҷустуҷӯи мавқеи 

иҷтимоӣ ва ташаккули низоми арзишҳои фардӣ робитаи зич дорад;  

5. Яке аз ихтилофҳои меҳварӣ ин зиддияти байни эҳтиёҷ ба 

мустақилият ва маҳдудияти имкониятҳои воқеии татбиқи он мебошад. 

Ин ҳолат метавонад боиси муноқишаҳо бо волидон ва омӯзгорон, эҳсоси 

нофаҳмидашавӣ ва танишҳои дохилӣ гардад;  

6. Таъсири гурӯҳи ҳамсолон ба таври назаррас афзоиш меёбад ва 

меъёрҳои рафтор аксар вақт дар доираи ин гурӯҳҳо азхуд карда 

мешаванд. Наврасон кӯшиш мекунанд, ки ба гурӯҳи ҳамсолон қабул 

шаванд ва эҳтиром пайдо кунанд;    

7. Рушди ҷисмонӣ, равонӣ ва иҷтимоӣ на ҳамеша бо суръати якхела 

сурат мегирад, ки ин метавонад боиси номутавозунӣ ва мушкилоти 

мутобиқшавӣ гардад. Дар сурати набудани дастгирии саривақтии 

равонию педагогӣ, эҳтимоли пайдоиши каҷравиҳои рафторӣ, аз қабили 

ноустувории эҳсосӣ ва майл ба рафтори хавфнок зиёд мешавад.  

БОБИ 3. ТАШХИС ВА БАҲОДИҲИИ САТҲИ ОМОДАГИИ 

НАВРАСОНИ ДУШВОРТАРБИЯ БА ТАРБИЯИ 

ҶИСМОНӢ ВА ВАРЗИШ 

  

3.1. Таҳқиқи омодагии наврасони душвортарбия ба тарбияи 

ҷисмонӣ дар асоси бозиҳои варзишӣ 

 

Дар љамъияти муосир, ташаккули фарҳанги ҷисмонӣ ҳамчун қисми 

таркибии фарҳанги умумии шахсият аҳамияти махсус пайдо мекунад. 

Фарҳанги ҷисмонӣ маҷмӯи донишҳо, малакаҳо, арзишҳо ва 

муносибатҳоро дар бар гирифта, ба шахс имконият медиҳад, ки 

фаъолияти ҷисмониро ҳамчун воситаи нигоҳдорӣ ва таҳкими саломатӣ, 

рушди қобилиятҳои фардӣ ва такмили худ истифода намояд. Барои 

наврасони душвортарбия азхуд намудани чунин арзишҳо метавонад ба 

тағйири муносибати онҳо нисбат ба ҳаёт, ҷомеа ва худи онҳо мусоидат 

намояд. 

Дар раванди машғулиятҳои мунтазами ҷисмонӣ ва варзишӣ дар 

наврасон тадриҷан одатҳои муфид ва тарзи ҳаёти солим ташаккул 

меёбанд. Онҳо меомӯзанд, ки вақти худро самаранок ташкил намоянд, ба 

қоидаҳои муайян риоя кунанд, масъулиятро эҳсос намоянд ва барои 

расидан ба натиҷаҳои дилхоҳ кӯшиш ба харҷ диҳанд. Маҳз чунин 

таҷриба барои бартараф намудани бепарвоӣ, номуташаккилӣ ва дигар 

хусусиятҳои хоси рафтори душвортарбия аҳамияти муҳим дорад. 

Фаъолияти ҷисмонӣ ба ҳолати эҳсосӣ ва равонии наврасон низ 

таъсири мусбат мерасонад. Дар натиҷаи машқҳои мунтазам фаъолияти 

системаи асаб муътадил гардида, сатҳи изтироб, ҳаяҷонпазирӣ ва 

таҷовузкорӣ коҳиш меёбад. Ҳамзамон, қобилияти мутобиқшавӣ ба 

вазъиятҳои гуногуни ҳаётӣ, устувории равонӣ ва худназораткунӣ 

инкишоф меёбанд. Ин омилҳо махсусан барои наврасони дорои 

мушкилоти рафторӣ аҳамияти калон доранд. 

Дар фаъолияти варзишӣ наврас пайваста бо вазъиятҳои 

талабкунандаи қабули қарор, масъулиятшиносӣ ва бартараф намудани 

душвориҳо рӯ ба рӯ мегардад. Ин ҳолат ба рушди ирода, устуворӣ, 

ҷасорат ва мақсаднокии ӯ мусоидат намуда, барои ташаккули шахсияти 

фаъол ва иҷтимоӣ мутобиқшуда замина фароҳам меорад. Аз ин рӯ, 

варзишро метавон ҳамчун мактаби амалии тарбияи ахлоқӣ ва иродавӣ 

арзёбӣ намуд. 

Махсусан, бозиҳои варзишии миллӣ имконият медиҳанд, ки дар 

баробари рушди сифатҳои ҷисмонӣ арзишҳои миллӣ, эҳтиром ба 

анъанаҳои мардумӣ ва ҳисси мансубият ба ҷомеа низ ташаккул ёбанд. 

Иштирок дар чунин бозиҳо барои наврасон муҳити мусоиди иҷтимоӣ 

фароҳам оварда, онҳоро ба фаъолияти даставӣ, ҳамкорӣ ва эҳтироми 

меъёрҳои иҷтимоӣ ҷалб менамояд. 

Бо дарназардошти хусусиятҳои синнусолии наврасон, махсусан 

наврасони душвортарбия, истифодаи бозиҳои варзишии миллӣ дар 

раванди тарбияи ҷисмонӣ метавонад ҳамчун воситаи муассири пешгирии 

каҷрафторӣ ва ташаккули сифатҳои мусбати шахсият баромад намояд. 

Онҳо на танҳо эҳтиёҷоти табиии наврасонро ба ҳаракат ва фаъолияти 

фаъол қонеъ мегардонанд, балки барои ташаккули низоми арзишҳо, 

ҷаҳонбинӣ ва муносибати масъулона ба ҳаёт низ шароити мусоид 

фароҳам меоранд. 

Таҳлили натиҷаҳои бадастомада нишон медиҳад, ки қисми зиёди 

наврасони муассисаи таҳсилоти миёнаи умумї (45%) сатҳи саломатии 

худро ҳамчун «миёна» арзёбӣ намудаанд. Ҳамзамон, 32% иштирокчиён 

ба саломатии худ баҳои паст дода, танҳо 23% онро дар сатҳи баланд 

баҳогузорӣ кардаанд. Ин нишондиҳандаҳо аз он шаҳодат медиҳанд, ки 

аксари наврасон вазъи саломатии худро қаноатбахш арзёбӣ намуда, дар 

айни замон қисми муайяни онҳо мушкилоти ҷисмонӣ ё равониро эҳсос 

менамоянд. 

Дар байни наврасони муассисаҳои таълимии махсус низ 

нишондиҳандаҳои мазкур фарқияти муайян доранд. Аз ҷумла, 38% 

саломатии худро паст, 32% миёна ва 30% баланд баҳогузорӣ намудаанд. 

Муқоисаи натиҷаҳо нишон медиҳад, ки дар гурӯҳи наврасони 

муассисаҳои таълимии махсус ҳиссаи шахсоне, ки ба саломатии худ 

баҳои паст медиҳанд, нисбат ба хонандагони муассисаҳои таҳсилоти 

миёнаи умумӣ бештар мебошад. Ин ҳолат метавонад бо хусусиятҳои 

муҳити иҷтимоӣ, шароити зиндагӣ, ҳолати равонӣ ва мавҷудияти 

мушкилоти мутобиқшавии иҷтимоӣ вобастагӣ дошта бошад. 

Дар баробари ин, нисбатан зиёд будани ҳиссаи наврасоне, ки 

саломатии худро дар сатҳи баланд арзёбӣ намудаанд (30%), нишон 

медиҳад, ки қисми муайяни тарбиягирандагони муассисаҳои таълимии 

махсус имкониятҳои ҷисмонӣ ва равонии худро мусбат қабул менамоянд. 

Ин метавонад натиҷаи мутобиқшавӣ ба муҳити муассиса, иштирок дар 

чорабиниҳои тарбиявӣ ва машғулиятҳои ҷисмонӣ бошад. 

Умуман, таҳлили натиҷаҳои пурсиш нишон медиҳад, ки 

худбаҳодиҳии саломатӣ дар байни наврасон дар сатҳи миёна қарор 

дошта, қисми назарраси онҳо ба саломатии худ баҳои паст медиҳанд. Ин 

ҳолат зарурати тақвияти корҳои тарбиявӣ, беҳдоштӣ ва ташкили 

машғулиятҳои мунтазами тарбияи ҷисмонӣ ва варзиширо асоснок 

менамояд. Зеро маҳз тавассути баланд бардоштани сатҳи фаъолнокии 

ҷисмонӣ, ташаккули муносибати бошуурона ба саломатӣ ва рушди 

фарҳанги тарзи ҳаёти солим метавон нишондиҳандаҳои худбаҳодиҳии 

саломатии наврасонро беҳтар намуд. 

Натиҷаҳои мазкур инчунин нишон медиҳанд, ки дар кори 

минбаъдаи педагогӣ бо наврасони душвортарбия диққати махсус бояд ба 

ташаккули арзиши саломатӣ ҳамчун ҷузъи муҳими низоми арзишҳои 

шахсият равона карда шавад. Дар ин раванд истифодаи бозиҳои 

варзишии миллӣ метавонад ҳамчун воситаи муассири баланд 

бардоштани шавқу ҳавас ба фаъолияти ҷисмонӣ, таҳкими саломатӣ ва 

беҳтар намудани худбаҳодиҳии наврасон хизмат намояд (Љадвали 3.1.3): 

 

Ҷадвали 3.1.3. Вазъияти худбаҳодии саломатии наврасон 

 

№ Саволномаи анкета 

(шифоҳӣ) 

11-14 -сола (МТМУ) 11-14 -сола (МТМ)  

паст миёна баланд паст миёна баланд 
1 Ту саломатии худро чӣ 

гуна баҳогузорӣ мекунӣ? 

32% 45% 23% 38% 32% 30% 

 

 

Диаграммаи 1. Худбањогузории саломатии наврасон 

 

 

 

Натиҷаҳои таҳқиқот нишон медиҳанд, ки дар байни хонандагони 

муассисаҳои таҳсилоти миёнаи умумӣ нишондиҳандаи баландтарин ба 

сатҳи миёнаи худбаҳодиҳии саломатӣ рост меояд. Аз ҷумла, 45%-и 

пурсидашудагон саломатии худро дар сатҳи миёна арзёбӣ намуда, 32% 

онро паст ва танҳо 23% баланд баҳогузорӣ кардаанд. Ин ҳолат гувоҳӣ 

медиҳад, ки қисми зиёди хонандагон вазъи саломатии худро қаноатбахш 

меҳисобанд, аммо худро комилан солим арзёбӣ намекунанд. 

Дар байни наврасони муассисаҳои таълимии махсус натиҷаҳо то 

андозае фарқ мекунанд. Дар ин гурӯҳ 38%-и иштирокчиён саломатии 

худро дар сатҳи паст, 32% дар сатҳи миёна ва 30% дар сатҳи баланд 

арзёбӣ намудаанд. Афзалияти нишондиҳандаи баҳодиҳии пасти 

саломатӣ метавонад бо хусусиятҳои муҳити иҷтимоӣ, мушкилоти 

мутобиқшавии иҷтимоӣ, ҳолати равонӣ ва дигар омилҳои иҷтимоию 

педагогии хоси тарбиягирандагони ин муассисаҳо алоқаманд бошад. 

Муқоисаи натиҷаҳои бадастомада нишон медиҳад, ки ҳиссаи 

наврасони дорои худбаҳодиҳии пасти саломатӣ дар муассисаҳои 

таълимии махсус (38%) нисбат ба хонандагони муассисаҳои таҳсилоти 

миёнаи умумӣ (32%) зиёдтар мебошад. Ин ҳолат метавонад аз 

мавҷудияти мушкилоти муайяни иҷтимоӣ, психологӣ ва тарбиявӣ дар 

байни тарбиягирандагони муассисаҳои таълимии махсус шаҳодат диҳад. 

Дар баробари ин, нишондиҳандаи баҳодиҳии баланди саломатӣ дар 

муассисаҳои таълимии махсус (30%) нисбат ба муассисаҳои таҳсилоти 

миёнаи умумӣ (23%) бештар аст. Чунин фарқият эҳтимолан бо 

хусусиятҳои субъективии худбаҳодиҳӣ, инчунин бо мавҷудияти низоми 

муназзами назорати тиббӣ ва шароити махсуси нигоҳубин дар 

муассисаҳои таълимии махсус вобаста мебошад. 

Ќисми зиёди наврасон саломатии худро дар сатҳи миёна ё паст 

арзёбӣ менамоянд. Ин вазъият зарурати тақвияти корҳои тарбиявӣ, 

солимгардонӣ ва баланд бардоштани маърифати тиббию беҳдоштии 

хонандагонро тақозо менамояд. Дар ин замина, истифодаи мунтазами 

воситаҳои тарбияи ҷисмонӣ, машғулиятҳои варзишӣ ва махсусан 

бозиҳои варзишии миллӣ метавонад ба беҳтар гардидани 

нишондиҳандаҳои саломатӣ, баланд шудани фаъолнокии ҷисмонӣ, 

рушди устувории психологӣ ва ташаккули муносибати масъулона нисбат 

ба ҳифз ва таҳкими саломатӣ мусоидат намояд. Бартарӣ доштани 

нишондиҳандаҳои сатҳи миёна ва пасти баҳодиҳӣ аз зарурати татбиқи 

чорабиниҳои мақсадноки педагогӣ, психологӣ ва солимгардонӣ дар 

муассисаҳои таълимӣ, махсусан дар мактаб-интернатҳо, шаҳодат 

медиҳад. Ин чорабиниҳо бояд ба ташаккули фарҳанги саломатӣ, баланд 

бардоштани фаъолнокии ҷисмонӣ ва рушди муносибати бошууронаи 

наврасон нисбат ба тарзи ҳаёти солим равона карда шаванд. 

Саволи “Ту нисбати саломатии худ ғамхорӣ ва баҳри беҳтар 

гардонидани он кӯшиш мекунӣ?” чунин натиҷагирӣ карда шуд (ҷадвали 

3.1.4.):   

Ҷадвали 3.1.4 

№ Саволномаи анкета 
(шифоҳӣ) 

11-14 -сола (МТМУ) 11- 14 -сола (МТМ) 
паст миёна баланд паст миёна баланд 

1 Ту нисбати саломатии худ 
ғамхорӣ ва баҳри беҳтар 
гардонидани он кӯшиш 
мекунӣ? 

30% 34% 36% 35% 46% 17% 

 

Таҳлили натиҷаҳои пурсиш нишон медиҳад, ки дар байни 

хонандагони муассисаҳои таҳсилоти миёнаи умумӣ (МТМУ) 36%-и 

пурсидашудагон сатҳи баланди ғамхорӣ нисбат ба саломатии худро 

нишон додаанд. Ҳамзамон, 34% муносибати худро дар сатҳи миёна ва 

30% дар сатҳи паст арзёбӣ намудаанд. Ин нишондиҳандаҳо шаҳодат 

медиҳанд, ки қисми назарраси хонандагони МТМУ ба масъалаҳои 

нигоҳдорӣ ва таҳкими саломатии худ муносибати мусбат дошта, барои 

риояи талаботи тарзи ҳаёти солим кӯшиш менамоянд. Бо вуҷуди ин, 

мавҷудияти ҳиссаи нисбатан зиёди хонандагони дорои сатҳи пасти 

ғамхорӣ нисбат ба саломатӣ аз зарурати тақвияти корҳои тарбиявию 

фаҳмондадиҳӣ дар ин самт шаҳодат медиҳад. 

Дар байни наврасони муассисаҳои таълимии махсус натиҷаҳо 

хусусияти дигар доранд. Аз ҷумла, 46%-и иштирокчиён сатҳи миёнаи 

ғамхорӣ нисбат ба саломатии худро нишон додаанд, 35% дар сатҳи паст 

ва танҳо 17% дар сатҳи баланд қарор доранд. Чунин вазъият нишон 

медиҳад, ки аксарияти тарбиягирандагони муассисаҳои таълимии махсус 

аҳаммияти саломатиро дарк менамоянд, аммо ин муносибат на ҳамеша 

дар шакли амалҳои мушаххас оид ба нигоҳдорӣ ва таҳкими саломатӣ 

зоҳир мегардад. Ба ибораи дигар, дар байни онҳо сатҳи огоҳӣ нисбат ба 

масъалаҳои саломатӣ нисбатан баланд буда, аммо сатҳи фаъолнокии 

амалӣ дар самти ҳифзи он маҳдудтар мебошад. 

Муқоисаи натиҷаҳои ду гурӯҳ нишон медиҳад, ки ҳиссаи наврасони 

дорои сатҳи баланди ғамхорӣ нисбат ба саломатӣ дар муассисаҳои 

таҳсилоти миёнаи умумӣ (36%) нисбат ба муассисаҳои таълимии махсус 

(17%) қариб ду баробар зиёд мебошад. Дар баробари ин, нишондиҳандаи 

сатҳи пасти ғамхорӣ дар байни тарбиягирандагони муассисаҳои 

таълимии махсус (35%) нисбат ба хонандагони МТМУ (30%) баландтар 

аст. Ин фарқият метавонад бо хусусиятҳои муҳити иҷтимоӣ, шароити 

тарбия, сатҳи дастгирии оилавӣ, дараҷаи ташаккули малакаҳои 

худназоратӣ ва масъулиятшиносӣ нисбат ба саломатӣ алоқаманд бошад. 

Дар байни наврасони муассисаҳои таълимии махсус зарурати 

тақвияти чорабиниҳои беҳдоштӣ, корҳои фаҳмондадиҳӣ ва ташкили 

фаъолиятҳои мақсадноки солимгардонӣ бештар эҳсос мегардад. Дар ин 

самт истифодаи мунтазами воситаҳои тарбияи ҷисмонӣ, машғулиятҳои 

варзишӣ ва махсусан бозиҳои варзишии миллӣ метавонад ҳамчун 

воситаи муассири баланд бардоштани масъулияти шахсӣ нисбат ба 

саломатӣ хизмат намояд. Аз руи маълумотњо бармеояд, ки сатҳи ғамхорӣ 

нисбат ба саломатӣ дар байни хонандагони муассисаҳои таҳсилоти 

миёнаи умумӣ нисбат ба тарбиягирандагони муассисаҳои таълимии 

махсус баландтар мебошад. Ин ҳолат зарурати таҳия ва татбиқи 

барномаҳои махсуси педагогӣ ва солимгардониро барои баланд 

бардоштани фарҳанги саломатӣ, ташаккули одатҳои солими зиндагӣ ва 

рушди муносибати масъулона нисбат ба ҳифз ва таҳкими саломатӣ дар 

байни наврасон асоснок менамояд. 

Ба саволи “Ба фикри ту, мунтазам машғул шудан ба машқҳои 

ҷисмонӣ ба инсон барои баланд бардоштани сатҳи саломатӣ ёрӣ 

расонида метавонад?” натиҷаи зерин ба даст оварда шуд (ҷадвали 3.1.5.): 

Ҷадвали 3.1.5. 

№ Саволномаи анкета 
(шифоҳӣ) 

11-14- сола (МТМУ) 11- 14- сола (МТМ) 
паст миёна баланд паст миёна баланд 

1 Мунтазам машғул шудан ба 
машқҳои ҷисмонӣ ба инсон 
барои баланд бардоштани 
сатҳи саломатӣ ёрӣ расонида 
метавонад 

21% 42% 37% 33% 38% 29% 

Ќисми зиёди наврасон аҳаммияти машқҳои ҷисмониро ҳамчун 

воситаи муҳими нигоҳдорӣ ва таҳкими саломатӣ эътироф менамоянд. Аз 

ҷумла, дар байни хонандагони муассисаҳои таҳсилоти миёнаи умумӣ 

(МТМУ) 37%-и пурсидашудагон нақши машқҳои ҷисмониро дар сатҳи 

баланд арзёбӣ намуда, 42% онро дар сатҳи миёна ва 21% дар сатҳи паст 

баҳогузорӣ кардаанд. Ин нишондиҳандаҳо шаҳодат медиҳанд, ки аксари 

хонандагони муассисаҳои таҳсилоти миёнаи умумӣ оид ба аҳаммияти 

фаъолияти ҷисмонӣ барои нигоҳдорӣ ва таҳкими саломатӣ тасаввуроти 

мусбат дошта, нақши онро дар тарзи ҳаёти солим дарк менамоянд. 

Дар гурӯҳи наврасони муассисаҳои таълимии махсус натиҷаҳо то 

андозае фарқ мекунанд. Аз ҷумла, 29%-и иштирокчиён аҳаммияти 

машқҳои ҷисмониро дар сатҳи баланд, 38% дар сатҳи миёна ва 33% дар 

сатҳи паст арзёбӣ намудаанд. Гарчанде қисми зиёди тарбиягирандагони 

муассисаҳои таълимии махсус таъсири мусбати машқҳои ҷисмониро ба 

саломатӣ эътироф менамоянд, сатҳи огоҳӣ ва муносибати мусбати онҳо 

нисбат ба хонандагони муассисаҳои таҳсилоти миёнаи умумӣ пасттар 

мебошад. 

Њиссаи наврасони дорои сатҳи баланди огоҳӣ дар муассисаҳои 

таҳсилоти миёнаи умумӣ (37%) нисбат ба муассисаҳои таълимии махсус 

(29%) бештар аст. Ҳамзамон, нишондиҳандаи сатҳи пасти огоҳӣ дар 

байни тарбиягирандагони муассисаҳои таълимии махсус (33%) нисбат ба 

хонандагони муассисаҳои таҳсилоти миёнаи умумӣ (21%) 12 фоиз зиёд 

мебошад. Чунин фарқият метавонад бо хусусиятҳои муҳити иҷтимоӣ, 

сатҳи маърифати беҳдоштӣ, таҷрибаи иштироки мунтазам дар 

машғулиятҳои варзишӣ, инчунин самаранокии корҳои тарбиявию 

фаҳмондадиҳӣ дар муассисаҳои таълимӣ вобаста бошад. 

Дар маҷмӯъ аксарияти наврасон аҳаммияти машқҳои ҷисмониро дар 

таҳкими саломатӣ эътироф менамоянд. Вале мавҷудияти ҳиссаи 

назарраси иштирокчиён бо сатҳи пасти огоҳӣ, махсусан дар мактаб-

интернатҳо, зарурати тақвият бахшидани корҳои маърифатӣ ва 

тарбиявиро дар ин самт тақозо менамояд. Дар чунин шароит истифодаи 

мақсадноки воситаҳои тарбияи ҷисмонӣ, чорабиниҳои варзишӣ ва 

бозиҳои варзишии миллӣ метавонад ба баланд бардоштани сатҳи 

донишҳои беҳдоштӣ, ташаккули муносибати мусбат нисбат ба 

фаъолияти ҷисмонӣ ва рушди эҳтиёҷ ба тарзи ҳаёти солим мусоидат 

намояд. Сатҳи дарки аҳаммияти машқҳои ҷисмонӣ дар байни наврасон 

нисбатан қаноатбахш буда, аммо ҳанӯз имкониятҳои назаррас барои 

такмил додани корҳои омӯзишӣ ва тарбиявӣ вуҷуд доранд. Махсусан, 

дар муассисаҳои типи муассисаҳои таълимии махсус зарур аст, ки 

чорабиниҳои махсуси педагогӣ ва иҷтимоӣ амалӣ гарданд, то сатҳи 

огоҳии наврасон оид ба нақши фаъолияти ҷисмонӣ дар ҳифз ва таҳкими 

саломатӣ боз ҳам баланд бардошта шавад. 

Қисми зиёди наврасон дарк менамоянд, ки машғулиятҳои ҷисмонӣ 

метавонанд ба баланд шудани обрӯ, васеъ гардидани доираи муошират, 

беҳтар шудани ҳолати ҷисмонӣ ва ташкили истироҳати самаранок 

мусоидат намоянд (ҷадвали 3.1.6). 

  Ҷадвали 3.1.6 (а). 

№ Саволномаи анкета 

(шифоҳӣ) 
11-14 -сола (МТМУ) 

1 Мунтазам машғул шудан ба 
машқҳои ҷисмонӣ ба 
инсон... 

13% 18% 29% 12% 16% 12% 

Ҷадвали 6 (б). 

№ Саволномаи анкета 
(шифоҳӣ) 

11-14 -сола (МТМ) 

1 Мунтазам машғул шудан 
ба машқҳои ҷисмонӣ ба 
инсон... 

9% 21% 24% 18% 12% 16% 

 

Таҳлили натиҷаҳои пурсиш нишон дод, ки дар байни хонандагони 

муассисаҳои таҳсилоти миёнаи умумӣ (МТМУ) машқҳои ҷисмонӣ пеш аз 

ҳама бо беҳтар гардидани қаду баст ва намуди зоҳирӣ алоқаманд 

дониста мешаванд. Аз ҷумла, 29%-и пурсидашудагон маҳз ҳамин омилро 

ҳамчун натиҷаи асосии машғулиятҳои ҷисмонӣ арзёбӣ намудаанд. Дар 

ҷойи дуюм васеъ гардидани доираи муошират қарор дошта, онро 18%-и 

иштирокчиён интихоб кардаанд. Ҳамчунин, 16% чунин меҳисобанд, ки 

машқҳои ҷисмонӣ ба баланд гардидани сатҳи фарҳанг ва тарбия 

мусоидат менамоянд, 13% онҳоро воситаи соҳиб шудан ба эҳтиром ва 

эътирофи атрофиён арзёбӣ намудаанд. Барои 12%-и пурсидашудагон 

аҳаммияти асосии машқҳои ҷисмонӣ дар ташкили истироҳати шавқовар 

ва пурмазмун зоҳир гардидааст. Ба ҳамин миқдор иштирокчиён (12%) 

дар муайян намудани аҳаммияти асосии машқҳои ҷисмонӣ душворӣ 

кашидаанд. 

Дар байни наврасони муассисаҳои таълимии махсус низ 

нишондиҳандаи баландтарин ба беҳтар гардидани қаду баст ва намуди 

ҷисмонӣ рост меояд, ки онро 24%-и пурсидашудагон интихоб намудаанд. 

Дар ҷойи дуюм васеъ намудани доираи муошират қарор гирифта, 21%-и 

иштирокчиён онро ҳамчун омили муҳими машғулиятҳои ҷисмонӣ арзёбӣ 

кардаанд. Барои 18% наврасон машқҳои ҷисмонӣ пеш аз ҳама воситаи 

хуб ва шавқовари гузаронидани вақти холӣ ба ҳисоб мераванд. Танҳо 

12% нақши онҳоро дар баланд бардоштани сатҳи фарҳанг ва тарбия, 9% 

бошад, дар соҳиб шудан ба эҳтиром ва мавқеи иҷтимоӣ қайд намудаанд. 

Ҳамзамон, 16%-и наврасон барои ҷавоб додан ба ин савол душворӣ 

кашидаанд, ки ин метавонад аз нокифоя будани дониш ва тасаввуроти 

онҳо оид ба аҳаммияти гуногунҷанбаи фаъолияти ҷисмонӣ шаҳодат 

диҳад. 

Дар ҳар ду гурӯҳ наврасон бештар ба ҷанбаҳои зоҳирӣ ва иҷтимоии 

машқҳои ҷисмонӣ аҳаммият медиҳанд. Беҳтар намудани қаду баст, нигоҳ 

доштани намуди зоҳирии ҷолиб, васеъ намудани доираи муошират ва 

ташкили истироҳати муфид ҳамчун ангезаҳои асосии иштирок дар 

фаъолияти ҷисмонӣ баромад менамоянд. Ин ҳолат ба хусусиятҳои 

синнусолии наврасон мувофиқат намуда, нишон медиҳад, ки дар ин 

давра эҳтиёҷ ба худтасдиқкунӣ, муошират ва эътирофи иҷтимоӣ мавқеи 

муҳимро ишғол мекунад. Ќисмати нисбатан пасти ҷавобҳое, ки ба нақши 

машқҳои ҷисмонӣ дар ташаккули фарҳанг, арзишҳои ахлоқӣ, 

худтарбиякунӣ ва рушди шахсият алоқаманд мебошанд, нишон медиҳад, 

ки аксари наврасон ҳанӯз иқтидори пурраи тарбиявии тарбияи ҷисмонӣ 

ва варзишро дарк накардаанд. Аз ин рӯ, дар фаъолияти таълимӣ ва 

тарбиявӣ зарур аст, ки таваҷҷуҳи бештар ба шарҳ додани аҳаммияти 

иҷтимоӣ, ахлоқӣ ва маънавии машғулиятҳои ҷисмонӣ равона карда 

шавад. 

Барои аксарияти наврасон машқҳои ҷисмонӣ пеш аз ҳама ҳамчун 

воситаи беҳтар намудани намуди зоҳирӣ ва густариши муносибатҳои 

иҷтимоӣ арзёбӣ мешаванд. Ин ҳолат зарурати тақвияти корҳои тарбиявӣ 

ва фаҳмондадиҳиро дар самти ташаккули муносибати амиқтар ва 

бошуурона нисбат ба тарбияи ҷисмонӣ ва варзиш ҳамчун воситаи рушди 

ҳаматарафаи шахсият асоснок менамояд. Махсусан, истифодаи бозиҳои 

варзишии миллӣ метавонад дар ин самт нақши муҳим бозида, ба 

ташаккули арзишҳои ахлоқӣ, масъулиятшиносӣ, ҳамкорӣ ва 

худтакмилдиҳии наврасон мусоидат намояд. 

Қисми зиёди наврасон норозигӣ баён менамоянд, ки машғул шудан 

ба машқҳои ҷисмонӣ на ҳамеша ба беҳтар шудани натиҷаҳои таълимӣ 

мусоидат мекунад ва таъсири он ба ташаккули сифатҳои ахлоқӣ (ба 

мисли ҳалолкорӣ, олиҳимматӣ ва накукорӣ) аз ҷониби онҳо пурра дарк 

карда нашудааст (ниг. Ҷадвали 3.1.7): 

Ҷадвали 3.1.7 (а). 

№ Саволномаи анкета (шифоҳӣ) 11-14 -сола (МТМУ) 

Хонишро беҳтар 
кардан мумкин аст 

Барои ҳалолкор, 
олиҳиммат ва 
накукор шудани 
шахс имкон 
фароҳам меорад 

1 Норозигӣ доранд, ки ба воситаи 
машғул шудан ба тарбияи ҷисмонӣ 
ва варзиш... 

44% 66% 

 

Ҷадвали 7 (б). 

№ Саволномаи анкета (шифоҳӣ) 11-14 -сола (МТМ) 

Хонишро беҳтар 
кардан мумкин аст 

Барои ҳалолкор, 
олиҳиммат ва 
накукор шудани 
шахс имкон 
фароҳам меорад 

1 Норозигӣ доранд, ки ба воситаи 
машғул шудан ба тарбияи ҷисмонӣ 
ва варзиш... 

53% 47% 

 

Дар байни хонандагони муассисаҳои таҳсилоти миёнаи умумӣ 44%-и 

пурсидашудагон чунин меҳисобанд, ки машғул шудан ба тарбияи 

ҷисмонӣ ва варзиш ба беҳтар гардидани нишондиҳандаҳои таълимӣ 

таъсири назаррас надорад. Илова бар ин, 66%-и иштирокчиён таъсири 

варзишро ба ташаккули чунин сифатҳои ахлоқӣ, ба мисли ҳалолкорӣ, 

олиҳимматӣ, масъулиятшиносӣ ва накукорӣ пурра эътироф накардаанд. 

Дар байни наврасони муассисаҳои таълимии махсус ин 

нишондиҳандаҳо мутаносибан 53% ва 47%-ро ташкил медиҳанд. 

Натиҷаҳои мазкур аз он шаҳодат медиҳанд, ки беш аз нисфи 

тарбиягирандагони муассисаҳои таълимии махсус робитаи мустақими 

фаъолияти ҷисмонӣ ва пешрафти таълимиро ба таври кофӣ дарк 

намекунанд. Бо вуҷуди ин, дар муқоиса бо хонандагони муассисаҳои 

таҳсилоти миёнаи умумӣ, қисми бештари онҳо нақши тарбиявии 

варзишро дар ташаккули сифатҳои ахлоқӣ ва иҷтимоӣ эътироф 

менамоянд. 

Аксари иштирокчиён варзишро асосан ҳамчун воситаи рушди 

ҷисмонӣ, беҳтар намудани саломатӣ ва нигоҳ доштани шакли зоҳирӣ 

қабул намуда, имкониятҳои онро дар ташаккули сифатҳои маънавӣ, 

ахлоқӣ, иродавӣ ва рушди қобилиятҳои маърифатӣ ба таври кофӣ дарк 

накардаанд. Маълум аст, ки дар байни наврасон ҳанӯз ҳам фаҳмиши 

маҳдуд нисбат ба моҳияти тарбиявии фаъолияти ҷисмонӣ вуҷуд дорад. 

Дар амал бошад, тарбияи ҷисмонӣ ва варзиш ба рушди интизомнокӣ, 

масъулиятшиносӣ, худназораткунӣ, қобилияти ҳамкорӣ, эҳтиром ба 

меъёрҳои иҷтимоӣ ва ташаккули фарҳанги муносибатҳои 

байниҳамдигарӣ мусоидат менамоянд. Илова бар ин, машғулиятҳои 

мунтазами ҷисмонӣ ба баланд гардидани қобилияти кории мағзи сар, 

беҳтар шудани диққат, хотира ва самаранокии фаъолияти таълимӣ 

таъсири мусбат мерасонанд. 

Аз ин рӯ, гурӯҳи назарраси наврасон ҳанӯз ҳам таъсири тарбиявӣ, 

маънавӣ ва маърифатии машғулиятҳои ҷисмонӣ ва варзишро пурра дарк 

намекунанд. Ин ҳолат зарурати такмили корҳои педагогӣ, маърифатӣ ва 

тарғиботиро дар самти ошкор намудани имкониятҳои рушди шахсият 

тавассути фаъолияти ҷисмонӣ ва варзиш асоснок менамояд. 

Ба саволи «Кадом омилҳо ба саломатии ту таъсири манфӣ 

мерасонанд?» иштирокчиёни таҳқиқот омилҳои гуногунро номбар 

намуданд. Дар байни онҳо бештар кам машғул шудан ба машқҳои 

ҷисмонӣ, стресс ва изтиробҳои равонӣ, нокифоя будани донишҳо оид ба 

масъалаҳои саломатӣ, инчунин сарбории зиёди таълимӣ дар муассисаҳои 

таълимӣ зикр гардиданд. Ҳамзамон, натиҷаҳои таҳқиқот нишон доданд, 

ки яке аз омилҳои муҳимтарини таъсиррасон ба вазъи саломатии 

наврасон муносибатҳои носолими оилавӣ ва эҳсоси танҳоӣ мебошад. 

Маҳз ҳамин омилҳо дар бисёр ҳолатҳо боиси коҳиш ёфтани ҳолати рӯҳӣ, 

паст гардидани фаъолнокии иҷтимоӣ ва пайдоиши мушкилоти 

мутобиқшавӣ мегарданд, ки аҳаммияти махсуси муҳити оилавӣ ва 

муносибатҳои байнишахсиро дар ҳифз ва таҳкими саломатии наврасон 

бори дигар тасдиқ менамояд (ҷадвали 3.1.8): 

Ҷадвали 3.1.8 (а). 

1 Кадом омилҳо ба саломатии ту 

таъсири манфӣ мерасонанд? 

26% 12% 18% 29% 15% 

 

 

Ҷадвали 8 (б). 

1 Кадом омилҳо ба саломатии 
ту таъсири манфӣ 
мерасонанд? 

23% 16% 22% 11% 28% 

 

Миёни хонандагони муассисаҳои таҳсилоти миёнаи умумӣ 

муҳимтарин омили таъсири манфӣ ба саломатӣ сарбории зиёди таълимӣ 

дар мактаб ба ҳисоб меравад, ки онро 29%-и пурсидашудагон зикр 

намудаанд. Дар ҷойи дуюм кам машғул шудан ба машқҳои ҷисмонӣ 

қарор дошта, онро 26%-и иштирокчиён ҳамчун омили таъсиррасон 

арзёбӣ кардаанд. Ҳамчунин, 18%-и наврасон нокифоя будани донишҳо 

оид ба масъалаҳои саломатӣ, 15% муносибатҳои носолим дар оила ва 

эҳсоси танҳоӣ ва 12% стрессу изтиробро ҳамчун омилҳои асосии 

бадшавии вазъи саломатии худ нишон додаанд. 

Дар байни наврасони муассисаҳои таълимии махсус вазъият то 

андозае фарқ мекунад, аз ҷумла, муносибатҳои носолими оилавӣ ва 

эҳсоси танҳоӣ аз ҷониби 28%-и иштирокчиён ҳамчун омили асосии 

таъсиррасон ба саломатӣ арзёбӣ гардидааст. Дар ҷойи дуюм кам машғул 

шудан ба машқҳои ҷисмонӣ қарор дошта, онро 23%-и пурсидашудагон 

қайд намудаанд. Ҳамзамон, 22% нокифоя будани донишҳо оид ба 

масъалаҳои саломатӣ, 16% стресс ва изтироб ва 11% сарбории таълимиро 

ҳамчун омилҳои манфии таъсиррасон ба саломатии худ нишон додаанд. 

Дар њолати барои хонандагони муассисаҳои таҳсилоти миёнаи 

умумӣ сарбории таълимӣ ва норасоии фаъолияти ҷисмонӣ ҳамчун 

омилҳои асосии хавф баромад намоянд, барои тарбиягирандагони 

муассисаҳои таълимии махсус мушкилоти муҳити иҷтимоӣ, 

муносибатҳои носолими оилавӣ ва эҳсоси танҳоӣ аҳаммияти бештар 

доранд. Ин ҳолат хусусиятҳои фарқкунандаи муҳити зиндагӣ ва 

иҷтимоишавии ду гурӯҳи таҳқиқшавандаро инъикос менамояд. 

Қобили зикр аст, ки дар ҳар ду гурӯҳ нишондиҳандаи нисбатан 

баланди кам будани донишҳо оид ба масъалаҳои саломатӣ ба қайд 

гирифта шудааст (18% дар МТМУ ва 22% дар мактаб-интернат). Ин 

нишон медиҳад, ки қисми муайяни наврасон ба маълумоти илмӣ ва 

амалии марбут ба ҳифз ва таҳкими саломатӣ эҳтиёҷ доранд. Норасоии 

чунин донишҳо метавонад боиси ташаккули одатҳои носолим, паст 

гардидани фаъолнокии ҷисмонӣ ва муносибати бемасъулиятона нисбат 

ба саломатии шахсӣ гардад. 

Омилҳои психологӣ, аз қабили стресс, изтироб ва эҳсоси танҳоӣ низ 

дар сохтори омилҳои хавф ҷойгоҳи муҳимро ишғол менамоянд. 

Махсусан дар байни наврасони мактаб-интернат, ки қисми зиёди онҳо 

маҳз муносибатҳои носолими оилавӣ ва камбуди дастгирии 

эмотсионалиро ҳамчун сабаби асосии мушкилоти саломатӣ арзёбӣ 

намудаанд. Ин ҳолат аҳаммияти ташкили муҳити мусоиди психологӣ ва 

рушди низоми дастгирии иҷтимоиро дар муассисаҳои таълимӣ боз ҳам 

бештар менамояд. 

Дар ин љо зарурати татбиқи чорабиниҳои маҷмуии педагогӣ, 

психологӣ ва солимгардониро дар кори тарбиявӣ бо наврасон тасдиқ 

намуда, истифодаи барномаҳои мақсадноки маърифатӣ-варзишӣ, 

ташкили машғулиятҳои мунтазами тарбияи ҷисмонӣ, баланд 

бардоштани сатҳи маърифати беҳдоштӣ ва расонидани дастгирии 

иҷтимоӣ-психологӣ метавонанд ҳамчун воситаҳои муассири беҳтар 

намудани саломатӣ, рушди шахсият ва пешгирии зуҳуроти номатлуби 

рафторӣ хизмат намоянд (ҷадвали 3.1.9): 

Ҷадвали 3.1.9 (а). 

1 Кадом мавзуъҳо 
вобаста ба саломатӣ 
барои ту шавқоваранд? 

18% 15% 41% 12% 14% 

Ҷадвали 9 (б). 

1 Кадом мавзуъҳо 

вобаста ба саломатӣ 
барои ту шавқоваранд? 

15% 12% 39% 11% 23% 

 

Дар байни хонандагони муассисаҳои таҳсилоти миёнаи умумӣ 

таваҷҷуҳи бештар ба масъалаҳои тарбияи ҷисмонӣ ва варзиш мушоҳида 

мегардад. Аз ҷумла, 41%-и иштирокчиён маҳз ин самтро ҳамчун мавзӯи 

ҷолибтарин интихоб намудаанд, ки дар байни ҳамаи вариантҳои 

пешниҳодшуда ҷойи аввалро ишғол мекунад. Дар ҷойи дуюм масъалаҳои 

марбут ба ташаккул, ҳифз ва нигоҳдории саломатӣ қарор дошта, онҳоро 

18%-и пурсидашудагон интихоб кардаанд. Ба масъалаҳои сохти бадани 

инсон 15%, ба одатҳои бад ва таъсири онҳо ба организми инсон 14% ва 

ба принсипҳои ғизои дуруст 12%-и иштирокчиён таваҷҷуҳ зоҳир 

намудаанд. 

Миёни наврасони муассисаҳои таълимии махсус бошад, тамоюли 

умумӣ монанд аст, аз ҷумла, 39%-и иштирокчиён мавзӯъҳои вобаста ба 

тарбияи ҷисмонӣ ва варзишро ҳамчун самти ҷолибтарин арзёбӣ 

намудаанд. Ҳамзамон, 23%-и онҳо ба масъалаҳои марбут ба одатҳои бад 

ва таъсири манфии онҳо ба саломатӣ таваҷҷуҳ зоҳир кардаанд, ки нисбат 

ба хонандагони муассисаҳои таҳсилоти миёнаи умумӣ (14%) ба таври 

назаррас баландтар аст. Ба масъалаҳои ташаккул ва нигоҳдории 

саломатӣ 15%, ба сохти бадани инсон 12% ва ба ғизои дуруст 11%-и 

пурсидашудагон таваҷҷуҳ нишон додаанд. 

Муқоисаи натиҷаҳои бадастомада нишон медиҳад, ки мавзӯъҳои 

марбут ба тарбияи ҷисмонӣ ва варзиш дар ҳар ду гурӯҳи таҳқиқшаванда 

мавқеи пешсафро ишғол менамоянд. Ин ҳолат аз мавҷудияти шавқу 

ҳаваси устувори наврасон ба фаъолияти ҷисмонӣ, варзиш ва тарзи ҳаёти 

солим шаҳодат медиҳад. Дар айни замон, таваҷҷуҳи нисбатан баланди 

тарбиягирандагони муассисаҳои таълимии махсус ба масъалаҳои 

одатҳои бад метавонад аз мавҷудияти мушкилоти иҷтимоӣ, равонӣ ва 

тарбиявӣ дар муҳити онҳо шаҳодат диҳад. Эҳтимол аст, ки чунин 

наврасон бештар бо ҳолатҳое рӯ ба рӯ мешаванд, ки масъалаҳои 

пешгирии одатҳои номатлуб барои онҳо аҳаммияти амалӣ пайдо 

менамоянд. 

Наврасон ба гирифтани донишҳои марбут ба саломатӣ, тарзи ҳаёти 

солим ва фаъолияти ҷисмонӣ эҳтиёҷи воқеӣ доранд. Ин ҳолат аҳаммияти 

таҳия ва татбиқи барномаҳои махсуси маърифатӣ, тарбиявӣ ва 

варзиширо боз ҳам бештар менамояд. Чунин барномаҳо метавонанд 

барои баланд бардоштани сатҳи маърифати беҳдоштӣ, ташаккули 

муносибати масъулона нисбат ба саломатӣ, пешгирии рафторҳои 

номатлуб ва рушди фаъолнокии иҷтимоии наврасон заминаи мусоид 

фароҳам оваранд. 

Дар ин замина, наврасони муассисаҳои таълимии махсус нисбат ба 

саломатии худ эътимоди камтар дошта, бештар зери таъсири омилҳои 

иҷтимоӣ-психологӣ, аз ҷумла эҳсоси танҳоӣ, маҳдудияти муносибатҳои 

эмотсионалӣ ва мушкилоти муҳити оилавӣ қарор доранд. Гарчанде ки 

онҳо ба варзиш ва бозиҳои миллии варзишӣ шавқу ҳаваси назаррас 

зоҳир менамоянд, сатҳи иштироки амалӣ ва боварии онҳо ба 

имкониятҳои тарбиявии фаъолияти варзишӣ ҳанӯз ба дараҷаи кофӣ 

ташаккул наёфтааст. 

Тарбияи ҷисмонӣ ва варзиш дорои иқтидори баланди педагогӣ, 

психологӣ ва иҷтимоӣ буда, метавонанд ҳамчун воситаи муассири 

баланд бардоштани сатҳи маърифати беҳдоштӣ, таҳкими саломатӣ, 

ташаккули сифатҳои ахлоқӣ ва иҷтимоӣ, инчунин пешгирии зуҳуроти 

номатлуби рафторӣ дар байни наврасон истифода шаванд. Махсусан, 

дар шароити муассисаҳои таълимии махсус истифодаи мақсадноки 

бозиҳои варзишии миллӣ метавонад ба рушди худбоварӣ, беҳтар шудани 

муносибатҳои байниҳамдигарӣ, коҳиш ёфтани эҳсоси танҳоӣ ва 

мутобиқшавии муваффақонаи иҷтимоии наврасон мусоидат намояд 

(Ҷадвали 3.1.10.): 

Ҷадвали 3.1.10. 

1 Сарчашмаҳои 
гирифтани 
маълумот дар 
бораи саломатӣ 

43% 26% 14% 17% 58% 24% 8% 10% 

  Таҳлили натиҷаҳои пурсиш нишон дод, ки аксарияти наврасон 

нисбат ба истеъмоли нӯшокиҳои спиртӣ муносибати манфӣ доранд ва 

онро ҳамчун рафтори номатлуб арзёбӣ менамоянд. Ин ҳолат аз 

мавҷудияти тасаввуроти муайян оид ба оқибатҳои зараровари 

истеъмоли машрубот барои саломатӣ ва рушди шахсият шаҳодат 

медиҳад. 

Хонандагони муассисаҳои таҳсилоти миёнаи умумӣ қисми зиёди 

пурсидашудагон истеъмоли нӯшокиҳои спиртиро ҳамчун падидаи манфӣ 

ва барои саломатӣ хатарнок арзёбӣ намудаанд. Онҳо таъкид кардаанд, 

ки машрубот ба фаъолияти организм, қобилияти таълимгирӣ, ҳолати 

рӯҳӣ ва муносибатҳои иҷтимоӣ таъсири номатлуб мерасонад. Қисми 

муайяни иштирокчиён инчунин қайд намудаанд, ки истеъмоли 

нӯшокиҳои спиртӣ метавонад сабаби пайдоиши рафторҳои 

зиддиҷамъиятӣ ва ҳуқуқвайронкунӣ гардад. 

Наврасони муассисаҳои таълимии махсус низ муносибати манфӣ 

нисбат ба истеъмоли машрубот бартарӣ доранд, вале дар муқоиса бо 

хонандагони муассисаҳои таҳсилоти миёнаи умумӣ дар ин гурӯҳ 

шумораи наврасоне, ки мавқеи устувори манфӣ надоранд ё ба ин масъала 

бетарафона муносибат мекунанд, нисбатан бештар ба назар мерасад. Ин 

ҳолат метавонад бо таъсири омилҳои иҷтимоӣ, муҳити атроф, сатҳи 

маърифати беҳдоштӣ ва хусусиятҳои тарбиявии муҳити зиндагии онҳо 

алоқаманд бошад. Гарчанде аксарияти наврасон зарари истеъмоли 

нӯшокиҳои спиртиро дарк менамоянд, вале сатҳи дониш ва огоҳии онҳо 

дар бораи оқибатҳои иҷтимоӣ, равонӣ ва физиологии ин падида ҳанӯз 

пурра кофӣ нест. Махсусан дар байни тарбиягирандагони муассисаҳои 

таълимии махсус эҳтиёҷ ба корҳои мунтазами фаҳмондадиҳӣ ва 

пешгирикунанда бештар мушоҳида мегардад. 

Маълум мегардад, ки тарбияи ҷисмонӣ, варзиш ва махсусан бозиҳои 

варзишии миллӣ метавонанд ҳамчун воситаи муассири пешгирии 

одатҳои зараровар хизмат намоянд. Ҷалби мунтазами наврасон ба 

фаъолияти варзишӣ на танҳо вақти холии онҳоро самаранок ташкил 

мекунад, балки дар онҳо талабот ба тарзи ҳаёти солим, 

масъулиятшиносӣ нисбат ба саломатии худ, худназораткунӣ ва 

муқовимат ба таъсироти манфии муҳити иҷтимоиро ташаккул медиҳад. 

Муносибати умумии наврасон нисбат ба истеъмоли нӯшокиҳои 

спиртӣ асосан манфӣ арзёбӣ мешавад. Бо вуҷуди ин, барои таҳкими 

мавқеи зиддиалкоголӣ ва пешгирии паҳншавии одатҳои зараровар зарур 

аст, ки корҳои мақсадноки педагогӣ, психологӣ ва маърифатӣ дар 

ҳамоҳангӣ бо чорабиниҳои тарбияи ҷисмонӣ ва варзишӣ мунтазам амалӣ 

гарданд. Ин тадбирҳо метавонанд ба ташаккули фарҳанги солими 

зиндагӣ ва коҳиш додани омилҳои хавф дар байни наврасон мусоидат 

намоянд. 

Ҳамзамон, нисбат ба тамокукашӣ, аз ҷумла истифодаи сигорҳои 

электронӣ, инчунин иштирок дар низоъҳо (аз ҷумла бо истифодаи 

ашёҳои хатарнок), сатҳи огоҳӣ ва муносибат нисбатан мураккаб ва 

зиддиятнок боқӣ мемонад (ҷадвали 3.1.11): 

Ҷадвали 3.1.11. 

№ Саволномаи 

анкета (шифоҳӣ) 

11-14 -сола (МТМУ) 11-14 -сола (МТМ) 

1 Ба фикри ту 
одатҳои 
номатлуб 
кадомҳоянд? 

17% 68% 15% 18% 64% 18% 

Натиљаи љавобҳои наврасон ба саволи «Ба фикри ту, инсон бо кадом 

сабаб тамоку мекашад ё нӯшокиҳои спиртӣ истеъмол мекунад?» 

имконият дод, ки омилҳои асосии психологӣ ва иҷтимоии ташаккули 

рафтори номатлуб муайян карда шаванд. Аксарияти иштирокчиён 

сабабҳои паҳншавии чунин одатҳоро бештар бо таъсири муҳити иҷтимоӣ 

ва хусусиятҳои психологӣ алоқаманд медонанд. 

Дар байни хонандагони муассисаҳои таҳсилоти миёнаи умумӣ 

нишондиҳандаи баландтарин ба таъсири гурӯҳи ҳамсолон ва хоҳиши 

монанд шудан ба дигарон рост меояд. Қисми зиёди пурсидашудагон 

чунин меҳисобанд, ки наврасон бештар зери таъсири дӯстону ҳамсолон 

ба тамокукашӣ ва истеъмоли нӯшокиҳои спиртӣ ҷалб мешаванд. Дар 

ҷойҳои минбаъда кунҷковӣ ва хоҳиши таҷриба кардани ҳиссиёти нав, 

инчунин кӯшиши баланд нишон додани мақоми худ дар байни ҳамсолон 

қарор доранд. 

Дар байни наврасони муассисаҳои таълимии махсус низ таъсири 

муҳити ҳамсолон яке аз омилҳои асосии пайдоиши одатҳои зараровар 

арзёбӣ шудааст. Ҳамзамон, дар ин гурӯҳ ҳиссаи ҷавобҳое, ки сабабҳои 

мазкурро бо мушкилоти оилавӣ, эҳсоси танҳоӣ, нофаҳмӣ аз ҷониби 

калонсолон ва вазъияти номусоиди равонӣ алоқаманд медонанд, 

нисбатан бештар мебошад. Ин ҳолат аз аҳаммияти омилҳои иҷтимоӣ-

психологӣ дар ташаккули рафтори номатлуби тарбиятгирандагони 

муассисаҳои таълимии махсус шаҳодат медиҳад. Наврасон сабабҳои 

пайдоиши одатҳои зарароварро на танҳо бо интихоби шахсӣ, балки 

бештар бо таъсири муҳити иҷтимоӣ ва равонии худ вобаста медонанд. 

Махсусан, таъсири гурӯҳи ҳамсолон, сатҳи пасти худназораткунӣ, 

кунҷковӣ, мушкилоти муоширатӣ ва норасоии дастгирии иҷтимоӣ 

ҳамчун омилҳои муҳим арзёбӣ гардидаанд. 

Аз нуқтаи назари педагогӣ, чунин натиҷаҳо аҳаммияти ташкили 

муҳити мусбати иҷтимоӣ ва фароҳам овардани шаклҳои алтернативии 

фаъолияти фоиданокро тасдиқ менамоянд. Дар ин замина, 

машғулиятҳои тарбияи ҷисмонӣ, варзиш ва бозиҳои миллии варзишӣ 

метавонанд ҳамчун воситаи муассири пешгирии рафтори номатлуб 

хизмат намоянд. Онҳо имконият медиҳанд, ки эҳтиёҷоти наврасон ба 

муошират, худтасдиқкунӣ, рақобати солим ва фаъолиятмандӣ қонеъ 

гардонида шуда, таъсири омилҳои манфии муҳити иҷтимоӣ коҳиш ёбад. 

Омилҳои асосии ташаккули одатҳои зараровар дар байни наврасон 

хусусияти иҷтимоӣ-психологӣ дошта, бештар бо таъсири муҳити 

ҳамсолон, мушкилоти оилавӣ, эҳсоси танҳоӣ ва норасоии фаъолияти 

мақсадноки фароғатӣ алоқаманд аст (Љадвали 3.1.12.): 

Ҷадвали 3.1.12. (а). 

№ Саволномаи анкета 

(шифоҳӣ) 

11-14 -сола (МТМУ) 

Имконияти 
баланд 

бардоштани 
обрӯи худ дар 
байни дӯстон 

ва 
муваффақият 
дар зиндагӣ 

Ин мӯд ва 
замонавӣ 

аст 

Имконияти 
гирифтани 
ҳиссиёти 
форам ва 

хотирҷамъӣ 

Ҳангоми 
асабӣ 
будан, 
барои 
ором 

кардани 
худ 

1 Сабаби тамокукашӣ 
ва истеъмоли 
нӯшокиҳои спиртӣ 
дар чист? 

23% 28% 32% 17% 

Ҷадвали 12 (б). 

№ Саволномаи анкета 

(шифоҳӣ) 

11-14 -сола (МТМ) 

Имконияти 
баланд 

бардоштани 
обрӯи худ дар 
байни дӯстон 

ва 
муваффақият 
дар зиндагӣ 

Ин мӯд ва 
замонавӣ 

аст 

Имконияти 
гирифтани 
ҳиссиёти 
форам ва 

хотирҷамъӣ 

Ҳангоми 
асабӣ 
будан, 
барои 
ором 

кардани 
худ 

1 Сабаби 
тамокукашӣ ва 
истеъмоли 
нӯшокиҳои спиртӣ 
дар чист? 

19% 20% 36% 25% 

 

Таҳлили ҷавобҳои иштирокчиён ба саволи «Сабабҳои даст задан ба 

низоъ (аз ҷумла, истифодаи кордча)?» нишон дод, ки наврасон пайдоиши 

рафтори таҷовузкорона ва муноқишавиро асосан бо омилҳои иҷтимоӣ, 

психологӣ ва шахсиятӣ алоқаманд медонанд. Дар шуури наврасон низоъ 

бештар ҳамчун натиҷаи таъсири муҳити иҷтимоӣ ва мушкилоти 

муоширатӣ арзёбӣ мегардад. 

Дар байни хонандагони муассисаҳои таҳсилоти миёнаи умумӣ 

сабаби асосии даст задан ба низоъ хоҳиши ҳимояи мавқеи шахсӣ ва 

нишон додани бартарии худ дар назди дигарон арзёбӣ шудааст. Қисми 

муайяни иштирокчиён чунин мешуморанд, ки наврасон бештар дар 

ҳолатҳое ба муноқиша ворид мешаванд, ки мехоҳанд худро қавӣ, ҷасур 

ва мустақил нишон диҳанд. Ҳамчунин, таъсири муҳити ҳамсолон, 

норасоии малакаҳои муоширати фарҳангӣ ва идора карда натавонистани 

эҳсосот аз ҷумлаи омилҳои муҳим номбар шудаанд. 

Дар байни наврасони муассисаҳои таълимии махсус бошад, дар 

баробари омилҳои мазкур, сабабҳои вобаста ба шиддати равонӣ, эҳсоси 

танҳоӣ, нофаҳмӣ аз ҷониби атрофиён ва мушкилоти мутобиқшавии 

иҷтимоӣ бештар ба назар мерасанд. Қисми зиёди онҳо чунин меҳисобанд, 

ки таҷовузкорӣ ва иштирок дар низоъ аксар вақт ҳамчун роҳи ҳалли 

мушкилот ё воситаи ҳимояи худ истифода мешавад. 

Сабабҳои асосии даст задан ба низоъ дар байни наврасон бештар 

хусусияти иҷтимоӣ-психологӣ доранд. Дар байни онҳо таъсири гурӯҳи 

ҳамсолон, сатҳи пасти фарҳанги муошират, қобилияти нокифояи 

идоракунии эҳсосот, худназораткунӣ ва мавҷудияти шиддати равонӣ 

ҷойгоҳи муҳимро ишғол менамоянд. Махсусан, барои 

тарбиятгирандагони муассисаҳои таълимии махсус омилҳои равонӣ ва 

эҳсосӣ аҳаммияти бештар доранд, ки ин аз мушкилоти мутобиқшавӣ ва 

маҳдуд будани захираҳои дастгирии иҷтимоӣ шаҳодат медиҳад. 

Аз нуқтаи назари педагогӣ - психологӣ, чунин вазъият зарурати 

ташаккули малакаҳои муоширати созанда, фарҳанги ҳалли осоиштаи 

ихтилофҳо ва худидоракунии эҳсосотро тақозо менамояд. Дар ин самт, 

тарбияи ҷисмонӣ, варзиш ва махсусан бозиҳои варзишии миллӣ 

метавонанд нақши муҳим бозанд. Иштирок дар бозиҳои даставӣ ва 

мусобиқаҳои варзишӣ ба наврасон имконият медиҳад, ки эҳсосоти худро 

ба таври иҷтимоан мақбул ифода намоянд, қоидаҳои ҳамкориро 

омӯзанд, эҳтироми тарафайнро риоя кунанд ва малакаҳои идоракунии 

рафторро инкишоф диҳанд (Љадвали 3.1.12). 

Ҷадвали 3.1.13. 

 
 

№ 

 
 

Саволномаи 
анкета 

1 Сабабҳои 
даст задан ба 
низоъ (аз 
ҷумла, 
кордчакашӣ) 

28% 46% 26% 32% 41% 27% 

Чунончї маълум гардид, сатҳи иштироки наврасон дар 

машғулиятҳои тарбияи ҷисмонӣ ва махсусан бозиҳои варзишии миллӣ 

ҳанӯз ба талаботи тарбиявӣ ва солимгардонии муосир ҷавобгӯ нест. 

Гарчанде аксарияти иштирокчиён нисбат ба варзиш ва фаъолияти 

ҷисмонӣ муносибати мусбат доранд, иштироки мунтазами онҳо дар 

чунин машғулиятҳо маҳдуд боқӣ мемонад. Ин ҳолат махсусан дар байни 

тарбиятгирандагони муассисаҳои таълимии махсус бештар ба назар 

мерасад, ки ба хусусиятҳои муҳити иҷтимоӣ, сатҳи ҳавасмандӣ ва 

нокифоя будани шароити ташкили фаъолияти фароғатии онҳо вобастагӣ 

дорад. 

Аксари наврасон аҳаммияти бозиҳои варзишии миллӣ ва 

имкониятҳои тарбиявии онҳоро ҳанӯз пурра дарк накардаанд, маҳз 

ҳамин навъи фаъолият метавонад барои қонеъ гардонидани эҳтиёҷоти 

муҳими синнусолии онҳо — худтасдиқкунӣ, муошират, рақобати солим, 

эҳсоси муваффақият ва мансубият ба гурӯҳ — шароити мусоид фароҳам 

оварад. 

Махсусан, барои наврасоне, ки ба рафтори низоъангез ва 

душвортарбиягӣ майл доранд, бозиҳои миллии варзишӣ имконияти 

амалӣ намудани неруи ҷисмонӣ ва эҳсосии онҳоро дар шакли иҷтимоан 

мақбул муҳайё месозанд. Дар ҷараёни иштирок дар чунин бозиҳо онҳо 

меъёрҳои ҳамкорӣ, интизом, эҳтиром ба рақиб, риояи қоидаҳо ва 

масъулиятшиносиро аз худ менамоянд. Ҳамзамон, қонеъ гардидани 

эҳтиёҷ ба лидерӣ ва худмуаррифӣ дар шароити мусобиқаҳои варзишӣ 

метавонад эҳтимолияти зуҳури рафтори таҷовузкорона ва низоъангезро 

коҳиш диҳад. Наврасон тавассути варзиш мехоҳанд мақоми худро дар 

байни ҳамсолон баланд бардоранд, доираи муоширати худро васеъ 

намоянд ва ба муваффақият ноил гарданд. Аз ин рӯ, дар раванди ташкил 

намудани корҳои тарбиявӣ истифодаи чунин шаклҳои фаъолияти 

ҷисмонӣ зарур мебошад, ки ба талабот ва манфиатҳои воқеии наврасон 

ҷавобгӯ бошанд. 

Дар ин замина, бозиҳои миллии варзишӣ дорои имкониятҳои 

назарраси педагогӣ буда, онњо на танҳо ба рушди қувва, чолокӣ, 

устуворӣ ва дигар сифатҳои ҷисмонӣ мусоидат менамоянд, балки дар 

ташаккули сифатҳои муҳими психологӣ, аз қабили ирода, 

худназораткунӣ, устувории эмотсионалӣ, масъулиятшиносӣ ва 

қобилияти ҳамкорӣ низ нақши муҳим мебозанд. Илова бар ин, онҳо ба 

ҳифз ва рушди арзишҳои фарҳангии миллӣ мусоидат намуда, ҳисси 

ифтихори миллӣ ва мансубият ба фарҳанги халқро тақвият медиҳанд. 

Байни сатҳи шавқу ҳаваси наврасон ба фаъолияти ҷисмонӣ ва 

иштироки воқеии онҳо дар машғулиятҳои варзишӣ тафовути муайян 

вуҷуд дорад.  

Бо дарназардошти натиҷаҳои таҳқиқоти назариявӣ ва озмоишї, 

метавон хулоса намуд, ки бозиҳои варзишии миллӣ ҳамчун воситаи 

муассири иҷтимоӣ-педагогӣ дорои имкониятҳои васеъ барои ташаккули 

шахсияти наврасони душвортарбия буда, истифодаи мақсаднок ва 

мунтазами онҳо метавонад самаранокии корҳои тарбиявӣ, 

пешгирикунанда ва ислоҳиро дар шароити муассисаҳои таълимии махсус 

ба таври назаррас баланд бардорад (Љадвали 3.1.14): 

Ҷадвали 3.1.14. 

№ Саволномаи анкета 

(шифоҳӣ) 

11-14- сола (МТМУ) 11-14 -сола (МТМ) 

паст миёна баланд паст миёна баланд 

1 Сатҳи иштироки наврасон 
дар машғулиятҳои тарбияи 
ҷисмонӣ бо истифодаи 
бозиҳои варзишии миллӣ  

76% 13% 11% 80% 11% 9% 

 

Наврасон вобаста ба сабабҳои муносибати бепарвоёна нисбат ба 

машғул шудан ба бозиҳои варзишии миллӣ нишон дод, ки ин масъала 

хусусияти бисёрҷанба дошта, ҳам ба омилҳои маърифатӣ ва ҳам ба 

омилҳои иҷтимоӣ-психологӣ вобастагӣ дорад. Дар байни хонандагони 

муассисаҳои таҳсилоти миёнаи умумӣ яке аз сабабҳои асосӣ нокифоя 

будани маълумот дар бораи моҳият, аҳаммият ва имкониятҳои бозиҳои 

варзишии миллӣ мебошад. Қисми муайяни наврасон иқрор шудаанд, ки 

дар бораи намудҳо, қоидаҳо ва аҳаммияти тарбиявии чунин бозиҳо 

маълумоти кофӣ надоранд. Илова бар ин, норасоии вақти холӣ ва 

бартарӣ додан ба дигар шаклҳои фароғат, аз ҷумла истифодаи 

шабакаҳои иҷтимоӣ, бозиҳои компютерӣ ва дигар намудҳои истироҳат, 

аз ҷумлаи омилҳои муҳими маҳдудкунандаи иштироки онҳо ба ҳисоб 

мераванд. 

Дар байни наврасони муассисаҳои таълимии махсус низ сабабҳои 

монанд мушоҳида гардад њам, вале дар ин гурӯҳ таъсири омилҳои 

психологӣ ва иҷтимоӣ нисбатан бештар ба назар мерасад. Баъзе 

иштирокчиён набудани шавқу ҳаваси устувор ба фаъолияти ҷисмонӣ, 

нобоварӣ ба қобилиятҳои худ ва паст будани ҳавасмандиро ҳамчун 

монеаи асосии иштирок дар бозиҳои миллӣ арзёбӣ намудаанд. 

Ҳамчунин, қисме аз онҳо чунин мешуморанд, ки бо сабаби қаноатманд 

будан аз ҳолати саломатии худ зарурате барои иштироки мунтазам дар 

чунин машғулиятҳоро эҳсос намекунанд. 

Тавре маълум гардид, сабабҳои муносибати бепарвоёна ба бозиҳои 

варзишии миллӣ пеш аз ҳама бо норасоии корҳои фаҳмондадиҳӣ ва 

тарғиботӣ алоқаманд мебошанд. Бисёр наврасон аҳаммияти тарбиявӣ, 

солимгардонӣ ва иҷтимоии ин намуди фаъолиятро пурра дарк 

накардаанд. Дар натиҷа, бозиҳои миллӣ дар низоми арзишҳо ва 

манфиатҳои онҳо ҷойгоҳи устувор пайдо накардаанд. Дар шароити 

рақобати шаклҳои гуногуни фароғати муосир ҷалби наврасон ба бозиҳои 

варзишии миллӣ истифодаи шаклҳои нави ташкилии корро талаб 

мекунад. Дар ин самт муҳим аст, ки бозиҳои миллӣ на танҳо ҳамчун 

воситаи рушди ҷисмонӣ, балки ҳамчун фаъолияти ҷолиб, рақобатпазир 

ва иҷтимоан аҳаммиятнок пешниҳод карда шаванд. 

Дараљаи пасти иштироки наврасон дар бозиҳои варзишии миллӣ 

бештар аз омилҳои педагогӣ ва ташкилӣ вобаста мебошад. Баланд 

бардоштани сатҳи огоҳии наврасон оид ба аҳаммияти бозиҳои варзишии 

миллӣ, ташаккули ҳавасмандии устувор ба фаъолияти ҷисмонӣ ва 

фароҳам овардани шароити мусоид барои иштироки фаъолонаи онҳо 

метавонад ба афзоиши фаъолнокии варзишӣ, беҳтар гардидани сатҳи 

саломатӣ ва ташаккули сифатҳои мусбати шахсиятии наврасон мусоидат 

намояд. Ин хулосаҳо ҳамчун заминаи илмӣ барои таҳияи барномаи 

таҷрибавии ташаккули шавқу ҳаваси наврасони душвортарбия ба 

тарбияи ҷисмонӣ ва варзиш тавассути бозиҳои варзишии миллӣ хизмат 

мекунанд (љадвали 3.1.15). 

Ҷадвали 3.1.15. 

 
 
№ 

 
 

Саволномаи анкета 

1 Сабабҳои муносибати 
бепарвоёна ба машғул 
шудан ба бозиҳои 
варзишии миллӣ 

74% 16% 10% 78% 9% 13% 

 

Ќисми зиёди наврасон дорои имконияти кофӣ барои иштирок дар 

фаъолияти ҷисмонӣ, машғулиятҳои варзишӣ ва бозиҳои миллии варзишӣ 

мебошанд. Бо вуҷуди ин, истифодаи амалии вақти озод на ҳамеша ба 

рушди ҷисмонӣ, маънавӣ ва иҷтимоии онҳо мусоидат мекунад, баъзе 

наврасон вақти холии худро ба шаклҳое сарф менамоянд, ки таъсири 

тарбиявӣ ва солимгардонии маҳдуд доранд. 

Дар байни хонандагони муассисаҳои таҳсилоти миёнаи умумӣ ва 

тарбиятгирандагони муассисаҳои таълимии махсус тамоюли умумӣ ба 

истифодаи вақти холӣ барои муошират бо ҳамсолон, тамошои 

барномаҳои телевизионӣ, истифодаи шабакаҳои иҷтимоӣ ва дигар 



147 

 

шаклҳои фароғатӣ мушоҳида гардид. Дар айни замон, ҳиссаи онҳое, ки 

мунтазам ба машғулиятҳои варзишӣ, бозиҳои ҳаракатнок ё дигар 

намудҳои фаъолияти фаъоли ҷисмонӣ машғул мешаванд, нисбатан кам 

боқӣ мемонад. 

Мушоњида гардид, ки мавҷудияти вақти озод худ аз худ кафолати 

иштироки фаъолонаи наврасонро дар тарбияи ҷисмонӣ ва варзиш 

таъмин намекунад. Самаранокии истифодаи вақти холӣ пеш аз ҳама ба 

сатҳи ҳавасмандӣ, мавҷудияти шароити мусоид, дастрасии инфрасохтори 

варзишӣ ва фаъолияти мақсадноки педагогӣ вобаста мебошад. 

Дар таълимгирандагони муассисаҳои таълимии махсус мушкилоти 

истифодаи самараноки вақти холӣ бештар ба назар мерасад. Ин ҳолат аз 

он шаҳодат медиҳад, ки қисми муайяни онҳо ба шаклҳои созандаи 

фаъолият ба қадри кофӣ ҷалб нагардида, эҳтиёҷоти онҳо ба муошират, 

худтасдиқкунӣ ва фаъолияти фаъол на ҳамеша дар шаклҳои иҷтимоан 

мақбул қонеъ гардонида мешаванд. Дар чунин шароит эҳтимолияти 

пайдоиши шаклҳои гуногуни рафтори номатлуб афзоиш меёбад. 

Аз нуқтаи назари педагогӣ, вақти холӣ ҳамчун яке аз захираҳои 

муҳими тарбиявӣ баррасӣ гардида, ташкили оқилонаи он метавонад 

барои рушди қобилиятҳои ҷисмонӣ, ташаккули сифатҳои ахлоқӣ ва 

иҷтимоӣ, инчунин пешгирии рафтори девиантӣ заминаи мусоид фароҳам 

оварад. Махсусан, истифодаи бозиҳои варзишии миллӣ дар низоми 

ташкили вақти холӣ имконият медиҳад, ки ҳам вазифаҳои солимгардонӣ 

ва ҳам вазифаҳои тарбиявӣ ҳамзамон амалӣ гарданд. 

Дар ин замина, ворид намудани бозиҳои миллии варзишӣ ба низоми 

корҳои беруназдарсӣ, чорабиниҳои фарҳангӣ-варзишӣ, маҳфилҳо ва 

мусобиқаҳои дохилимуассисавӣ аҳаммияти калон дорад. Чунин 

фаъолиятҳо метавонанд ба баланд бардоштани шавқу ҳаваси наврасон 

ба тарбияи ҷисмонӣ, рушди малакаҳои муоширатӣ, ташаккули ҳисси 

коллективизм ва беҳтар гардидани сатҳи мутобиқшавии иҷтимоии онҳо 

мусоидат намоянд (Љадвали 3.1.16): 

Ҷадвали 3.1.16 (а). 

 
№ 

 

Саволномаи анкета (шифоҳӣ) 

1 Вақти холигии худро бештар 
ба чӣ кор сарф мекунӣ? 

52% 18% 12% 10% 8% 

 

Ҷадвали 16 (б). 

\
1 

Вақти холигии худро 
бештар ба чӣ кор сарф 
мекунӣ? 

20% 25% 18% 32% 5% 

 

Хусусияти истифодаи вақти озод дар байни хонандагони 

муассисаҳои таҳсилоти миёнаи умумӣ ва тарбиятгирандагони 

муассисаҳои таълимии махсус фарқияти муайян дорад. Хонандагони 

муассисаҳои таҳсилоти миёнаи умумӣ бештар ба шаклҳои ғайрифаъоли 

фароғат майл доранд. Аз ҷумла, зиёда аз нисфи онҳо (52%) вақти холии 

худро барои тамошои телевизион, истифодаи Интернет ва шабакаҳои 

иҷтимоӣ сарф менамоянд. Ин ҳолат аз афзоиши нақши технологияҳои 

рақамӣ дар ҳаёти наврасон ва коҳиш ёфтани фаъолнокии ҷисмонии онҳо 

шаҳодат медиҳад. 

Дар байни тарбиятгирандагони муассисаҳои таълимии махсус 

бошад, шаклҳои муоширати мустақим ва фаъолияти иҷтимоӣ мавқеи 

муҳимтарро ишғол мекунанд. Вохӯрӣ бо дӯстон (32%) ва сайругашт 

(25%) аз ҷумлаи шаклҳои маъмултарини гузаронидани вақти холӣ 

мебошанд. Ин ҳолат метавонад ба хусусиятҳои муҳити зист ва 

имкониятҳои маҳдудтари дастрасӣ ба технологияҳои рақамӣ вобаста 

бошад. 

Дар ҳар ду гурӯҳ сатҳи машғул шудан ба фаъолияти маърифатӣ, 

махсусан китобхонӣ, хеле паст буда, агар дар байни хонандагони 

муассисаҳои таҳсилоти миёнаи умумӣ китобхониро танҳо 8% 

иштирокчиён интихоб карда бошанд, дар байни наврасони муассисаҳои 

таълимии махсус ин нишондиҳанда ҳамагӣ 5%-ро ташкил медиҳад. 

Чунин вазъият метавонад ба ташаккули ҷаҳонбинӣ, рушди зеҳнӣ ва 

фарҳанги маънавии наврасон таъсири манфӣ расонад. 

Натиҷаҳои бадастомада боз як маротиба тасдиқ менамоянд, ки 

қисми назарраси вақти озоди наврасон ба фаъолияти дорои аҳаммияти 

маҳдуди тарбиявӣ ва солимгардонӣ сарф мешавад. Дар ин замина, 

бозиҳои варзишии миллӣ метавонанд ҳамчун яке аз шаклҳои муассири 

ташкили вақти холӣ истифода гардида, имконият медиҳанд, ки наврасон 

на танҳо фаъолияти ҷисмонии худро зиёд намоянд, балки малакаҳои 

ҳамкорӣ, муошират, масъулиятшиносӣ ва худназоратиро низ инкишоф 

диҳанд. Ғайр аз ин, бозиҳои миллӣ барои ҳифз ва рушди арзишҳои 

фарҳангӣ ва миллӣ шароити мусоид фароҳам меоранд. 

Бо мақсади муайян намудани самаранокии истифодаи бозиҳои 

варзишии миллӣ дар раванди тарбияи ҷисмонӣ, дар марҳалаи минбаъдаи 

таҳқиқот ҳолати саломатии ҷисмонӣ ва баъзе нишондиҳандаҳои 

психофизикии наврасон пеш ва баъди озмоиши педагогӣ мавриди 

омӯзиш қарор дода шуданд. Натиҷаҳои ченкунӣ ва баҳодиҳӣ, ки дар 

ҷадвали 3.1.17. инъикос ёфтаанд, имконият медиҳанд таъсири воқеии 

бозиҳои миллиро ба рушди ҷисмонӣ, баланд гардидани фаъолнокии 



150 

 

ҳаракатӣ ва беҳтар шудани сатҳи мутобиқшавии иҷтимоии наврасони 

душвортарбия ба таври илмӣ арзёбӣ намоем (Љадвали 3.1.17): 

Ҷадвали 3.1.17. 

11-14 -сола (МТМУ) 23% 16% 14% 15% 10% 9% 6% 7% 
11-14 -сола (МТМ) 28% 20% 16% 10% 15% 3% 4% 4% 

 

 

Диаграммаи 2. Маълумотнокии наврасон оид ба бозињои варзишӣ 

 

 

Љавобҳои иштирокчиён оид ба намудҳои дӯстдоштаи фаъолияти 

ҷисмонӣ нишон дод, ки дар ҳар ду гурӯҳи таҳқиқшаванда бештар ба 

намудҳои даставӣ ва рақобатноки варзиш таваҷҷуҳ зоҳир мегардад. 

Махсусан, футбол дар байни ҳамаи намудҳои пешниҳодшуда мавқеи 

пешсафро ишғол намуда, аз ҷониби 23%-и хонандагони муассисаҳои 

таҳсилоти миёнаи умумӣ ва 28%-и наврасони муассисаҳои таълимии 

махсус интихоб гардидааст. Ин нишон медиҳад, ки футбол ҳамчун 

воситаи муҳими қонеъ гардонидани эҳтиёҷоти наврасон ба муошират, 

рақобат ва худтасдиқкунӣ баромад менамояд. 

Дар байни хонандагони муассисаҳои таҳсилоти миёнаи умумӣ баъд 

аз футбол волейбол (16%), тенниси рӯимизӣ (15%) ва гӯштингирӣ (14%) 

ҷойҳои намоёнро ишғол мекунанд. Ин нишондиҳандаҳо аз 

гуногунрангии шавқу ҳаваси варзишии хонандагон ва майли онҳо ба 

намудҳои ҳам даставӣ ва ҳам инфиродии фаъолияти ҷисмонӣ шаҳодат 

медиҳанд. 

Дар гурӯҳи наврасони муассисаҳои таълимии махсус бошад, баъд аз 

футбол волейбол (20%), гӯштингирӣ (16%) ва турниккашӣ (15%) ҷой 

гирифтаанд. Баланд будани нишондиҳандаҳои вобаста ба гӯштингирӣ ва 

турниккашӣ нишон медиҳад, ки наврасони душвортарбия бештар ба 

намудҳои варзишии қувваозмоӣ ва рақобатӣ таваҷҷуҳ доранд. Ин ҳолат 

метавонад бо хусусиятҳои синнусолӣ, эҳтиёҷи баланд ба худтасдиқкунӣ 

ва хоҳиши нишон додани бартарии шахсӣ дар байни ҳамсолон 

алоқаманд бошад. 

Ҳамзамон, сатҳи таваҷҷуҳ ба баъзе намудҳои фаъолияти ҷисмонӣ, аз 

ҷумла шиноварӣ, давидан ва ҷаҳидан, дар ҳар ду гурӯҳ нисбатан паст 

мебошад. Ин ҳолат метавонад аз маҳдудияти имкониятҳои моддӣ-

техникӣ, норасоии инфрасохтори зарурии варзишӣ ва ё истифодаи 

нокифояи ин намудҳои фаъолият дар ҷараёни таълиму тарбия шаҳодат 

диҳад. 

Наврасони муассисаҳои таълимии махсус нисбат ба хонандагони 

муассисаҳои таҳсилоти миёнаи умумӣ бештар ба намудҳои варзишие 

таваҷҷуҳ доранд, ки хусусияти қувваозмоӣ, рақобатнокӣ ва 

худтасдиқкунӣ доранд. Бозиҳое, ки унсурҳои рақобат, ҳамкорӣ, 

қувваозмоӣ ва фаъолияти даставиро дар бар мегиранд, метавонанд 

ҳамчун воситаи муассири ташаккули сифатҳои иродавӣ, 

масъулиятшиносӣ, интизом ва малакаҳои иҷтимоӣ истифода шаванд. 

Ҳамзамон, таҳқиқот нишон медиҳад, ки барои баланд бардоштани 

фаъолнокии ҷисмонии наврасон танҳо мавҷудияти шавқу ҳавас ба 

намудҳои муайяни варзиш кофӣ нест. Зарур аст, ки корҳои мақсадноки 

маърифатӣ ва тарғиботӣ дар самти муаррифии бозиҳои варзишии миллӣ, 

аҳаммияти тарбиявӣ ва солимгардонии онҳо густариш дода шаванд. Дар 

ин замина ворид намудани унсурҳои бозиҳои миллӣ ба дарсҳои тарбияи 

ҷисмонӣ, чорабиниҳои варзишӣ ва корҳои беруназсинфӣ метавонад 

барои баланд бардоштани сатҳи иштироки наврасон ва ташаккули 

муносибати мусбат нисбат ба фаъолияти ҷисмонӣ мусоидат намояд. 

Таҳлили афзалиятҳои варзишии наврасон нишон медиҳад, ки барои 

истифодаи самараноки бозиҳои варзишии миллӣ заминаҳои воқеии 

психологӣ ва педагогӣ мавҷуданд. Таваҷҷуҳи наврасон ба намудҳои 

рақобатӣ, даставӣ ва серҳаракат имконият медиҳад, ки бозиҳои миллӣ 

ҳамчун воситаи муассири рушди ҷисмонӣ, иҷтимоӣ ва ахлоқии онҳо дар 

низоми корҳои тарбиявӣ васеъ истифода карда шаванд. Натиҷаҳои 

минбаъдаи таҳқиқот оид ба сатҳи огоҳии наврасон аз бозиҳои варзишии 

миллӣ ва муносибати онҳо нисбат ба ин намуди фаъолият дар ҷадвали 

3.1.18 пешниҳод гардидаанд: 

 

Ҷадвали 3.1.18. 

11-14 -сола (МТМУ) - 1% 26% 20% - 23% 13% 11% 
11-14 -сола (МТМ) - - 36% 10% - 26% 15% 13% 

Диаграммаи 3. Маълумотнокии наврасон оид ба  

бозињои варзишии миллӣ 

 

 Аз натиљаи болої бармеояд, ки то оғози озмоиши педагогӣ сатҳи 

шиносоӣ ва иштироки наврасон дар бозиҳои варзишии миллӣ маҳдуд 

буда, бештар ба он намудҳои бозиҳо равона гардидааст, ки ташкили 

онҳо осон ва дастрас мебошад. Дар байни хонандагони муассисаҳои 

таҳсилоти миёнаи умумӣ бозиҳои бандкашӣ (26%), чиликдангал (23%) ва 

«Кӣ зудтар?» (20%) аз ҳама бештар маъруф будаанд. Дар гурӯҳи 

наврасони муассисаҳои таълимии махсус низ ҳамин тамоюл мушоҳида 

гардида, бандкашӣ (36%) ва чиликдангал (26%) мавқеи пешсафро ишғол 

намудаанд. 

Њамзамон, ќисми зиёди наврасон оид ба чунин бозиҳои миллии 

дорои аҳаммияти таърихию фарҳангӣ, аз қабили чавгонбозӣ, нишонзанӣ 

ва сафедчӯбак, маълумоти кофӣ надоштаанд. Ин ҳолат аз нокифоя 

будани корҳои маърифатӣ ва тарғиботӣ дар самти омӯзиш ва эҳёи 

бозиҳои миллии варзишӣ шаҳодат медиҳад. 

Ҳамчунин, дар раванди озмоиш тағйироти мусбат дар ҷанбаҳои 

иҷтимоӣ ва психологӣ низ мушоҳида гардиданд. Иштирокчиён бештар 

ба ҳамкорӣ, дастгирии ҳамдигар, риояи қоидаҳои бозӣ ва эҳтироми 

рақиб майл зоҳир намуданд. Дар бисёр ҳолатҳо коҳиш ёфтани 

рафторҳои низоъангез, беҳтар шудани муоширати байниҳамдигарӣ ва 

баланд гардидани сатҳи худназораткунӣ ба қайд гирифта шуд. 

Мушоҳидаҳои педагогӣ-психологї инчунин нишон доданд, ки 

бозиҳои миллӣ барои қонеъ гардонидани эҳтиёҷи наврасон ба ҳаракат, 

рақобат ва худтасдиқкунӣ имкониятҳои васеъ фароҳам оварда, неруи 

онҳоро ба самти мусбат равона менамоянд. Маҳз ҳамин хусусият барои 

кор бо наврасони душвортарбия аҳаммияти махсус дорад, зеро ба 

воситаи фаъолияти ҷисмонӣ ва бозии даставӣ имкони ташаккули 

сифатҳои мусбати шахсият бештар мегардад. 

Дар маҷмӯъ, натиҷаҳои озмоиши педагогӣ-психологї самаранокии 

истифодаи бозиҳои варзишии миллиро ҳамчун воситаи рушди ҷисмонӣ, 

иҷтимоӣ ва ахлоқии наврасон тасдиқ намуданд. Баланд гардидани шавқу 

ҳавас ба машғулиятҳои ҷисмонӣ, зиёд шудани иштироки фаъол дар 

бозиҳои миллӣ, беҳтар шудани муносибатҳои байниҳамдигарӣ ва 

ташаккули муносибати мусбат нисбат ба тарзи ҳаёти солим аз ҷумлаи 

муҳимтарин натиҷаҳои бадастомада ба ҳисоб мераванд. 

Истифодаи мақсаднок ва мунтазами бозиҳои варзишии миллӣ дар 

раванди таълиму тарбия на танҳо ба рушди қобилиятҳои ҷисмонӣ, балки 

ба ташаккули сифатҳои муҳими иҷтимоӣ, ахлоқӣ ва иродавии наврасон 

мусоидат намуда, ҳамчун воситаи муассири иҷтимоикунонӣ ва пешгирии 

рафтори номатлуб баромад мекунад. Натиҷаҳои муқоисавии 

нишондиҳандаҳои «то озмоишӣ» ва «баъди озмоишӣ» ин хулосаҳоро 

тасдиқ намуда, дар ҷадвали минбаъда инъикос гардидаанд (Љадвали 

3.1.19): 

Ҷадвали 3.1.19. Динамикаи шавқу ҳавас ба бозиҳои варзишии миллӣ (%) 

Нишондиҳанда То озмоиш 
(МТМУ) 

Баъди озмоиш 
(МТМУ) 

То озмоиш 
(МТМ) 

Баъди озмоиш 
(МТМ) 

Шавқи баланд 24 46 20 48 

Шавқи миёна 40 38 36 34 

Шавқи паст 36 16 44 18 

 

Таҳлили натиҷаҳои ҷадвали 3.1.19. нишон медиҳад, ки истифодаи 

бозиҳои варзишии миллӣ дар љараёни таълими машѓулиятњои тарбияи 

љисмонї ба баланд гардидани сатҳи шавқу ҳавас ва фаъолнокии 

наврасон нисбат ба машғулиятҳои ҷисмонӣ таъсири назаррас 

расонидааст. Натиҷаҳои бадастомада аз самаранокии воситаҳои 

интихобшуда ва мувофиқ будани онҳо ба хусусиятҳои синнусолӣ ва 

психологию иҷтимоии наврасон шаҳодат медиҳанд. 

Дар байни хонандагони муассисаҳои таҳсилоти миёнаи умумӣ 

ҳиссаи иштирокчиёни дорои сатҳи баланди шавқу ҳавас аз 24% то 46% 

афзоиш ёфта, 22%-ро ташкил намуд. Дар айни замон, нишондиҳандаи 

сатҳи паст аз 36% то 16% коҳиш ёфта, 20 банди фоизиро дар бар гирифта, 

тағйирот аз он шаҳодат медиҳад, ки қисми назарраси наврасон нисбат ба 

бозиҳои миллӣ ва фаъолияти ҷисмонӣ муносибати мусбат пайдо намуда, 

барои иштирок дар машғулиятҳо ҳавасмандии бештар зоҳир кардаанд. 

Дар гурӯҳи наврасони муассисаҳои таълимии махсус натиҷаҳо боз 

ҳам назаррастар буданд. Сатҳи баланди шавқу ҳавас аз 20% то 48% 

афзоиш ёфта, 28 банди фоизиро ташкил намуд. Ҳамзамон, 

нишондиҳандаи сатҳи паст аз 44% то 18% коҳиш ёфта, 26 банди фоизиро 

дар бар гирифт. Чунин динамика нишон медиҳад, ки бозиҳои варзишии 

миллӣ барои наврасони душвортарбия воситаи муассири педагогӣ буда, 

метавонанд ҳавасмандии онҳоро ба фаъолияти созанда ва иҷтимоӣ 

афзоиш диҳанд. 

Коҳиш ёфтани нишондиҳандаҳои сатҳи миёна дар ҳар ду гурӯҳ низ 

аҳамияти махсус дорад. Дар муассисаҳои таҳсилоти миёнаи умумӣ ин 

нишондиҳанда аз 40% то 38% ва дар муассисаҳои таълимии махсус аз 

36% то 34% паст гардид. Ин ҳолат нишон медиҳад, ки қисми зиёди 

иштирокчиёни дорои сатҳи миёнаи шавқу ҳавас дар ҷараёни озмоиш ба 

гурӯҳи дорои сатҳи баланди ҳавасмандӣ гузаштаанд. Ба ибораи дигар, 

барномаи татбиқшуда на танҳо тавонист шавқу ҳаваси наврасонро нигоҳ 

дорад, балки онро ба сатҳи баландтар интиқол диҳад. 

Натиҷаҳои мазкур бори дигар собит месозанд, ки бозиҳои варзишии 

миллӣ дорои иқтидори бузурги тарбиявӣ, иҷтимоӣ ва психологӣ буда, 

хусусиятҳои рақобати солим, ҳамкорӣ, эҳтироми қоидаҳо, унсурҳои 

фарҳанги миллӣ ва ҷолибияти эмотсионалии онҳо барои ташаккули 

муносибати мусбат нисбат ба фаъолияти ҷисмонӣ заминаи мусоид 

фароҳам меоранд. 

Махсусан, барои наврасони душвортарбия бозиҳои миллӣ 

имконияти қонеъ намудани эҳтиёҷоти онҳо ба муошират, худтасдиқкунӣ 

ва иштирок дар фаъолияти даставиро таъмин намуда, ба коҳиш ёфтани 

бепарвоӣ, баланд гардидани фаъолнокии иҷтимоӣ ва беҳтар шудани 

мутобиқшавии онҳо ба муҳити иҷтимоӣ мусоидат менамоянд. 

Аз нуқтаи назари педагогӣ-психологї, афзоиши назарраси сатҳи 

шавқи баланд ва коҳиш ёфтани сатҳи шавқи паст нишон медиҳад, ки 

истифодаи мақсадноки бозиҳои варзишии миллӣ метавонад ҳамчун 

воситаи муассири ташаккули ҳавасмандии дохилӣ ба фаъолияти ҷисмонӣ 

хизмат намояд. Маҳз ҳавасмандии дохилӣ яке аз омилҳои асосии 

иштироки устувори наврасон дар машғулиятҳои варзишӣ ва риояи тарзи 

ҳаёти солим ба ҳисоб меравад. 

Ҳамин тариқ, натиҷаҳои таҳқиқот самаранокии истифодаи бозињои 

варзишии миллиро дар љараёни таълими машѓулиятњои тарбияи 

љисмонї пурра тасдиқ менамоянд. Афзоиши ҳиссаи наврасони дорои 

шавқи баланд нисбат ба бозиҳои варзишии миллӣ (аз 24% то 46% дар 

МТМУ ва аз 20% то 48% дар муассисањои таълимии махсус), инчунин 

коҳиш ёфтани сатҳи шавқи паст (аз 36% то 16% ва аз 44% то 18%) далели 

равшани он мебошанд, ки истифодаи бозиҳои варзишии миллӣ дар 

раванди тарбияи ҷисмонӣ ба баланд гардидани ҳавасмандӣ, рушди 

фаъолнокии ҷисмонӣ, беҳтар шудани муносибатҳои иҷтимоӣ ва 

иҷтимоикунонии муваффақонаи наврасон, махсусан наврасони 

душвортарбия, мусоидат мекунад. 

Хулоса баровардан мумкин аст, ки бозиҳои миллӣ ҳамчун воситаи 

муассири педагогӣ-психологї ва иљтимої метавонанд ба ташаккули 

ҳавасмандии устувор, рушди сифатҳои иродавӣ, фаъолшавии 

муносибатҳои иҷтимоӣ ва беҳтар гардидани раванди иҷтимоикунонии 

наврасон мусоидат намоянд. Махсусан, барои наврасони муассисаҳои 

таълимии махсус ва гурӯҳи душвортарбия ин восита имкониятҳои васеи 

тарбиявӣ ва ислоҳиро доро буда, истифодаи он дар фаъолияти 

муассисаҳои таълимӣ ва иҷтимоӣ аз ҷиҳати илмӣ ва амалӣ пурра асоснок 

мебошад (Љадвали 3.1.20): 

Ҷадвали 3.1.20. 

Синну сол Намуди бозиҳои миллии варзишӣ 

11-14 - сола (МТМУ) 15% 10% 52% 35% 12% 28% 18% 16% 
11-14 - сола (МТМ) 18% 8% 65% 37% 15% 38% 19% 24% 

 

Диаграммаи 4. Муносибати наврасони синни 11–14-сола дар МТМУ ва 

МТМ ба бозињои миллии варзишӣ 

Маълум аст, ки баъди истифодаи бозињои варзишии миллї дар 

љараёни машѓулиятњои тарбияи љисмонї сатҳи иштироки наврасон дар 

аксари намудҳои бозиҳои миллӣ ба таври назаррас баланд гардидааст. 

Натиҷаҳои бадастомада аз самаранокии воситаҳои интихобшуда ва 

таъсири мусбати онҳо ба рушди фаъолнокии ҷисмонӣ ва иҷтимоии 

наврасон шаҳодат медиҳанд. 

Дар байни хонандагони муассисаҳои таҳсилоти миёнаи умумӣ 

нишондиҳандаи баландтарин ба бозии бандкашӣ рост омада, 52%-и 

иштирокчиён дар он фаъолона иштирок намудаанд. Дар ҷойҳои баъдӣ 

бозии «Кӣ зудтар?» (35%), чиликдангал (28%), партофтанак ба чуқурӣ 

(18%) ва партофтани тӯб ба давра (16%) қарор гирифтаанд. Ҳамчунин, 

нисбат ба марҳалаи ибтидоии таҳқиқот сатҳи таваҷҷуҳ ба бозиҳои 

нишонзанӣ (15%), сафедчӯбак (12%) ва чавгонбозӣ (10%) низ афзоиш 

ёфтааст. Ин ҳолат аз он шаҳодат медиҳад, ки корҳои мақсадноки 

маърифатӣ ва ташкилию тарбиявӣ тавонистанд доираи дониш ва 

иштирокро дар байни хонандагон васеъ намоянд. 

Дар гурӯҳи наврасони муассисаҳои таълимии махсус натиҷаҳо боз 

ҳам назаррастар ба қайд гирифта шуданд. Аз ҷумла, ба бозии бандкашӣ 

65%-и иштирокчиён ҷалб гардидаанд. Баъдан чиликдангал (38%), бозии 

«Кӣ зудтар?» (37%), партофтани тӯб ба давра (24%), партофтанак ба 

чуқурӣ (19%) ва нишонзанӣ (18%) ҷой гирифтаанд. Гарчанде 

нишондиҳандаҳои вобаста ба бозиҳои сафедчӯбак (15%) ва чавгонбозӣ 

(8%) нисбатан паст боқӣ мондаанд, аммо дар муқоиса бо марҳалаи 

ибтидоии таҳқиқот динамикаи мусбат мушоҳида мешавад. 

Таҳлили муқоисавӣ нишон медиҳад, ки наврасони муассисаҳои 

таълимии махсус дар аксари намудҳои бозиҳои миллӣ нисбат ба 

хонандагони муассисаҳои таҳсилоти миёнаи умумӣ фаъолнокии бештар 

нишон додаанд. Фарқияти назаррас махсусан дар бозиҳои бандкашӣ 

(65% нисбат ба 52%), чиликдангал (38% нисбат ба 28%) ва партофтани 

тӯб ба давра (24% нисбат ба 16%) мушоҳида мегардад. Ин ҳолат аз он 

шаҳодат медиҳад, ки бозиҳои миллӣ барои наврасони душвортарбия 

ҷолибияти бештар дошта, метавонанд ҳамчун воситаи муассири 

иҷтимоикунонӣ ва ислоҳи рафтор истифода шаванд. 

Бозиҳои варзишии миллӣ бо хусусиятҳои хоси худ — содагии 

ташкил, дастрасӣ, рақобати солим, фаъолиятнокии баланд ва мазмуни 

миллӣ — имконият медиҳанд, ки наврасон ба фаъолияти созанда ҷалб 

гардида, эҳтиёҷоти онҳо ба ҳаракат, муошират ва худтасдиқкунӣ қонеъ 

гардонида шавад. Дар ҷараёни чунин фаъолиятҳо сифатҳои муҳими 

шахсият, аз ҷумла масъулиятшиносӣ, интизом, устувории иродавӣ, 

ҳамкорӣ ва эҳтиром ба қоидаҳо ташаккул меёбанд. 

Ҳамзамон, иштироки мунтазам дар бозиҳои миллӣ ба таҳкими 

худшиносии миллӣ, эҳтиром нисбат ба арзишҳои фарҳангӣ ва анъанаҳои 

мардумӣ мусоидат намуда, заминаи мусоиди тарбияи ватандӯстӣ ва 

худогоҳии фарҳангиро фароҳам меорад. Маҳз ҳамин хусусиятҳо 

аҳаммияти иҷтимоӣ-педагогии бозиҳои варзишии миллиро дар кори 

тарбиявӣ бо наврасон боз ҳам бештар мегардонанд. 

Ҳамин тариқ, натиҷаҳои таҷрибаи педагогӣ-психологї нишон 

доданд, ки истифодаи мунтазами бозиҳои варзишии миллӣ ба афзоиши 

назарраси иштироки наврасон дар фаъолияти ҷисмонӣ мусоидат намуда, 

шавқу ҳавас ва муносибати мусбати онҳоро нисбат ба варзиш ва тарзи 

ҳаёти солим тақвият мебахшад. Нишондиҳандаҳои баландтар дар байни 

наврасони муассисаҳои таълимии махсус махсусан аҳаммияти ин 

воситаро дар раванди иҷтимоикунонӣ, пешгирии рафтори девиантӣ ва 

ташаккули шахсияти фаъолу иҷтимоӣ тасдиқ менамоянд. 

Натиҷаҳои бадастомада собит менамоянд, ки истифодаи бозињои 

варзишии миллї дар љараёни машѓулиятњои тарбияи љисмонї ба баланд 

гардидани сатҳи иштироки наврасон дар фаъолиятҳои ҷисмонӣ мусоидат 

намудааст. Ин ҳолат самаранокии истифодаи бозиҳои миллиро ҳамчун 

воситаи муҳими тарбиявӣ, иҷтимоӣ ва солимгардонӣ тасдиқ намуда, 

зарурати ворид намудани онҳоро ба низоми таълиму тарбия ва корҳои 

ислоҳӣ-педагогӣ бо наврасони душвортарбия асоснок менамояд. 

 

 

3.2. Роҳҳои ташаккули њавасмандагрдонии наврасони  

душвортарбия ба бозиҳои варзишии миллӣ бо воситаи  

машѓулиятњои тарбияи љисмонї 

 

Натиҷаҳои таҳқиқоти таҷрибавӣ нишон доданд, ки истифодаи 

мақсадноки бозиҳои варзишии миллӣ дар якҷоягӣ бо унсурҳои 

худназораткунӣ ва машғулиятҳои мустақилона ба баланд гардидани 

сатҳи омодагии ҷисмонӣ, беҳтар шудани ҳолати равонӣ ва ташаккули 

муносибати масъулона нисбат ба саломатии худ мусоидат менамояд. Дар 

раванди машғулиятҳо наврасон на танҳо малакаҳои ҳаракатӣ ва 

ҷисмониро аз худ мекунанд, балки қобилияти худбаҳодиҳӣ, 

худидоракунӣ ва банақшагирии фаъолияти шахсии худро низ инкишоф 

медиҳанд. 

Бозиҳои варзишии миллӣ ҳамчун воситаи муассири педагогӣ дар 

шароити муассисаҳои таълимии махсус метавонанд барои ҳалли як қатор 

вазифаҳои муҳим, аз ҷумла таҳкими саломатӣ, баланд бардоштани 

фаъолнокии ҷисмонӣ, рушди сифатҳои иродавӣ, ташаккули малакаҳои 

иҷтимоӣ ва пешгирии рафтори девиантии наврасон истифода шаванд. 

Самаранокии баланди онҳо аз хусусияти дастрас, мазмуни фарҳангӣ, 

ҷолибияти эмотсионалӣ ва мутобиқати онҳо ба талаботи синнусолии 

наврасон бармеояд. 

Дар маҷмӯъ, натиҷаҳои таҳқиқот тасдиқ намуданд, ки ворид 

намудани бозиҳои варзишии миллӣ ба низоми тарбияи ҷисмонӣ воситаи 

муассири баланд бардоштани шавқу ҳаваси наврасон ба фаъолияти 

ҷисмонӣ, рушди сифатҳои иҷтимоӣ-ахлоқӣ ва иҷтимоикунонии 

муваффақонаи наврасони душвортарбия мебошад. Аз ин рӯ, истифодаи 

мунтазами онҳо дар фаъолияти таълимӣ, беруназсинфӣ ва тарбиявии 

муассисаҳои таълимӣ ҳамчун яке аз самтҳои афзалиятноки кори педагогӣ 

тавсия дода мешавад. 

Истифодаи мақсадноки бозиҳои варзишии миллӣ дар низоми 

тарбияи ҷисмонӣ бо наврасони душвортарбия дорои самаранокии 

баланди педагогӣ, психологӣ ва иҷтимоӣ мебошад. Таҳлили маълумоти 

бадастомада собит намуд, ки ҷорӣ намудани бозиҳои миллӣ ба мазмуни 

машғулиятҳои тарбияи ҷисмонӣ ба баланд гардидани шавқу ҳаваси 

наврасон ба фаъолияти варзишӣ, афзоиши иштироки фаъолонаи онҳо 

дар чорабиниҳои ҷисмонӣ-варзишӣ ва ташаккули муносибати масъулона 

нисбат ба саломатӣ мусоидат кардааст. 

Муайян гардид, ки бозиҳои варзишии миллӣ ҳамчун воситаи 

муассири тарбиявӣ барои ташаккули сифатҳои муҳими шахсиятӣ, аз 

ҷумла ирода, матонат, устуворӣ, ҷасорат, масъулиятшиносӣ, 

интизомнокӣ ва қобилияти ҳамкорӣ хизмат менамоянд. Ҳамзамон, онҳо 

дар таҳкими ҳисси ватандӯстӣ, худшиносии миллӣ, эҳтиром ба арзишҳои 

фарҳангӣ ва анъанаҳои мардумӣ нақши муҳим доранд. Дар раванди 

иштирок дар бозиҳои миллӣ наврасон имконияти аз худ намудани 

меъёрҳои муносибатҳои иҷтимоӣ, малакаҳои муошират ва таҷрибаи 

фаъолияти даставиро пайдо менамоянд, ки ин барои иҷтимоикунонии 

муваффақонаи онҳо аҳаммияти махсус дорад. 

Таҳқиқот нишон дод, ки бозиҳои варзишии миллӣ ба беҳтар 

гардидани нишондиҳандаҳои саломатии ҷисмонӣ ва равонӣ мусоидат 

намуда, сатҳи изтироб, эҳсоси танҳоӣ ва тамоюлҳои рафтори девиантиро 

коҳиш медиҳанд. Иштироки мунтазам дар чунин фаъолиятҳо барои 

истифодаи самараноки вақти холӣ, пешгирии таъсири муҳити манфӣ ва 

ташаккули тарзи ҳаёти солим заминаи мусоид фароҳам меорад. 

Самаранокии баланди бозиҳои варзишии миллӣ пеш аз ҳама бо 

дастрас будан, мутобиқат ба хусусиятҳои синнусолӣ, ҷолибияти 

эмотсионалӣ ва робитаи онҳо бо фарҳанг ва анъанаҳои миллӣ шарҳ дода 

мешавад. Дар шароити маҳдуд будани имкониятҳои моддӣ-техникӣ низ 

онҳо метавонанд ҳамчун воситаи муассири рушди ҷисмонӣ ва тарбияи 

иҷтимоӣ истифода шаванд. 

Дар маҷмӯъ, натиҷаҳои таҳқиқот фарзияи пешниҳодшударо тасдиқ 

намуда, собит сохтанд, ки истифодаи мунтазами бозиҳои варзишии 

миллӣ дар раванди тарбияи ҷисмонӣ ба баланд гардидани фаъолнокии 

ҷисмонӣ, рушди сифатҳои ахлоқӣ ва иродавӣ, беҳтар шудани 

мутобиқшавии иҷтимоӣ ва ислоҳи рафтори наврасони душвортарбия 

мусоидат менамояд. Аз ин рӯ, ворид намудани бозиҳои варзишии миллӣ 

ба низоми таълиму тарбия, махсусан дар муассисаҳои типи интернатӣ, 

ҳамчун яке аз самтҳои афзалиятноки фаъолияти педагогӣ ва иҷтимоӣ-

психологӣ арзёбӣ мегардад. 

Таҳқиқоти таҷрибавӣ нишон доданд, ки бозиҳои варзишии миллӣ 

ҳамчун воситаи муассири педагогӣ ба баланд гардидани шавқу ҳавас ва 

иштироки фаъоли наврасони душвортарбия дар машғулиятҳои тарбияи 

ҷисмонӣ мусоидат менамоянд. Дар натиҷаи татбиқи барномаи таҷрибавӣ 

ҳиссаи наврасони дорои сатҳи баланди шавқу ҳавас ба фаъолияти 

ҷисмонӣ ба таври назаррас афзоиш ёфта, нишондиҳандаҳои шавқи паст 

коҳиш пайдо намуданд. 

Истифодаи мунтазами бозиҳои варзишии миллӣ ба рушди сифатҳои 

муҳими иҷтимоӣ ва ахлоқии наврасон, аз ҷумла ҳамкорӣ, 

масъулиятшиносӣ, эҳтиром ба дигарон, интизомнокӣ ва риояи қоидаҳои 

рафтори ҷамъиятӣ мусоидат намуд. Маҳз дар ҷараёни фаъолияти даставӣ 

наврасон таҷрибаи муоширати созанда ва муносибатҳои мусбати 

иҷтимоиро аз худ карданд. 

Муайян гардид, ки бозиҳои варзишии миллӣ ба беҳтар гардидани 

ҳолати равонӣ ва эмотсионалии наврасони душвортарбия таъсири 

мусбат мерасонанд. Дар натиҷаи иштирок дар фаъолияти бозигӣ сатҳи 

изтироб, эҳсоси танҳоӣ, хашмгинӣ ва майл ба низоъ коҳиш ёфта, 

худбоварӣ, фаъолиятмандӣ ва устувории равонӣ афзоиш ёфтанд. 

Самаранокии баланди бозиҳои варзишии миллӣ бо хусусияти 

дастрас, ҷолибияти эмотсионалӣ, мутобиқат ба хусусиятҳои синнусолии 

наврасон ва робитаи мустақими онҳо бо арзишҳои фарҳангии миллӣ 

асоснок мегардад. Истифодаи онҳо ҳатто дар шароити маҳдуд будани 

базаи моддӣ-техникӣ имконпазир мебошад. 

Бозиҳои варзишии миллӣ воситаи муассири пешгирии каљрафторї 

ва ҳуқуқвайронкунӣ ба ҳисоб рафта, барои истифодаи мақсадноки вақти 

холӣ, ҷалби наврасон ба фаъолияти ҷамъиятӣ ва ташаккули тарзи ҳаёти 

солим шароити мусоид фароҳам меоранд. 

Дар асоси натиҷаҳои бадастомада метавон гуфт, ки ташаккули 

ҳавасмандгардонии наврасони душвортарбия ба бозиҳои варзишии 

миллӣ бояд ҳамчун раванди мақсаднок, пайдарпай ва низомнок ташкил 

карда шавад. Ин раванд танҳо бо гузаронидани машғулиятҳои ҷудогона 

маҳдуд намегардад, балки ҳамоҳангии фаъолияти омӯзгори тарбияи 

ҷисмонӣ, роҳбари синф, равоншинос, маъмурияти муассиса ва оиларо 

талаб менамояд. Дар чунин шароит бозиҳои миллӣ на танҳо воситаи 

рушди ҷисмонӣ, балки воситаи таъсиррасонии тарбиявӣ, ислоҳи рафтор 

ва иҷтимоикунонии наврасон мегарданд. 

Яке аз роҳҳои асосии баланд бардоштани шавқу ҳаваси наврасони 

душвортарбия ба бозиҳои варзишии миллӣ интихоби дурусти мазмун ва 

шаклҳои ташкили машғулиятҳо мебошад. Бозиҳо бояд ба синну сол, 

сатҳи омодагии ҷисмонӣ, ҳолати равонӣ ва хусусиятҳои рафтори 

наврасон мутобиқ гардонида шаванд. Дар марҳалаҳои аввал истифодаи 

бозиҳои содда, шавқовар ва дастрас мувофиқи мақсад буда, минбаъд 

метавон унсурҳои рақобат, мусобиқа, фаъолияти даставӣ ва супоришҳои 

мураккабтарро тадриҷан ворид намуд. 

Дар ташаккули ҳавасмандӣ нақши муносибати мусбати омӯзгор хеле 

муҳим аст. Омӯзгор бояд дар раванди машғулиятҳо фазои боварӣ, 

дастгирӣ ва ҳамкориро ба вуҷуд оварад. Наврасони душвортарбия 

аксаран ба танқид, маҳкумкунӣ ва муносибати сахт ҳассос мебошанд. Аз 

ин рӯ, истифодаи усулҳои ҳавасмандгардонӣ, таъриф, дастгирии 

инфиродӣ, баҳодиҳии мусбат ва эътирофи кӯшишҳои онҳо метавонад 

шавқу рағбатро ба фаъолияти варзишӣ зиёд намояд. 

Роҳи дигари муҳим ҷалби наврасон ба фаъолияти даставӣ мебошад. 

Бозиҳои миллӣ, аз ҷумла бандкашӣ, чавгонбозӣ, нишонзанӣ, сафедчӯбак, 

чиликдангал ва дигар намудҳои бозӣ имконият медиҳанд, ки наврасон 

қоидаҳои ҳамкорӣ, эҳтиром ба ҳамдигар, масъулиятшиносӣ ва итоат ба 

меъёрҳои умумиро аз худ намоянд. Дар чунин фаъолият ҳар як 

иштирокчӣ худро узви гурӯҳ эҳсос намуда, барои натиҷаи умумӣ 

масъулият ҳис мекунад. 

Барои баланд бардоштани самаранокии машғулиятҳо зарур аст, ки 

унсурҳои худназораткунӣ ва худбаҳодиҳӣ истифода шаванд. Наврас 

метавонад пешрафти худро дар иҷрои ҳаракатҳо, суръат, чолокӣ, 

устуворӣ ва иштироки фаъолона қайд намояд. Ин амал ба ташаккули 

ҳисси масъулият, худбоварӣ ва хоҳиши такмил додани қобилиятҳои 

шахсӣ мусоидат мекунад. Вақте наврас натиҷаи фаъолияти худро 

мебинад, ҳавасмандии ӯ ба машғулиятҳо бештар мегардад. 

Дар раванди ташкили бозиҳои миллӣ бояд ҷанбаи фарҳангӣ ва 

миллӣ низ таъкид карда шавад. Шинос намудани наврасон бо таърихи 

пайдоиш, мазмуни тарбиявӣ ва аҳаммияти фарҳангии бозиҳои миллӣ ба 

рушди худшиносии миллӣ ва эҳтиром ба анъанаҳои мардумӣ мусоидат 

менамояд. Ин раванд махсусан барои наврасони душвортарбия 

аҳаммияти калон дорад, зеро онҳо тавассути чунин фаъолият бо 

арзишҳои мусбати иҷтимоӣ ва фарҳангӣ пайваст мегарданд. 

Ҳамчунин, ташкили мусобиқаҳои дохилисинфӣ, байнисинфӣ ва 

муассисавӣ метавонад яке аз роҳҳои муассири баланд бардоштани шавқу 

ҳавас бошад. Мусобиқаҳо дар наврасон ҳисси рақобати солим, талош 

барои беҳбудӣ, масъулият дар назди гурӯҳ ва эҳтиром ба рақибро 

ташаккул медиҳанд. Аммо дар чунин чорабиниҳо бояд натиҷаи ғолибият 

аз ҳад зиёд таъкид нашавад; муҳимтар аз ҳама иштироки фаъол, риояи 

қоидаҳо, муносибати дӯстона ва кӯшиши шахсӣ арзёбӣ карда шавад. 

Дар фаъолияти педагогӣ бояд ба хусусиятҳои инфиродии ҳар як 

наврас диққати махсус дода шавад. Наврасоне, ки сатҳи пасти омодагии 

ҷисмонӣ ё худбоварии заиф доранд, бояд супоришҳои сабуктар гиранд ва 

тадриҷан ба фаъолияти фаъолтар ҷалб карда шаванд. Барои наврасони 

серҳаракат ва дорои энергияи зиёд бошад, бозиҳои серҳаракат ва 

рақобатӣ бештар мувофиқ мебошанд. Чунин муносибати инфиродӣ 

имконият медиҳад, ки ҳар як наврас худро муваффақ эҳсос намояд. 

Дар маҷмӯъ, роҳҳои ташаккули ҳавасмандгардонии наврасони 

душвортарбия ба бозиҳои варзишии миллӣ чунин самтҳоро дар бар 

мегиранд: интихоби бозиҳои мувофиқ ба синну сол ва ҳолати равонии 

наврасон; ташкили фазои мусбати педагогӣ; истифодаи 

ҳавасмандгардонии ахлоқӣ; ҷалби наврасон ба фаъолияти даставӣ; 

ташкили мусобиқаҳои солим; истифодаи худназораткунӣ ва 

худбаҳодиҳӣ; пайвастани мазмуни бозиҳо бо арзишҳои миллӣ ва 

фарҳангӣ; ҳамкории омӯзгор, равоншинос ва оила. 

Ташаккули ҳавасмандии наврасони душвортарбия ба бозиҳои 

варзишии миллӣ раванди мураккаб ва бисёрҷанба буда, таъсири 

ҳамзамони омилҳои педагогӣ, психологӣ, иҷтимоӣ ва фарҳангиро талаб 

менамояд. Агар ин раванд мақсаднок ва мунтазам ташкил карда шавад, 

бозиҳои миллӣ метавонанд ба яке аз воситаҳои самараноки ислоҳи 

рафтор, баланд бардоштани фаъолнокии ҷисмонӣ, таҳкими саломатӣ ва 

иҷтимоикунонии муваффақонаи наврасон табдил ёбанд. 

Бо мақсади баланд бардоштани самаранокии истифодаи бозиҳои 

варзишии миллӣ дар муассисаҳои таълимӣ як қатор шартҳои педагогӣ 

муайян карда шуданд. Пеш аз ҳама, зарур аст, ки барномаҳои тарбияи 

ҷисмонӣ бо дарназардошти имкониятҳои бозиҳои миллӣ такмил дода 

шуда, онҳо ҳамчун ҷузъи муҳими мазмуни таълимӣ мавқеи устувор пайдо 

намоянд. Инчунин, омӯзгорони тарбияи ҷисмонӣ бояд бо методикаи 

ташкили чунин бозиҳо, хусусиятҳои тарбиявӣ ва имкониятҳои онҳо дар 

самти ислоҳи рафтори наврасон хуб шинос бошанд. 

Дар ҷараёни таҳқиқот муайян гардид, ки таъсири тарбиявии бозиҳои 

миллӣ дар ҳолате бештар мегардад, ки онҳо бо дигар шаклҳои 

фаъолияти тарбиявӣ ҳамоҳанг карда шаванд. Аз ҷумла, гузаронидани 

суҳбатҳо оид ба тарзи ҳаёти солим, ташкили чорабиниҳои фарҳангӣ-

варзишӣ, вохӯриҳо бо варзишгарони муваффақ ва намояндагони ҷомеа, 

инчунин истифодаи унсурҳои тарбияи ватандӯстӣ метавонанд таъсири 

бозиҳоро боз ҳам пурзӯр намоянд. 

Натиҷаҳои таҳқиқот нишон доданд, ки ҷалби волидайн ба 

чорабиниҳои варзишӣ ва тарбиявӣ низ аҳаммияти калон дорад. Дар 

ҳолатҳое, ки байни муассисаи таълимӣ ва оила ҳамкории зич ба роҳ 

монда шуд, нишондиҳандаҳои иштироки наврасон дар машғулиятҳои 

тарбияи ҷисмонӣ ва муносибати онҳо ба бозиҳои миллӣ беҳтар 

гардиданд. Волидайн имконият пайдо намуданд, ки дастовардҳои 

фарзандони худро мушоҳида намуда, онҳоро барои иштироки фаъолона 

ҳавасманд гардонанд. 

Таҳлилҳои муқоисавии гурӯҳҳои таҷрибавӣ ва назоратӣ нишон 

доданд, ки дар гурӯҳҳои таҷрибавӣ сатҳи мутобиқшавии иҷтимоӣ нисбат 

ба гурӯҳҳои назоратӣ ба таври назаррас баланд гардид. Наврасон 

бештар ба фаъолияти ҷамъиятӣ ҷалб шуда, муносибатҳои онҳо бо 

ҳамсолон ва омӯзгорон беҳтар шуданд. Ҳолатҳои вайрон кардани 

интизом, бетарафӣ нисбат ба машғулиятҳо ва майл ба рафтори 

зиддиҷамъиятӣ коҳиш ёфтанд. 

Яке аз нишондиҳандаҳои муҳими самаранокии барномаи 

пешниҳодшуда тағйирёбии муносибати наврасон ба арзишҳои ахлоқӣ ва 

иҷтимоӣ мебошад. Агар дар оғози таҳқиқот қисми муайяни наврасон ба 

меъёрҳои иҷтимоӣ муносибати бепарвоёна дошта бошанд, пас баъди 

иштирок дар машғулиятҳои мунтазам бо истифода аз бозиҳои миллӣ 

ҳисси масъулиятшиносӣ, эҳтиром ба калонсолон, ҳамдигарфаҳмӣ ва 

омодагӣ ба ҳамкорӣ дар онҳо бештар ба назар расид. 

Дар заминаи натиҷаҳои бадастомада метавон хулоса намуд, ки 

бозиҳои варзишии миллӣ на танҳо воситаи рушди ҷисмонӣ, балки 

механизми муассири таъсиррасонии иҷтимоӣ-педагогӣ мебошанд. Онҳо 

барои ташаккули муҳити мусбати тарбиявӣ, пешгирии каҷрафторӣ ва 

рушди шахсияти наврас шароити мусоид фароҳам оварда, имконият 

медиҳанд, ки наврасони душвортарбия ба фаъолияти созанда ва аз 

ҷиҳати иҷтимоӣ арзишманд ҷалб карда шаванд. 

Аз ин рӯ, тавсия дода мешавад, ки дар муассисаҳои таҳсилоти миёна, 

мактаб-интернатҳо ва дигар муассисаҳои таълимӣ истифодаи бозиҳои 

варзишии миллӣ ҳамчун ҷузъи ҳатмии барномаҳои тарбияи ҷисмонӣ 

васеъ ба роҳ монда шавад. Ин тадбир метавонад ба беҳтар шудани сатҳи 

саломатии ҷисмонӣ ва равонӣ, баланд гардидани фаъолнокии иҷтимоӣ, 

таҳкими худшиносии миллӣ ва пешгирии рафтори номатлуби наврасон 

мусоидат намояд. 

Ҳамин тариқ, роҳҳои ташаккули ҳавасмандгардонии наврасони 

душвортарбия ба бозиҳои варзишии миллӣ бо воситаи машғулиятҳои 

тарбияи ҷисмонӣ ҳамчун низоми ягонаи таъсиррасонии педагогӣ, 

психологӣ ва иҷтимоӣ баррасӣ гардида, самаранокии онҳо дар ҷараёни 

таҳқиқоти таҷрибавӣ пурра тасдиқи худро ёфт. Ин натиҷаҳо метавонанд 

ҳамчун заминаи илмӣ ва амалӣ барои такмили фаъолияти тарбиявии 

муассисаҳои таълимӣ ва таҳияи барномаҳои нави иҷтимоӣ-педагогӣ 

истифода шаванд. 

Ҳамин тавр, натиҷаҳои таҳқиқоти назариявӣ ва таҷрибавӣ собит 

намуданд, ки бозиҳои варзишии миллӣ дорои имкониятҳои бузурги 

тарбиявӣ, иҷтимоӣ ва солимгардонӣ мебошанд. Татбиқи мунтазами онҳо 

дар раванди таълиму тарбия барои ташаккули шахсияти ҳаматарафа 

инкишофёфта, баланд бардоштани сатҳи фаъолнокии ҷисмонӣ, рушди 

сифатҳои ахлоқӣ ва иродавӣ, инчунин беҳтар намудани мутобиқшавии 

иҷтимоии наврасони душвортарбия аҳаммияти муҳим дорад. 

 

 

Хулосаҳои боби сеюм 

 

Дар ин боб масъалаҳои муҳими педагогӣ ва психологии кори 

тарбиявӣ бо наврасони дорои рафтори душвор тавассути воситаҳои 

тарбияи ҷисмонӣ мавриди баррасӣ қарор гирифтаанд.  

Хулосаи асосии ин боб аз нуктаҳои зайл иборат аст: 

- натиҷаҳо нишон медиҳанд, ки дар ин гурӯҳи наврасон бо сабаби 

таъсири омилҳои иҷтимоӣ ва психологӣ, сатҳи фаъолнокии ҷисмонӣ ва 

малакаҳои варзишӣ коҳиш ёфтааст; 

- исбот гардид, ки бозиҳои варзишӣ ҳамчун воситаи самараноки 

беҳтарсозии рафтор баромад мекунанд. Ин бозиҳо ба наврасон имкон 

медиҳанд, ки ҳисси масъулият, интизом ва қобилияти ҳамкорӣ дар 

дастаро ташаккул диҳанд; 

- таваҷҷуҳи хоса ба бозиҳои варзишии миллӣ дода шудааст, ки 

онҳо на танҳо ҷисмро обутоб медиҳанд, балки наврасонро бо арзишҳои 

фарҳангиву миллӣ ошно месозанд;  

- бо тарҳрезии дурусти машғулиятҳои тарбияи ҷисмонӣ ва ҷалби 

фаъолонаи наврасони душвортарбия ба бозиҳои миллӣ, имконияти 

баланд бардоштани сатҳи омодагии ҷисмонӣ ва ислоҳи рафтори онҳо 

вуҷуд дорад.  

Дар маҷмуъ, ба ин натиҷа расидем, ки равиши илман асоснокшуда 

дар ташкили машғулиятҳои варзишӣ метавонад наврасони 

душвортарбияро ба зиндагии фаъоли иҷтимоӣ ва солимии ҷисмонӣ 

баргардонад.  

ХУЛОСАҲОИ УМУМӢ 

Таҳқиқоти мазкур ба ҳалли масъалаи муҳими педагогикаи муосир - 

ташхис ва баҳодиҳии сатҳи омодагии ҷисмонии наврасони 

душвортарбия тавассути истифодаи бозиҳои миллии варзишӣ бахшида 

шудааст. Натиҷаҳои бадастомада собит месозанд, ки тарбияи ҷисмонӣ 

дар заминаи бозиҳои миллӣ на танҳо воситаи рушди ҷисмонӣ, балки 

механизми пуриқтидори ислоҳи рафтор ва мутобиқшавии иҷтимоии 

онандагон мебошад. Истифодаи равиши мазкур имкон медиҳад, ки дар 

низоми маориф талаботи гуманистии тарбия ба таври амалӣ татбиқ 

гардад. 

Дар рафти кор таҳлили амиқи назариявӣ ва озмоишҳои таҷрибавӣ 

гузаронида шуданд, ки моҳияти иҷтимоию фарҳангии бозиҳои миллиро 

ошкор намуданд. Исбот гардид, ки маҳз тавассути фаъолияти ҳаракатии 

мақсаднок метавон сифатҳои муҳими шахсият, аз қабили интизом, 

масъулиятшиносӣ, эҳтиром ба адолат ва фарҳанги муоширатро 

ташаккул дод. Раванди мазкур дар навбати худ ба пешгирии зуҳуроти 

манфии рафторӣ ва коҳиш додани дараҷаи душвортарбиягии наврасон 

мусоидати мустақим менамояд. 

Дар асоси натиҷаҳои бадастомада, хулосаҳои зерин пешниҳод 

мегарданд: 

1. Тарбияи ҷисмонӣ ва бозиҳои миллии варзишӣ дорои иқтидори 

бузурги тарбиявӣ буда, истифодаи мунтазами онҳо рушди ҳамаҷонибаи 

сифатҳои зеҳнӣ, ахлоқӣ, психологӣ ва ҷисмонии шахсиятро таъмин 

менамояд. Бозиҳои миллии варзишӣ ба ташаккули рафтори фаъоли 

иҷтимоӣ ва ҳисси масъулиятшиносии наврасон мусоидат намуда, ҳамчун 

воситаи тавоно барои бедор кардани шавқу завқ ба тарзи ҳаёти солим 

хизмат мекунанд [1-М; 9-М];  

2. Таҳқиқот нишон дод, ки сабабҳои асосии мутобиқ нашудани 

иҷтимоӣ ва пайдоиши душвортарбиягӣ дар наврасон асосан ба шароити 

номусоиди тарбияи оилавӣ, вазъи ноустувори иҷтимоии оила ва 

самаранокии нокифояи таъсири тарбиявии муҳити наздики онҳо 

вобастаанд. Дар ин замина, қисми зиёди наврасони таҳқиқшаванда 

нисбат саломатии худ муносибати саҳлангорона дошта, сатҳи ангезаи 

онҳо барои машғулиятҳои варзишӣ нокифоя арзёбӣ гардид [3-М; 6-М];  

3. Ташхиси сатҳи омодагии ҷисмонӣ имкон медиҳад, ки мушкилоти 

инкишофи наврасон дар марҳилаҳои аввал муайян карда шаванд ва дар 

асоси онҳо барномаҳои инфиродии коррексионӣ таҳия гарданд. Исбот 

шуд, ки бозиҳои варзишӣ воситаи беҳтарини иҷтимоикунонӣ ва ислоҳи 

рафтор мебошанд, зеро онҳо дар баробари инкишофи ҷисмонӣ, интизом 

ва масъулиятро низ ташаккул медиҳанд [4-М; 10-М; 13-М];  

4. Барои баланд бардоштани самаранокии кор, фароҳам овардани 

муҳити мусоиди педагогӣ-психологӣ, ки ба ҳамкорӣ, эҳтироми 

мутақобила ва дастгирии мусбат такя мекунад, муҳим аст. Истифодаи 

технологияҳои муосири педагогӣ-психологӣ дар якҷоягӣ бо бозиҳои 

миллӣ, ки рақобатро дар сатҳи солими иҷтимоӣ нигоҳ медоранд, ба 

коҳиш додани стресс ва бартарафсозии қолабҳои шахшудаи манфии 

рафтори наврасон мусоидат мекунад [1-М; 7-М]; 

5. Машғулиятҳои мунтазами варзишӣ боиси беҳтар шудани ҳолати 

рӯҳии наврасон ва рушди ҳавасмандии устувор ба фаъолияти ҳаракатӣ 

мегарданд. Илова бар ин, ин раванд ба ташаккули арзишҳои ахлоқӣ, аз 

ҷумла ватандӯстӣ, худшиносии миллӣ ва муносибати эҳтиромона ба 

анъанаҳои фарҳангии миллат мусоидат менамояд [3-М; 5-М];    

6. Сатҳи пасти иштироки наврасон дар фаъолияти варзишӣ нишон 

медиҳад, ки муҳтаво, усул ва воситаҳои тарбияи ҷисмонӣ бояд мувофиқи 

имкониятҳои синнусолӣ ва хусусиятҳои фардӣ-психологии хонандагон 

таҷдиди назар гарданд. Банақшагирии оқилонаи вақти холии наврасон 

тавассути густариши истифодаи бозиҳои миллии варзишӣ аз масъалаҳои 

мубрами соҳа ба ҳисоб меравад [2-М; 12-М].    

Хулоса, натиҷаҳои таҳқиқот имкон медиҳанд ба хулосае омем, ки 

омодагии наврасони душвортарбия ба машғулиятҳои мунтазами тарбияи 



171 

 

ҷисмонӣ танҳо дар шароити истифодаи пайдарпай, мақсаднок ва аз 

ҷиҳати педагогӣ-психологӣ асосноки бозиҳои миллии варзишӣ ташаккул 

меёбад. Равиши мазкур ҳамчун воситаи муассири таҳкими саломатии 

ҷисмонӣ, беҳсозии вазъи равонию эҳсосӣ ва баланд бардоштани сатҳи 

мутобиқшавии иҷтимоии наврасон баромад менамояд. Татбиқи васеи ин 

таҳқиқот дар муассисаҳои таълимӣ ва махсус, асоси илмии устуворро 

барои иҷтимоишавии муваффақонаи насли наврас фароҳам меорад. 

 

Тавсияҳо барои истифодаи амалии натиҷаҳои таҳқиқот: 

Барои дар амал татбиқ намудани натиҷаҳои таҳқиқот ва беҳтар 

кардани кор бо наврасони душвортарбия, тавсияҳои зерин пешниҳод 

мешаванд: 

1. Мураббиён ва омӯзгорони тарбияи ҷисмонӣ бояд барои ҳар як 

навраси душвортарбия дар асоси натиҷаҳои ташхис барномаҳои 

алоҳидаи машқҳоро тартиб диҳанд; 

2. Дар машғулиятҳои тарбияи ҷисмонӣ ҳиссаи бозиҳои варзишии 

миллиро зиёд намуда, онҳоро бо усулҳои ҷолибу муосири таълимӣ 

омезиш диҳанд;  

3. Дар раванди машқҳо муҳити ором, рафоқат ва дастгирии 

ҳамдигарӣ эҷод карда шавад, то наврасон худро дар ҷомеа нолозим эҳсос 

накунанд; 

4. Баҳодиҳии сатҳи омодагии ҷисмонӣ бояд на танҳо дар ибтидо, 

балки дар давоми тамоми давраи тарбия низ гузаронида шавад, то 

самаранокии машғулиятҳо пайгирӣ гардад; 

5. Омӯзгорон бояд мунтазам аз болои худ кор карда, бо усулҳои 

психологияи наврасон ва методикаи муосири кор бо гурӯҳҳои 

душвортарбия мунтазам шинос шаванд.  

Ҳарчанд дар доираи таҳқиқоти мазкур тавонистем ба саволҳои 

асосии илмии мавзуи баррасишавада посух ёфта, роҳҳои самараноки 

ташхису баҳодиҳии омодагии ҷисмонии наврасони душвортарбияро 

муайян намоем, бояд эътироф кард, ки ин кор танҳо қадами аввалин дар 

ҳалли мушкилоти мазкур ба ҳисоб меравад. Масъалаҳои марбут ба 

тарбияи наврасони душвортарбия бисёрҷанба буда, дар доираи як 

таҳқиқоти имконияти ҳалли тамоми монеаҳои мавҷударо баррасӣ кардан 

ғайримикон аст. Дар робита ба ин, ҷиҳати идомаи таҳқиқот ва ҳалли 

мушкилоти мубрами соҳа, мавзуъҳои зеринро барои пажӯҳишҳои оянда 

пешниҳод менамоем: 

1. Омӯзиши имкониятҳои истифодаи барномаҳои компютерӣ ва 

дастгоҳҳои муосир барои назорати пайвастаи тағйирот дар 

нишондиҳандаҳои физиологии наврасони душвортарбия дар ҷараёни 

машқҳо; 

2. Таҳқиқи робитаи байни муҳити зисти наврас ва иштироки 

фаъолонаи ӯ дар чорабиниҳои тарбияи ҷисмонӣ, бо мақсади дарёфти 

роҳҳои ҳамкории зичи мураббиён бо волидайн;  

3. Таҳияи барномаҳои махсуси омӯзишӣ барои муаллимони тарбияи 

ҷисмонӣ, ки ба онҳо имкон медиҳад донишҳои педагогӣ, психологӣ ва 

варзиширо барои муносибат бо наврасони дорои рафтори номутаносиб 

муттаҳид созанд.  

